
پێشەکی

حزبی بەعس پێگەیەکی تایبەتی لە مێژووی حزبایەتی و دەسەڵاتدارێتی 
عیراق و جیهانی عەرەبی و ڕۆژهەڵاتی ناوەڕاست و ململانێی نێودەوڵەتی 
لـەم ناوچەیـە هەبـوو، بەجۆرێـک کاریگەرییـە نێوخۆیـی و دەرەکییەکانـی 
لـە عیـراق و لەسـەر وڵاتانـی دراوسـێ ڕسـتێک پەیوەندیـی لـە جەنـگ و 

هاوپەیمانێتـی و ململانـێ بەرهەمهێنـاوە.

باڵـی  و  حـزب  چەنـد  یەکگرتنـی  بەرەنجامـی  ئەگەرچـی  حزبـە  ئـەم 
ناسیۆنالیسـتی جیـاوازی عەرەبـی بـوو، بـەڵام دواجـار ڕەوت و جیهانبینـی 
و  فیکریـی  تـەرزی  و  چەمـک  چەندیـن  کـە  داڕشـت،  بەخـۆی  تایبـەت 
ناسیۆنالیسـتانەی  مۆرکـی  خـاوەن  پێکهاتێکـی  بۆتـەی  لـە  ئایدیۆلۆژیـی 

ناسـێنرا. )بەعسـیزم(  وەک  دواتـر  کـە  کۆکـردەوە،  عەرەبـی 

و  گرنـگ  قۆناغێکـی  بـە  جگەلـەوەی  عیـراق  لـە  بەعسـیزم  مێـژووی 
هـاوکات  ئەژماردەکرێـت،  عیـراق  هاوچەرخـی  مێـژووی  ڕووداوی  پـڕ 
بەرهەمهێنـەری کولتـوور و پاشـخانێکی ڕۆشـنبیریی بـوو، کـە تاکەکەسـی 
بـوو،  بـارگاوی  کولتـوورە  بـەو  ناڕاسـتەوخۆ  یـان  ڕاسـتەوخۆ  عیراقـی 
عیراقـی  تاکـی  بیرکردنـەوەی  و  بەژیـان  تێکـەڵ  پـەروەردە  وەک  چونکـە 
کـرا، وەک کولتـوور و شـێوازێک بـۆ ژیـان و بیرکردنـەوە، کرایـە مۆدێلـی 
بـاو، ئەوانـەش کـە لـە چوارچێـوەی بەرەنگاریـی و ڕەتکردنـەوەدا، ویسـتی 

کۆتاییهاتـن و شکسـتپێهێنانی ئـەم ئایدیۆلۆژیایەیـان کـردە هەوێنی خەبات، 
بەعسـیزم  پرسـیارانەی  ئـەو  وەڵامدانـەوەی  کەوتنـە  پەرچەکـرداردا  لـە 
بەرهەمێنـەری بـوو، واتـە ئەگـەر بـە دژایەتیـش بووبێـت، بـەڵام لـە هەمـان 
لـە  کـە  ئاسـاییە  لەبەرئـەوە  کاریاندەکـرد،  بەعسـیزمدا  مەیدانـی  خولگـەو 
ژێـر  لـە  بەعسـییەکان  ئایدیـای  و  دیـد  هەمـان  جیـاوازدا  و شـوێنی  کات 
نـاو و ڕەنـگ و دەنگـی جیـادا خـۆی بەرهەمدەهێنێتـەوە، بۆیـە هەڵەیـە گـەر 

لێیکۆڵراوەتـەوە. یاخـود  بەسـەرچووە،  بابـەت  وەک  پێمانوابێـت 

لە لایەکی دیکەوە، پێویستە توێژەرو خوێنەری ئێمە ئەوەی لە بەرچاو 
بێت، کە بە تەنیشـتی کاری داپلۆسـێنەرانەو سـەرکوتکاریی بەعسـییەکان و 
قەدەغەکردنی ئازادییەکان، عیراق گەشـەکردنێکی ئابووریی و کۆمەڵایەتی 
خوێندەوارییـدا  و  ڕۆشـنبیریی  ئاسـتی  لـە  بەخۆیەوەبینـی،  بەرچـاوی 
ژمـارەی زانکۆکانـی لـە پێنـج زانکـۆ بـۆ دەیـان زانکـۆ زیادکـرد، ژمارەیەکـی 
کـردەوە،  شـارەکاندا  لەسـەرجەم  تەکنیکییـەکان  پەیمانـگا  لـە  بەرچـاوی 
ئاسـتی ڕۆشـنبیریی برەویسـەند. چەندیـن کارگـەو ناوەنـدی بەرهەمێنانـی 
بابەتـی  بازرگانـی و کشـتوکاڵیی و پیشەسـازیی دامەزرێنـرا، کـە ئەمانـە 

توێژینەوەیەکـی دیکـەن و لـەم توێژینەوەیـەدا ئاماژەیـان پێنەکـراوە.

مێـژووی نووسـینی ئـەم کتێبـە )توێژینەوەیـە(، بـۆ سـەرەتاکانی سـاڵی 
توێژینـەوەو  کاری  سـەرەتای  و  گەنـج  ئـەوکات  دەگەڕێتـەوە،   ٢٠٠١
سـلێمانی  زانکـۆی  لـە  توێـژەر  یاریـدەدەری  وەک  بـوو،  ئەکادیمیـم 
دەسـتمپێکرد، سـاڵێکبوو بەشـی مێـژووی کـوردی کۆلێجـی ئادابـی زانکـۆی 
سـەلاحەدیینم تەواوکردبوو، مامۆسـتا ڕەفیق سـاڵح زەمینەی ناسـینی کاک 
سـەنتەری  بەرپرسـی  ئـەوکات  کـە  ڕەخسـاندم  بـۆ  ئەسەسـەردی  فەریـد 
لـە دوو ڕووەوە  بـوو، کاک فەریـد  لێکۆڵینـەوەی سـتراتیجی کوردسـتان 
ڕۆڵـی لـە نوسـینی ئـەم توێژینەوەیـە هەبوو، لە لایـەک هاندەرێکی زۆرباش 
بـوو، بەتایبـەت دەرگای کتێبخانـەی سـەنتەری بـۆ واڵاکـردم، کـە ئـەوکات 

یـەک لـە کتێبخانـە دەوڵەمەندەکانـی شـاری سـلێمانی بـوو، لـە لایەکیتـرەوە 
ڕۆڵـی سەرپەرشـتیار و ڕێنوێنیـکاری دەبینـی، کـە هـەر بـاس و بەشـێکم 

پێدەوتـم. تێبینییەکانـی  و  دەیخوێنـدەوەو سـەرنج  دەنووسـی 

بۆچـی ئـەم توێژینەوەیـە گرنگبـوو؟ لـەو قۆناغـەدا جگەلـەوەی نوسـینی 
کوردیـی کـەم و دەگمـەن بـوو، لەسـەر مێـژووی بەعـس زۆر کەمتربـوو، 
تەنهـا کتێبـی بەکـوردی نوسـراو و ناسـراوی ئـەو قۆناغـە، کتێبەکـەی )چیا( 
بەناوی )سـێکوچکەی بەعسـییان( بوو. لەبەرئەوە دوای گفتوگۆیەک لەگەڵ 
کاک فەریـد بڕیارمانـدا توێژینەوەیـەک لەسـەر بەعس بنوسـم... بەڵام هەلی 
بوون بەکتێبی نەبوو، دیارە دواتر چەند کتێب و نامەی ماسـتەری لەسـەر 
ئـەم توێژینەوەیـە گرنگـی خـۆی هـەر هەیـە و  بایەخـی  بـەڵام  نوسـراوە، 
وەک کتێبێـک لانـی کـەم کەلێنێکـی کتێبخانـەی کـوردی پڕدەکاتـەوە، ئەگـەر 

بچوکیـش بێت.

بۆچی ناونیشـانەکە لە نێوان سـاڵانی ١٩٦٣ بۆ ١٩٨٠؟ ئەگەر سـەرنجی 
وردی مێـژووی بەعسـیزم بدەیـن، تێدەگەیـن کـە سـاڵی ١٩٦٣ وەک یەکـەم 
ئەزموونـی بەعسـییەکان لـە دەسـەڵات و شکسـتییان لـە ماوەیەکـی کورتدا، 
کـردووە،  سـەیرییان  خۆیـان  و شـۆکی  قۆناغـی شکسـت  وەک  هەمیشـە 
تەنانەت کاریگەریی لەسەر قۆناغی دووەمی دەسەڵاتدارێتییان هەبووە، کە 
بەگومان و چاوی ترس و ناپاکی سـەیری دەوروبەرو هاوکارەکانیشـییان 

بکەن.

سـاڵی ١٩٨٠ بـە تێڕوانینـی ئێمـە لـە دوو لایەنـەوە، خاڵـی وەرچەرخانـە 
بۆ بەعسـیزم، لە لایەک سـەرەتاکانی هاتنی سـەددام حوسـەینە بۆ لوتکەی 
و  حـزب  وەک  بەعسـیزم  لێـرەوە  کـە  حـزب،  و  عیـراق  دەسـەڵاتدارێتی 
ئایدیۆلۆژیـا ڕۆڵ و کاریگەرییەکـی نەمـا، بەڵکـو سـەددام وەک سـەرکردەو 
تاکەکـەس مامەڵـەی کـردو هەمـووی لە دەسـتی خۆیدا قەتیسـکرد، هاوکات 
تێوەگلانـی عیراقـە لـە جەنگێکـی درێژخایـەن، کـە کۆی توانا و پەرەسـەندنە 

و  ئابووریـی  هێـزە  پوکانـدەوەو  عیراقـی  ڕۆشـنبیرییەکانی  و  ئابووریـی 
مرۆییەکـەی لـە دەسـتدا.

لـە چێـوەی توێژینەوەکـەدا هەوڵـدراوە؛ مێـژووى دروسـتبوونی بەعـس 
و چۆنیەتـی پەڕینـەوەی بـۆ عیـراق و دەسـەڵاتداریی لـە عیـراق لـە میانـەی 
دوو کودەتای سـەربازیی و لە دوو قۆناغی جیادا ڕوونکراوەتەوە، پاشـان 
لـە بەشـێکی تایبەتـدا سۆسـیال ناسـیۆنالیزمی بەعـس شـرۆڤە کـراوە، لـە 
دوابەشیشـدا پەیوەندییەکانـی بەعـس بـە پارت و پێکهاتـە جۆراوجۆرەکانی 

عیـراق ئامـاژەی پێکراوە.

میتـۆدی توێژینەوەکـە شـیکاریی مێژووییـە، بەتایبـەت کـە هەوڵـدراوە 
کـە  وەربگیرێـن  سـەرچاوانە  ئـەو  و  بەعسـییەکان  ئەدەبیاتـی  لـە  سـوود 

نوسـیویانە. نەیارانیـان  و  خۆیـان 

پێویسـتە کـە سوپاسـی بـرای بەڕێـز کاک سەربەسـت مەنمی سـەرۆکی 
ڕێخـراوی کوردسـتان دیالـۆگ بکەیـن، کـە زەمینـەی لـە دایکبوونـی بـۆ ئەم 

کتێبـە ڕەخسـاند و ئـەو ئەرکەیـان لـە ئەسـتۆگرت. 

باسی یەکەم

هەلومەرجى دروستبوون و گەشەکردنى حزبى 
بەعس لەسوریا

لەسـەر  دیـارى  و  خـراپ  کاریگەریـى  جیهانـى  یەکەمـى  جەنگـی 
ناوچەکانـى ڕۆژهەڵاتـى ناوەڕاسـت هەبـوو، چونکـە لەئەنجامـى ململانێـى 
هێـزە ئیمپریالیسـتەکان کۆمەڵێـک تەنگـژە و قەیـران لەبارودۆخـى دەوڵـەت 
و نەتەوەکانـى ئـەم ناوچەیـە سـەریهەڵدا. بەسـەپاندنى سیسـتمى مانـدات 
بەسـەر زۆر وڵاتانـى ئـەم ناوچەیـە بـارودۆخ ناهەموارتربـوو، دەرەنجامـى 
ئـەم کـەش و هـەوا نالەبـارەش بزوتنـەوە ڕزگاریخوازییەکان سـەریانهەڵدا.

بـەم شـێوەیە لەنێـوان هـەردوو جەنگـى جیهانیـدا وڵاتانـى ڕۆژهەڵاتـى 
ناوەڕاسـت بەسـەر چەنـد دەوڵەتێکـدا دابەشـکرابوون، هـەر دەوڵەتێکیـش 
لەژێـر  و  بەسـترابوونەوە  ئیمپریالیزمەکانـەوە  بەدەوڵەتـە  بەجۆرێـک 

پاشـکۆبوون. ئابوورییـەوە  لـەڕووى  و  مانداتـدا  سیسـتمى 

تـر  جارێکـى   )١٩45-١٩٣٩( جیهانـى  دووەمـى  جەنگـى  سـەرهەڵدانى 
سـەنتەرو  هێـزە  کاتێـک  بەتایبەتـى  هێنـا،  ناوچەکـە  وڵاتانـى  بـۆ  پشـێوى 
گەورەکان پێگەو دەسـەڵاتى خۆیان فراوانکرد و لەهەوڵى مسـۆگەرکردنى 

خۆیاندابـوون. بەرژەوەندیـى  زۆرتریـن 

سوریا وەک یەکێک لەوڵاتە عەرەبیەکان و هاوکات یەکێکیش لەوڵاتانى 
جەنگـی  دواى  و  سیاسـییەوە  بـارى  لـەڕووى  ناوەڕاسـت،  ڕۆژهەڵاتـى 
یەکەمـى جیهـان لـە ژێـر مانداتـى فەرەنسـادا بـوو، ئـەم ژێـر دەسـتەییەى 
لەبەرئـەوە  بەردەوامبـوو،  جیهانیشـدا  دووەمـى  جەنگـى  لەکاتـى  سـوریا 
نوێنـەرى  چونکـە  چـوو،  خراپـى  ڕووەو  زیاتـر  سـوریا  سیاسـى  بـارى 
بـاڵاى فەرەنسـى )گابریـل پیـو( لـەو پەیمانـە پەشـیمان بووبـووە کـە پێشـتر 

واژۆیکردبـوو)١(. سـورییەکان  نیشـتمانپەروەرە  لەگـەڵ  لـە)١٩٣٦/٣/١( 

پاشـان کاتێـک ئەڵمانیـاى نـازى توانـى فەرەنسـا داگیربـکات، بـارودۆخ 
شـپرزەیى تێکـەوت، چونکـە لەسـوریا ڕاڕایـى هەبـوو لـەوەدا کـە پاڵپشـتى 
ئـەو  یـان  مەنفـا  )حکومەتـى  کـە دروسـتبوون،  بکـەن  لـەو حکومەتـە  کام 
حکومەتـەى سـەر بـە ئەڵمانیـا بـوو لەفەرەنسـا(. هەروەهـا ئەنجامـى ئـەم 
بارودۆخـە سیاسـییە نائـارام و ناجێگیـرە لەسـوریا، چەندیـن ڕاپەڕیـن و 
کـە  بەرپابـوو،  )١٩4١(دا  سـاڵى  شـوبات-ئازارى  لەمـاوەى  خۆپیشـاندان 

گشـت شـارو ناوچـە جیاجیاکانـى سـوریاى گرتـەوە)٢(.

)شـوکرى  هەڵبژێـردراو  سـوریا  پەرلەمانـى  ئابـى١٩4٣(دا  )١7ى  لـە 
قوتەلـى( بـووە سـەرۆکى کۆمـار و )سـەعدوڵڵا جابرى(یـش بووە سـەرۆک 
وەزیـران و )فـارس خـورى( کرایـە سـەرۆکى پەرلەمـان، ئـەم دەسـەڵاتە 
و  دەسـتپێکرد  کارەکانـی  نیشـتمانى  دەسـەڵاتێکى  وەک  لەسـوریا  نوێیـە 
سـەرەتایەکى گرنگ بوو بۆ بەدەسـتهێنانى سـەربەخۆیى سیاسـى سـوریا، 
دەوڵەتێکـى  بەتـەواوى  سـوریا  )١٩4٦(دا  نیسـانى  لـە)١7(ى  دواجاریـش 

سـەربەخۆبوو)٣(.

لەدواى سەربەخۆیى، حکومەت )کە خۆی لەدەستەى نیشتمانپەروەران 
١ جاسم محمد العدل وآخرون، تاريخ الوطن العربي المعاصر، جامعة الموصل، ١٩٨٦، ص١5٨و ما بعدها.

٢ جاسم محمد العدل وآخرون، تاريخ الوطن العربي، ص١٦4-١٦5.
ــي، ط٢، بغــداد، ١٩٨٢،  ــخ الحديــث والمعاصــر للوطــن العرب ــر الأدهمــي وآخــرون، التاري ٣ د.محمــد مظف

ص٢5٢-٢5٣.

–الكتلـة الوطنيـة-دا دەبینییـەوە بـە سەرۆکایەتى-شـوکرى القوتلي( هەوڵیدا 
شـوێنەوارى ئیمپریالیـزم لـە وڵاتـدا بسـڕێتەوە و کار لەسـەر بەدیهێنانـى 
خواسـت و ئامانجەکانـى بـکات، بـەڵام لـەم کاتـەدا بەرەى نیشـتمانى توشـى 
ناکۆکـى ناوخۆیـى هـات و دەرەنجـام دوو پارتـى سیاسـى دروسـتبوون، 
الشـعب(  گەل-حـزب  )پارتـى  الوطنـي(و  نیشـتمانى-الحزب  )پارتـى  کـە 
بـوون، یەکەمیـان لەدەسـەڵاتدا مایـەوەو دوەمیشـیان بووە ئۆپۆزسـیۆن کە 

دیارتریـن ئەندامەکانـى )ڕەشـید کیخیـا و ناظـم قودسـى( بـوون)١(. 

سـوریا  و  بەگشـتى  عەرەبـى  کۆمەڵگـەى  کۆمەڵایەتییـەوە  لـەڕووى 
بەتایبەتـى کۆمەڵگەیەکـى ناکامـڵ و شـپرزە بـوو، چونکـە ژێـر دەسـتەبوون 
و کاریگەریـى هێرشـەکانى مەغـۆل و دواتـر هاتنـى عوسـمانییەکان و ئـەو 
ستەم و تاڵانیەى لەکۆمەڵگەو ناوچەکانى ژێر دەسەڵاتیاندا ئەنجامینادابوو 
شـوێنەوارى نێگەتیڤـى لەسـەر کۆمەڵگـەى عەرەبـى هەبـوو، دواتـر بەهاتنى 
ئـەم  ڕۆژهـەڵات  لەناوچەکانـى  ئیمپریالیـزم  دەسـەڵاتى  سـەپاندنى  هێـزو 
کولتوورییـەوە  و  ڕۆشـنبیریى  لـەڕووى  چونکـە  بـوو،  زیاتـر  شـپرزەییە 
ئەمانـەدا  لەگـەڵ  هـاوکات  پەکدەخسـت،  کۆمەڵگەیـان  بەرەوپێشـچوونى 
کۆمەڵگـەى عەرەبـى وەک ئـەوەى لەچوارچێـوەى ووڵاتـە دواکەوتووەکانى 
جیهاندایـە و گەشـەکردن و پێگەیشـتنى چینـە کۆمەڵایەتییەکانـى ئاسـایى 
لەقوڵایـى  ڕیشـەکانى  و  ڕەگ  و  کاریگەریـى  دەرەبەگـى  سسـتمى  نییـە، 
عەرەبـى  کۆمەڵگـەى  دواکەوتویـى  داکوتابـوو،  تاکەکانـدا  و  کۆمەڵگـە 
زەمینەسـازیی سـەرهەڵدانى چەندیـن بیرۆکـە و باڵـى جۆراوجـۆر بـوو، کـە 
لـەڕووى سیاسـى و هۆشـیارى نەتەوەییـەوە پـڕ کەموکـوڕى و لەبـوارى 
بیـرو ئایدیـاوە کاڵ بـوون، لەگـەڵ ئەوەشـدا زۆرینەیـان لەکۆمەڵگەى ترەوە 
خواسـترابوون و لەهەوڵـى بەکـردارى کردنیانـدا بـوون و جۆرێک لەلێڵى و 

تەمومژیـان پێـوە دیاربـوو)٢(.
١ د.محمد مظفر الأدهمي وآخرون، التاريخ الحديث والمعاصر، ص١7٣.

٢ د. إلياس فرح، مقدمة في دراسة المجتمع العربي والحضارة العربية، جامعة بغداد، ١٩7٩، ص١٦5 ومابعدها.

گشـتى  بەشـێوەیەکى  عەرەبـى  وڵاتانـى  ئابوورییـەوە،  لـەڕووى 
زیاتـر  ئابوورییـان  بنەمـاى  چونکـە  دەگـوزەران،  ئابووریـدا  لەقەیرانێکـى 
لەسـەر کشـتوکاڵ بەندبـوو، هـاوکات لەئەنجامـى دواکەوتوویـى هۆیەکانـى 
سـەرانەیەى  و  بـاج  ئـەو  زۆرى  کارو  دەسـتى  کەمـى  و  بەرهەمهێنـان 
تـرەوە  لەلایەکـى  دەسـەڵاتدار  حکومەتـى  و  لەلایـەک  دەرەبـەگ  لەلایـەن 
)کەلـە سـەرەتادا دەوڵەتـى عوسـمانى و دواتـر ئیمپریالیـزم بوو( لەسـەریان 
هاتنـى  لەگـەڵ  لێکەوتبـووەوە،  بەرهەمـی  کەمـى  و  خراپـى  سـەپێنرابوو، 
ئیمپریالیـزم بـۆ ناوچەکـە لەمپەرێکـى تریـش دروسـتبوو، ئـەوەش بوون بە 
بـازاڕى ئـەم وڵاتانـە بـوو بۆ سـاغکردنەوەى شـمەکى بێگانـەو قۆرخبوونى 
سـەرمایەى ووڵات لەدەسـت بیانیەکانـدا، سـوریاش هەمـان گرفتـى هەبـوو، 
دەوڵەتـە  زیادیکـرد،  نـەوت  کەبایەخـى  چلەکانـدا  لەسـەرەتاى  بەتایبەتـى 
مادەیەکـى  وەک  نەوتـەکان  کانـە  قۆرخکردنـى  لەپێنـاو  ئیمپریالیسـتەکان 
خـاو، بەهەمـوو جۆرێـک لەڕێـگاى کۆمپانیاکانیانەوە هەوڵیاندا دەسـتکەوتى 
دەرهێنانـى نەوتـى وڵاتانـى عەرەبـى بەدەسـتبهێنن، ئـەم ململانێیـەش بـارى 

ئابووریـى وڵاتـی زیاتـر توشـى ئاسـتەنگ و تەگـەرە کـرد)١(.

بەدەسـت  بەگشـتى؛  عـەرەب  ناوخـۆی وڵاتانـى  بارودۆخـى  بەمجـۆرە 
و  هەسـت  لاوازى  لەئەنجامـى  و  هـاوکات  دەیناڵانـد،  کێشـەوە  چەندیـن 
هۆشـیاریى نەتەوەیـى، لەناوخـۆدا دابەشـکراو و هەوڵەکانیـان پچڕپچـڕ و 

بـوون. یەکتـرى  پێچەوانـەی  لەئاڕاسـتەدا 

لـە  کەزیاتـر خـۆى  لەناوچەکـەدا  نێودەوڵەتـى  بەسیاسـەتى  سـەبارەت 
ئامادەباشییەکانى جەنگى جیهانى دووەمدا دەبینییەوە، ناوچە عەرەبییەکان 
بوبوونـە گۆڕەپانێکـى گرنـگ بـۆ ململانێـى سـەربازیى و سیاسـى هـەردوو 
بـەرەى هاوپەیمـان و وڵاتانـى سـەنتەر، گرنگتریـن هۆکاریـش سـەرهەڵدانى 
دوورگـەى  نیـوە  و  عێـراق  ناوچەکانـى  لەجیهانـدا،  بـوو  نـەوت  بایەخـى 
١ د. خاشــع المعاضيــدي و آخــرون، دراســات فــي المجتمــع العربــي، جامعــة بغــداد، ط١، ١٩٨٩، ص5٣ 

ومابعدهــا.

عەرەبـى و کەنارەکانـى کەنـداوى عـەرەب وەک پشـکنرابوو بڕێکـى زۆرى 
نەوتـى خـاوى تێـدا دۆزرابـووەوە، ئەمـە وایکردبوو هـەردوو بەرەى جەنگ 

لەهەوڵـى خزینـە نـاو ئـەم ناوچانـەو بەهێزکردنـى پێگـەی خۆیاندابـن. 

لـە دەسـتپێکى جەنگـەوە بـەرەى سـەنتەر هەوڵیـدا لەڕێگـەى بزوتنـەوە 
نەتەوەیـى و ڕەگەزیـى و ئایینـى و هەرێمییەکانـەوە بێتـە ناوچەکە و پێگەى 
ڕۆژئاواییـەکان  داگیـرکارە  دژی  ئەوانەیـان  بەتایبـەت  بەهێزبـکات،  خـۆى 
)بەرەى هاوپەیمان( ئایدیۆلۆژیا و ڕێکخسـتنێکى هەڵگۆزراوى فاشـیانەیان 
لەنیشـتمانى  گرنـگ  ڕوداوى  دوو  هەوڵانـەدا  ئـەم  لەدەرەنجامـى  هەبـوو، 
عەرەبیـدا ڕوویانـدا، یەکەمیـان لەسـاڵى)١٩4١( و لەعێـراق بەسـەرۆکایەتى 
)ڕەشـید عالـى گەیلانـى( و کۆمەڵێـک ئەفسـەر، کـە پەیوەندیـى بەهێزیـان 
بەئەڵمانەکانـەوە هەبـوو، دووەمیـان لەمیسـر و بەسـەرکردایەتى )عەزیـز 
میسـرى( و چەند ئەفسـەرێک کە هاوسـۆزو ئاڕاستەى بزوتنەوەى )١٩4١( 
بـوون لەعێـراق. تـەوژم و ئاڕاسـتەى فاشـیزم و بـەرەى سـەنتەر بـەردەوام 
سـەربازییەوە  لـەڕووى  شکسـتانەى  ئـەو  لەئەنجامـى  بەڵکـو  نەبـوو، 
پێگـە  و  دەسـەڵات  وردە  وردە  هـات،  توشـیان  جەنـگ  لەبەرەکانـى  و 
سیاسـیەکانیانى بـەرەو تەسـکبوونەوە بـرد، لـەم چوارچێوەیـەداو لەکۆتایى 
ڕوو  عەرەبـەکان  لەسـەر  سـەنتەر  بـەرەى  کاریگەریـى  )١٩4٣(دا  سـاڵى 

بـوو)١(. لەکەمبوونـەوە 

لەلایەکى ترەوە هەریەک لەفەرەنسا و بەریتانیا بەردەوام بۆ پاراستنى 
بەرژەوەندییەکانـى خۆیـان هەوڵیانـدەدا، لـە دەسـتپێکردنى جەنگدا بەریتانیا 
ئـەردەن و کووەیـت و  لەفەلەسـتین و ڕۆژهەڵاتـى  ڕاسـتەوخۆ هەریـەک 
بەحرەیـن و ناوچەکانـى کەنـداوى عـەرەب و عێـراق و میسـر و سـعودیەى 

خسـتە ژێر دەسـەڵاتى خۆیـەوە)٢(.

١ د. إلياس فرح، مقدمة في دراسة المجتمع، ص١٩٢-١٩٣.
٢ د. خاشع المعاضيدي، دراسات في المجتمع العربي، ص٢١4وما بعدها.

لەسـاڵى  فەڕەنسـا،  ژێردەسـتى  کەوتـە  لوبنـان  و  سـوریا  ناوچەکانـى 
)١٩4٣(دا ولایەتـە یەکگرتووەکانـى ئەمریـکا سـوپاى لەمەغریـب دابەزانـد و 

چەنـد بنکەیەکـى ئاسـمانى و دەریایـى لەلیبیـا و سـعودیە دامەزرانـد)١(.

پێگـەى  بەهێزبوونـى  و  فەلەسـتین  کێشـەى  ڕووداوانـەدا  ئـەم  لەگـەڵ 
جولەکـە لەناوچەکـە، گرفتێکـى تـرى نەتـەوەى عـەرەب بـوو، گشـت ووڵاتـە 
عەرەبیەکان و بەتایبەتى سـوریا و لوبنان و میسـر مەترسـیان لێى هەبوو، 

وەک پێگەیەکـى ئیمپریالیـزم سـەیرى ناوچەکانـى جولەکەیـان دەکـرد)٢(.

لەسـەر  دیـارى  ڕەنگدانەوەیەکـى  بۆکـرا  ئامـاژەى  بارودۆخـەى  ئـەم 
ئەگـەر  لەبەرئـەوە  هەبـوو،  عەرەبـى  کۆمەڵگـەى  فیکریـى  ئاڕاسـتەى 
بەشـێوەیەکى گشـتى سـەیرى بکەین، چەند پارت و ڕێکخراوی جۆراوجۆر 
لەڕووى بونیادى کۆمەڵایەتى و ئاڕاستەى فیکریى بونیان هەبووە، لەوانە:

1. ئاڕاستەى ئایینى:
ئایینـى ئیسـلام بـەو پێوەدانگـەى بەزمانى عەرەبـى لەناو عەرەب هاتۆتە 
خـوارەوە، کاریگەریـى دیـارى لەسـەر پێکهاتـەى کۆمەڵایەتـى و کولتوریـى 
عـەرەب هەبـووە، لەسـەردەمە جیاوازەکانـدا شوناسـى نەتەوەییـان بـووە، 
بەڵام لەئەنجامى پوکانەوەو لەناوچونى دەسـەڵاتە ئیسـلامییەکان و نەمانى 
خەلیفـەو خەلافـەت وەک دوو سـومبولى پیـرۆز، کاریگەریى زۆرى لەسـەر 
عەقڵـى تاکەکانـى کۆمەڵگـە هەبـوو، لەلایەکـى تـرەوە سـەرهەڵدانى بیـر و 
لیبرالیـزم  ناسـیۆنالیزم و  لەجیهانـدا وەک )سۆسـیالیزم و  نـوێ  ئایدیـای 
و...(و پاشـان گوازرانـەوەى ئـەم بیرۆکانـە بـۆ نـاو کۆمەڵگـەى عەرەبـى و 
پەرەسـەندنى لەنـاو تاکەکانـدا، بووەهـۆى ئـەوەى تاکـى عەرەبـى هەریـەک 
لەئاسـتى خۆیـەوە بەپێـى تێڕوانینـى کەسـی، یەکێـک لـەم بیرۆکانـە بکاتـە 
بنەمای پێکهێنانى پارت و ڕێکخراوى سیاسیى و گرفتەکانى پێ چارەسەر 

١ د. إلياس فرح، مقدمة في دراسة المجتمع، ص١٨٨.
٢ د. خاشع المعاضيدي و آخرون، دراسات في المجتمع العربي، ص١٨4.

بـکات، بەمـەش ئیسـلام وەک ئایدیۆلۆژیـاو ڕێبـازى فیکریـى ڕۆڵێکـى ئـەو 
تـۆى نەمـاو خرایـە کونجـى مزگـەوت و شـوێنە ئاینییەکانـەوە.

و  چارەسـەرەکان  ئیسـلامیکردنى  بـە  و  ئاڕاسـتەیە  ئـەم  گۆڕینـى  بـۆ 
گێڕانـەوەى سـەرهەڵدانى گرفـت و قەیرانـەکان بـۆ پیـادە نەکردنـى ئیسـلام 
و بنەماکانـى، چەندیـن کـەس و گـروپ لەژێـر سـایەى ئیسـلامدا، پـارت و 
ڕێکخراوى جۆراوجۆریان دروسـتکرد، وەک کۆمەڵەى )لاوانى موسـڵمان( 
کـە مەڵبەنـدى لەعێـراق و سـوریا و فەلەسـتین هەبـوو، هەروەهـا )برایانـى 
و  مارۆنیـەکان  بزوتنـەوەى  و  لەمیسـر  المسـلمین(  موسـوڵمان-الإخوان 

ڕێکخـراوى )نەجـادەت( لەلوبنـان )١(.

2. ئاڕاستەى ناسیۆنالیستى:
نـۆزەو  سـەدەى  کۆتایـى  بـۆ  عـەرەب  نەتەوەیـى  بیـرى  سـەرهەڵدانى 
سـەرەتاى سـەدەى بیسـتەم دەگەڕێتەوە، هەروەک سـەرچاوەکان ئاماژەى 
بـۆ دەکـەن، دیارتریـن کەسـانى ئـەم مەیدانـە )ناصیـف الیازجـی- بطـرس 

البسـتانی( بـوون)٢(.
لـەدواى جەنگـی یەکەمـى جیهانـی و بەڕووخانـى دەوڵەتـى عوسـمانى 
لەلایـەک و پارچەپارچەکردنـى نیشـتمانى عەرەبـى و دەستبەسـەرداگرتنى 
مەترسـى  بەهێزبوونـى  هـاوکات  تـرەوە،  لەلایەکـى  ئیمپریالیـزم  لەلایـەن 
زایۆنیـزم لەسـەر سـتراتیژى ئاسایشـى نەتەوەیـى، ئـەم ئاڕاسـتەیە زیاتـر 
بەهێزبـوو، بـووە ئایدیۆلۆژیـاى چەندیـن پـارت و ڕێکخـراوى عەرەبـى کـە 
ئامانجیان پێکهێنانى کیانێکى نەتەوەیى و لادانى بەربەستە دەستکردەکان و 
تیۆریزەکردنـى بیرۆکـەى نەتەوەى عەرەب بوو، بەجۆرێک لەچوارچێوەیدا 

هەمـوو شـتەکان بـە عـەرەب بکرێـن)٣(.

١ د. شــفيق عبدالــرزاق الســامرائي، المشــرف العربــي، القســم الأول، جامعــة الموصــل، ١٩٨٠، ص٨5، د. 
خاشــع المعاضيــدي و آخــرون، دراســات فــي المجتمــع العربــي، ص٩٦.

٢ أحمد حسين يعقوب، طبيعة الأحزاب السياسية العربية، بيروت، طبعة جديدة مصححةو منقحة، ١٩77، ص٦5.
٣ لجنة في المؤسسة الثقافة العمالية، دراسات في الوطن العربي، ط١، بغداد، ١٩7٩، ص٩4-٩5.

)عصبـة  نەتەوەیـى  کارى  کۆمەڵـەى  لایەنـە:  ئـەم  نمونـەى  دیاریتریـن 
بـوو)١(. لەعێـراق  یانـەى موسـەننا  و  القومـی( سـوریا  العمـل 

1. ئاڕاستەى سۆسیالیستى:
بوونـی  پیـادە  و   )١٩١7( ڕووسـى  ئۆکتۆبـەرى  دوابـەدواى شۆڕشـى 
و  ژێردەسـت  گەلانـى  لەدەسـەڵاتدا،  سۆسیالیسـتى  ئەزمونـى  یەکـەم 
چەوسـاوە و هـەژار چاويانكـردە ئـەم ئەزمونـە، نەتـەوەى عەرەبیـش وەک 
یەکێـک لـەو نەتەوانـە کەلەئەنجامـى سیاسـەتى چەوسـێنەرانەى دەوڵەتـى 
و  هەژاریـى  و  ئابووریـى  لـەڕووى  ووڵات  دواکەوتوویـى  و  عوسـمانى 
برسـێتى خەڵکەکەى، ناوەندێکى لەباربوو بۆ چەکەرەکردن و گەشـەکردنى 

لەنـاو تاکەکانـى کۆمەڵـدا)٢(. بیـرى مارکسـیزم 

بـەو جـۆرە لەیەکـەم بانگەشـەى سۆسـیالیزمەوە بۆ مـاوەى زیاتر لەنیو 
سـەدە بیـری شـیوعی لەنـاو عەرەبـدا و لـەدژى ئیمپریالیـزم بەردەوامبـوو، 
پێکهێنـا،  ئایدیۆلۆژیایـە  ئـەم  بنەمـاى  لەسـەر  پارتیـان  و  گـروپ  چەندیـن 
لەوانە )جماعة الأهالي( لەعێراق )١٩٣١(، کۆمەڵەى عەبدولڕەحمان شـەهید 
لەسـیەکاندا  لوبنـان،  لەسـوریا و  ئیبراهیـم حـەداد و عەبـدوڵا عەلایلـى  و 
هەندێـک باڵـى پارتـى )وفـد( لەمیسـر، هەروەهـا حزبـى شـیوعى سـورى-

لوبنانـى )١٩٢4( و حزبـى شـیوعى جەزائیـر )١٩٣٠()٣(.

2. ئاڕاستەى هەرێمگەرایى:
دەروەسـتی  سـۆزو  لەناسیۆنالیسـتەکان،  جیـاواز  ئاڕاسـتەیە  ئـەم 
دیاریکـراودا و  لەچوارچێـوە و هەرێمێکـى  نەدەخوێنـدەوە و  نەتەوەییـان 
پەیوەست بەو هەرێمە کاریان دەکرد، بڕوایان بەبوونى چەند نەتەوەیەکى 

١ د. شفيق عبدالرزاق، المشرف العربي، ص٨5.
٢ لجنة في المؤسسة الثقافة، دراسات في الوطن العربي، ص٩٦-٩7.

٣ د. شفيق عبدالرزاق، المشرف العربي، ص٨5.

عـەرەب هەبـوو، لەوانـە: بزوتنـەوەى فیرعەونیـەکان لەمیسـر و بزوتنەوەى 
فینیقیـەکان لەلوبنـان و پارتـى نەتەوەیـى سـوریا )١٩٣٢()١(.

3. ئاڕاستەى لیبرالیزم:
ئـەم ئاڕاسـتەیە ئـەو گـروپ و لایەنانـەى دەگرتـەوە کـە کەوتبونـە بـەر 
ئـەو سیسـتم و ڕەوتـە  بنەماکانـى و  کاریگەریـى شۆڕشـى فەرەنسـى و 
گشـتى  بەشـێوەیەکى  سـەریهەڵدابوو،  لەڕۆژئـاوادا  ئازادییـەى  و  یاسـایى 
بۆرژواکانى دەگرتەوە، لەوانە پارتى )وفد( لەمیسـر و دەسـتەى نیشـتمانى 
سوریا و پارتى ڕاپەڕینى نیشتمانى و پارتى ئازادى لەعێراق و بزوتنەوەى 

نیشـتمانى لەسـۆدان)١٩٣٦()٢(.

بەمجۆرە بارودۆخى نیشتمانى عەرەبى بەشێوەیەکى گشتى و لەسەر 
هەردوو ئاستى ناوخۆو دەرەوە و لەپێش و کاتى جەنگى جیهاندا تووشى 
نێوان  هاوتانەبوونى  دەرەنجامى  ئەمەش  بووبوو،  ئاستەنگ  و  قەیران 
پێگەکانى  و  سەربازیى  بوونێکى  بەهەموو  بوو  ئیمپریالیزم  دیاردەى 
لەنیشتمانى عەرەبدا و ئەو هەیمەنە ئابوورى و سیاسیەى هەیبوو، لەگەڵ 
بزوتنەوەى ڕزگاریخوازى و نەتەوەیى عەرەبدا کە تازە پێگەیشتوو و پڕ 
کەموکوڕى بوو، ئەمە سەرەڕاى ئەوەى لەڕووى فیکریى و ئایدیۆلۆژییەوە 
پارچەپارچە و کەلێنى گەورە لەبونیادى ئایدیۆلۆژیى و گوتارى نەتەوەییدا 
دەکەن  بۆ  ئاماژەى  سەرچاوەکان  وەک  بارودۆخەداو  لەم  هەبوو)٣(. 

بیرۆکەى دروستکردنى پارتێک بەناوى )بەعس( گەڵاڵە بوو.

سـەبارەت بە سـەرەتاو چۆنیەتى دروسـتبوون و کەسـانى دامەزرێنەر 
و هـۆکارو هاندەرەکانـى دامەزراندنـى ئـەم حزبـە جیاوازیـى هەیـە، بـەڵام 

١ د. إليــاس فــرح، مقدمــة فــي دراســة المجتمــع، ص١٨٣؛ د. خاشــع المعاضيــدي و آخــرون، دراســات فــي 
المجتمــع العربــي، ص٩٨.

٢ د. إلياس فرح، مقدمة في دراسة المجتمع، ص١٨٢-١٨٣.
٣ د. إلياس فرح، مقدمة في دراسة المجتمع، ص١٨4.

ئـەوەى جێگـەى گومـان نییـە ئەوەیـە ئـەم پارتە، دواى گەڕانـەوەى هەردوو 
کەسـایەتى )میشـیل عەفلەق( و )سـەلاحەدین بەیتار( لەڕۆژئاوا بۆ سـوریا 
لەسیەکانى سەدەى بیستەمدا دروستبووە، ئەمەش هۆکارێکى ڕاستەوخۆیە 
بـۆ ئـەوەى سـەرەتاى دروسـتبوونى حزبـى بەعـس بـۆ سـیەکانى سـەدەى 
بیسـت بگێڕنـەوە و بەدرێژکـراوەى )کۆمەڵـەى کارى نەتەوەیـى - عصبـة 
دیارتریـن  دروسـتبووبوو،   )١٩٣٣( لەلوبنـان  کـە  دابنێـن  القومـي(  العمـل 
دروشمەکانیشـى بریتى بوو لە )کێشـەى عەرەب کێشـەیەکی یەکگرتووە و 

پارچەپارچـە ناکرێـت(، )عـەرەب هەمـووی یـەک نەتەوەیـە()١(.

سـەرەتاى  بـۆ  بەعـس  حزبـى  دامەزراندنـى  سـەرەتاى  تـر  هەندێکـى 
چلەکانى سـەدەى بیسـتەم دەگێڕنەوە، کاتێک یەکەم ڕوونکردنەوە لەلایەن 
کەمتربـوو،  لە)١٠(کـەس  ژمارەیـان  کـە  بڵاوکرایـەوە  کەسـێکەوە  چەنـد 
خۆیـان ناونابـوو )بزوتنـەوەى ژیاندنـەوەى عەرەبى- حرکـة البعث العربیة( 

ئـەم بڵاوکـراوە وەک پرۆگرامـى ئـەم بزوتنەیـە وابـوو)٢(.

سـەبارەت بەدامەزرێنەرانـى حزبـى بەعـس بەهەمـان شـێوە جیاوازیـى 
هەیـە، هەندێـک پێیانوایـە )زەکـى ئەرسـوزى( دامەزرێنـەرى سـەرەکى ئـەم 
پارتەیـە، هـاوکات کۆمەڵێکـى تـر پێیانوایـە )میشـیل عەفلـەق( دامەزرێنـەرى 

حزبە)٣(.

ئـەم جیاوازییـە لـەوەوە سـەرچاوەى گرتـووە کـە لەبناغـەوە )بەعـس( 
بەیتـار(   عەفلـەق و سـەلاحەدین  )میشـیل  باڵێکیـان  پێکهاتـووە،  لەدووبـاڵ 
سەرپەرشـتیان کـردووە، باڵەکـەى تـرى )زەکى ئەرسـوزى()4(، بەڵام کاتێک 
)زەکـى ئەرسـوزى( لەسـاڵى )١٩44(دا دەسـت لەسیاسـەت دەکێشـێتەوە، 

١ حسن السعيد، نواطير الغرب، مؤسسة المنار رقم، ١٩٩4، ص44-4٣.
٢ ســمير الخليــل، جمهوريــة الخــوف )عــراق صــدام(، القاهيــرة، ط١، ص٢5؛ لجنــة فــي مؤسســة الثقافــة، 

دراســات فــي الوطــن العربــي، ص٩٩.
٣ حسن السعيد، نواطير الغرب، ص4٣-44، ابراهيم سعيدي، سورية، ط٢، ١٣75، ص١٠٦.

4 حسن السعيد، نواطير الغرب، ص4١-4٢.

هـەردوو باڵەکـەى ئـەم پارتـە دەبنـەوە بەیـەک و دەچنـە ژێـر سەرپەرشـتى 
)میشـیل عەفلـەق(ەوە)١(.

کۆمـەڵ  تاکەکانـى  لەنـاو  پەرەسـەندوو  بزوتنەوەیەکـى  وەک  بەعـس 
بنکەیەکـى فراوانـى نەبـوو، بەڵکـو بەشـێکى کـەم لەخوێنـدکار و ڕۆشـنبیران 
بنکەیـە  ئـەم  )١٩45-١٩47(دا  سـاڵانى  لـە  بـەڵام  کۆبوونـەوە،  لـەدەورى 
تاڕادەیـەک فـراوان بـوو، هەروەهـا لەسـەرەتاى مانگى تەممـوزى )١٩4٦(دا 
یەکـەم ژمـارەى ڕۆژنامـەى )بەعس(یان دەرکرد کە ئۆرگانى ڕاسـتەوخۆى 

بڵاوکردنـەوەى ئامانـج و بانگەشـەکردن بـۆ دروشـمەکانى حـزب بـوو)٢(.
حزبـى بەعـس بەمجـۆرە لەقۆناغـى گەڵاڵـە بووندابـوو تاوەکـو ڕۆژانـى 
کـە  گرێـدا،  خـۆی  کۆنگـرەى  یەکـەم   )١٩47( سـاڵى  نیسـانى  )4-٦(ى 
بەکۆنگرەى دامەزراندن ناودەبرێت و لەمیانەیدا پەیڕەوو پڕۆگرامى حزب 
ئامادەکـراو )میشـیل عەفلـەق( بەسـکرتێرو ڕاگرى حزب دانـراو دەزگایەکى 

جێبەجێکـردن پێکهێنـرا کـە لەسـێ ئەنـدام پێکهاتبـوو)٣(.
لەساڵى )١٩5٣(دا )حزبى بەعسى عەرەبى( لەگەڵ )حزبى سۆسیالیستى 
عەرەبى( کە لەلایەن )ئەکرەم حورانى( دروسـتکرابوو، یەکیانگرت و ناوى 
حـزب بـوو بە)حزبـى بەعسـى عەرەبى سۆسیالیسـتى- حـزب البعث العربي 

الإشتراکي()4(.
گۆڕەپانـى  هاتـە  سۆسیالیسـتى  عەرەبـى  بەعسـى  حزبـى  بەمجـۆرە 
تـرى  لەحزبەکانـى  جیـاواز  حزبێکـى  وەک  خـۆى  و  سیاسـى  ململانێـى 
چوارچێوەیەکـى  توانیویەتـى  کـە  لـەوەدا  ناسـاند،  عەرەبـى  بزوتنـەوەى 
تیـۆرو  بـوارى  لەهـەردوو  ببەخشـێت  عەرەبـى  بەشۆڕشـى  هەمەلایـەن 
و  ئازادیـى  و  )یەکبـوون  دروشـمى  لەهەرسـێ  ئەمەشـى  پراکتیکـدا، 

١ المصدر نفسه، ص4٢.
٢ عبدالرزاق الحسني، تاريخ الأحزاب السياسية العراقية )١٩٨١-١٩5٨(، بيروت، ط١، ١٩٩٠، ص٢٨١.

٣ عبدالرزاق الحسني، تاريخ الأحزاب السياسية، ص٢٨١-٢٨٢.
4 حسن السعيد، نواطير الغرب، ص4٦، ابراهيم سعیدي، المصدر السابق، ص١٠٦.

سۆسیالیسـتى(دا بەرجەسـتەکردووە، لێـرەوە بەعـس خـۆى بـە ئـەو مامانـە 
لەقەڵەمـدا کەئایدیۆلۆژیـاى شۆڕشـگێڕیى هێنایـە دونیـاى ڕزگاریخوازیـى 

.)١( عەرەبییـەوە 

بـەڵام لەڕاسـتیدا ئەگـەر سـەیرى ئـەو کەتـوار و بارودۆخـە ناهەمـوارە 
بکەیـن  بـەراوردى  هـاوکات  لەدایکبـوو،  تێـدا  بەعسـى  کەحزبـى  بکەیـن 
بەبنەماو ئامانج و پرۆگرامى یەکەم کۆنگرەى دامەزراندنى )نیسانى١٩47( 
حزبـە  ئـەم  مەرامـى  و  شـاراوە  لایەنـى  زۆر  لەسـەردرا،  بڕیـارى  کـە 
ڕووندەبێتـەوە، بەتایبـەت کـە هەوڵیـداوە لەڕێگـەى دروشـم و بانگەشـەى 

بەهێزبـکات.  خـۆى  جەماوەریـى  پێگـەى  مرۆڤدۆسـتانەوە 

لەیەکەمیـن  کـە  بدەیـن  پرۆگرامـە  ئـەو  ووردى  سـەرنجێکى  ئەگـەر 
دەبینیـن: گەڵاڵەکـراوە،  دامەزراندیـدا  کۆنگـرەى 

بەجۆرێـک  عـەرەب،  نەتـەوەى  و  خـاک  یەکێتـى  لەسـەر  جەختکـردن 
نیشـتمانى عەرەب یەکەیەکى سیاسـیى و ئابوریى لێکدانەبڕاوەو یەکەیەکى 
فەرهەنگـى و ڕۆشـنبیرییە، لەهەمـان کاتـدا؛ هـەر جیاکاریـى و سـنورێکى 
نێوانیشـیان، بونێکـى کاتـى هەیـە و لەگـەڵ زیندوبوونـەوەى ویژدانـى تاکـى 
بوونیـان  سـنورانە  ئـەم  نەتەوەیـى،  هۆشـیاریى  زیادبوونـى  و  عەرەبـى 

.)٢( نامێنێـت 

هەروەهـا داکۆکـى لـەوە دەکات داهـات و بەروبوومـى ئـەم نیشـتمانە و 
قۆرخکـردن و بەڕێوەبردنـى تەنهـا بۆ نەتەوەى عەرەبە، بەمجۆرە لەڕووى 
هەڵوێسـتى بەعـس لەبەرانبـەر ئـەو کەمەنەتەوانـەى لەنیشـتیمانى عەرەبـدا 
دەژیـن مافێکـى تایبەتیـان بـۆ دیـارى نـاکات، بگـرە هەوڵـى تواندنەوەیـان 
ناتوانـرێ  کـە  ناعەرەبـەکان  »کەمەنەتـەوە  کـە  دەکات  ئامـاژە  و  دەدات 

١ علي عباس مراد، الطبقات و الصراع الطبقي، بغداد، ١٩٨4، ص5٨-٦١.
٢ د. توفيــق ســلطان اليوزبكــي و آخــرون، دراســات فــي الوطــن العربــي الحــركات الثوريــةو السياســية، 

ط 4، جامعــة الموصــل، ١٩75، ص٣١٦.

لەکۆمەڵـی عەرەبـدا بتوێنرێنـەوە و بەشـێوەیەکى تـەواو بەعـەرەب بکرێـن، 
بەشـێوەیەک  مافەکانیـان  و  کەئـەرک  تایبەتییـەوە  یاسـای  ژێـر  دەخرێنـە 
دیاریـدەکات نەتوانـن زیـان بەبەرژەوەندییەکانـى عـەرەب بگەیەنـن و هـەر 
بەبێگانـەش دادەنرێـن، مافـى دەوڵەتى عەرەبیشـە هەرکاتێ بیەوێ ئەوانەى 
دروسـتکردنى  و  وەدەریانبنێـت  دەگەیەنـن،  بەرژەوەندییەکانـى  بـە  زیـان 
قوتابخانـەو دامەزراندنـى ڕێکخـراو و ڕۆژنامـە بەزمانەکانیان و بانگەوازى 
دژایەتیکردنـى  بەنـاوى  لێـرەوە  قەدەغەبـکات«)١(.  لـێ  نەتەوایەتیشـیان 
مافـە  ئـەو  هەرێمچێتـى،  و  عەشـیرەتگەرى  و  مەزهەبگـەرى  دیـاردەى 
بەخۆیـان دەدەن کـە گشـت کەمەنەتـەوەکان لەبۆتـەى نەتـەوەى عەرەبـدا 

لەقاڵببدرێـن)٢(.

خالـدة(  رسـالة  ذات  واحـدة  عربیـة  )أمـە  دروشـمى  بـە  سـەبارەت 
لەگـەڵ ئـەوەى بانگەشـەیەکى دیـارى شـێوە نازییـە، هـاوکات ئـەو )پەیامـە 
نەمـرە( لەلایـەن بەعسـەوە ڕووننەکراوەتـەوە، کاتێـک ئامـاژە بـەوە دەکـەن 
کەئـەم پەیامـە بـۆ داهاتـوو و ئیسـتاو ڕابـردووى عەرەبـەو چارەسـەرێکى 
ئەفسـوناوى کێشـە نەتەوەیى و کۆمەڵایەتى و ئابورییەکانى لەخۆگرتووە، 
بـاس لـەوەش نـاکات ئـەم پەیامـە لەسـەر چ کولتـورو مێژوویەکـى عـەرەب 
بونیاتنـراوە، چونکـە بەعسـیەکان مێـژووى ئیسـلامى و ئـەو مێـژووەش کـە 
ئەوانـى تێـدا هاتنەبـوون ڕەتدەکەنـەوە ... ئـەوەش کـە تاڕادەیـەک شـیاوى 
تێگەیشـتن بێـت بریتییـە لەڕەخنەگرتـن لەواقیـع و دیاریکردنـى کەموکوڕیی 
بـە )وحـدة( و )حریـة( و  و لاوازییـەکان، هەمـوو ئەولایـەن و خاڵانـەش 
چەمکانـە  لـەم  هەریـەک  بەعسـدا  لەدیـدى  چارەسـەردەکەن،  )اشـتراکیة( 
ماناو گوزارشـتێکى هەیە کە لەو مانا گشـتییەى لەنێوەندى جیهاندا باسـى 
لێوەدەکرێـت گەلێـک جیـاوازە، واتـە گشـت چەمـک و زاراوەکان لەفیکـرى 

ــب- ــراق و ســێكوچكەى بەعســيان )تەرحيل-تەعري ــى ســتراتيجى عێ ــا(، ئەمن ــە )چي ــادر مين ــن ق ١ ئەمي
تەبعيــس(، س.ل.س.ك، چ٢، ١٩٩٩، ل ٦٩.

٢ اللجنة في المؤسسة الثقافة العالمية، دراسات في الوطن العربي، ص١٠٣.



مێژووی بەعسیزم لە عێراق

٢٦

لەگـەڵ  جـۆرەى  بـەو  بەعسـێنراون  هەیـەو  تایبەتیـان  پێناسـەى  بەعسـدا 
خواسـت و مەبەسـتەکانى بەعسـیزم بگونجێـت، ئەگەرچـى ئـەو چەمکانـە 

مانـا ڕەسـەنەکانى خۆیـان لەدەسـتبدەن. 

ئـەوەى  بەعسـیەکان  دواتـرى  مێـژووى  ئـەوەى  سـەرەڕاى  ئەمـە 
سـەلماند هیـچ کام لـەم دروشـمانەى بـۆ نەهاتـە گۆڕەپانـى کارو لەکۆمەڵـدا 
خۆیـان  لەدروشـمەکانى  هەندێـک  دژى  بەکرداریـى  بگـرە  پیادەنەبـوو، 
تێیـدا،  دەسـەڵاتداربن  کەخۆیـان  دەویسـت  یەکێتییەکیـان  و  وەسـتانەوە 
ڕوونبـووەوە کـە خەڵـک تەنهـا بـۆ ستایشـى بەعـس ئـازادە، لـەدەرەوەى 
ئـەو سـنورە زیندانـەکان و سـێدارە دەبـووە چارەنوسـی هەمـوو کەسـێک 

بکردایـە.  گـوزەرى  گومانلێکـراوەوە  لەشـوێنێکى  کەتەنهـا 

لەکۆنگـرەی  هـەروەک  بەعسـیزمدا  لەدیـدى  دەسـەڵات  سـەرچاوەى 
دەسـەڵات و  گـەل شـێوازى  واتـە  )گـەل(ە،  کـراوە  بـۆ  ئامـاژەى  یەکەمـدا 
کەسـى دەسـەڵاتدار هەڵدەبژێرێـت)١(، بـەڵام ئـەم لایەنـە تەنهـا دروشـمێکى 
دیماگۆجیانـە بـوو، چونکـە دواى ئـەوەى چونـە دەسـەڵات تەنها شـێوازێکى 
پەیڕەوکـردو  دیموکراسـیەکان  لایەنـە  و  لەهەڵبـژاردن  کارتۆنیانەیـان 
دیکتاتۆریانـە بڕیارەکانـى خۆیـان جێبەجێکـرد، سـادەترین سـەرپێچی یـان 
ناڕەزایـى گەلیـش بـە تـۆپ و تانـک و لولـەى تفەنگـەکان وەڵامدرایـەوە. 

کەبـاس  بکەیـن  ئەدەبیـات  هەمـان  سـەیری  ئەگـەر  تـرەوە  لەلایەکـى 
هەیـە  تـر  پرەنسـیپێکى  دەکات،  گـەل  بوونـى  بەدەسـەڵات  لەسـەرچاوەى 
کەباسـى کودەتـا )انقـلاب( دەکات، کودەتـاش بـە مانـاى لەڕیشـە دەرهێنانى 
نەریتـە  و  داب  و  سسـتم  و  ناپەسـەندەکان  دیـاردە  و  گرفـت  گشـت 
کۆمەڵایەتییـە ناڕەواکانـە)٢(، هـاوکات پشتبەسـتنى بەعـس بەکودەتـا لـەوەدا 
بـۆ چونـە دەسـەڵات،  ڕێگایەکـى خێرایـە  )کودەتـا(  کـە  دەبینێتـەوە  خـۆى 

١ د. خاشع المعاضيدي، دراسات في المجتمع العربي، ص١١4.
٢ د. توفيق سلطان اليوزبكي، دراسات في الوطن العربي، ص٣١٠-٣١١.

چونکـە ڕێـگاى چاکسـازیى لەیەکـە بچوکەکانـى کۆمـەڵ ڕێگایەکـى هێـواش 
لەباردەبـات،  ڕەخسـاو  هەلـى  بەعسـدا  لەدیـدى  ئەمـەش  درێژخایەنـەو  و 
لێـرەوە کودەتـا و چونـە دەسـەڵات و چاکسـازیى لەسـەرەوە بـۆ خـوارەوە 

بەعسـیزمدا.  لەدیـدى  دەسـەڵاتە  لەدەسـتگرتنى  شـێوازى  گونجاوتریـن 

بەمجـۆرەو لـەم خاڵـەدا ئەوگەلـەى سـەرچاوەى دەسـەڵاتە هیچ بوون و 
مانایەکـى لۆژێکـى نامێنێـت و خواسـتى دکتاتۆریـی وەک سـیمایەکى بەعس 
خـۆى ڕووندەکاتـەوە و لەسـەر هەمـوو چەمکـە دیموکراسـى و مرۆییـەکان 

خـۆى زاڵدەکات . 

ئەم لایەنانەو چەندین لایەنى ترى ئەم دەستورەى بەعس کەلەکۆنگرەى 
دامەزراندنـى حزبـدا بڕیـارى لەسـەردرا، مەبەسـت پێـى پەروەردەکردنـى 
کۆمەڵێـک بـوو کەتوانـاى قبوڵکردنـى سسـتمى )نفـذ ثـم ناقـش(ى هەبێـت و 
هاوشێوەى ئەو کەسانەى لێدەربچێت کە تا ئەوپەڕی شۆڤینى و لەترۆپکى 
ڕەگەزپەرسـتیدا بێـت، بەجۆرێـک لەهیـچ چوارچێوەیەکـدا بەرانبـەرى قبـوڵ 
نەبێـت کـە بـاس لەنەتـەوەى خـۆی بکات، بەڵکو بەعسـیزم ببێتـە ئەو ڕەمزە 
پیـرۆزەى کەهیـچ کات نەتوانێـت بـاس لەکەموکـوڕى و هەڵەکانـى بـکات، 
بەپێچەوانـەوە بـڕواى بەپـاک و بێگەردیـى و ڕەهایـی ڕاسـتى ئـەم ڕێبـازە 

هەبێـت و بڵێـت: 

آمنت بالبعث ربا لاشریک له وبالعروبة دینا ماله ثانآمنت بالبعث ربا لاشریک له وبالعروبة دینا ماله ثان

یان بڵێت:

البعث دیني والعروبة مذهبيالبعث دیني والعروبة مذهبي)١(.

ناعەرەبـەکان  نەتـەوە  نـەک  کـە  بـوو  بێئەنـدازە  بەعـس  تاکـڕەوى 
ڕەتبکاتـەوەو هەمـوو شـتەکان بـە عـەرەب بـکات، بەڵکـو بـڕواى بـە هیـچ 
پـارت و ڕێکخراوێکـى عەرەبـى تـر نەبـوو بەڕاسـت و چەپیـەوەو خـۆى بـە 

١ حسن السعيد، نواطير الغرب، ص٣7.

ئیلهـام بەخشـى ڕوحـى شۆڕشـگێڕیى و نەتەوەیـى عـەرەب دەزانى، هەموو 
تاکێکـى خۆیـان فێردەکـرد کـە بەعسـیزم ڕێبـازى ڕاسـتەقینەى نەتەوەیى و 
شۆڕشـگێڕیى عەرەبە، بێجگە لەم ڕێبازە گشـت باڵ و ڕێبازەکان ناڕاسـت 
تێگەیشـتنى  و  خوێندنـەوە  توانـاى  و  بێگانـەن  دەسـتى  دروسـتکراوى  و 

کێشـەکانى عەرەبیـان نییـە.

هـەروەک چـۆن خۆیـان بـەو داهێنـەرە لەقەڵەمدا کـە توانیویەتى ڕێبازى 
بیخاتـە خزمـەت  و  ئاوێتەبـکات  عـەرەب  نەتەوایەتـى  لەگـەڵ  سۆسـیالیزم 
هـەر  بانگەشـەیە  ئـەم  لەکاتێکـدا  عەرەبـى)١(،  ڕزگاریخوازیـى  شۆڕشـى 

نەبینـى.  بەخۆیـەوە  مایـەوە و واقیعـى  پرۆگرامەکەیانـدا  لەڕووپـەڕى 

١ د. توفيق سلطان اليوزبكي، دراسات في الوطن العربي، ص٣١٠.



٢٩

باسی دووەم

پەڕینەوەى بەعسیزم بۆ عێراق

دوابـەدواى گرێدانـی یەکـەم کۆنگـرەى دامەزراندنـى بەعـس لەنیسـانى 
سـاڵى )١٩47(، بڕیـاردرا بـۆ گەشـەپێدان و گشـتگیرکردنى ئایدیۆلۆژیـاى 
لـەووڵات و هەرێمـە عەرەبیەکانـى تـردا کاربکرێـت و شـانەى  بەعسـیزم 

دروسـتبکرێت)١(. ڕێکخسـتن 

هاوسـێى  پێیـەى  بـەو  عەرەبیـەکان،  لەهەرێمـە  یەکێـک  وەک  عێـراق 
نزیکـى سـوریابوو، پەیوەندیـى هاتوچـۆ لەنێوانیانـدا ئاسـان بـوو، لـەڕووى 
لەگـەڵ  ئەوتـۆى  جیاوازییەکـى  ئابووریشـەوە  و  کۆمەڵایەتـى  بارودۆخـى 
عەرەبـى  لەوڵاتانـى  قەیرانـەى  و  گرفـت  ئـەو  هەمـان  نەبـوو،  سـووریادا 
بەدیدەکرا بەگشتى لەعێراقیش هەبوو. هاوکات و لەگەڵ ئەمانەدا، نسکۆى 
عەرەب لەبەرانبەر ئیسرائیل لەساڵى )١٩4٨(دا بارودۆخى سیاسى وڵاتانى 
عەرەبـى نالەبارتـر کـرد، هەروەهـا مۆرکردنـى پەیماننامـەى )پۆرتسـمۆس( 
لەکانوونـى دووەمـى سـاڵى )١٩4٨(دا ناڕەزاییەکـى جەماوەریـى لەعێـراق 

دژى ڕژێمـى پاشـایەتى هێنایـە بـوون)٢(.

لـەم بارودۆخـەدا لەلایـەن )فائـز ئیسـماعیل( خوێنـدکارى کۆلێجـى مـاف 

١ عبدالرزاق الحسني، تاريخ الأحزاب السياسية، ص٣٠4، سمير الخليل، جمهوریة الخوف، ص٢5.
٢ حسن السعيد، نواطير الغرب، ص٨٢ - ٨٣.

٣٠

)سـلێمان  و  مامۆسـتایان  بـاڵاى  خانـەى  خوێنـدکارى  غانـم(  )وەسـفى  و 
عیسـا(ى)١( شـاعیرو )ئەدهەم مسـتەفا(و )شـبلی عیسـەمی( تۆوى بەعسـیزم 

لەعێـراق چێنـراو گەشـەى پێـدرا)٢(.
لەلایەکـى تـرەوە، ئـەو خوێندکارە عێراقیانەى لەسـووریاو لوبنان بوون 
کەوتبوونـە ژێـر کاریگەریـى )حزبـى بەعـس(ەوە، لەهەوڵـى بڵاوکردنـەوەى 
ئـەم ڕێکخسـتنەدا، نامیلکـەو بڵاوکراوەکانـى بەعسـیان بـۆ عێـراق دەنـارد، 
بـۆ نموونـە )سـەعدون حەمـادى( کـە لەبیروت دەیخوێند، شـانەیەکى حزبى 

لەسـاڵى )١٩4٨( لەشـارى )کەربـەلا( پێکهێنـا)٣(.
)فیرقـە(  سـێ  توانیـان  ماوەیـەدا  لـەم  ئیسـماعیل(یش  )فائـز  دەسـتەى 

بنیاتبنێـن)4(.  کـەرخ(  ئەعزەمیـەو  )کـەڕادەو  لەناوچەکانـى 
سـەرەتاى  ڕێکخسـتن،  باڵەکـەى  هـەردوو  بەیەکگرتنـى  بەمجـۆرەو 
دروسـتبوون و خەمڵینـى ئایدیۆلۆژیـاى بەعـس لەعێـراق بەرجەسـتەبوو، 
دواى  بـەڵام  سەرپەرشـتیکرد،  ئیسـماعیل(  )فائیـز  هەنـگاوەوە  یەکـەم  لـە 
تەواوکردنـى خوێنـدن )فائیـز ئیسـماعیل( لەسـاڵى )١٩5٠(دا گەڕایـەوە بـۆ 
سـووریا، لەبەرئـەوە )عەبدولڕەحمـان زامـن( بـووە جێگـرى )فائیـز(، بـەڵام 
)فوئـاد  لەکارکێشـایەوەو  دەسـتى  )١٩5١(دا  لەسـاڵى  و  ماوەیـەک  پـاش 
رکابـى( کـە مـاوەى سـاڵێک بـوو پەیوەندیـى بـە بەعسـەوە کردبـوو، کرایـە 

ڕێکخسـتنەکان)5(. لێپرسـراوى 
لەسـاڵى  بەجۆرێـک  بووندابـوون  لەفـراوان  بەعـس  ڕێکخسـتنەکانى 

١ ئەم سێ كەسە بەڕەچەڵەک خەڵکی ئەسكەندەريە بوون.
٢ حنــا بطاطــو، العــراق، الكتــاب الثالــث )الشــيوعيون و البعثيــون و ضبــاط الأحــرار(، ت، عفيــف رزاز، ط ١، 
بيــروت، ١٩٩٢، ص47 – 4٨؛ الحــزب الديموقراطــي الكردســتانى، موقــف الأحــزاب السياســية العراقيــة 

مــن القضيــة الكورديــة )١٩4٦ – ١٩7٠(، ط١، اربيــل، ص57
٣ عبدالــرزاق الحســني، تاريــخ الأحــزاب السياســية، ص٢٩7؛ ليــث عبدالحســن الزبيــدي، ثــورة ١4 تمــوز 

١٩5٨ فــي العــراق، ط ٢، بغــداد، ١٩٨١،ص ٦7.
4 د. محمد مظفر الأدهمي و آخرون، التاريخ الحديث والمعاصر، ص٢77.

5 حنا بطاطو، العراق، الكتاب الثالث، ص4٨، حسن السعيد، نواطير الغرب، ص٨٣ – ٨4.

القومیـة(وە وەک  القیـادة  )١٩5٢(دا لەلایـەن )سـەرکردایەتى نەتەوەیـى – 
باڵێکـى سـەربەخۆ و هـەر بەنـاوى )حزبـى بەعسـى عـەرەب(ەوە دانیپێدانرا، 

لـەم کاتـەدا ژمـارەى ئەندامانـى )٢٨٩( ئەنـدام بـووە)١(.

نهێنـى  نەتەوەیـى  و  سیاسـى  حزبێکـى  وەک  ڕێکخسـتنە  ئـەم  لێـرەوە 
هاتەمەیـدان و باڵێـک بـوو لەحزبـى بەعسـى سـووریاو بـە )لقـى هەرێمـى 
عێـراق( ناسـرابوو، بەرپرسـەکەى ئەندامـى سـەرکردایەتى نەتەوەیـى بـوو.

دووەمـى  تشـرینى  ١٦ی  لەڕاپەڕینـى  بەعسـییەکان  بەشـداریى 
لەعێـراق  بەعـس  حزبـى  جووڵـەى  و  چالاکـى  یەکـەم  بـە   ،)١٩5٢( سـاڵى 
لـەم ڕاپەڕینـەدا خوێندکارانـى کۆلیجـى دەرمانسـازیى و  ئەژماردەکرێـت، 
ئـاداب و ئەندازیاریـى و خانـەى بـاڵاى مامۆسـتایان لـەدژى ڕێکەوتننامـەى 
لـەدژى  ڕاپەڕیـن  بـۆ  و  سەرشـەقامەکان  هاتنـە   )١٩5٢( سـاڵى  نەوتـى 
ئـەم ڕێکەوتنـە خەڵکیـان هانـدا، لـەم ڕاپەڕینـەدا بەعسـیەکان بانگەوازێکـى 
ڕێکەوتنەیـان  ئـەم  بڵاوکـردەوەو  جەماوەرییـان  هاندانـى  و  ناڕەزایـى 
بەپیلانێکـى داگیرکاریـى و دژ بـە بەرژەوەندییەکانـى گەل خسـتە بەرچاو)٢(.

ئەم خۆئاشـکراکردن و هەڵوێسـتەى بەعس بەناوى )بەعس(ەوە نەبوو، 
بەڵکـو لەژێـر چەندیـن نـاوى جۆراوجـۆردا بـوو، وەک )لاوانـى عـەرەب– 
الشـباب العربـي، عەرەبـە سۆسیالیسـتەکان –الاشـتراکیون العـرب()٣(، بـەڵام 
لـە )٢٠ى کانوونـى دووەمـى سـاڵى١٩5٢( لەژمـارە )٣٦٢٦(ى سـاڵى )١4(
یەکەمجـار  بـۆ  بەغدادیـدا  )الاخبـار(ى  ڕۆژنامـەى  )٢(ى  لەلاپـەڕە  یـەم، 
هەواڵی دامەزراندنی ڕێکخسـتنێکى نهێنى بەناوى )حزبى بەعسـى عەرەب( 

لەعێـراق بڵاوکرایـەوە)4(.

١ حنا بطاطو، العراق، الكتاب الثالث، ص4٨، عبدالرزاق الحسني، تاريخ الأحزاب السياسية، ص٢٨٢.
٢ هانــي الفكيكــي، أوكار الهزيمــة )تجربتــي فــى حــزب البعــث العراقــي(، قــم، ١٩٩٢، ص٩٣، د. محمــد مظفــر 

الأدهمــي و آخــرون، التاريــخ الحديــث والمعاصر، ص٢77.
٣ حسن السعيد، نواطير الغرب، ص٨5؛ عبدالرزاق الحسني، تاريخ الأحزاب السياسية، ص٨٣ - ٨٣.

4 بڕوانە: )حسن السعيد، نواطير الغرب، ص٩5؛ ليث عبدالحسن الزبيدي، ثورة ١4 تموز، ص٦٨(.

خـۆى  تاڕادەیـەک  دووەم  تشـرینى  ڕاپەڕینـى  لـەدواى  بەعـس  حزبـى 
لەناو جەماوەردا ناسـاند، هەروەها ناکۆکى و دابەشـبوونى حزبى شـیوعى 
بـوارى کارکردنیـان  لەشـیوعیەکان گیـران و  قۆسـتەوەو کاتێـک بەشـێک 
تەسـککرایەوە، بارودۆخەکـە بـۆ جموجووڵـى بەعسـیەکان زیاتـر لەباربـوو.

یەکگرتنـى هـەردوو حزبـى بەعسـى عەرەبـى و حزبـى سۆسیالیسـتى 
عەرەب لەسـاڵى )١٩5٣(دا، کاریگەریى دیارى لەسـەر گشـت لق و باڵەکانى 
حـزب لەناوچـە جیاجیاکانى نیشـتمانى عـەرەب هەبوو، چونکە ئەم هەنگاوە 
سۆسیالیسـتەکانداو  و  چـەپ  بـەڕووى  بـوو  تـر  دەرگایەکـى  کردنـەوەى 
ئـەم  کۆکـردەوە،  لەخۆیـان  کۆمەڵیـان  تاکەکانـى  تـرى  بەشـێکى  بەمـەش 

کاریگەرییـە ئەگەرچـى کەمیـش بووبێـت لەعێراقـدا ڕەنگیدایـەوە)١(.

بەعسـى  )حزبـى  دامەزراندنـى  کۆنگـرەى  یەکـەم  )١٩54(دا  لەسـاڵى 
ئەندامانـى  ژمـارەى  بەسـترا،  عێـراق(  عـەرەب – هەرێمـى  سۆسیالیسـتى 
کۆنگـرە )١٨–٢٠( ئەنـدام بـوون، لەمیانەیـدا )فوئـاد رکابى( وەک )ئەمیندار- 
امین السر( و )شەمسەدین کازم(و )فەیسەڵ حەبیب خەیزەران(و )جەعفەر 

قاسـم حەمـودى( وەک ئەندامانـى سـەرکردایەتى هەڵبژێـردران)٢(.

هەروەها بەبیانووى نەبوونى هەڵوێست لەسەر هێرشە سێ قۆڵیەکەى 
سەر )میسر( لەساڵى )١٩5٦(دا بەعسیەکان بەشداریى ڕاپەڕینێکیان لەدژى 
ڕژێمـى پاشـایەتى کـرد)٣(، هـەر لـەم ماوەیـەدا تێکەڵبـوون و جەمبوونـەوەى 
نێـوان هـەردوو جەمـاوەری بەعس و )عەبدولناسـر( دروسـتبوو، بەتایبەتى 
لەموسڵ و ڕومادى و کەرخ و ئەعزەمیە، ئەم لێکنزیکبوونەوەیە زیاتربوو، 

لەمیانەیـدا بەعـس توانى بەشـێک لـەو جەماوەرە بۆخۆى ڕێکبخات)4(.

١ د. سعد ناجي جواد، العراق و المسألة الكردية )١٩5٨ – ١٩7٠(، لندن، ١٩٩٠، ص١45.
٢ حسن السعيد، نواطير الغرب، ص٨7.

٣ د. محمد مظفر الأدهمي و آخرون، التاریخ الحدیث والمعاصر، ص٢77.
4 هاني الفكيكي، اوکار الهزیمة، ص٦٨ – ٦٩.

لەکۆتایى شـوباتى سـاڵى )١٩57(دا حزبى بەعس بەشـداریى لە )بەرەی 
یەکێتى نیشتمانى(دا کرد، کە لەچوار پارتى ئۆپۆزسیۆن پێکهاتبوو: )حزبى 
شـیوعى عێـراق و حزبـى ئیسـتقلالى عێـراق و حزبـى وەتەنـى دیموکراتى و 

حزبى بەعسـى سۆسیالیستى عەرەب()١(.

بارودۆخـى  ناجێگیریـى  سـەردەمى   )١٩57–١٩5٦( سـاڵانى  مـاوەى 
عێـراق بـوو، لەبەرانبـەردا دارودەسـتەى پاشـایەتى لەڕێگـەى هەڵمەتەکانـى 
گرتـن و بەندکردنـەوە، ڕووبـەڕووى ئەنـدام و لایەنگرانـى هـەر کردەیەکـی 

ناڕەزایـى ئۆپۆزسـیۆن بوونـەوە)٢(.

لەم ماوەیەداو لەئەنجامى پشێوى وڵات و خراپى بارودۆخى ئابووریى 
و کۆمەڵایەتـى و سیاسـى، لەلایـەن کۆمەڵێـک ئەفسـەرى سـوپا کەخۆیـان 
ئەفسـەرانی   – الأحـرار  )ضبـاط  نـاوى  بـە  ڕێکخسـتنێکدا  لەچوارچێـوەى 
سـەربازیى  کودەتـاى  سـازدانى  بیرۆکـەى  کۆکردبـووەوە،  ئازادیخـواز( 

لەناویانـدا سـەریهەڵدا.

حزبـى بەعـس ئەگەرچـى تـا ئـەو کاتە وەک حزبێکى نهێنـى کاریدەکردو 
جەماوەرێکـى فراوانـى نەبـوو، بـەڵام هەرچۆنێـک بێـت توانـى هەواڵـى ئـەم 
ڕێکخسـتنەو مەبەسـتەکانیان بزانێت و لەڕێگەى ئەو ئەفسـەرە بەعسـیانەى 
لەپێکهاتـەى )ضبـاط الأحـرار(دا هەبـوون پەیوەندیـى بـەم پرۆژەیەوە بکات، 
مەهـدى عەممـاش  )سـەرۆک ڕوکـن سـاڵح  ئەفسـەرانەش  ئـەو  دیارتریـن 
و سـەرۆک ڕوکـن حەسـەن مسـتەفا نەقیـب( بـوون، ئەمـە سـەرەڕاى ئـەو 
پەیوەندییـەى لەنێـوان )عەبدولسـەلام محەمـەد عـارف و فوئـاد رکابـى(دا 
هەبوو)٣(، بەڵام ئەوەى گرنگە ئەفسەرە بەعسیەکان لەئاستى سەرکردایەتى 
الديموقراطــي  الحــزب  إيــران، ١4١٨ هـــ، ص١٦٣؛  الجمهــوري، ط ١،  العــراق  الخــدوري،  ١ د. مجيــد 

العراقيــة، ص٦١. السياســية  الأحــزاب  موقــف  الكوردســتاني، 
٢ هاني الفكيكي، اوکار الهزیمة، ص٨4 - ٨5.

٣ ليــث عبدالحســن الزبيــدي، ثــورة ١4 تمــوز ١٩5٨،ص ١4٦ – ١47؛ د. نــورى عبدالحميــد العانــي و 
آخــرون، تأريــخ الــوزارات العراقيــة فــي عهــد الجمهــوري، ج١)١4 تمــوز ١٩5٨ – 7 شــباط ١٩5٩(، بيــت 

الحكمــة – بغــداد، ط١، ٢٠٠٠، ص١٢.

بزوتنەوەکـە و پلانڕێـژی بـۆ شـۆڕش پلەیەکـى دیاریـان نەبـوو)١(.

)١١(ى  هەینـى  لـەڕۆژى  دواجـار  پەیوەندییانـەداو  ئـەم  لەمیانـەى 
تەمموزى سـاڵى )١٩5٨( )مولازم عەلا جەنابى(، )حزبى بەعس(ى لە کاتى 
دیاریکـراوى شـۆڕش کـە بەرەبەیانـى )١4(ى تەمـووزى )١٩5٨( دەبێـت، 
ئاگادارکردەوە، نیشـانەش بۆ دەسـتپێکردن تێپەڕبوونى لیواى )٢٠(ە بەناو 
شارى )بەغداد(دا، هەروەها داواى لێکردن دام و دەزگا و ئەندامانى حزب 
لەبـارى ئاگاداریـى و ئامادەباشـیدا بـن بـۆ هـاوکارى و پاڵپشـتى )ضبـاط 

الأحـرار()٢(.

القطـري(  قیـادة   – هەرێمـى  )سـەرکردایەتى  کاتـەدا  لـەم  ئـەوە  لەبـەر 
لەمـەڕ  بـۆ دیاریکردنـى هەڵوێسـت  نائاسـایى و خێـراى  کۆبوونەوەیەکـى 
ڕووداوەکان بەسـت، لـەم کۆبوونەوەیـەدا بڕیـاردرا هـاوکارى و پاڵپشـتى 
شۆڕشـە  ئـەم  حکومەتـى  یەکەمیـن  بەشـداریی  و  بکرێـت  کودەتایـە  ئـەم 
بکـەن، شـیاوى باسـە هـەروەک ئەندامانـى بزوتنـەوەى )ضبـاط الأحـرار( 
ئامـاژەى بـۆ دەکـەن نـاوى )فوئـاد رکابـى( ئەمینـدارى بەعـس لەڕیزبەنـدى 

پێشـنیارکرابوو)٣(. ئـەم شۆڕشـەدا  وەزیرەکانـى  نـاوى 

لـەڕۆژى دووشـەممە )١4(ى تەممـوزى )١٩5٨(دا شـۆڕش بەرپاکـرا و 
دەرەنجـام ڕژێمـى پاشـایەتى عێـراق کۆتاییهـات و )عەبدولکەریـم قاسـم( 
)عەقیـد  وڵات،  کۆماریـى  سیسـتمى  وەزیرانـى  سـەرۆک  یەکەمیـن  بـووە 

بەجێگـرى)4(. بـوو  عارف(یـش  عەبدولسـەلام 

سـەبارەت بەڕۆڵى بەعس، لەگەڵ ئەوەى بەعسـیەکان مێژوویەکیان بۆ 
خۆیان دروسـتکردووەو ڕۆڵێکى دیاریان بۆ خۆیان دروسـتکردووە، بگرە 

١ هاني الفكيكي، اوکار الهزیمة، ص٨٦.
٢ ليــث عبدالحســن الزبيــدي، ثــورة ١4 تمــوز، ص٢٠٣؛ د. نــوري عبدالحميــد العانــي و آخــرون، تأريــخ 

ــة، ص١٢. ــوزارات العراقي ال
٣ حسن السعيد، نواطير الغرب، ص١٠٣.

4 د. سعد ناجي جواد، العراق و المسألة الكردية، ص٣5.

زۆرجـار خۆیـان وەک خـاوەن بیرۆکـەو پلانـى شۆڕشـەکە دەرخسـتووە، 
لەنزیکـەوە  )هانـى فکیکـى( کەخـۆى وەک بەعسـیەک  لـەم لایەنـەدا  بـەڵام 
نووسـەر  هەندێـک  »ئـەوەى  دەنوسـێت:  بـووە  لـەڕووداوەکان  ئـاگاى 
ئامـاژەى بـۆ دەکـەن لەبەشـداریکردنى حـزب لـەم شۆڕشـە لـەڕووى چـەک 
و سـەربازییەوە ڕاسـت نییـە، ئەگەرچـى سـەرکردایەتى بەعـس زانیـارى 

تـەواوى لەبـارەى ئـەم شۆڕشـەوە هەبـوو«)١(.

بـوو  بریتـى  پێوەدەبینـى  خـەوى  بەعـس  یۆتۆپیایانـەى  لـەو  یەکێـک 
لەیەکگرتنـى خێـراى عێـراق لەگـەڵ )کۆمـارى عەرەبـی یەکگرتوو(، پاڵپشـتى 
و پیاهەڵدانـى شۆڕشـى )١4(ى تەممـوز پیرۆزیەکـەى لەدیـدى بەعسـدا لـەم 
لایەنـەوە بـوو، کـە شـۆڕش کلیلـى کردنـەوەى دەرگای یەکگرتنـە، لەکۆتایى 
هاوینـى سـاڵى )١٩5٨(دا بـارودۆخ واى لێهـات کـەس گومانـى لـەوە نەبـوو 
و  هەرێمگەرایـى  ئاڕاسـتەى  پـاڵ  داوەتـە  خـۆى  قاسـم(  )عەبدولکەریـم 
خـۆى لەبیرۆکـەی یەکگرتنـى عێـراق لەگـەڵ کۆمـارى عەرەبـی یەکگرتـوو 
لەهەوڵـى ڕەخنەگرتـن و دەرخسـتنى  لەبەرانبـەردا شـیوعیەکان  لاداوە)٢(، 

کاریاندەکـرد)٣(. یەکگرتـوودا  کەموکوڕیەکانـى کۆمـارى عەرەبـی 

ڕووبـەڕووى  بەعـس  تەممـوز  )١4(ى  دوابـەدواى شۆڕشـى  لێـرەوەو 
فشـارو مەترسـى شـیوعیەکان بـووەوە، بەهێزیـى شـیوعیەکان و فراوانـى 
جەماوەرەکـەى بەجۆرێـک کاریگەریـى خستەسـەر بەعسـیەکان کـە بـوارى 
کارى بەعس زۆر تەسکبووەوەو ڕێکخستنەکانى لاوازکرد، لەم ماوەیەداو 
بەسـەر  هەژمـوون  توانیـان  بەعـس و شـیوعیەکان   )١٩٦٣( کودەتـاى  تـا 

شـەقام و گۆڕەپانـى سیاسـى بەغـداد بکـەن)4(.
١ هاني الفكيكي، اوکار الهزیمة، ص٨5.

٢ نبيل ياسين، تأريخ المحرم، ط١ ،لندن، ١٩٩٨، ص١٠٢؛ حنا بطاطو، العراق، الكتاب الثالث، ص١٣٠.
٣ شــبلي العيســمي، حــزب البعــث العربــي الإشــتراكي )مرحلــة النمــو والتوســع ١٩4٩ – ١٩5٨(، ج٢، دار 
ــورة ١4 تمــوز عــام ١٩5٨ فــي  ــار، إشــكالية ث الشــؤن العامــة، بغــداد ، ط٣، ١٩٨7، ص45؛ كمــال غمب

ضــوء جدليــة نتائجهــا، مجلــة )گــوڵان العربــي(، عــدد)5٠(، ٣١ تمــوز ٢٠٠٠، ســنة الخامســة، ص٦٣.
4 هاني الفكيكي، اوکار الهزیمة، ص٨٨ – ٨٩.

شـیوعیەکان  کاتێـک  بەتایبەتـى  تەممـوز  )١4(ى  لـەدواى  بەعسـیەکان، 
لایەنگریـى  بڕیاریانـدا  نەتەوەییـەکان،  پارتـە  هێـزو  خستەسـەر  فشـاریان 
)عەبدولسـەلام  واتـە  بکـەن،  شـۆڕش  دووەمـى  کەسـایەتى  پاڵپشـتى  و 
محەمـەد عـارف( و لێـرەوە دروشـمی یەکگرتنـى عێـراق لەگـەڵ کۆمـارى 
عەرەبـی یەکگرتـوو بەرزبکەنـەوەو بانگەشـەى بـۆ بکـەن و لەژێـر سـایەى 

ئەنجامبـدەن)١(. خۆیـان  کارى  عارفـدا  عەبدولسـەلام 

لەبرەودابوو،  نێوان حزبى بەعس و شیوعیەکان  ناکۆکى و ململانێى 
بەجۆرێک چەندجار پێکدادان لەنێوانیاندا ڕوویدا، هەروەها ئەم ناکۆکیانە 
چەند دەرەنجامێکى لێکەوتەوە کەدیارترینیان شکستهێنانى ناسیۆنالیستەکان 
ناکۆکى  لەچوارچێوەى  عارف(  )عەبدولسەلام  کاتێک  بەتایبەتى  بوو، 
قاسمدا  کوشتنى  لەپلانى  قاسم(داو  )عەبدولکەریم  لەگەڵ  ململانێى  و 
شکستیخوارد، لە )١٢(ى ئەیلولى ساڵى )١٩5٨(دا لەفەرماندەیى باڵاى هێزە 
لێسەنرایەوە، هەروەها  پایە حکومیەکانى  پلەو  چەکدارەکان لابراو گشت 
لایەنگرانى  و  ئەندامان  و  قەدەغەکران  بەعس  بڵاوکراوەکانى  و  ئۆرگان 

تووشى بەندکردن و ڕاوەدونان هاتن)٢(.

لەسـەرەتاى شۆڕشـەوە قاسـم جۆرێـک لەئازادیـى و دیموکراسـى بـۆ 
ڕۆژنامەگەریـى  ئازادیـى  و  ڕێکخـراوەکان  و  پـارت  بەچالاکـى  ڕێگـەدان 
ڕاگەیانـد، بـەڵام بـۆ مسـۆگەرکردنى دەسـەڵاتى خـۆى دەسـتیکرد بەچاندنى 
لایەکـى  لایەنگـرى  حزبەکانـداو  لەنێـوان  ناکۆکـى  و  دووبەرەکـى  تـۆوى 
یـەک  ئەندامانـی  لەنـاو  ناکۆکـى و ململانێـى  تـرو  لـەدژى لایەکـى  دەکـرد 

دروسـتدەکرد)٣(. حزبـدا 

١ حســن العلــوي، الشــيعة والدولــة القوميــة فــي العــراق )١٩١4-١٩٩٠(، دار الثقافــة، إيران-رقــم، ١٩٩٠، 
ص٢١. 

٢ حسن العلوي، الشيعة والدولة القومية، ص٢١؛ حنا بطاطو، العراق، الكتاب الثالث، ص١4٢.
ــة )گــوڵان  ــا منــه حتــى نبكــي عليــه؟، مجل ٣ محمــد صالــح ئاكرەيــى، مقتــل عبدالكريــم قاســم، مــاذا جنين

العربــي(، عــدد)5٠(، ص47 – 4٨.

دیکتاتۆریەتـى قاسـم و تاکـڕەوى لەدەسـەڵاتدا ڕۆژ دواى ڕۆژ زیاتـر 
ڕاگەیاندنەکانـدا  و  لەدروشـم  الأوحـد(  )الزعیـم  چەمکـى  و  ڕووندەبـوەوە 
عـارف(  کە)عەبدولسـەلام  کریـم(  إلا  زعیـم  )ماکـو  تۆخکرایـەوەو  زیاتـر 
لەبەرانبـەر )قاسـم(داو لەسـەرەتاى شۆڕشـدا دەریبـڕى، کرایـە دروشـمێک 

لەسـەر زمانـى شـیوعیەکان و جەمـاوەر دەوترایـەوە)١(.

لەئەنجامـى هاتنەکایـەى دیـاردەو پەیڕەوکردنـى ئـەم سیاسـەتە لەلایـەن 
دابەشـبوو،  دووبـەرە  بـۆ  سیاسـى  گۆڕەپانـى  نێـو  ململانێـى  )قاسـم(ەوە، 
بەرەیەکیـان بەعـس و ناسیونالیسـتەکان بـوون کـە بانگەشـەی یەکگرتنیـان 
دەکـرد، بەرەکـەى تـر شـیوعیەکان و دارودەسـتەى حکومـەت بـوون کـە 
کەوتبـووە  زیاتـر  بارودۆخـە  ئـەم  بڕیبـوو،  سـۆڤیەت  لەیەکێــى  چاویـان 
نمونەیەکـى  و  ڕۆژهـەڵات  ڕۆژئـاواو  بلۆکـى  هـەردوو  ژێرکاریگەریـى 

بـوو)٢(. بچوککـراوەى جەنگـى سـارد 

حزبـى  یەکـەم  بەپلـەی  )قاسـم(دا،  فەرمانڕەوایـى  لەمـاوەى  لێـرەوەو 
بەعـس دژایەتـی )عەبدولکەریـم قاسـم(ی دەکـرد، چونکـە بـە گەورەتریـن 
لەقەڵەمـدرا)٣(. عـەرەب  یەکێتـى  وەدیهێنانـی  بـەردەم  لەمپـەرى  و  کۆسـپ 

لەکۆتایـى سـاڵى )١٩5٨(دا ئەمینـدارى هەرێمـى حزبـى بەعـس )فوئـاد 
رکابـى( بڕیاریـدا لـە جێگـەى ئـەو ئەندامـە سـەرکردایەتیانەى لەدەرەنجامى 
گیـران و هەڵاتـن و دەسـت لەکارکێشـانەوە وازیـان هێنابـوو، بـە ئەندامـى 
نـوێ ئـەو بۆشـاییانە پڕبکاتـەوە، لەوانـە )ئەیـاد سـەعید سـابت و مەدحـەت 
ئیبراهیم جومعەو تاڵب شبیب( کران بەئەندامى سەرکردایەتى، تاڵب شبیب 
دەڵێـت: لـەم کاتـەدا زانیمـان کـە )عەقیـد عەبدولوەهـاب شـەواف( خـۆى بـۆ 

١ هانــي الفكيكــي، اوکار الهزیمــة، ص٩4 – ٩5؛ شــبلي العيســمي، حــزب البعــث العربــي الإشــتراكي، 
ص٢٢4 – ٢٢٦؛ د. عبدالفتــاح علــي بوتانــي، كيــف بــرزت ظاهــرة )الزعيــم الأوحــد(؟ مجلــة )گــوڵان 

العربــي(، عــدد)5٠(، ص47 – 4٨.
٢ نبيل ياسين، تأريخ المحرم، ص١٠٢ – ١٠٣.

٣ د. سعد ناجي جواد، العراق و المسألة الكردية، ص١47.

بەرپاکردنـى شۆڕشـێک لەموسـڵ ئامـادە دەکات، ئەفسـەرە نەتەوەییـەکان 
لەسـەرویانەوە )ڕەفعـەت حاجـى سـرى و عەبدولکەریـم فەرحـان و نـازم 

تەبقجلـى( پاڵپشـتى دەکـەن)١(.

ئەوەبوو لەبەرەبەیانى )٨(ى ئازارى )١٩5٩(دا شۆڕش لەدژى دەسەڵاتى 
)قاسـم( و شـیوعیەکان کڵپەیسـەند، بەڵام توانرا زوو ڕووبەڕووى ببنەوەو 
ئەم شۆڕشە بەرەو لەناوچوون بەرن و سەرکردەکانى لەسێدارە بدەن)٢(.

تەمـووزى  لـە)١4(ى  کەرکـوک  ڕاپەڕینـى  و  خۆپیشـاندان  هەروەهـا 
)١٩5٩( ڕوویـدا و پێکدادانـى کـوردو تورکمانەکانـى تێـدا بەرجەسـتەبوو، 
ئەمەش دواجار هەڵوێسـتى توندڕەوانەى شـیوعیەکان و کوشـتن و گرتنى 

لێکەوتـەوە)٣(. خەڵکـى 

سـەرەڕاى ئـەوەى )بەعـس( هیـچ ڕۆڵ و کاریگەرییەکـى لەسـەر ئـەم 
و  شـیوعیەکان  هەڵوێسـتى  بـەڵام  نەبـوو)4(،  لەڕوودانیانـدا  ڕووداوانـەو 
کـە  قاسـم بەشـێوەیەکى گشـتى و چۆنیەتـى ڕوبەڕوبونـەوەى جەمـاوەر 
و  نەتەوایەتـى  بانگەشـەى  بـۆ  گرتبووەبـەر،  هۆکاریـان  توندوتیژتریـن 
بەخشـى)5(،  بەعـس  بەحزبـى  تـرى  گوڕوتینێکـى  لەدەسـەڵات  ڕەخنەگرتـن 
ئەشـێت هەندێک لەبەعسـیەکانى موسـڵ بەشـدارییان هەبوبێت)٦(، بەڵام ئەم 

نـەک حزبـى. بـووە  بەشـدارییە وەک هەڵوێسـتێکى کەسـى 

دەرەنجامـى شکسـتى هەوڵەکانـى )شـەواف( وەزیـرە ناسیۆنالیسـتەکان 

١ د. علــي كريــم ســعيد، عــراق )٨( شــباط ١٩٦٣ )مــن حــوار المفاهيــم الــى حــوار الــدم(، مراجعــات فــي 
ــان، ١٩٩٩، ص٢٣. ــة، بيــروت – لبن ذاكــرة طالــب شــبيب، ط١، دار الكنــوز الأدبي

٢ حنا بطاطو، العراق، الكتاب الثالث، ص١7٩و ما بعدها.
٣ حنــا بطاطــو، العــراق، الكتــاب الثالــث، ص٢٢٣ ومــا بعدهــا؛ زكــي خيــري، صــدى شــيوعي عراقــي 

مخضــرم، بــدون ســنةو مــكان الطبــع، ٢٠7.
4 هاني الفكيكي، اوكار الهزيمة، ص٩4.

5 حنــا بطاطــو، العــراق، الكتــاب الثالــث، ص٢44؛ ســمير الخليــل، جمهوريــة الخــوف )ترجمــة كاملــة(، 
قاهــرة – مصــر، ١٩٩١، ص٣57.

٦ سمير الخليل، جمهورية الخوف، ص٣57.

لەکارەسـاتى کەرکوکیشـەوە  لەحکومەتەکـەى قاسـم کشـانەوە، هەروەهـا 
)قاسـم( هەوڵیـدا سـنورێک بـۆ چالاکـى و فراوانـى شـیوعیەکان دابنێـت و 

مـەوداى کارکردنـى تەسـککردنەوە بەتایبەتـی بەگرتـن و بەندکردنیـان)١(.

کوشـتنى  و  لەناوبـردن  بەعسـیەکان  )شـەواف(  شکسـتى  دواى 
)عەبدولکەریـم قاسـم(یان کـردە گرنگتریـن هەنـگاوو خاڵـى دەسـتپێک، بـۆ 
ئـەم مەبەسـتە چاودێریـى )قاسـم( و هەڵسـوکەوتى ڕۆژانەیـان کـرد، لـەم 
پێنـاوەدا چەندجـار هـەروەک )تاڵـب شـبیب( ئامـاژەى بـۆ دەکات بۆسـەیان 
دواجـار  نەبـوو،  ئاکامیـان  پلانانـە  ئـەو  بـەڵام  دانـاوە،  تیرۆرکردنـى  بـۆ 
ڕەشـید  لەشـەقامى  )١٩5٩(و  سـاڵى  دووەمـى  تشـرینى  )7(ى  لەئێـوارەى 
لەنزیـک )ڕەئـس ئەلقەریـە( بۆسـەیەکیان دانـا لەکاتێکـدا کـە قاسـم ڕووەو 
گوللـە،  دەسـتڕێژى  بـەر  دایانـە  دەچـوو،  ئەڵمانیـا  باڵیۆزخانـەى  بـارەگاى 

بـوو)٢(. ڕزگارى  بەبرینـدارى  )قاسـم(  بـەڵام 

ئـەو  دادگاییکردنـى   )١٩5٩( سـاڵى  دووەمـى  کانوونـى  )٢٦(ى  لـە 
کوشـتنى  لەبۆسـەى  بەشـداریکردن  بەتۆمەتـى  کـە  دەسـتیپێکرد  کەسـانە 
تاوانبارکـراوەکان  کردنـدا  دادگایـى  لەمیانـەى  بەندکرابـوون،  )قاسـم( 
دانیـان بـە تاوانەکانـى خۆیانـدا نـاو چاونەترسـانە بەرگرییـان کـرد، لەگـەڵ 
ئـەوەى دادگا فەرمانـى لەسـێدارەدانى بەسـەردا سـەپاندن، بـەڵام )قاسـم( 
جێبەجێکردنەکەى دواخسـت تاوەکو لە)٨(ى شـوباتدا بەتەواوى ڕزگاریان 

بـوو)٣(.

لێکەوتـەوە،  دیـارى  کاردانـەوەى  بەعسـیەکان  هەوڵـەى  ئـەم  شکسـتى 
لەلایـەک بـووە هـۆى ئـەوەى لەکۆنگـرەى چـوارەم لەئابـى )١٩٦٠( )فوئـاد 

١ د. رحيــم عجينــة، الإختیــار المتجــدد )ذكريــات شــخصية وصفحــات مــن مســيرة حــزب الشــيوعي 
ــي، ص٢٠٨. ــري، صــدى شــيوعي عراق ــان، ١٩٩٨، ص٦7 – ٦٨؛ زكــي خي ــروت – لبن ــي(، ط١، بي العراق
٢ مذكــرات العميــد الركــن المتقاعــد جاســم كاظــم العــزاوي، ثــورة )١4( تموز)أســرارها، أحداثهــا، رجالهــا( 
حتــى نهايــة عبدالكريــم قاســم، بغــداد، ١٩٩١، ص٢4٠، د.مجيــد الخــدوري، العــراق الجمهــوري، ص١77.

٣ د.مجيد الخدوري، العراق الجمهوري، ص١٨١.

رکابـى( بگۆڕدرێـت، هەروەهـا ئـەم شکسـتە وایکـرد )بەعـس( واز لـەکارى 
تیـرۆرو بچڕبچـڕ بهێنێـت و پلانـى بەرپاکردنـى کودەتایەکـى سـەربازیى 
دەسـتپێبکات، کـە دواتـر لەکودەتـاى )٨(ى شـوباتى )١٩٦٣( ڕەنگیدایـەوە )١(.

یەکەم : کودەتاى )8(ى شوباتى )1963(:
سـازدانى  بـۆ  بەعـس   ،)١٩5٩( لەسـاڵى  بەعـس  شکسـتى  لـەدواى 
خـۆی  لەدەسـەڵات  قاسـم(  )عەبدولکەریـم  لابردنـى  لەپێنـاو  کودەتایـەک 

.)٢( ڕێکخسـت  و  ئامـادە 
)سـەرکردایەتى  هەوڵدانـى  و  )قاسـم(  تیرۆرکردنـى  هەوڵـى  شکسـتى 
نەتەوەیى( بۆ سەلماندنى بێئاگایى خۆى لەم هەوڵە، هاوکات دروستبوونى 
دەنگـى ناڕەزایـى لەنـاو ڕیزەکانـى ڕێکخسـتنى )بەعـس(، بووەهـۆى ئـەوەى 
لـە)٢٩(ى تشـرینى دووەمـى سـاڵى )١٩5٩( سـەرکردایەتى هەرێمـى )القيادة 
سـەرکردایەتییە  ئـەم  بـۆ  کاتـى  کابینەیەکـى  و  هەڵوەشـێنرێت  القطريـة( 
ئـەم  کارى  یەکـەم  بـکات،  سـەرکردایەتى  شـبیب(  )تاڵـب  کـە  پێکبهێنرێـت 
سـەرکردایەتییە نوێیـە کاتیـە بریتـى بـوو لەدابڕینـى )فوئاد رکابـى( لەحزبى 

بەعـس)٣(.
پـاش ماوەیـەک سـەرکردایەتى هەرێمـى بەعـس درا بـە )عەلـى سـاڵح 
سـەعدی( کـە لەبەهـارى سـاڵى )١٩٦٠( گەڕایـەوە بەغـداد، هەرچـۆن بێـت 
پارچەپارچەییـەوە  و  لەپەراوێزیـى  بەعـس  توانـى  سـەعدی  سـاڵح  عەلـى 
کۆبکاتەوەو لەسـەرەتاى سـاڵى )١٩٦١(دا چالاکى بەعس دەسـتیپێکردەوە، 
لیژنەیەکى سەربازیى بۆ ڕێکخستنى کاروبارى سەربازیى و سەرپەرشتى 

جەنگـى ناوخۆیـى پێکهێنـرا)4(.
١ المصدر نفسه، ص٢5٩.

٢ مذكــرات العميــد الركــن المتقاعــد جاســم كاظــم العــزاوي، ثــورة )١4( تمــوز )أســرارها، أحداثهــا، رجالهــا( 
حتــى نهايــة عبدالكريــم قاســم، بغــداد، ١٩٩١، ص٢٦4.

٣ حسن السعيد، نواطير الغرب، ص١١١-١١٢.
4 المصدر نفسه، ص١١٢.

لەسـاڵى )١٩٦١( دوو خۆپیشـاندان ڕوویاندا، یەکێکیان لەلایەن شـۆفێرە 
خـاوەن ئۆتۆمبیلـەکان لـەدژى بەرزبوونـەوەى نرخـى بەنزیـن، دووەمیـان 
لەلایـەن کارگـوزار و فەرمانبەرانـی کارگـەى جگـەرەوە بـوو، حزبـى بەعس 

لەسـازدانى ئـەم خۆپیشـاندانانەو هاندانـى خەڵکـدا بەشـدارى هەبوو)١(.
)کـوڕى  دزێوەکانـى  کارە  لەدەرەنجامـى  )١٩٦٢(و  لەسـاڵى  هەروەهـا 
مەهداوى( سەرۆکى دادگاى گەل لە )٢7(ى کانوونی یەکەمدا خۆپیشاندان 
سـازدرا، ئەمـە جگـە لـەو خۆپیشـاندانەى بـۆ پاڵپشـتى شۆڕشـی یەمـەن لـە 
)١٩٦٢/١٠/4(دا سـازدرا، لـەم خۆپیشـاندانانەدا بەعـس ڕۆڵـى خـۆى بینى)٢(.
هەروەهـا جگـە لـەم بارودۆخـە، چەنـد هۆکارێکـى تریـش لەخۆشـکردنى 
بارودۆخ بۆ بەرپابوونى کودەتاى )٨(ى شوبات ڕۆڵى هەبوو، دیکتاتۆرێتى 
و  ناسیۆنالیسـت  هـەر  نـەک  بەجۆرێـک  لەدەسـەڵاتدا  تاکـڕەوى  و  قاسـم 
ناسـرییەکانى کردە نەیارى خۆى، بەڵکو شیوعیەکانیشـى گرتەوەو توشـى 
ئابووریـى  بـارى  بـوون، هـاوکات  بەندکـردن  چەندیـن هەڵمەتـى گرتـن و 

وڵاتیـش کـە داتەپاوبـوو کاریگەریـى لەسـەر ئـەم لایەنـە هەبـوو.
کودەتایەکـى  سـازدانى  بـۆ  بەعـس  ئامادەباشـیەکانى  لەدرێـژەى 
ئامـاژەى  قاسـم(، وەک سـەرچاوەکان  )عەبدولکەریـم  لـەدژى  سـەربازیى 
بـۆ دەکـەن لەنێـوان )5 – ٩( هـەوڵ و پیـلان هەبـووە، بـەڵام هـەر یەکێکیـان 
و لەبـەر چەندیـن هـۆکارى خۆیـى و بابەتـى جێبەجـێ نەبـووە، تادواجـار 
لەبەرەبەیانـى ڕۆژى هەینـى )٨(ى شـوباتى )١٩٦٣( و لـە )١4(ى مانگـى 

.)٣( سـەریگرت  ڕەمەزانـدا 
سـەرەتاى ئامادەباشـى بەعس بۆ ئەم کودەتایە لەپێکهێنانى دەزگایەکى 
سـەربازییەوە سـەرچاوە دەگرێت کە ناویان لێنابوو )پاسـەوانى نەتەوەیى 

١ د.رحيم عجينة، المصدر السابق، ص7١، زكي خيري، صدى شيوعي عراقي، ص٢4٠.
٢ علــي خيــون، دبابــات رمضــان )قصــة ثــورة ١4 رمضــان ١٩٦٣ فــي العــراق، ط ١، دار الشــؤن الثقافــة 

العامــة، بغــداد، ١٩٨٩، ص٨4.
٣ علي خيون، دبابات رمضان، ص٩٢-٩٣.

– الحـرس القومـي( کـە لەسـاڵى )١٩٦٢(دا وەک باڵـى سـەربازیى بەعـس 
هاتە مەیدان، دیارترین ئەندامانى ئەم دەزگایە )ئەحمەد حەسـەن ئەلبەکرو 
سـاڵح مەهـدى عەممـاش و حـەردان تکریتـى و زیـاب ئەلعەلکاوى و مونزیر 

ئەلوەنـداوى( بوون )١(.

پەیوەندیـى  سـەربازەکانییەوە  ئەندامـە  لەڕێگـەى  هەوڵیـدا  بەعـس 
بەڕیزەکانى لەشکرى عێراق و ئەفسەرە نەتەوەییەکان و ئەوانەش کەدژى 
ڕژێمـى قاسـم بـوون بـکات، تاوەکـو بیانهێنێتـە ناو چوارچێوەى ڕێکخسـتنە 
سـەربازییەکانى خۆیەوە، بەم شـێوەیە ژمارەى ئەندامانى باڵى سـەربازیى 
بـۆ ١٢٠(   ١٠٠( لەنێـوان   )١٩٦٣( مانگـى شـوباتى سـاڵى  تاوەکـو  بەعـس 
ئەفسـەربوو، کـە پلـەى سـەربازییان جۆراوجـۆر بـوو)٢(، ئەگەرچى ژمارەى 
ئـەم ئەفسـەرانە کەمبـوو، بـەڵام هەموویـان پلـەى سـەربازییان بەرزبـوو 

لەبـوارە جۆربەجۆرەکانـى کارى سەربازیشـدا بەشـدارییان هەبـوو.

جیدیتـر  و  زۆرتـر  بەعسـیەکان  )١٩٦٢(دا،  سـاڵى  لەناوەڕاسـتى 
دەسـتیانکرد بەهەوڵـدان و زیاتـر بایەخیـان بەکەتیبـەى چـوارى تانکـەکان 
)حەببانیـە(ى  بنکـەى  بەتایبەتـى  دەدا،  لەئەبوغرێـب  ئاسـمانى  هێـزى  و 
نزیـک بەغـداد کـە )٢٠کـم( لەبەغـدادەوە دووربـوو)٣(. هەروەهـا هەوڵیانـدا 
چـەک و تەقەمەنـى بـۆ نـاو شـار بگوازنـەوەو بەسـەر خێزانى بەعسـیەکاندا 

دابەشـیبکەن)4(. 

شـبیب(  )تاڵـب  لەماڵـى  هەرێمـى  سـەرکردایەتى  لـە)١٩٦٣/٢/5(دا 
کـرد،  پیلانەکانیـان  و  دەسـتپێکردن  لەچۆنیەتـى  باسـیان  کۆبوونـەوەو 
دوای یـەک کاتژمێـر لەکۆبوونـەوە پیاوانـى قاسـم گەمـارۆى ماڵـى )شـبیب(
یـان داو لەئەنجامـدا )بەهادیـن شـبیب و عیمـاد شـبیب و کەریـم شـنتاق 

١ حسن السعيد، نواطير الغرب، ص١٢٢، هاني الفكيكي، اوکار الهزیمة، ص٢١٩.
٢ حسن السعيد، نواطير الغرب، ص١٢٢.

٣ هاني الفكيكي، اوکار الهزیمة، ص٢٢٠-٢٢١.
4 المصدر نفسه، ص٢٢٠.

و عەلـى صالـح سـەعدى و ئەدیبـە شـبیب( دەسـتگیرکران، بـەڵام )حـازم 
جـواد( کـە لـەم کۆبوونەوەیـەدا بەشـداریکردبوو بەهـۆى ئـەوەى پەیوەندى 
بەلقى بەغداوە بکات دواى کۆبوونەوەکە ڕۆشـتبوو لەم بۆسـەیە ڕزگارى 
هاتبـووە  خواردەمەنـى  کڕینـى  بـۆ  شـبیب(یش  )تاڵـب  هەروەهـا  بووبـوو، 

.)١( دەسـتگیرنەکرا  دەرەوە 

پەیوەندیـى  توانیـان  تـر  ئەندامەکانـى  و  شـبیب  تاڵـب  بێـت  هەرچـۆن 
هێـزەکان و چەسـپاندنی  دابەشـکردنى  بکـەن و دواى  بەئەفسـەرەکانەوە 
 ٦( لەڕۆژانـى  تـر  کۆبوونەوەیەکـى  چەنـد  و  دەسـتپێک  هەنـگاوى  یەکـەم 
و7(ى شـوبات، کاتژمێـرى )سـفر( دیاریکـرا، کـە بەرەبەیانـى)٨( شـوبات و 
ڕۆژى هەینـى بـوو، بەپاڵپشـتى سـێ فڕۆکـەى جەنگـى کـە دوانیان لەجۆرى 
)هنتـر هوکـر( و ئـەوى تـر لەجـۆرى )میک(بـوو بەسـەرکردایەتى نەقیبـى 
فڕۆکـەوان )مونزیـر تۆفیـق وەنـداوى( و چەنـد فڕۆکەوانێکـى تـر کودەتـا 
دەسـتیپێکردو یەکەم ڕاگەیاندن لەئیزگەى ئەبوغرێب لەلایەن )تاڵب شـبیب 

و حـازم جـواد( پەخشـکرا)٢(.

توانـرا دواى چەنـد  بەمجـۆرە کودەتـاى سـاڵى )١٩٦٣( سـەریگرت و 
لـەڕۆژى )١٩٦٣/٢/٢٩(دا  ڕۆژێـک دەستبەسـەر ڕژێمـى قاسـمدا بگیرێـت، 
عەبدولکەریـم قاسـم و چەنـد کەسـێکى تـر، دواى دادگاییکردنێکـى کارتۆنـى 

فەرمانـى لەسـێدارەدانیان دراو لەناوبـران)٣(.

هەوڵـى  شـیوعیەکان  و  قاسـم  جەمـاوەرى  ڕووداوانـەدا  ئـەم  لەگـەڵ 
زۆریـان خسـتەکار بـۆ ڕوبەڕوبونـەوەى کودەتـاى )١٩٦٣(، بـەڵام دواجـار 

سـەرنەکەوتن. شکسـتیانهێناو 

١ د.علي كريم سعيد، عراق )٨( شباط ١٩٦٣، ص.
٢ بــۆ زانيــارى زياتــر دەربــارەى چۆنيەتــى نەخشــەو ئامــادە باشــيەكانى ئــەم كودەتايــە بڕوانــە: د.علــى 
كريــم ســعيد، عــراق )٨( شــباط ١٩٦٣؛ هانــي الفكيكــي، اوکار الهزیمــة، ص٢١٣؛ مجيــد الخــدوري، 

ــر. ــوري، ص٢٦٠و دوات ــراق الجمه الع
٣ هاني الفكيكي، اوکار الهزیمة، ص٢47.

دوابـەدواى بڵاوکردنـەوەى چەنـد ڕاگەیاندنێـک، پێکهاتـەى وەزارەت و 
حکومەتـى بەعسـیەکان بەمجـۆرە ئاشـکرا کـرا)١(:

سەرۆک کۆمارعەبدولسەلام عارف

سەرۆکى وەزیرانئەحمەد حەسەن ئەلبەکر

جێگرى سەرەک وەزیران و وەزیرى ناوخۆعەلى ساڵح سەعدی

وەزیرى بەرگرىمقدم ساڵح مەهدى عەمماش

وەزیرى دەرەوەتاڵب حسین شبیب

وەزیرى گەیاندنموقەدەم عەبدولستار عەبدوللەتیف

وەزیرى تەندروستىدکتۆر عیزەت مستەفا

وەزیرى دادمەهى دولعی

وەزیرى شارەوانىمحمود شیخ خەتتاب

وەزیرى کشتوکاڵباباعەلى

وەزیرى نەوتدکتۆر عەبدولعەزیز وتارى

دکتۆر ئەحمەد عەبدولستار جوارى وەزیرى پەروەردەو فێرکردن 

وەزیرى دارایىساڵح کوبە

وەزیرى فریاگوزارىعەبدولستار حسین

وەزیرى بازرگانىشوکرى ساڵح زەکى

وەزیرى چاکسازى کشتوکاڵىدکتۆر سەعدون حەممادى

وەزیرى کاروبارى کۆمەڵایەتىحەمید شلخاو

وەزیرى ئیرشاددکتۆر مسارع راوى

وەزیرى نەخشەکێشاندکتۆر عەبدولکەریم ئەلعەلى

وەزیرى پیشەسازىناجى تاڵب

١ يونــس البحــري، ثــورة )١4( رمضــان المبــارك )أســرار وحقائــق ووثائــق عــن الوثيقــة العــراق و زوال 
الطغيــان القاســمى...(، ط ١، دار الأندلــس، ١5 شــباط ١٩٦٣، بيــروت، ص٨٠-٨١.

وەزیرى دەوڵەتفوئاد عارف

وەزیرى دەوڵەتحازم جواد

بەم شـێوازە یەکەم ئەزمونى دەسـەڵاتداریى حزبى بەعس دەسـتیپێکرد. 
ئـەم کودەتایـە لەلایەنـى )ئەنجومەنـى سـەرکردایەتى شـۆڕش( بەڕێوەچـوو 
ڕاوێژکاریى(بـوون.  )لیژنـەى  ئەندامانـى  هەمـان  هـەر  لەسـەرەتاوە  کـە 
بیرۆکەو پلانى شۆڕشـەکەیان داڕشـت و لە)عەلى سـاڵح سـەعدى و حازم 
جـواد و تاڵـب حسـین شـبیب و ئەحمـەد حەسـەن ئەلبەکـر و سـاڵح مەهـدى 
مونزیـر  و  تکریتـى  حـەردان  و  عەبدوللەتیـف  عەبدولسـتار  و  عەممـاش 
وەنـداوى( پێکهاتبـوو، بـەڵام دواتـر عەبدولسـەلام عـارف و تاهیـر یەحیـا 
و عەبدولکەریـم نوسـرەت و زیـاب عەلـکاوى( و دواتریـش )خالـد مەککـى 
هاشـمى( بـۆ زیـاد کـرا )ئەنـوەر حەدیس(یـش کرایـە سـکرتێرى ئەنجومەنى 

سـەرکردایەتى شـۆڕش )١(.

دەتوانرێـت  کودەتایـە،  ئـەم  سـەرکەوتنى  هۆکارەکانـى  بـە  سـەبارەت 
ئـەوەى  بـەڵام  بکرێـت،  دەستنیشـان  بابەتـى  و  خۆیـى  هـۆکارى  چەندیـن 
سـەعدى(  سـاڵح  )عەلـى  لەوتەیەکـى  بریتییـە  تێبینیـە  و  سـەرنج  جێگـەى 
کاتێـک دەڵێـت: »ئێمـە بـە شـەمەندەفەرى ئەنگلـۆ – ئەمریکـى بەدەسـەڵات 

گەشـتین«)٢(.

لەگـەڵ  لەچاوپێکەوتنێکـى  هەیکـەل(  حەسـەنەین  )محەمـەد  هەروەهـا 
کـە  )ئەهـرام(دا  لەڕۆژنامـەى  )١٩٦٣/٩/٢7(داو  لـە  حسـەین(دا  )مەلیـک 
و  دەکات  حسـەین(  )مەلیـک  لێدوانێکـى  بـۆ  ئامـاژە  دەرچـووە  لەقاهیـرە 
نوسـیویەتى »ڕێگـەم بـدە پێـت بڵێـم ئـەو ڕووداوانـەى لـە )٨(ى شـوباتدا 
ئەمریکـى  هەواڵگریـى  دەزگاى  هـاوکارى  و  پاڵپشـتى  ڕوویانـدا  لەعێـراق 
ئـەم  دەکـەن  عێـراق  فەرمانـڕەواى  ئەمـڕۆ  ئەوانـەى  بـوو،  لەپشـتیەوە 

١ هاني الفكيكي، اوکار الهزیمة، ص٢٦٨.

٢ حسن السعيد، نواطير الغرب، ص١٢5.

زانیاریانـە نازانـن، بـەڵام مـن ئـەم ڕاسـتیە باشـدەزانم، چەندیـن کۆبوونـەوە 
لەنێـوان حزبـى بەعـس و )CIA(دا کـراوە، گرنگترینیان لە)کوەیت( بوو« )١(.
یەکێـک لـەو هاوکاریانـەى )CIA( بۆ بەعس بریتى بوو لەئاشـکراکردنى 
نـاوى ئەندامانـى حزبـى شـیوعى و بەعسـیەکان لەڕوانگەى ئەمـەوە هەڵیان 
کوتایە سـەریان و لەماڵەکانیان هێناویاننەتە دەرەوەو لەناویان بردوون)٢(.
کـە  دەکات  بـەوە  ئامـاژە  خۆیـدا  لەنوسـینەکەى  )فکیکـى(  هەروەهـا 
»لەناوەڕاسـتى مانگـى شـوباتى١٩٦٣دا لیژنەیـەک لـە موقـەددەم محەمـەد 
یوسـف تەهاو جەعفەر قاسـم حەممودى و موقەددەم عەلى عەریم پێکهات 
بـۆ جەردکردنـى کـەل و پەلـى شـوێنى عەبدولکەریـم قاسـم و پۆلێنکردنـى 
بەڵگەنامـەو هاوپێچەکانـى، مـن )هانـى فەکیکى( لەگەڵ عەلى سـاڵح سـەعدى 
لەنوسـینگەى وەزارەتـى ناوخـۆ بوویـن کاتێـک جەعفـەر قاسـم بەتەلەفـۆن 
پەیوەنـدى پێوەکردیـن، پێـى ڕاگەیاندین کە مەلەفێکى تایبەت بە)دکتۆر ئیلیا 
زغیـب( کـە مامۆسـتایەکى لوبنانییـە و لەزانکـۆى بەغـدا دەرسـى دەوتـەوە 
دۆزراوەتـەوە، ئـەم مامۆسـتایە لەسـەر پشـتگیریکردنى )میشـیل عەفلـەق( 
کردبوومـان بەبازنـەى پەیوەنـدى نێـوان ئێمـەو سـەرکردایەتى نەتەوەیـى 
لەسـووریا و چەندیـن نامـەى بـۆ هێنابوویـن یـان پێمانـدا ناردبـوو، کاتێـک 
سـەیرى ئەم مەلەفەمان کرد ڕاپۆرتێکى زۆرى بەڕێوەبەرایەتى ئاسایشـى 
گشـتى و هەواڵگریـى سـەربازیى تێدابـوو کـە ئامـاژە بەپەیوەندیى )زەغیب( 
بـە)CIA( و هاوکاریکردنـى لەگـەڵ بەعسـدا دەکات و داوا لەقاسـم دەکـەن 

دەسـتگیرى بکـەن و لەعێـراق دوورى بخەنـەوە«)٣(.
دەسـەڵاتى  سـەر  هاتنـە  و   )١٩٦٣( کودەتـاى  سـەرکەوتنى  لەگـەڵ 
بـۆ  پیرۆزباییـدا  لەنامەیەکـى  عەفلـەق(  )میشـیل  لەعێـراق،  بەعسـیەکان 
کودەتاچیەکان، کودەتاى )٨(ى شـوبات بەزادەى شۆڕشـى )١4(ى تەمووز 

١ حنا بطاطو، العراق، الكتاب الثالث، ص٣٠٠.
٢ المصدر نفسه، ص٣٠٠-٣٠١، حسن السعيد، نواطير الغرب، ص١٢5-١٢٦.

٣ هاني الفكيكي، اوکار الهزیمة، ص٢٦٩.

ناوبـرد و نوسـی: »ئێمـە بەسەرسـامى و بەگەرمـى خوازیـارى بەردەوامـى 
ئـەم شۆڕشـە سۆسیالیسـتیە عەرەبیەیـن، هەنووکـە سـەردەمى هاوکاریـى 
عـەرەب( و  بەعسـى سۆسیالیسـتى  )حزبـى  نێـوان  و خەباتـى هاوبەشـى 
جەمـاوەرى شۆڕشـگێڕە لەپێنـاو بەدیهێنـان و بەرجەسـتەکردنى هەرسـێ 

بنەمـای یەکێتـى و ئـازادى و سۆسـیالیزم« )١(.

بەعسـیەکان  کارى  مومارەسـەى  و  لەژیـان  نـوێ  قۆناغێکـى  لێـرەوە 
ئۆپۆزسـیۆن  پارتێکـى  وەک  پێشـتر  ئەگـەر  بەجۆرێـک  دەسـتپێدەکات، 
کاریاندەکـرد، ئێسـتا چوونەتـە دەسـەڵات و کاتـى پیادەکردنـى دروشـم و 
بنەماکانیـان هاتۆتەپێـش، بـەڵام )تاڵـب شـبیب( دەڵێـت: »بەعسـیەکان کاتێک 
چوونـە دەسـەڵاتەوە هـەروەک ئـەو حزبـە کاریاندەکـرد کـە ئۆپۆزسـیۆن 
بووەو هەمان گوتارو هەڵوێست و ئەدەبیاتیان هەبوو، نەک وەک پارتێکى 

دەسـەڵاتدار جڵـەوى دەوڵەتێکـى لەدەسـتبێت« )٢(.

ئـەم لایەنـە وایکـرد مـاوەى )٩( مانـگ فەرمانڕەوایـى )بەعـس( لەعێـراق 
ئەزمونێکـى تـاڵ و ترسـناک لەعێـراق جێبهێڵێـت و گەلـى عێـراق تووشـى 
قەیران و چەرمەسەرى بکات، هاوکات وێنەیەکى ناشرینى بەعس بەعێراق 
لەدەسـەڵات  ژیانیـان  توانـاى  دەرەنجـام  و  ببەخشـێت  دونیـا  هەمـوو  و 

بەجۆرێـک کەمبکاتـەوە کـە لـە)٩( مانگـدا خـۆى ببینێتـەوە.

یۆتۆپییـەى  ئایدیۆلۆژیـا  ئـەو  و  بەعـس  نەرێنییەکانـی  و  کەموکوڕیـى 
بەعـس  ئەندامێکـى  هـەر  کـە  نەشـیاوبوو  و  ناواقیعـى  هێنـدە  هەیبـوو، 
بەعـس هـەر  لـەوە حزبـى  بریتیـە  لۆژیکـى  بڵێـت: »دەرەنجامـى  بدوێنیـت 
لەیـەک لایەنـەوە ناتـەواوو کەموکـوڕى نەبـووە، بەڵکو حزب لەسـەرەتاوەو 

.)٣( دەسـتیپێکرد«  کەموکوڕیـە  بـەم  بوارەکانـدا  لەهەمـوو 

١ د.مجيد الخدوري، العراق الجمهوري، ص٢7٢.
٢ د. علي كريم سعيد، عراق )٨( شباط ١٩٦٣، ص١4٠-١4٣.

٣ د. إلياس فرح، مقدمة في دراسة المجتمع، ص٢٦4.

گرتەدەست  دەسەڵاتیان  بەعسیەکان  کاتێک  دەبینین  لەبەرئەوە 
شێوازى  و  دەسەڵات  بەڕێوەبردنى  بۆ  نەبوو  بەرنامەیەکیان 
فەرمانڕەواییکردن، لەگەڵ ئەوەى سەرکردایەتى نەتەوەیى بە )٣( مانگ پێش 
کودەتا لەهەوڵى دانانى بەرنامەدا بووە، بەڵام دانەنراوە، تەنانەت )مونیف 
ڕەززاز( دەڵێت: »دواى ئەوەى جارێکى تر لە )١٣(ى شوبات کۆبووینەوە 
یان  عەبدولدائم(  عەبدوڵڵا  و  )من  لەبەرئەوە  دانەنرابوو،  هەر  بەرنامەکە 
دیاریکرد بۆ داڕشتنى« بەمجۆرە ئاماژە بەوە دەکات لەماوەى )٣( ڕۆژدا 
بەرنامەیەک داڕێژراو بردمان بۆ بەغداد، هەروەها ئاماژە بۆ ئەوە دەکات 

کە »بڕواناکەم یەکێ لەبەعسیەکان سەیریان کردبێت« )١(.
بۆیـە دەبینیـن حکومەتـى )٨(ى شـوبات هیـچ بەرنامەیەکـى کاتیـی یـان 
چەسـپاوی لەبەردەسـتدانەبوو، هیـچ میکانیزمێکـى پیادەکردنـى دەسـەڵاتى 
دیـارى نەکردبـوو بـۆ ئـەوەى ئەگـەر شکسـتى خـوارد بڵێـت بارودۆخەکـە 
بەهێزتربـوو لەتوانـاى جێبەجێکردنـى، بەڵکـو تەنهـا درێژەى بـەدام و دەزگا 
بەجێماوەکانـى سـەردەمى قاسـمدا، یـان بـۆ هـەر ڕووداوو گۆڕانکاریـەک 
هەڵوێسـتێکى پەرچەکرداریانـەو کارێکـى بەپەلـە دەبـوە یاسـاو دەسـتوور 
ئـەو  لەگەڵیـدا، تەنهـا چەنـد گۆڕانکارییەکـى لەکارمەنـدو  بـۆ مامەڵەکـردن 
فەرمانبەرانـەدا کـرد کـە لایەنگـرى قاسـم بـوون، گۆڕانکاریـى لەئەفسـەرانى 
لابـران،  بووبێـت  قاسـم  لایەنگـرى  یـان  شـیوعی  ئـەوەى  کـردو  سـوپادا 

بەجۆرێـک زیاتـر لەهـەزار ئەفسـەر لەسـوپا دەرکـران)٢(.
)سـەردەمى  خەونـى  بەدیهێنانـى  بـۆ  نەبـوو  بنەمایـەک  هیـچ  لێـرەوە 
هـاوکارى و خەباتـى هاوبەشـى نێـوان بەعـس و جەمـاوەر(، بۆیـە دواتـر 
ئـازادى و  گشـت هەوڵـەکان لەپێنـاو بەدیهێنانـى ئامانجەکانـی یەکێــتى و 
دەوەسـتنەوەو  دژیـان  بەڵکـو  شکسـتدەهێنن،  هـەر  نـەک  سۆسـیالیزم 

دەکرێـت. پراکتیـزە  پێچەوانەکانیـان 
١ حسن السعيد، نواطير الغرب، ص١٣5.

٢ د.على كريم سعيد، عراق )٨( شباط ١٩٦٣، ص١5٢-١5٣.

لەپێکهاتـەو  سـەرنجدان  لایەنـەو  ئـەم  ڕوونکردنـەوەى  زیاتـر  بـۆ 
یەکـەم دەسـەڵاتى بەعسـیەکان،  بارودۆخـى سـەردەمی  گۆڕانکارییەکانـى 
هەوڵئەدەین لەچەند خاڵێکدا دیاترین سیماکانى ئەم بارودۆخەو هەڵوێستى 

دیاریبکەیـن. جۆراوجـۆرەکان  لایەنـە  لەبەرانبـەر  لەدەسـەڵاتداو  بەعـس 

1. بەعس و شیوعیەکان:
بەعسیەکان لەسەرەتاوە کودەتاى )٨(ى شوبات یان بە )شۆڕشى١4ى 
کارەى  ئـەم  کردەبـەر)١(،  )ئایینى(یـان  بەرگێکـى  ناوزەدکـردو  ڕەمـەزان( 
بەعسـیەکان دوولایـەن بـوو، لەلایـەک هەوڵیانـدا هەسـت و سـۆزى ئایینـى 
فریوبـدەن،  خەڵکـى  و  کێشـیانبکەن  خۆیـان  بـەرەو  و  بوروژێنـن  خەڵـک 
سـنووردارکردنى  لەبڵاوبوونـەوەو  بـوو  بەرگرتـن  بـۆ  تـرەوە  لەلایەکـى 
و  بـوون  شـیوعیەکاندا  لێدانـى  لەهەوڵـى  لێـرەوە  شـیوعیەکان،  چالاکـى 
بەنـاوى دیـن و دژى کوفـر کارى توندوتیـژ و نامرۆڤانەیـان لەبەرانبـەر 

پەیڕەوکـرد)٢(. شـیوعیەکان 

هـاوکات لەبەیاننامـەى ژمـارە )١٣(دا کوشـتن و بڕینـى هـەر شـیوعیەک 
و  کوشـتن  بەبەکارهێنانـى  ڕێگەیـەوەو  لـەم  هەوڵیانـدا  دەبینێـت،  بـەڕەوا 
لەسـێدارەدانى ئەنـدام و لایەنگرانـى حزبـى شـیوعى، هەندێکیـان بەبیانووى 
ئەوەى لەدژى شۆڕشى )٨(ى شوبات پاڵپشتى قاسمى کردووەو هەندێکى 
تر بەناوى کوفرو بێبڕوایى، هەروەها لەدرەنجامى گرتن و سەرکوتکردنى 
)ڕەشـید(  لەسـەربازگەى   )١٩٦٣( تەممـووزى  )٣(ى  لـە  کـە  شـیوعیەکان 
لەناوچـوون  خەڵـک  زۆر  ژمارەیەکـى  بەرپابکـەن،  شۆڕشـێک  ویسـتیان 
مانگـى  نـۆ  لەمـاوەى  فەرمـی و  بـە  ئـەوەى  ئەمـە سـەرەڕاى  کـوژران،  و 

فەرمانڕەوایـى بەعسـیەکان )١4٩( شـیوعى لەسـێدارەدران)٣(.

١ حسن السعيد، نواطير الغرب، ص١٢٦.

٢ هاني الفكيكي، اوکار الهزیمة، ص٢75.
٣ سمير الخليل، جمهورية الخوف، ص٦٩و ٢٣٨، حنا بطاطو، العراق، الكتاب الثالث، ص٣٠١.

2. تاککڕەوى و دیکتاتۆریەت:
دواى چوونە سەر دەسەڵات و گۆڕینى )عەلى ساڵح سەعدى( لەوەزیرى 
)ئیرشـاد(ەوە بـۆ وەزیـرى )ناوخـۆ(، بڕیـارى تەسـککردنەوەى سـنوورى 
ئازادیـى ڕۆژنامەگەریـى دەرکـرد، ئـاگادارى گشـت خـاوەن ڕۆژنامەکانـى 
کـردەوە سـەر لەنـوێ داوا بـۆ مۆڵەتى ڕۆژنامەکانیان پێشکەشـبکەن، دواى 
داواکارییـەکان عەلـى سـاڵح سـەعدى تەنهـا مۆڵەتـى سـێ ڕۆژنامەیـدا کـە 
دوانیان حکومەت و ئەوى تر )هانى فکیکى( دەریدەکرد، هەروەها )یاسـین 
حافـزو سـەلاح جەدید(یـش هەمـان ئەو کەسـانەبوون بانگەشـەى ئاشـکراى 

دیکتاتۆریـەت و تاککڕەویـان دەکـرد)١(.
ناکۆکـى لەنێـوان حـزب و دەسـەڵات دروسـتبوو، ئەمـەش زیاتـر خـۆى 
لەدەسـتەى سـەربازەکاندا دەبینیـەوە، بەتایبەتـى )پاسـەوانى نەتەوەیـى( کە 
وەک دەزگایەکـى سـەربەخۆ کاریاندەکـرد، بـێ ئـەوەى چاوەڕێى فەرمان و 
ڕاوێژکاریـى حـزب ببـن، هەروەهـا جیاوازیـى لەسـەر یاسـاى بـارى کەسـى 
و هەڵوێسـت لەبەرانبەر شـیوعیەکان زیاتر دەرکەوت، تەنانەت هیچ جۆرە 

گوێڕایەڵیەکـى ئەنجومەنـى سـەرکردایەتى شۆڕشـیان نەدەکرد )٢(.
عێـراق  دەڵێـت: »وتـم  بـەوە دەکات و  ئامـاژە  )تاڵـب شـبیب(  تەنانـەت 
کـە  دەبـات  بەڕێـوەى  شـۆڕش  سـەرکردایەتى  ئەنجومەنـى  دەسـتوورى 
تائێستا دەزگایەکى نهێنى و ئەندامەکانى دیارنین و سەرکردەکانى حزبیش 
کەحـزب بەڕێوەدەبـەن نەناسـراون، لەگـەڵ ئـەوەدا هەندێـک لـەکادران داوا 
هیـچ  دەربـکات.  تابـەت  و  نهێنـى  یاسـاى  دەکـەن  شـۆڕش  لەئەنجومەنـى 
و وڵات  داپۆشـین   پـێ  عێراقـى  بهێنیـن  نەبێـت خێمەیـەک  ئـەوە  نەمـاوە 

لەهەمـوو لایەنەکانیـەوە بکەینـە نهێنـى« )٣(. بەیەکجـارو 
ــورة )١4( رمضــان  ــس البحــري، ث ــراق )٨( شــباط ١٩٦٣، ص١٣٠-١٣١، يون ــم ســعيد، ع ــى كري ١ د.عل

المبــارك، ص١١٢.
٢ هانــي الفكيكــي، اوکار الهزیمــة، ص٢75و مــا بعدهــا، يونــس البحــري، ثــورة )١4( رمضــان المبــارك، 

ــة الخــوف، ص7٠\. ــل، جمهوری ص١١7، ســمير الخلي
٣ د.على كريم سعيد، عراق )٨( شباط ١٩٦٣، ص١٢٩.

دیموکراتیەکانیـان  بنەمـا  نـەک  لەسـەرەتاوە  بەعسـیەکان  بەمجـۆرە 
و  هەواڵگریـى  دەزگا  و  دام  سـیخوڕو  لەڕێگـەى  بەڵکـو  نەکـرد،  پیـادە 
و  خەڵکـى  تۆقاندنـى  چەوسـاندنەوەو  کەوتنـە  سـەربازییەکانیانەوە 
تاماوەیەکـى زۆر لـەدواى کودەتاکـە هاتووچـوون لەنزیکـى خۆرئاوابـوون 
تـا کاتـى ڕۆژبوونـەوە قەدەغەبـوو، هـاوکات هەرکـەس و لایەنێـک بەهـەر 
شێوازێک ناڕەزایى دەربڕیبێت ئەوا ڕوبەرووى زیندان و سێدارە بۆتەوە.

3. بەعس و یەکگرتن: 
یەکگرتنـى عـەرەب لەیـەک بۆتـەى سیاسـیدا، یەکێـک بـوو لەبنەماکانـى 
حزبـى بەعـس، بـەڵام لەمیانـەی یەکـەم بەیاننامـەى حکومەتـى بەعسـیەکاندا 
هیـچ پابەندییـەک بەیەکێتـى عـەرەب ڕانەگەیەنـرا، بەڵکـو تەنهـا )قاسـم(یان 
بەجوداخـواز لەقەڵەمـدا، تادواتـر )تاڵـب شـبیب( وەزیـرى دەرەوە ڕایگەیانـد 
کەئامـادەن هـاوکارى بەدیهێنانـی یەکێــتى بکـەن لەگـەڵ هـەر دەوڵەتێـک کـە 
ئامانجەکانـى لەگـەڵ عێراقـدا هاوبـەش بێت)١(، دواى سـەرکەوتنى شۆڕشـى 
هاوکاریکردنـی  بـۆ  هەوڵـدان  سـوریاو  )١٩٦٣(ى  سـاڵى  ئـازارى   )٨(
یەکتـرى، لـە )١7(ى نیسـانى )١٩٦٣( پەیماننامـەی یەکێتـى سـێ قۆڵـى نێوان 
)میسـرو عێـراق و سـوریا( دەسـتیپێکرد)٢(. بـەڵام نەتوانـرا بگەنـە شـێوازو 
توندوتیـژ  ململانێـى  و  ناکۆکـى  یەکێتیـەو  ئـەم  بـۆ  گونجـاو  میکانیزمێکـى 
لەئەنجامـى هەوڵێکـى  دواجـار  تـا  لەمیانـەى کۆبوونەوەکانـدا سـەریهەڵدا، 
شکسـتخواردوى باڵـى ناسـریەکان لەسـوریا لـە )١٨(ى تەممـوزى سـاڵى 

)١٩٦٣( بـۆ ئەنجامدانـى کودەتـا ئـەم یەکێتیـە بەتـەواوى لێکهەڵوەشـا)٣(.

دواتـر هەوڵـی یەکێتـى نێـوان )عێراق–سـوریا( دەسـتیپێکردو لەمانگـى 
)ئەیلول–تشـرینی یەکـەم(دا ڕێکەوتنێکـى ئابووریـى و سـەربازیى واژۆکرا، 

١ د.مجيد الخدوري، العراق الجمهوري، ص٢7٦-٢77.
٢ د. سعد ناجي جواد، المسألة الكردية، ص٨٣-٨4.

٣ د.مجيد الخدوري، العراق الجمهوري، ص٢7٨.

بـووە فەرمانـدەی گشـتى سـوپای یەکگرتـوو  وەزیـرى بەرگـرى عێراقـى 
کـە بارەگاکـەى )دیمەشـق(بوو، هەروەهـا هێزێکـى سـەربازیى سـوریا هاتـە 
بـەڵام  کـورد)١(.  بزاڤـی  لەپرۆسـەی سـەرکوتکردنی  بەشـداریى  بـۆ  عێـراق 
دیـارە ئـەم ڕەوتـە بـەردەوام نەبـوو، بەڵکـو هەڵگەڕانـەوەى )١٨ى تشـرینى 

دووەمـى١٩٦٣( بـووە بنبەسـت بـۆ ئـەم هەوڵانـە.
لەمیانەى هەڵسەنگاندنى بەعسیەکان بۆ شکستى ئەم هەوڵانە، هۆکارى 
ئەگەرچـى  پێیانوایـە  و  دادەنێـن  هۆکارانـە  لـەو  بەیەکێـک  )هەرێمچێتـى( 
لـەڕوکاردا بـاس لەیەکبـوون و یەکگرتـن کـراوە، بـەڵام لەناوەڕۆکـدا تەنهـا 
بەنـاوى  نەتەوەیـەک  نـەک  بـووە  هەرێمێـک  مسـۆگەرکردنى  مەبەسـتیان 

عـەرەب )٢(.

4. بەعس و دروستبوونى ناکۆکى ناو حزب:
لەگـەڵ ئـەوەى ناکۆکـى ئەفسـەرەکانى نێودەسـەڵات و حـزب لەبـرەودا 
لەپـرۆژەی  لەئەنجامـى کشـانەوەى )جەمـال عەبدولناسـر(  هـاوکات  بـوو، 
دوورکەوتنـەوەى  لەیەکتـر  بووەهـۆى  نیسـانى١٩٦٣(،  )١7ى  یەکگرتنـى 
بـۆ  گرفتـی  کێشـەو  ئەمـەش  بەعـس،  لەحزبـى  ناسـرى  باڵـى  جەمـاوەرو 
بەعسـیەکان دروسـتکرد، چونکـە لایەنگرانـى ناسـر لـەزۆر بـواردا هاوکارو 
لەمپـەرى گـەورەى  ئـەوەى  بـەڵام  بـوون.  باشـى بەعسـیەکان  پاڵپشـتێکى 
بـوو،  لەدەسـەڵات  دوورخسـتنەوەیان  و  بەعـس  کارەکانـى  بـەردەم 
ناوخـۆى  ناکۆکـى  و  دەسـتەگەریى  ململانێـى  تەقینـەوەى  و  سـەرهەڵدان 
حزب بوو، ئەم ململانێیە لەسـێ ئاڕاسـتە )یاخود سـێ باڵ پێکهاتبوو(؛ باڵى 
ڕاسـتڕەوەکان کـە )تاڵـب شـبیب( سەرپەرشـتیدەکرد، هەریـەک لـە )حـازم 
جـواد و حـەردان تکریتـى و تاهیـر یەحیـا و عەبدولسـتار عەبدوللەتیـف( 
لایەنگـرى بـوون، ئەمانـە پێیانوابـوو پێویسـتە بەعـس هـاوکارى لەگـەڵ ئەو 

١ المصدر نفسه، ص٢7٨-٢7٩.
ــي  ــري، صــدى شــيوعي عراق ــي خي ــع، ص٢5٦-٢57؛ زك ــي دراســة المجتم ــة ف ــرح، مقدم ــاس ف ٢ د. إلي

مخضــرم، ص١٩٠؛ هانــي الفكيكــي، اوکار الهزیمــة، ص٢٨٨و مــا بعدهــا. 

ڕەگـەزە نابەعسیانەشـدا بـکات کـە لەسـوپادا بوونیـان هەیـە، بـۆ ئـەوەى 
هەروەهـا  زاڵببـن،  سـوپادا  بەسـەر  بەتـەواوى  نەتوانـن  سـەربازگەراکان 
پێیانوابـوو پرەنسـیپە ڕادیکاڵـەکان و پیادەکردنیـان بەتایبەتـى سۆسـیالیزم 

دوابخرێـت، تـا کاتـى گونجـاوى بـۆ دەڕەخسـێت.

باڵى چەپڕەو کە )عەلى سـاڵح سـەعدى( سەرپەرشـتیدەکردو )موحسین 
شـێخ ڕازى و حەمـدى عەبدولمەجیـد و هانـى فکیکـى و ئەبوتاڵـب هاشـمى 
پراکتیزەکردنـى  لەسـەر  بـوون، جەختیـان  لایەنگـرى  خەڵخـاڵ(  حەمیـد  و 
سۆسـیالیزم دەکـرد بەبیانـووى ئـەوەى پاڵپشـتى و لایەنگـرى جەمـاوەرو 
نەوەى نوێ مسۆگەربکەن، هەروەها بەچاوى گومانەوە سەیرى ئەفسەرە 
نەتەوەییەکانى ناو سوپایان دەکرد، بەتایبەتى ئەوانەى هاوکارى سیستمى 

بەعسـى دەسـەڵاتداریان کردووە.

لەگەڵ ئەم دووباڵەدا )ئەحمەد حەسن ئەلبەکرو ساڵح مەهدى عەمماش( 
زیاتـر تێڕوانینێکـى عەسـکەرتاریانەو خۆیان جیابینیـوە لەهەردوو باڵەکەى 

تر)١(.

ئەم دەسـتەگەریە بەجۆرێک پەرەیسـەند کە ناکۆکى نێوان عەلى سـاڵح 
دروسـتبوو،  دەسـەڵات  لەسـەر  جـواد  حـازم  و  شـبیب  تاڵـب  و  سـەعدى 
بـەڵام  لەکارکێشـایەوە،  دەسـتیان  شـبیب  تاڵـب  جـوادو  حـازم  دواجـار 

بوونـەوە)٢(. پەشـیمان  لایەنگرەکانیـان  داواى  لەئەنجامـى 

باسـکراو  ئەیلولـى١٩٦٣(  )١٣ى  هەرێمـى  لەکۆنگـرەى  ناکۆکیـە  ئـەم 
)عەفلـەق( لـەم کۆنگرەیـەدا ئامادەبوو، دواجار بەیەک دەنگ جەخت لەسـەر 
دەسـەڵاتی  بەکارهێنانـى  لەڕێگـەى  عەفلـەق  کرایـەوە،  حـزب  بنەماکانـى 
خۆیـەوە توانـى لەبەرژەوەنـدى ڕاسـتڕەوەکان ناکۆکیەکـە یەکلابکاتـەوە و 
)عەلـى سـاڵح سـەعدى( دەسـەڵاتی لـەوەزارەت لەدەسـتدا، بـەڵام )سـەعدى( 

١ حسن السعيد، نواطير الغرب، ص١4٠-١4٢.
٢ د.مجيد الخدوري، العراق الجمهوري، ص٢٨٢.

توانـى لەکۆنگـرەى نەتەوەیـى شەشـەم لایەنگر بـۆ ڕێبازەکەى زۆر بکات و 
)تاڵـب شـبیب و حـازم جـواد( لەسـەرکردایەتى نەتەوەیـى دووربخاتـەوە)١(.

بەمجـۆرە بەعـس تووشـی یەکێـک لەهـەرە کێشـە دژوارەکان هاتبوو کە 
ململانـێ و ناکۆکـى ناوخۆییـە و ئـەم لایەنـە پاشـان لەسـەر شکسـتى )١٨ى 

تشـرینى دووەم( کاریگەریـى زۆر بـوو.

5. بەعس و کێشەى کورد:
بەعسیەکان لەپێش کودەتاى )٨(ى شوبات و لەکاتى زەمینەسازییەکانیاندا 
کوردیـش  هـاوکات  بـوون،  کـورددا  پاڵپشـتى  مسـۆگەرکردنى  لەهەوڵـى 
نیشـانەکانى لاوازى سیسـتمى قاسـم و دوا هەناسـەکانیان بـۆ ڕونبـوەوە، 
لەهەوڵـى ئەوەدابـوون پێشـوەخت پەیوەندیـى بکـەن بەو کەسـانەى جڵەوى 
دەسـەڵات لەدەسـتدەگرن و باسـى پرسـی کوردیـان لەگەڵـدا بکـەن تاوەکـو 
لەپاشـاندا ببێتـە ڕێخۆشـکەر بـۆ چارەسـەرى کێشـەکەیان، لـەم ناوەنـدەدا 
پەیوەندیـى لـە نێـوان )ئیبراهیـم ئەحمـەد( و )تاهیـر یەحیـا(دا دروسـتبوو)٢(. 
هەروەهـا )پارتـى دیموکراتـى کوردسـتان( دوو ئەندامـى لیژنـە مەرکـەزى 
کـە لـە )سـاڵح یوسـفى و شـەوکەت عەقـراوى( پێکهاتبـوو نـارد بـۆ بەغـدا، 
دواى ئـەوەى لەگـەڵ سـەرکردایەتى حزبـى ئیسـتیقلال کۆبـووەوە، یوسـفى 
سـکرتێرى  سـەعدى(  سـاڵح  )عەلـى  توانـى  عـارف(ەوە  )فوئـاد  لەڕێگـەى 
حزبى بەعس ببینێت و )سـەعدی(ش بۆ هەمان مەبەسـتى مسـۆگەرکردنى 

پاڵپشـتى کـورد هەوڵیـدەدا)٣(.

ئـەوەى جێگـەى سـەرنجە بەعسـیەکان لـەم چاوپێکەوتن و دانیشـتنانەدا 
هیـچ جـۆرە دانپێدانانێکـی فەرمـی و بەڵگەنامەییـان مۆرنەکـردووەو ئامـادە 
نەبـوون مـۆرى بکـەن، چونکـە هەمیشـە بەچـاوى گومـان و دوو دڵییـەوە 

١ د.مجيد الخدوري، العراق الجمهوري، ص٢٨٢-٢٨٣.
٢ د. سعد ناجي جواد، المسألة الكردية، ص75-7٦.

٣ المصدر نفسه، ص77-7٦.

سـەیرى کێشـەى کوردیـان کـردووە، بۆیـە دەبینیـن یەکێکـى وەک )عەلـى 
سـاڵح سـەعدى( لـەدواى کودەتـاى )٨(ى شـوبات نـەک هـەر ئامـادە نییـە 
باسـى مافەکانـى کـورد بـکات، بەڵکـو نکوڵـى بوونـى هـەر پەیوەندییەکـى 

خـۆى یـان بەعـس لەپێـش ئەنجامدانـى کودەتاکـە بەکـوردەوە دەکات)١(.

بەعسـیەکاندا  بەیاننامـەى  یەکـەم  بڵاوبونـەوەی  لەکاتـى  تەنانـەت 
لەدەستپێکى کودەتاکە هیچ جۆرە ئاماژەیەکى بۆ کورد یاخود چارەسەرى 
کێشـەکەى تێـدا نەبـوو، تەنهـا کاتـى پێکهێنانـى حکومـەت دوو کـورد پایـەى 

وەزیریـان پێـدرا ئەوانیـش )فوئـاد عـارف و شـێخ بابـا عەلـى( بـوون)٢(.

هەروەهـا لـەدواى کودەتاکـە سـەرەڕاى ئـەوەى نوێنەرانـى کـورد کـە 
)جـەلال تاڵەبانـى و سـاڵح یوسـفى( بـوون سـەردانى بەغدادیـان کـرد بـۆ 
باسـکردنى ئۆتۆنۆمـى و شـێواز و میکانیزمـى جێبەجێکردنـى، بەعسـیەکان 
بیانووى جۆراوجۆریان دروستدەکرد بۆ لەمپەرخستنە بەردەم پرۆسەکە، 
و  فـراوان  کۆبوونەوەیەکـى  لەنـاو  کێشـەیە  ئـەم  پێویسـتە  ئـەوەى  وەک 
)جەمـال عەبدولناسـر(یش  دەیانویسـت  یـان  بکرێـت،  لێـوە  باسـى  زۆرتـر 
کـرد  تاڵەبانـى(  لە)جـەلال  داوایـان  بـوو  لەبەرئـەوە  هـەر  ئاگاداربکـەن، 
بەشـداریى نوێنەرایەتـى عێـراق بـکات بـۆ سـەردانى )عەبدولناسـر(، بـەڵام 
لەکاتـى کۆبوونـەوەى نوێنـەران لەگەل )ناسـر(دا بەشـێوەیەکى سـەرەکى و 

فەرمـی باسـى کێشـەى کـورد نەکـرا )٣(.

و  گرنـگ  هەنگاوێکـى  هیـچ  بەعسـیەکاندا  دەسـەڵاتى  یەکـەم  لەمـاوەی 
کاریگەر بەرانبەر کورد دیارى نەکرابوو، کورد لەوە تێگەیشت بەعسیەکان 
لەسسـتمەکانى پێـش خۆیـان شـتێکى زیاتریـان نییـە، لێـرەوە کێشـەى کورد 
وەک مەترسـیەکى گـەورە و کاریگـەر لەسـەر بەعـس مایـەوە کـە هەندێـک 

١ المصدر نفسه، ص77.
٢ يونــس البحــري، ثــورة )١4( رمضــان المبــارك، ص٨٠-٨١، حنــا بطاطــو، العــراق، الكتــاب الثالــث، 

ص٣١٨.
٣ د. سعد ناجي جواد، المسألة الكردية، ص7٨و ما بعدها.

لەبەعسـیەکان بەهۆکارێکـى گرنگـى شکسـتى دەسـەڵاتى لەقەڵەمـدەدەن)١(.

لەگـەڵ ئـەم دیاردانـەدا، کـەم تەمەنـى و لاوازى بەعسـیەکان لەشـێوازو 
چۆنیەتـى بەڕێوەبردنـى دەسـەڵات و پێشخسـتنى بەرژەوەندییەکانـى حزب 
و زاڵکردنـى بەجۆرێـک هەمـوو بەرژەوەندییەکانـى خـاک و گەلـى عێـراق 
لەچوارچێـوەى بەرژەوەندییەکانـى حزبـى بەعسـدا دەسـوڕێتەوە، هەروەها 
لەئەنجامـى جیـاوازى واقیـع لەگـەڵ لۆژیکـى ئامانجـەکان نەیانتوانـى ئامانـج 
و دروشـمەکانى حـزب جێبەجـێ بکـەن، ئەوانـە هـۆکارو فاکتـەر بـوون کـە 
عـارف(  )عەبدولسـەلام  ئـەوەى  بـۆ  ئـاراوە  هێنایـە  لەبـارى  هەلومەرجـى 
بەعـس،  ئەندامـى  هەندێـک  و  سـوپا  لەئەفسـەرانى  هەندێـک  بەهـاوکارى 
دووەم(دا  تشـرینى  )١٨(ى  لـە  دووربخاتـەوەو  لەدەسـەڵات  بەعسـیەکان 

کۆتایـى بـە تەمەنـى )٩( مانگـی یەکـەم دەسـەڵاتى بەعسـیەکان بهێنێـت.

دووەم : کودەتاى )17- 30( ى تەمموزى ساڵى 1968:
دواى ئـەوەى عەبدولسـەلام عـارف لـە )١٨(ى تشـرینى دووەمـى سـاڵى 
کـردە  دەسـەڵات  لەبازنـەى  بەعسـیەکانی  گشـتى  بەشـێوەیەکى   )١٩٦٣(
و  عارفیـەکان  لەگـەڵ  سـەربازى  هاوپەیمانێتـى  و  بەهـاوکارى  دەرەوە، 

پێکهێنـا)٢(.  نوێـی  ناسـریەکان و چەنـد ڕەگەزێکـى بەعسـى حوکمەتـى 

جەماوەرەکـەى  بـۆ  پشـتگیریى  و  پاڵپشـتی  بۆئـەوەى  )عەبدولسـەلام( 
مسـۆگەربکات، جوڵانەوەکـەى وەک چاکسـازیى ناسـاند، بـەوە گوزارشـتى 
لێکـرد کـە ئـەم پارتـە دژى هیـچ پارت و ڕێکخراوێکـى دیاریکراو نییە، تەنها 
دژى ڕەگـەزە توندوتیـژ و پەڕگیرەکانـە، بەتایبەتى )پاسـەوانى کۆماریى()٣(. 

بەمجـۆرە )عەبدولسـەلام عـارف( لەنـاو چیـن و توێژەکانـی کۆمەڵگـەو 
و  مسـۆگەرکرد  خـۆى  دەسـەڵاتى  سیاسـییەکان  ڕێکخـراوە  و  پـارت 

١ د. إلياس فرح، مقدمة في دراسة المجتمع، ص٢4٠، حسن السعيد، نواطير الغرب، ص١٣7.
٢ حنا بطاطو، العراق، الكتاب الثالث، ص٣4١ .

٣ حسن السعيد، نواطير الغرب، ص١٦7 .

حکومەتێکـى هاوبەشـی لەنوێنەرایەتـى ناسـریەکان و کـورد و بێلایەنـەکان 
و چەنـد کەسـانێکى بەعسـى )ئەحمـەد حەسـەن بەکـر( و )سـاڵح مەهـدى 

پێکهێنـا)١(.  عەممـاش( 
عـارف(  )عەبدولسـەلام  دەسـەڵاتدارێتى  مـاوەى  گشـتى  بەشـێوەیەکى 
زیاتـر   )١٩٦٦ نیسـانى   ١٣( تاوەکـو   )١٩٦٣( دووەمـى  تشـرینى   )١٨( لـە 
سـەقامگیریی سیاسـى دەبینرێـت لەسـەردەمى )عەبدولڕەحمـان عـارف( کـە 

دواى مردنـى براکـەى بـووە دەسـەڵاتدارى عێـراق. 
جۆرێـک  بـە  عـارف(  )عەبدولڕەحمـان  دەسـەڵاتدارێتى  سـەردەمى 
باسـدەکرێت کـە پشـێوى و ناجێگیریـى سیاسـى هاتـە وڵاتـەوە، هـۆکارى 
بـوو،  )عەبدولڕەحمـان(  کەسـێتى  لاوازى  دیاردەیـە  ئـەم  سـەرەکى 
هەروەهـا مـاوەى پێکهێنانـى وەزارەتـەکان کـورت و کـەم تەمـەن بـوون و 
بـوو)٢(.  خزمەکانیـدا  نزیککردنـەوەى  لەهەوڵـى  زۆرتـر  )عەبدولڕەحمـان( 
ئـەم هۆکارانـە و چەندانـى تـر بوونـە هـۆى ئـەوەى دەسـەڵات لەلایـەن 
خەڵکـى بـە بێـزراو و خـراپ سـەیربکرێت)٣(، خەڵکیـش کەمتـر بایەخیـان بـە 
گۆڕانکارییەکانـى نـاو دەسـەڵات دەدا، لەبەرئـەوە دواتر لەکاتى بەرپابوونى 
کودەتـاى )١7-٣٠(ى تەممـوزى )١٩٦٨( جەمـاوەر هەڵوێسـتێکى دیـار و 
بایەخـدار دەرنابـڕن. سـەبارەت بەبارودۆخـى )بەعـس( لەمـاوەى سـاڵانى 
تەممـوز،   )١-٣٠7( کودەتـاى  تاکـو  ١٩٦٣(ەوە  دووەمـى  تشـرینى   ١٨(
بەبارودۆخێکى زۆرناهەموار و نالەباردا گوزەریانکرد، بە جۆرێک )ئیلیاس 
دەسـەڵاتى  هـەردوو  چونکـە  ناودەبـات،  شکسـتەکانى  بەقۆناغـى  فـەرەح( 
شکسـتى  هەروەهـا  لەدەسـتچوو،  سـوریا(یان  و  )عێـراق  دەسـتهاتوو  بـە 
حوزەیرانـى )١٩٦7(ى عـەرەب لـە بەرانبـەر ئیسـرائیل و بـێ هیوابوونـى 
لەپرۆژەى )یەکگرتنى سـێقۆڵى نێوان عێراق و سـوریا و کۆمارى عەرەبی 

١ حنا بطاطو، العراق، الكتاب الثالث، ص٣4١-٣4٨ .
٢ م . ن، ص٣77 -٣٨٠

٣ حنا بطاطو، العراق، الكتاب الثالث، ص٣٨١.

حزبیـش،  ناوخـۆى  بارودۆخـى  ئاسـتى  لەسـەر  هەروەهـا  یەکگرتـوو(، 
نەتەوەیـى  کۆنگـرەى  بەجۆرێـک  سـەریهەڵدا،  بەهێـز  ناکۆکـى  و  ململانـێ 
حەوتـى شـوباتی )١٩٦4( لەئەنجامـى ئـەو شـپرزەیى و ناکۆکیـەى لەسـەر 
کێبڕکێى دەسـەڵات سـەریهەڵدا، نەیتوانى هیچ پاسـاو و خوێندنەوەیەک بۆ 

شکسـتى دەسـەڵاتیان لـە عێـراق بکـەن)١(. 
ئەم ڕاستییە لەکۆنگرەى )هەشتەمى هەرێمى(دا زیاتر ڕوونکراوەتەوە 
و نوسراوە »دواى هەردوو شکستى )١٨(ى تشرینى دووەمى )١٩٦٣(ى 
عێراق و )٢٣(ى شوباتى )١٩٦٦(ى سوریا، کەرتبوون و دابەشبوونێکى 
ترسناک لەسەر هەردوو ئاستى ئاسۆیى و ستوونى دروستبوو، بووەهۆى 
وروژاندنى ئاژاوە و ململانێى ڕێکخستن و فیکریى و بارێکى پڕمەترسى 

هێنایە ئاراوە« ئەم کاریگەرییە لەسەر لقى هەرێمى عێراق زیاتربوو)٢(. 
بەعـس  ڕاسـتڕەوی  و  چەپـڕەو  باڵـى  هـەردوو  ململانێـى  هەروەهـا 
کۆنگـرەى  دواى  و  )١٩٦4(دا  شـوباتى  لـە)٢4(ى  پەرەیسـەند،  بەجۆرێـک 
حەوتەمـى نەتەوەیـى، سـەرکردایەتى نەتەوەیـى بڕیـارى لابردنـى دەسـتەى 

دەرکـرد)٣(. حـزب  هەرێمـى  لەسـەرکردایەتى  سـاڵح سـەعدى(  )عەلـى 
کێشـەى  و  گرفـت  چەندیـن  دووچـارى  بەعـس  حزبـى  بەمشـێوە 
مەترسیداربوو، لەسەر هەردوو ئاستى ناوخۆ و دەرەوەى حزب، بەعسى 

کـرد)4(. قەیـران و وەسـتان  توشـى 
بەعس خۆى لەدوڕیانێکدا بینییەوە کە پێویستبوو لایەکیان هەڵبژێرێت، 
یان لەباربردنى بیرۆکەى لەدەسـتگرتنى دەسـەڵات و دانانى پرۆژەیەک بۆ 
خەباتکـردن بـۆ قۆناغێکـى درێژخایـەن و گریمانـەى تێپەڕبونى سـەرلەنوێ 

١ د. إلياس فرح، مقدمة في دراسة المجتمع، ص٢٢٩ .
ــي الإشــتراكي – القطــر  ــر السياســى الصــادر عــن مؤتمــر القطــري الثامــن الحــزب البعــث العرب ٢ التقري

ــى ١٩74، ص٩-١٠ . ــون الثان ــاق، كان ــة والاف ــوز التجري ــورة ١7 تم ــي، ث العراق
٣ محمــد جمــال بــاروت وآخــرون، الأحــزاب و الحــركات القوميــة العربيــة، الجــزء الأول، المركــز العربــي 

للدراســات الاســتراتيجية، دمشــق، بــدون ســنة الطبــع، ص٣٨٢.
4 بڕوانە )المؤتمر القطري الثامن، ص١٠-١4(.



هیوا عەزیز سەعید

5٩

بەقۆناغـى دامەزرانـدن، یـان گـەڕان بـەدواى میکانیزمی نـوێ بۆ بەدیهێنانى 
لەدەسـتگرتنەوەى جڵـەوى دەسـەڵات)١(،  گۆڕانکارییەکـى شۆڕشـگێڕیى و 
ئەوەبـوو بەعسـى عێـراق ڕێگـەى دووەمـى هەڵبژارد. سـەبارەت بەهۆکارى 
هەڵبژاردنى ڕێگەى دووەم و پشتبەسـتن بەکارى سـەربازیى و کودەتا بۆ 

چونـە نـاو دەسـەڵات، ئەتوانیـن چەند هۆکارێـک دیاریبکەین:
بـۆ شۆڕشـێکى  جەمـاوەر  بەپاڵپشـتیکردنى  بەعـس  متمانـەى  لاوازى   -١
بگـرە  بێـت،  بەدەسـەڵات  دژ  و  بێـت  قبـووڵ  کەبەعسـى  جەماوەریـى 
گۆڕانکارییـە  لەچاودێریکردنـى  هاتبـوو  بێزاریـەک  توشـى  جەمـاوەر 
دەسـەڵاتى  و  وەزارەت  چەندیـن  چونکـە  حکومەتیـەکان،  و  سیاسـى 
جۆراوجـۆرى عێـراق لەمیانـەى دەسـەڵاتداریاندا نەیانتوانیـوە شـتێکى 
نوێ و خزمەت بەخەڵک بکەن، خەڵکیش دواجار بەخۆیان و گوزەرانى 

سـەرقاڵبوون)٢(. ڕۆژانـەوە 
٢- ئەزمونـی یەکەمـى بەعـس لەدەسـەڵات لـە )٨(ى شـوباتى )١٩٦٣( تـا 
بەشـیوعیەکان  دژ  )١٣(ى  ژمـارە  بەیانـى  و  دووەم  تشـرینى  )١٨(ى 
و هەڵوێسـت و کردارەکانـى پاسـەوانى نەتەوەیـى –الحـرس القومـي- 
کـە هەمیشـە  لـەلاى خەڵـک دروسـتکرد  کینـەى  پـڕ ڕق و  مێژویەکـى 

هەبێـت.  لەبەعـس  ترسـێکیان 
بەعـس کەوتـە هەوڵـى خۆسـازدان و قۆسـتنەوەى بارودۆخـى نالەبار و 
لاوازى حکومـەت لـەڕووى سیاسـى و ئابووریـى بۆ سـازدانى کودەتایەکى 
بیـرو  پراکتیزەکردنـى  لەنـوێ بکەوێتـەوە  لەمیانەیـدا سـەر  تـا  سـەربازیى 

ئایدیـاى بەعسـیزم. 
کودەتـاى )7٠-٣٠( تەممـوزى )١٩٦٨( کـە دواجـار بـووە ئەو کەشـتیەى 
بەعسـیەکان  نەبـوو  کودەتایـەک  پەڕانـدەوە،  دەسـەڵات  بـۆ  بەعسـیەکانى 

١ المصدر نفسه، ص١٦-١7
٢ حســن الســعيد، نواطيــر الغــرب، ص٣٨١، شــمران المعجلــي، الخريطــة السياســية للمعارضــة العراقيــة، 

ــدن، ط١، ٢٠٠٠، ص٦٠ دار الحكمــة – لن

وەک تەنهـا پـارت و هێزێکـى سیاسـى ئەوکاتـى عێـراق بەرپایبکـەن، بەڵکـو 
ئـەم کودەتایـە بەرهەمـى ململانێـى سیاسـى نێـوان هێـزە جۆراوجۆرەکانـى 
سـەر گۆڕەپانى سیاسـى عێراق و دەسـەڵاتى عارفى بوو هەروەک پێشـتر 
ئـەوەى جۆرێـک جیاوازیـى و تێکەڵـى هەیـە  بـۆ کـرد. لەگـەڵ  ئاماژەمـان 
ئـەم کودەتایـە، بەشـێوەیەک  لەچۆنیەتـى دەسـتپێکردن و نەخشەکێشـانى 
)١7(ى  کودەتـاى  سـەرەکى  بکـەرى  و  بەداڕێـژەر  خۆیـان  بەعسـیەکان 
ناییـف( و  لـە )عبدولـڕەزاق  تەممـوز دەزانـن و بەشـداریکردنى هەریـەک 
)ئیبراهیـم داود( وەک تاکتیکێکـى حـزب باسـدەکەن، دواتر لە)٣٠( تەمموزدا 

بژاردەکرێـن و لەناودەبرێـن)١(. 
و  )نایـف  دەکـەن  لـەوە  بـاس  نایـف(  )عبدلـڕەزاق  دەسـتەى  هـاوکات 
ئیبراهیـم داود و سـەعدون غەیـدان( پاڵپشـتى جوڵێنـەرى )١7(ى تەممـوز 
)پاسـەوانى  هێزەکانـى  سـەرکردەى  داود(  )ئیبراهیـم  بەتایبەتـى  بـوون، 
کۆماریى( بوو، کودەتایەکی لەو جۆرەش بێ پاڵپشتى پاسەوانى کۆماریى 

کارێکـى دژوار و سـەخت بـوو)٢(.
هەرچـۆن بێـت پێش دەسـتپێکردنى کودەتـاى )١7(ى تەمموزى )١٩٦٨(، 
هـەردوو دەسـتەى)نایف-داود(و )بکر-عمـاش( ئـاگاداری یەکتـرى بـوون و 
خواسـتێک هەبـووە بـۆ هـاوکارى و یەکگرتـن لەبەرانبـەر مسـۆگەرکردنى 
بـۆ دەکـەن  ئامـاژەى  بەعسـیەکان  ئـەوەى  بەرژەوەندییەکانـى هـەردوولا، 
بریتیە لەوە بەعس نەیستووە )ناییف( ئاگادارى چۆنێتى و کاتى کودەتاکە 
بێت، بەڵام بۆ )ئیبراهیم داود( لەبەرئەوەى سەرکردەى پاسەوانى کۆمارى 
بـوو کارەکـەى ئاسـانتر دەکـرد، بەعـس هەوڵیـدا هـاوکارى و پەیوەندیـى 

لەگەڵ بـکات)٣(.
١ المؤتمــر القطــري الثامــن لحــزب البعــث –العــراق، ص٢4و مــا بعدهــا؛ ســمير عبدالكريــم، أضــواء علــى 
الحركــة الشــيوعية فــي العــراق، ج 5 ٣/١7 تمــوز ١٩٦٨-١٩7٩/7٨، دارا المرصــاد – بيــروت، ص١٣-١5

٢ حسن السعيد، نواطير الغرب، ص٣٦١ -٣٦٢
٣ شــمران المعجلــي، الخريطــة السياســية للمعارضــة العراقيــة، ص57-5٩؛ المؤتمــر القطــري الثامــن، 

ص٢١.

سەرکردایەتى بەعسى عێراقى لەبەرە بەیانى )١٦(ى تەمموزى )١٩٦٨(
دا لەماڵـى )ئەحمـەد حەسـەن بەکـر( بـۆ دانانـى دوا نەخشـەى کودەتاى)١7(
ى تەممـوز و دابەشـکردنى ئـەرک و لێپرسـراوێتیەکانى کودەتـا کۆبونـەوە، 
لەم کاتەدا )ناییف( نامەیەکى نارد بۆ بەعسـیەکان کەتیایدا ئامادەیى خۆى 
بـۆ بەشـداریکردنى کودەتـا خسـتبووەڕوو، )ناییـف( کاتـى ئـەم کۆبونەوەیە 
و وردەکاریەکانـى لـە )ئیبراهیـم داود(ەوە پێگەیشـتبوو، بۆیـە بەعسـیەکان 
داواکاریەکانـى  بـۆ  ملیـان  کارەکانیـان  ئاشـکرانەبوونى  بـۆ  و  بەناچـاری 

)ناییـف( کەچکـردو بەسـەرۆکى ئەنجومەنـى وەزیـران دیاریانکـرد)١(.
بەهـاوکارى دەسـتەى  بەپێـى پلانـە داڕێژراوەکانـى بەعـس و  لێـرەوە 
سـەربازیى )ناییـف-داود( لەکاتژمێـرى )٣(ى بەرەبەیانـى )١7ى تەممـوزى 
عـارف(  )عەبدولڕەحمـان  حوکمەتەکـەى  دەسـتیپێکرد،  کودەتـا  ١٩٦٨(دا 
شکسـتیخوارد، بەمـەش جارێکـى تـر بەعـس دەسـەڵاتی وەرگرتـەوە. دواى 
پێکهێنانـى ئەنجومەنـى وەزیـران، لەکـۆى )٢٦( کورسـى )٨( کورسـى بـۆ 
بەعسـیەکان و )٨(ى بۆ سـەربازەکان کەبە )کۆمەڵەى ئەفسـەرانى کۆشـک( 
ناودەبـران، هەروەهـا دوان بـۆ )ئەفسـەرانى ئازادیخواز( و سـێ کورسـیش 
بۆ پارێزکارەکان و چوار کورسـى بۆ کورد و یەک کورسـیش بۆ ئیخوان 

.)٢ مسلمین)
لەسـەرۆکایەتى  دانانـى  دواتـر  و  لەکودەتـا  )نایـف(  بەشـداریکردنى 
بەعسـیەکانى  بەشـێکى  بـوو  گۆڕانکارییـەک  وەزیـران،  ئەنجومەنـى 
سەرسـامکرد و هەسـتى ناڕەزایـى تێـدا دروسـتکردن)٣(، هـاوکات بڕیـارى 
پێشینەى بەعسیەکان هەر لەدواى )١7(ى تەمموز بریتى بوو لەڕزگاربوون 
لەدەسـتەى )نایـف-داود(و دورخسـتنەوەیان لەدەسـەڵات، چونکـە بەعـس 
١ ســمير عبدالكريــم، أضــواء علــى الحركــة الشــيوعية، ص١4؛ شــمران المعجلــي، الخريطــة السياســية 

للمعارضــة العراقيــة، ص5٨ .
٢ بــۆ زياتــر زانيــارى لەبــارەى وردەكاريەكانــى چۆنيەتــى دەســتپێكردنى ئــەم كودەتايــە بڕوانــە: حســن 
الســعيد، نواطيــر الغــرب، ص44٨و مــا بعدهــا؛ حنــا بطاطــو، العــراق، الكتــاب الثالــث، ص٣٨٩و بعدهــا .

٣ محمد جمال باروت وآخرون، الأحزاب و الحركات القومية العربية، ص٣5٨.

هەمیشـە لەدەسـەڵاتدا تیـۆرى تاکڕەویـى و تـاک حزبى هەبـووە، لەبەرئەوە 
لە )٣٠( تەمووزى )١٩٦٨(دا دواى دانانى نەخشەیەکى داڕێژراو، لەڕێگەى 
لیژنەیەکـى دیاریکـراوى بەعسـیەکان بەسـەرکردایەتى )سـەددام حسـێن(، 
)ناییـف(و لایەنگرانـى لەدەسـەڵات دوورخرانـەوە و لەهەمـان ڕۆژ بەیانـى 
سـەرکردایەتى شـۆڕش کەلەلایەن )سەددام( داڕێژرابوو بەدەنگى )ئەحمەد 
حەسـەن بەکـر( خوێندرایـەوە، تیایـدا )ئەحمـەد حەسـەن بەکـر( بەسـەرۆک 
)ناییـف( و  ڕاگەیەنـراو  هێـزە چەکـدارەکان  فەرمانـدەى گشـتى  کۆمـار و 
لایەنگرانـى بەلەمپـەر و دوژمنـى حزبـى بەعـس و عێـراق لەقەڵەمـدران )١(.

بەعسـیەکان هەوڵیاندا لەسـەرەتاوە پێناسـێکى حزبى بۆ کودەتاى )٣٠(
ى تەممـوز نەنوێنـن، بەجۆرێـک ڕۆژنامـەى )الجمهوریـة( هیـچ ئاماژەیەکـى 
بەشۆڕشـێکى  کودەتاکـەش  نییـە،  تێـدا  بەعـس  حزبـى  بـۆ  ڕاسـتەوخۆى 
جەختیـان  بـەردەوام  هەروەهـا  عێـراق،  گەلـى  بـۆ  دەناسـێنێت  عەرەبـى 
لەسـەر دووبارەنەکردنـەوەى هەڵەکانـى یەکەمین ئەزمونى دەسـەڵاتدارێتى 
)١٩٦٣( دەکـردەوە، ئـەم هەوڵانەیـان لەسـەرەتاوە سـەرنجی ڕۆژنامەنـوس 

و سیاسـیەکانی ڕاکێشـا)٢(.

هەروەهـا زیاتـر لەهەوڵـى بەنهێنى هێشـتنەوەى حزب و سـەرکردەکانى 
شۆڕش و حزبدابوون)٣(، ئەمەش بۆ ئەوەى پرسیارى لەسەر دروستنەبێت، 
بیانـوى پاراسـتنى شـۆڕش لەدوژمنـان و کودەتاچیانـى بـۆ دەهێنرایـەوە، 
و  هەرێمـى  سـەرکردایەتى  نێـوان  پەیوەندیـى  سروشـتى  کاتـدا  لەهەمـان 
دەسـەڵات فۆرمێکـى دیاریکـراوى نەبـوو، زۆر داکۆکـى لەجیاکاریـى نێـوان  

ئـەم دوو لایەنەدەکـرا)4(.

١ د. أميــر أســكندر، صــدام حســين مناضــلا ومفكــرا وانســانا، ١٩٨٠، ص١١١و مابعدهــا؛ حســن الســعيد، 
نواطيــر الغــرب، ص4٦5-4٦٦

٢ حسن السعيد، نواطير الغرب، ص4٦7-4٦٦ .
٣ حسن العلوي، الشيعة والدولة القومية، ص٣4 .

4 محمد جمال باروت وآخرون، الأحزاب و الحركات القومية العربية، ص٣٨٦.

زیاتـر  جیادەکرێتـەوە،  پـێ  )١٩٦٨(ى  بەعسـیەکانى  جیاووکانـەى  ئـەو 
لەمەیدانـى  پێکهاتبـوو  نـوێ  سـەرکردایەتیەکى  کـە  دەبینرێـت،  لـەوەدا 
کێبڕکـێ و ململانـێ زۆر بەتوانابـوو، لەمیانەیـدا هەڵوێسـت و کردارەکانـى 
ئـەوەى لەسـەر گەیشـتن بەدەسـەڵات و  بـوو، سـەرەڕاى  زۆر توندوتیـژ 

زۆرمکوڕبـوو)١(. تیایـدا  مانـەوە  و  قۆرخکردنـى 

لەم پێناوەدا دەستیکرد بەسەرکوتکردنى هێزە نەیار و ئۆپۆزسیۆنەکان، 
هـاوکات هەوڵـى بەهێزکردنـى حزبـى دەدا بەجۆرێـک بتوانێـت هەژمـوون 
بەسـەر گشـت دام و دەزگاکانـى دەوڵـەت بـکات. لەلایەکـى تـرەوە لەهەوڵـی 
یەکلاکردنـەوە و چارەسـەرکردنى ململانـێ و ناکۆکیـە ناوخۆییەکانـدا بـوو، 
کـە  کۆتاییهـات،  سـوپادا  بەسـەر  مەدەنیـەکان  باڵـى  بەزاڵبوونـى  دواجـار 
بوەهـۆى ئـەوەى تاڕادەیـەک بتوانـن بـەر بـەو نەخشـە و پلانـە سـەربازیانە 
بگرن کەبەمەبەستى گۆڕینى دەسەڵات ئەنجامدەدرا، لێرەوە ماوەى دووەم 
فەرمانڕەوایـى بەعسـیەکان جۆرێـک لەئارامـى و چەسـپاوى بەخۆوەگـرت، 
بـەڵام ئـەوەى جێگـەى سـەرنجە بریتیە لـەوەى بەعس لەگشـت هەنگاوێکیدا 
ئامادەبـوو بـۆ جێبەجێکردنـى نەخشـە و کارەکانـى توندوتیژتریـن میکانیزم 
بەکاربهێنێت، هەروەها هەوڵیدا زۆرتر گەلى عێراق فێرى ئەوە بکات تەنها 
لەگـەڵ یـەک حزبـى سـەرکردە )حـزب القائـد(دا مامەڵەبـکات و لـەم پێنـاوەدا 
لەپارتـە  کۆمەڵێـک  پێشـکەوتوخواز(ەوە  )بـەرەى  لەڕێگـەى  لەسـەرەتاوە 
جەماوەرێکـى  کۆکـردەوەو  لەخـۆى  کاتـى  ئـەو  نەتەوەییەکانـى  و  چـەپ 

بۆخـۆى مسـۆگەرکرد)٢(.

یەکێکـى تـر لەگرفتەکانـى بـەردەم دەسـەڵاتى بەعسـیەکان بەدرێژایـى 
لەهـۆکارى  بەیەکێـک  تەنانـەت  کوردبـوو،  کێشـەى  دەسـەڵاتیان  مـاوەى 
شکسـتى )١٩٦٣(ى لەقەڵەمدەدەن، بەڵام لەدووەم ئەزمونى دەسـەڵاتداریدا 

١ د. عبدالوهاب حميد رشيد، العراق المعاصر، دار المدى، سوريا، ٢٠٠٢، ص١٦5-١٦٦.
ــزاب و الحــركات  ــاروت وآخــرون، الأح ــال ب ــد جم ــة الخــوف، ص٣54؛ محم ــل، جمهوری ٢ ســمير الخلي

القوميــة العربيــة، ص٣٨7-٣٨٨.

سـەرەتا لەڕێگـەى بەیانـى ئـازارى )١٩7٠(و ئـەو دەسـتورە کاتیەى لەلایەن 
لەمافـە  هەندێـک  لێـدرا،  بڕیـارى  شـۆڕش  سـەرکردایەتى  ئەنجومەنـى 
نەتەوەییەکانـى بـۆ کـورد تێـدا دابینکـراوە، بـەڵام زیاتـر ئـەم بڕیارانـە هـەر 
لەتیـۆر و دووتوێـى نوسـینەکاندا مایـەوە، بگـرە کەوتنە لێدان و لەناوبردنى 

کـورد لەعێـراق.
هەر لەمیانەى بەهێزکردنى پێگەى جەماوەریى لەلایەن بەعسیەکانەوە، 
هەوڵیانـدا زۆربـەى کادیـر و ئەندامـە چالاکەکانى حزب، بچنە ناو ڕیزەکانى 
سـوپاو دوای مەشـقکردن، پلە و پایەى جۆراو جۆریان پێدەبەخشـین، ئەم 
کارەش ئەوەنـدەى تـرس بـوو لەسـوپا، بەهەمـان ئەنـدازە هەوڵێـک بـوو بـۆ 
لەداهاتـوو کارەکانـى  لەمیانەیـدا و  تاکـو  بونیاتنانـى سـوپایەکى بەعسـى، 
یاسـاى چاکسـازیى  لەڕێگـەى  کارانـەدا  ئـەم  لەگـەڵ  بەهێـز جێبەجێبـکات، 
کشـتوکاڵى و هەوڵـى دیاریکردنـى نرخـى بـازاڕ و کرێـى کرێـکار ...هتـد، 

تاڕادەیـەک لەنێـو کرێـکار و جوتیارانـدا جێـى خۆیـان کـردەوە)١(.
بـەم شـێوازەو تـا ئـەو سـاتەى )سـەددام حسـێن( جڵـەوى دەسـەڵاتی 
پاوانکـرد، بەعـس هەوڵـدەدات هەژموونـی لەگشـت بـوارە جۆراوجۆرەکانى 

ژیـان و لـە چوارچێـوەى حکومەتـی عیراقـدا بچەسـپێنێت.
یەکلابوونەوەی لوتکەى دەسەڵاتدارێتى حزب و دەوڵەت بۆ )سەددام(، 
خاڵێکـى وەرچەرخانـى تـرە لەمێـژووى عێراقـى هاوچەرخـدا، چونکە تا ئەم 
سـاتە ئەگەر دەزگایەکى نهێنی یان حزبى سـەرکردە فەرمانڕەوایى دەکرد، 
ئـەوا لـەم خاڵـەوە فۆرمـى دەسـەڵات دەگۆڕێـت و گشـت دەسـەڵاتەکان و 
گشـت بڕیـارەکان لەتەنهـا کەسـێکدا کۆدەبێتـەوە و چارەنوسـى داهاتـوى 
وڵاتێکـى چەنـد ملیۆنـى دەکەوێتـە دەسـت تەنهـا کەسـێک، ئـەم دەزانێت چى 
بۆ گەل و وڵات باشـە تا بڕیارى لێبدات، لەبەرئەوە پێویسـتە هەربڕیارێک 
بیرۆکـەى  و  لێبـکات  پشـگیرى  گـەل  دەربچێـت  فەرمانـدەوە  لەسـەرۆکى 

هەرکاتێـک )سـەددام ووتـى، ئـەوە گەلـى عێـراق دەڵێـت( دەسـتیپێکرا.
١ حنا بطاطو، العراق، الكتاب الثالث، ص4٠٩-4١٠

عێراقـدا،  سیاسـى  لەنێوەنـدى  )سـەددام(  دەرکەوتنـى  سـەرەتاى 
بـۆ  )١٩5٩(دا  لەسـاڵى  تیرۆریسـتانەیەى  هەوڵـە  ئـەو  بـۆ  دەگەڕێتـەوە 
)عەبدولکەریم قاسم( درا، کە لەمیانەیدا )سەددام( بریندار دەبێت و پاشان 
دەچێتە سوریا، لێرەوە تا کودەتاى )١7-٣٠(ى تەمووزى )١٩٦٨(و دووەم 
وەک سـەرکردەیەکى  و  دیـار  ڕۆڵێکـى  لەعێـراق،  بەعـس  دەسـەڵاتدارێتى 
مەیدانـی یـان سـەربازیی یـان وەک کادرێکـى چالاکـى حـزب نابینرێـت و 
نـاوى نییـە، بەڵکـو )سـەددام( زیاتـر لەکاتـى چالاکـى )٣٠( تەممـوزەوە دێتـە 
ناو ڕوداوەکان و دەبێتە لێپرسـراو و سەرپەرشـتیارى ئەو دەسـتەیەى بۆ 

پێکهاتبـوو. )نایـف-داود(  دەستبەسـەرداگرتنى 

جڵەوگیریـى  هەوڵـى  و  هەنگاونـان  سـەرەتاى  )سـەددام(  لێـرەوە 
دەسـەڵاتى دەسـتپێکرد، دواى ئـەوەى ململانێـى ناوخۆیـى حـزب لەنێـوان 
باڵـى مەدەنـى و باڵـى سـەربازیى حزب، زاڵبونـى مەدەنیەکانى لێکەوتەوە و 
سـاڵح مەهـدى عەممـاش کەوەزیـرى ناوخـۆو کەسـێکى دیـارى حـزب بـوو 

دورخرایـەوە)١(. )کوەیـت(  بـۆ 

ئـەم بارودۆخـە زیاتـر دەرفەتـى لەبـەردەم هاتنـە پێشـەوەى )سـەددام( 
لەڕێگەیـدا  )عەممـاش(  کەسـایەتیانە  لـەو  یەکێـک  بەتایبەتـی  ڕەخسـاند، 
نەمابـوو، ئەنجـام ناکۆکـى بـۆ نێـوان )سـەددام(و )عەبدولخالـق سـامەرائى( 

گوێزرایـەوە.

عەبدولخالـق سـامەرائى کەسـایەتییەکى تـرى بەعـس بـوو، کە لە هەوڵى 
لەمیانـەى  بتوانێـت  ئـەوەى  بـۆ  بـوو  هەرێمیـدا  )٨(ى  کۆنگـرەى  بەسـتنى 
کۆنگرەدا بەسـەر )سـەددام(دا زاڵببن و دوورى بخەنەوە، بەڵام )سـەددام( 
توانـى بەهـۆى دەستبەسـەراگرتنى ئـەو هەوڵـە کودەتایـەى)٢(* )نـازم کـزار(ى 

١ محمد جمال باروت وآخرون، الأحزاب و الحركات القومية العربية، ص٣٨7-٣٨٨ .
* ســەرچاوە هەيــە ئامــاژە بــەوە دەكات كــە ئــەم كودەتايــە بونێكــى نەبــوو، بەڵكــو بەكــرو ســەددام 

كرديانــە بيانــوو بــۆ لەناوبــردن و دورخســتنەوەى هەندێــك كەســايەتى كــە بــە بەربەســت و نەيــارى 
ــة، ص١5٠-١5١( . ــة القومي ــوي، الشــيعة والدول ــى . )حســن العل ــان دەزان خۆي

بەڕێوەبـەرى ئاسایشـى گشـتى و بەهـاوکارى چەنـد کەسـایەتیەکى وەک 
)حەماد شـەهاب و سـەعدون غەیدان و عەدنان شـەریف و...( ئەنجامیاندا، 
بەتایبەتـى کاتێـک )سـامەرائى( لەڕێگـەى )عەبدولسـەلوم(ەوە لەوەزارەتـى 
هاوکارانـى  لیسـتى  خسـتە  نـاوى  سـەددام  بـوو،  باڵادەسـت  ڕاگەیاندنـدا 
)کـزار( تاوەکـو بتوانێـت لـەم ڕێگەیـەوە لەسـێدارە بدرێـت، بـەڵام دەنگـى 
ناڕەزایـى لەناوخـۆ و دەرەوەى حـزب و عێـراق وایکـرد بڕیـارى زیندانـى 

هەتاهەتایـى بـۆ دەربکرێـت)١(.

)سـەددام( خـۆى لەبەربەسـتێکى گەورە ڕزگارکـرد، لەمیانەى کۆنگرەى 
لەسـاڵى  بەسـتنى،  لـە  ڕێگربـوو  )سـەددام(  کەپێشـتر  هەشـتەم  هەرێمـى 

)١٩74( بـووە سـەرۆکى حـزب)٢(.

گشـتیەکان(ەوە  پەیوەندییـە  )نوسـینگەى  لەمیانـەى  و  هـاوکات 
کەدەزگایـەک بـوو بەنـاوى )حـزب(ەوە کاریدەکـرد و باڵاتریـن دەسـەڵاتى 
کەسـایاتیانە  ئـەو  و  لەنەیـاران  زۆر  توانـى  )سـەددام(  بـوو،  دەوڵـەت 
لەناوبـەرێ کەبەمەترسـى دەزانیـن بـۆ سـەرپێگەو دەسـەڵاتى خـۆى، بگـرە 
نزیکـى لە)ئەحمـەد حەسـەن بەکـر( و لاوازى )بەکـر( وایکردبـوو )سـەددام( 

بـکات)٣(. حکومـەت  سـەرۆکى  مامەڵـەى  زۆرجـار 

هەوڵەکانـى )سـەددام( بـۆ دەستبەسـەرداگرتنى حـزب و دەوڵـەت هـەر 
بـەردەوام بـوو تادواجـار و لـە )١٩7٩/7/٢٦(دا )ئەحمـەد حەسـەن بەکـر( 
خـۆى  بەجێگـرى  )سـەددام(ى  و  ڕاگەیانـد  کێشـانەوەى  لـەکار  دەسـت 

دیاریکـرد)4(.

ئاشـکراکرد  پلانێکـى  )سـەددام(  لەسـەرۆکایەتى،  هەفتـە  دوو  دواى 
١ حســن العلــوي، الشــيعة والدولــة القوميــة، ص١77-١7٨؛ د. عبدالوهــاب حميــد رشــيد، العــراق المعاصــر، 

ص١٦٩.
٢ محمد جمال باروت وآخرون، الأحزاب و الحركات القومية العربية، ص٣٨٨.

٣ م. ن، ص٣٨٩.
4 د. عبدالوهاب حمید رشيد، العراق المعاصر، ص١٦٩-١7٠ .

هەرێمـى  سـەرکردایەتى  کەسـایەتیەکى  چەنـد  و  داڕێـژراوە  کـەدژى 
بەشـدارى تێداکـردووە، لەوانـە )محێدیـن عەبدولحسـەین، محەمـەد عایـش، 
عەدنـان حسـەین حەمدانـى، محەمـەد مەحجـوب، غانـم عەبدولجەلیـل ..هتد(، 
لەبەرئـەوە فەرمانـى مردنـى بەسـەر )٢٢( کەسـایەتى دیـارى نـاو حـزب و 

سـەپاند)١(. حکومـەت 

بەمشێوە )سەددام( بووە ئەو کەسەى لەیەک کاتدا گشت دەسەڵاتەکانى 
لەلایـەن  عێـراق  فەرمانڕەوایـى  سـەرتەختى  بەهاتنـە  کۆکـردەوە،  لەخـۆى 
پێشـتر  لەقۆناغەکانـى  جیـاواز  قۆناغێکـى  عێـراق  حسـین(ەوە  )سـەددام 
دێتەبـوون،  جیاجیاکانـدا  لەبـوارە  گۆڕانکاریـى  زۆر  بەخۆیەوەدەبینێـت، 

لەوانـە:

کـەوەک . ١ کـراوە  سـەرکردە  کەسـى  لەسـەر  کار  زیاتـر  قۆناغـەدا  لـەم 
پاڵەوانێکـى نەتەوەیـى و نیشـتمانپەرەوەر لەنێـو تاکەکانـى گەلـى عێـراق 
سـەر  دروشـمى  کرایـە  فەرمانـدە(  )سـەرۆکى  چەمکـى  و  بناسـرێت 
گشـت زارێـک، لێـرەوە )سـەددام( کرابـووە ئـەو کەسـە پیـرۆزەى کەلـە 
هەمـوو سـوچێکى عێراقـدا بوونـى هەبێـت و سـەچاوەی هەموو کارێکى 

ئیجابیـش بێـت.

پرۆسـەى پاکسـازیى نەیـار و ئۆپۆزسـیۆن لەناوخـۆ و دەرەوەى حـزب . ٢
و لەناو ژینگەیەکى پڕ ململانێ و فێڵ و تەڵەکەبازیدا، بووە هۆى هاتنە 
کایـەى بارودۆخێکـى توندوتیـژ و ڕق و بەسـەنتەرکردنى دەسـەڵات، 
دواجـار بووەهـۆى ئـەوەى زیاتـر لـەوەى پەیوەندیـى ئۆرگانـى بـاوى 
و  هەژموونیکـرد  خزمایەتـى  و  کەسـى  و  خێڵەکـى  پەیوەندیـى  بێـت، 

پەرەیسـەند .

لەسـەر دەمى )سـەددام(دا )حزبى بەعسـى سۆسیالسـتى عەرەب( بووە . ٣
تەنهـا میکانیزمێـک بـۆ بەهێزکردنـى دەسـەڵاتى تاکەکەسـى و بوونێکـى 

١ المصدر نفسه، ص١7٠

ئایدیۆلـۆژى نەمـا، بگـرە لەئەنجامـى دەسـەڵاتى تاکەکـەس سیسـتەمێک 
هاتەبوون کەبووە خۆرکە بۆ حزب و بوارێکى جوڵەى بۆ نەهێشتەوە، 
ئینتمـاى حزبـى لاوازبـوو، ئینتمـاى خێڵەکـى و خزمایەتـى شـوێنى گرتەوە.

عیـراق . 4 )سـەددام(ەوە،  دەسـەڵاتى  لەدەرئەنجامـى  ماوەیـەدا  لـەم 
دووچـارى دوو جەنگـى مەترسـیدار و درێژخایـەن بـوو، لەگـەڵ ئێـران 
)١٩٨٠-١٩٨٨(و جەنگـى کەنـداو و داگیرکردنـى کوەیـت )١٩٩٠-١٩٩١(، 
زیانێکـى زۆرى گیانـى و مـادى و سیاسـى و دەرئەنجامێکـى دەرونـى 
خراپـى لەسـەر گەلـى عێـراق بەجێهێشـت. ئەمـە لەکاتێکـدا هیـچ جـۆرە 
بەرژەوەندییەکـى سـتراتیژیى و سیاسـى و نەتەوەیـى پەیوەسـت بـەم 
جەنگانـەوە نەبـوو، بەڵکـو تەنهـا حـەز و خواسـتى فەرمانـدەو سـەرۆکى 

عێراقـى ڕۆڵـى هەبـوو لەهەڵگیرسـاندنیدا.

مـاڵ . 5 بـووە  عێـراق  بەدانیشـتوان،  بەرانبـەر  و  ناوخـۆ  ئاسـتى  لەسـەر 
بەخێزانێـک.  سـەر  و  خێڵەکـى  کەسـێکى  چەنـد  بـووە  خاوەنەکـەى  و 
لەبەرئـەوە بـە توندوتیژتریـن میکانیـزم وەڵامـى هەردەنگێکـى ناڕەزایـى 

دەدرایـەوە. سـەربەخۆییخواز  و  دەسـەڵات  دژى  و 

ڕاگواسـتنیان  و  کـورد  بـۆ  ئەنفـال  و  کۆکـوژ  چەکـى  بەکارهێنانـى 
لەشـوێنى خۆیـان، هـاوکات وێرانکـردن و لێدانـى شـیعە و شـیوعیەکان و 
لایەنـە نەتەوەییەکانـى عـەرەب، بارودۆخێکـى نائارامـى لەسـنورى عێراقیـدا 
لەڕێگـەى سـەربازیى و قەدەغەکردنـى هاتوچـۆ  دروسـتکرد کەحکومـەت 
سـەربازیى  سیسـتەمێکى  هەوڵیـدا  سـەربازییەوە،  مۆڵگـەى  بونیاتنانـى  و 
تۆتالیتـار پەیڕەوبـکات، تاوەکـو بـەر لـە هەر سـەرپێچى و هەڵگەڕانەوەیەک 

بگرێـت.

لەئەنجامـى ئـەو جەنگانـەو خەرجکردنـى داهاتـى وڵات لەکـەل و پـەل و . ٦
خزمەتى سەرباز و هێزە چەکدارە جۆراو جۆرەکانى وەک )ئاسایش و 
پۆلیس و بەرگرى میللى و جاش(، عێراق تووشى قەیرانێکى ئابووریى 

سـەختبوو کەقەرزێکـى زۆرى وڵاتانـى هاتـە سـەر و دەربازبـوون لێـى 
کارێکى سـەخت و ماوەیەکى دوور و درێژى پێویسـت بوو.

ئەمـە جگـە لەپێشـێلکردنى دیموکراتـى و مافەکامـى مـرۆڤ وێرانکردنـى 
لاوازکردنـى  بوونەهـۆى  دیاردانـە  و  بـارودۆخ  ئـەم  عێـراق،  گوندەکانـى 

ڕژێمـى عێـراق و شکسـتهێنانى لەمەیدانـى دەسـەڵاتداریدا .





بەشی دووەم

سۆسيال - ناسيۆناليزمى بەعس





7٣

باسی یەکەم

سۆسياليزمى بەعس

دەکرێـت سۆسـیالیزم وەک پێکهاتێکـى فیکریـى گشـتگیر سـەیربکرێت 
کـە بـوارە جۆراوجۆرەکانـى ژیـان دەگرێتـەوە، سۆسـیالیزم بـەوە پێناسـە 
میتۆدێکـەوە  ڕێگـەى  لـە  کـە  چەمـک  »کۆمەڵـێ  لـە  بریتییـە  کـە  دەکرێـت 
بـڕواى  سـەرمایەداریى«،  کۆمەڵگـەى  ڕەتکردنـەوەى  بـۆ  ڕێکدەخرێـت 
تـەواوى بـە پەرەسـەندنى ژیانـى کۆمەڵایەتـى هەیـە، هـاوکات بـڕواى بـە 
ویسـتی شۆڕشـگێڕیى هەیـە بـۆ بونیاتنانـى کۆمەڵگەیەکـى پێشـکەوتووى 
دادپـەروەر کـە لەمیانەیـدا یەکسـانى تاکـەکان فەراهەمدێـت و هیـچ جـۆرە 

نامێنێـت)١(. بوونـى  چەوسـاندنەوەیەک 

مێـژووى سـەرهەڵدانى بیرۆکـەى سۆسـیالیزم بـۆ ئەوروپـا دەگەڕێتەوە 
و دەرهاویشـتەیەکى شۆڕشـى پیشەسـازییە)٢(، پرەنسـیپەکانى ئەم ئایدیایە 
کار بـۆ فەراهەمهێنـان و بەرجەسـتەکردنى سیسـتەم و ژینگەیـەک دەکات، 
کـە هەمـوو کردارێکـى قۆرخکاریـى ڕەتدەکاتەوە، ئەمەش لەڕێگەى گۆڕینى 
دامـودەزگا و دامـەزراوە خاوەندارێتییـەکان و هۆکارەکانـى بەرهەمهێنـان 
لـە خاوەندارێتـى تایبەتییـەوە بـۆ خاوەندارێتـى گشـتى، لەگـەڵ هەوڵـدان بـۆ 
١ مجموعــة مــن مؤلفيــن، موســوعة الهــلال الإشــتراكية، دار الهلال، يوليــو١٩٦٨، ص٣٦؛ حزبى ديموكراتى 

كوردســتانى ئێران، كورتە باســێك لەســەر سۆســياليزم، گەلاوێژى١٣٦٢، لا7. 
٢ د.خاشع المعاضيدي و آخرون، دراسات في المجتمع العربي، ص١57. 

سـازدانى بارودۆخێکى ئابووریى و کۆمەڵایەتى و سیاسـی نوێ، کە تیایدا 
مرۆڤـەکان هەسـت بەئازادیـى و خۆشـگوزەرانى خۆیـان بکـەن و ڕووە و 

داهێنـان هەنگاوبنێن)١(.

سۆسـیالیزم هیـچ سـنورێکى نەتەوەیـى نابینێـت و گشـت مرۆڤـەکان بـە 
جیاوازیـى ڕەنـگ و دەنـگ و ڕەگەزیانـەوە لەخۆدەگرێـت و بانگەشـەکانى 
گشـتگیر و جیهانییـە، بـەڵام لەگـەڵ ئەوەشـدا چەندیـن پـارت و ڕێکخـراوى 
جیاجیـا لەجیهانـدا هەوڵیانـداوە تەبایى و هاوسـەنگى لەنێوان ئەم بیرۆکەیە 
و بیـرى ناسیۆنالیسـتیدا بکـەن و پێکهاتێکـى فیکریـى نـوێ بەرهەمبهێنـن، 
بەپرەنسـیپە  تێکـەڵ  نەتەوەییـەکان  خواسـتە  و  سـیما  کەلەمیانەیـدا 
سۆسیالسـتیەکان داکۆکیـان لێبکرێـت و بهێنرێنـەدى، دیارتریـن ئەو پارتانە 

»نازییـەکان لـە ئەڵمانیـا و فاشـیەکانى ئیتاڵیـا« بـوون.

ئایدیۆلۆژیایەکـى  کـە  سیاسـى  پارتێکـى  وەک  بەعس(یـش  )حزبـى 
نەتەوەیى هەبوو لە سـەرەتاوە، سۆسـیالیزمى کردە بنەمایەک و هاوشـانى 

سۆسیالیسـتانە. بانگەشـەى  دەسـتیکردە  عەرەبـى،  ناسـیۆنالیزمى 

دەبینیـن  بدەیـن،  بەعـس  دامەزراندنـى  سـەرەتاکانى  سـەرنجى  ئەگـەر 
ئەڵمانیایـان  نازییەکانـى  بـۆ  پێشـەنگەوە  و  ڕێـز  بەچـاوى  بەعسـیەکان 
شـێوازێکى  بـە  نازییەکانیـان  هەڵوێسـتى  و  دروشـم  زۆر  و  ڕووانیـووە 
بەرنامـەى  لـە  عەرەبیکردنیـان  بـە  دواى  و  وەرگرتـووە  سـوننەتى 
سـەروو  لـە  »عـەرەب  دروشـمى  نموونـە  بـۆ  دایانڕشـتۆتەوە،  خۆیانـدا 
هەمووانەوەیـە«)٢(، لەهەمـان ئـەو ووتەیـەى )هیتلـەر( وەرگیـراوە کە دەڵێت: 
لـە  داکۆکیکـردن  هەروەهـا  هەمووانەوەیـە«)٣(،  سـەرووى  لـە  »ئەڵمانیـا 
عیـراق و گرنگـى ئـەم هەرێمـە بـۆ عـەرەب، بەگرنگـى )پڕوسـیا( وێناکـراوە 

١ حزب البعث العربي الإشتراكي، المنهاج الثقافي، الكتاب الأول، ص١٠5.
٢ محمد جمال باروت وآخرون، الأحزاب و الحركات القومية العربية، ص١٠٦.

٣ وليــام شــيرر، تأريــخ ألمانيــا الهتلريــة )نشــأة وســقوط الرايــخ الثالــث(، تعريــب، خيــري حمــاد، بيــروت-
لبنــان، دار الكتــب العربــي، ط٢، حزيــران١٩٦٦، ص١7٠.

بـۆ ئەڵمانیـا و وتویانـە: »عیـراق پڕوسـیاى عەرەبـە«)١(. لێـرەوە بایەخدانـى 
بـەر  پەنابردنـە  بـۆ  نازییـەکان، هۆکارێکـى ڕاسـتەوخۆیە  بـە  بەعسـیەکان 
بیرۆکـەى سۆسـیالیزم و داڕشـتنەوەى لەمیانـەى ئایدیـاى ناسیۆنالیسـتیدا، 
یاخـود سۆسـیالیزم یەکێـک لـەو پێکهاتانەیـە کـە بەعسـیەکان بەچاولێکەرى 

وەریانگرتبـوو. نازیـزم 

سـاڵى  تـا  دەبینیـن  بدەیـن  بەعـس  حزبـى  مێـژووى  سـەرنجى  گـەر 
سـاڵى  لـە  بـەڵام  نەکـراوە،  سۆسـیالیزم  بـۆ  ئاماژەیـەک  هیـچ   )١٩44(
)١٩44(دا نامیلکەیـەک بەنـاوى )القوميـة العربيـة وموقفهـا مـن الشـيوعية( 
بڵاوکراوەتـەوە، دواتـر چەندیـن گوتـارو نوسـینى ڕەخنەگرانـە لـە بـارەى 
نوسـیووە،  سۆسـیالیزم  بنەماکانـى  لەگـەڵ  جیاوازییـان  و  شـیوعیەکان 
بـەڵام ئـەم کارانـە زیاتـر بـۆ دژایەتیکردنـى شـیوعیەکان بـووە)٢(، نەک وەک 

پیادەکردنـى. مەبەسـتى  بـە  سۆسـیالیزم  تەرزەکانـى  لـە  لێکۆڵینـەوە 

زۆر  مشـتومڕێکى  دامەزرانـدن(  )کۆنگـرەى  بەعـس  کۆنگـرەى  یەکـەم 
لـەو  یەکێـک  سۆسـیالیزم  کـرا،  حـزب  ئایدیۆلۆژیـاى  پێکهاتـەو  لەسـەر 
چونکـە  دروسـتبوو،  لەسـەر  جیاوازیـى  و  دانوسـتاندن  کـە  لایەنانەبـوو 
بەشـێک لە بەشـداربووان پێیانوابوو: سۆسـیالیزم دەبێتە هۆى لە کۆتدانى 
بڕوایانوابـوو  هەروەهـا  سـنوردارکردنى،  و  تاکەکـەس  ئازادییەکانـى 
چەوسـێنەر  کەسـێکى  سـەرمایەدارێک  و  خاوەنـکار  هەمـوو  نییـە  مـەرج 
و قۆرخکاربێـت و کارى کرێـکارەکان بخـوات، بەڵکـو زۆرجـار لەوانەیـە 
ئـەم تاکـە کەسـە کەسـێکى داهێنەربێـت کـە دواجـار ببێتـە مایـەى خێـرو 
پەرەسـەندنى ووڵات، ئـەم جـۆرە سسـتمە جێـگاى ئـەم جـۆرە کەسـانەش 
بـە  وەبەرهێنانـە  ئازادیـى  ئازادیـى،  لـە  مەبەسـتیان  دیـارە  ناکاتـەوە)٣(، 
ئـەو  قۆرخکاریـى،  کـردارى  لـە  مەبەسـت  بۆرژوازییەکـەى،  تێگەیشـتنە 

١ محمد جمال باروت، الأحزاب و الحركات القومية العربية، ص١٠٦.
٢ شبلي العيسمي، حزب البعث العربي الإشتراكي، ص١5٢-١5٣.

٣ محمد جمال باروت وآخرون، الأحزاب و الحركات القومية العربية، ص٢١٨-٢١٩.

قازانـج  خـاوەن کارگانـەن کـە لەسـەر مافـى کرێـکارەوە ڕێژەیەکـى زۆر 
بەدەسـتدەخەن)١(.

دەرئەنجامى ناکۆکى و جیاوازییەکانى سۆسـیالیزم، بووە هۆى ئەوەى 
ئـەم چەمکـە لـە ڕیزبەنـدى نـاوى حزبـدا بوونى نەبێت، بەڵکـو تەنها لە بنەما 
دەسـتورى  بەپێـى  لێـرەوە  بۆبکرێـت)٢(.  ئامـاژەى  دەسـتوردا  گشـتیەکانى 
سـاڵى )١٩47( لـە مـادەى )4( لـە بنەمـا گشـتییەکان، بەعـس سۆسـیالیزم 
سسـتمێک  بـە  دەزانێـت،  عـەرەب  ناسـیۆنالیزمى  ناخـى  هەڵقـوڵاوى  بـە 
دەیناسـێنێت کـە نەتـەوەى عـەرەب لـە میانەیـدا تواناکانـى دەهێنێتـەدى و 
هـاوکات  بەرجەسـتەدەکات،  شـێواز  بەباشـترین  لێهاتوویـى  و  زیرەکـى 
ئـەم سسـتمە هانـدەرە بـۆ ئـەوەى نەتـەوە گەشـەبکات و بەرهەمـە مـاددى 
تاکـەکان  نێـوان  لـە  بەهێـز  برایەتیەکـى  و  پەرەپێبـدات  مەعنەویەکانـى  و 

فەراهەمبهێنێـت)٣(.

لـە  عـەرەب(  سۆسیالسـتى  )حزبـى  لەگـەڵ  )بەعـس(  بەیەکگرتنـى 
سـاڵى)١٩5٣( نـاوى )بەعـس( بـۆ )حزبـى بەعسـى سۆسیالسـتى عـەرەب( 
گـۆڕدرا، ئـەم یەکگرتنـە هـۆکار و هانـدەرى هەبـوو، بەتایبەتـى بەعسـیەکان 
پێیانوابـوو حزبەکەیـان مۆڵگـەى بیریـار و ڕۆشـنبیرانە و کەسـانى سـەرباز 
و جێبەجێکاریـان نییـە، حزبـى سۆسیالیسـتیش کـە پێگەیەکى سیاسـى هەیە 
و زۆرینـەى ئەندامانـى لەچینـى جوتیـار و چەوسـاوەن، بەتێکەڵکردنـى ئـەم 
دوو پارتـە ئـەو میکانیزمـە شـیاوە پێکدێـت کەخەونـەکان بەدیدەهێنێـت)4(.

بـەم جـۆرە بەعسـیەکان شـانازى دەکـەن کـە بوونـە ئـەو داهێنـەرەى لـە 
دونیـاى فکـرى عەرەبـدا بیرۆکـەى سۆسـیالیزم و شۆڕشـگێڕییان ئاوێتـەى 

١ المصدر نفسه، ص٢١٩.
٢ محمد جمال باروت وآخرون، الأحزاب و الحركات القومية العربية، ص ٢١٩.

٣ شبلي العيسمي، حزب البعث العربي الإشتراكي، ص١٦4-١٦5.
4 محمد جمال باروت وآخرون، الأحزاب و الحركات القومية العربية، ص٢٢7.

بزوتنەوەى ناسیۆنالیسـتى عەرەبى کردووە و لەم مەیدانەدا تێکۆشـاون)١(.
نەتەوایەتـى  »لەنێـوان  دەڵێـت:  )عەفلـەق(  هـەروەک  سۆسـیالیزمێک 
کارلێکـردن هەیـە،  ئاوێتەبـوون و  ئێمـەدا، هاومانایـى و  و سۆسـیالیزمى 
چەمکێک نییە بەجیا پێیبوترێت ناسیۆنالیزم یاخود سۆسیالیزم، بەڵکو ئەم 
دوو چەمکـە کۆدەکەینـەوە بـۆ ئـەوەى بگەینـە پێکهاتێکى نوێـى نەتەوایەتى، 
ئەگـەر سۆسـیالیزمى  لـە بوونـى خۆیـدا سۆسـیالیزمە،  نەتەوایەتییـە  ئـەم 

لێجیابکرێتـەوە نەتەوایەتیـش بوونـى نامێنێـت«)٢(.
ئـەم نەتەوایەتیـەى بەعـس لێـرەوە هێنـدە فراوان دەبێت کە سۆسـیالیزم 
وەک بەشـێک لەخۆدەگرێـت، کـە دواجـار نەتەوایەتیەکـەى بەعـس سـیفەتى 
زاڵێتى وەردەگرێت، بەڵام بەجۆرێک مانا بۆ سۆسیالیزمەکەش دەهێڵێتەوە 

و بوونى دەسـەلمێنێت.
سـیماو  دەکاتـەوە،  لەسـەر  جەختـى  بەعـس  سۆسـیالیزمەى  ئـەو 
ناچێـت،  تـر  وڵاتانـى  سۆسـیالیزمى  لـە  و  هەیـە  خـۆى  تایبەتمەندیـى 
سۆسـیالیزمى بەعـس وەک خۆیـان ئامـاژەى بـۆ دەکـەن )سۆسـیالیزمێکى 
عەرەبى(یـە)٣( و لـە خزمـەت نەتـەوەى عەرەبدایـە، لەبەرئـەوە کاتێـک بەعس 
بانگەشـەى  سـەرەکیەى  ئامانجـە  سـێ  لـەو  یەکێـک  دەکاتـە  سۆسـیالیزم 
بـۆ دەکات )یەکێتـى- ئـازادى- سۆسـیالیزم(، هیـچ کات لـە دیـدى بەعسـدا 
)سۆسیالیزم( کە بنەماى نەتەوایەتى و سنورەکەى دەبەزێنێت و ململانێى 
و  عـەرەب  نەتـەوەى  و  خـاک  یەکێتـى  لەگـەڵ  لەخۆدەگرێـت،  چینایەتـى 

دژنایەتـەوە. داگیرکـەران  و  بێگانـە  دەسـت  لـە  ئازادکردنـى 
جیاوازییانـە  لایەنـە  لـەو  هەندێـک  ئەمـە،  ڕوونکردنـەوەى  بۆزیاتـر 

جیادەکرێتـەوە:  پـێ  بەعسـى  سۆسـیالیزمى  کـە  دەخەینـەڕوو 
ــر  ــا المؤتم ــي أقره ــة الت ــات النظري ــة، بعــض المنطلق ــادة القومي ــي الإشــتراكي- القي ــث العرب ١ حــزب البع
القومــي الســادس فــي تشــرين الأول١٩٦٣، دار الحريــة- بغــداد، ١٩7٢، ص77؛ د.خاشــع المعاضيــدي و 

آخــرون، دراســات فــي المجتمــع العربــي، ص١5٨.
٢ محمد جمال باروت وآخرون، الأحزاب و الحركات القومية العربية، ص٢٦٣.

٣ حزب البعث العربي الإشتراكي- القيادة القومية، المصدر السابق، ص7٩.

سۆسـیالیزمى بەعـس زیاتـر ڕێبازێکـى ئابوورییـە، نـەک ڕێبازێـک کـە - ١
زیاتـر  )عەفلـەق(  بگرێتـەوە،  ژیـان  جۆراوجۆرەکانـى  لایەنـە  هەمـوو 
هەمیشـە  »سۆسـیالیزم  دەڵێـت:  کاتێـک  دەسـەلمێنێت  ڕاسـتیە  ئـەم 
پیشەسـازییە  و  گشـتییەکان  )مرافـق(ە  ئـۆرگان  خۆماڵیکردنـى  مانـاى 
گەورەکانـە، هـەروەک چـۆن ماناى دابەشـکردنى دادپەروەرانەى زەوى 
و  ناوخـۆ  بازرگانـى  بـۆ  دەگەیەنێـت  دەوڵـەت  سەرپەرشـتیکردنى  و 
دەرەوە«)١(، لێـرەوە بەعـس سۆسـیالیزمى عەرەبـى بەسۆسـیالیزمێکى 
گونجـا و دەزانێـت بـۆ بـارودۆخ و پێویسـتییەکانى کۆمەڵگـەى عەرەبـى 

نەتەوەیـى عەرەبـەوە)٢(. بـە لایەنـى  پەیوەسـتى دەکات  و 
دەکات،  پەیـڕەوى  بەعـس  کـە  عەرەبـى  سۆسـیالیزمى  جـۆرە  بـەم 
ڕێبازێکـى ئـازادە و پابەنـدى هیـچ جـۆرە یاسـایەکى ئابووریـى و مێژوویـى 

نییـە. فەلسـەفى  میتۆدێکـى  یـان 
بەعـس لـە سـەرەتاوە هەوڵـدەدات ئـەو سۆسـیالیزمەى بانگەشـەى بـۆ - ٢

دەکات، بەرگێکـى بکاتەبـەر بەگوزارشـتى خۆیـان عەرەبـى بێت و سـیما 
نەتەوەییەکانـى عـەرەب نـەک هـەر بپارێزرێـت بەڵکـو بەهێزیـان بـکات، 
بـەڵام ئـەم هەنگاوەى بەعسـیەکان بەجۆرێـک بوو هەوڵى گۆڕینى ماناو 
تێگەیشتنى چەمک و زاراوە سۆسیالیستییەکان بدات، ئەمەش هەوڵێکى 
تـرى بەعـس بـوو بـۆ ئەوەى سۆسـیالیزمەکەى خۆى لەو سۆسـیالیزمە 
جیابکاتەوە کە شـیوعیەکان بانگەشـەى بۆ دەکەن، بۆ نموونە لەشـوێنى 
ووشەکانى )النضال- الجهاد- الطبقة العاملة( ووشەى )الكفاح، الشغيلة( 
یـان بەکارهێنـاوە، یـان زۆرتر )الجماهير الكادحة والطبقات الشـعبية(یان 

بـە مانـاى )الطبقة العاملـة( بەکارهێناوە)٣(.
لەهەمانکاتـدا هەریـەک لـەو چەمـک و زاراوانـەى بەعـس هەڵیبژاردوون، 

١ محمد جمال باروت وآخرون، الأحزاب و الحركات القومية العربية، ص٢٦٦.
٢ المصدر نفسه، ص٢٦5.

٣ شبلي العيسمي، حزب البعث العربي الإشتراكي، ص١٦7-١٦٨.

تێگەیشـتنێکى تایبەتیـان هەیـە و ڕاڤەیەکـى بەعسـیانەى بۆکـراوە، )شـعب-
گەل( لاى بەعس گوزارشت لەهەموو تاکەکانى نەتەوەى عەرەب دەکات بە 
جوتیار و کرێکار و بازرگان و پیشەگەر و کارمەندە بچووکەکانەوە، تەنها 
ئەو کەسانە ناگرێتەوە کە قۆرخکارن، قۆرخکار لاى بەعس ئەو کەسانەن 
کـە پاڵپشـتى داگیرکەرانـن و لـە هەوڵـى پارچەپارچەکردنـى کۆمەڵگـەدان، 
ئەمانـە بەبۆچوونـى بەعـس پێویسـتە زۆر بـە تونـدى دژایەتیـان بکرێـت)١(، 
ئـەم لایەنـە گوزارشـتێکى تـرى بەعسـیەکانمان بـۆ ڕووندەکاتـەوە کاتێـک 
دەڵێـن: »خـاوەن بەرژەوەندییـە مـادى و مەعنەویەکان لە فەرمانڕەواکان و 
هەمـوو ئەوانـەى بوونەتـە لەمپەر لـە بەردەم بەدیهاتنى یەکێتى و یەکڕیزى 
لـە  خەبـات  یەکلاکەرەوەیـى  و  بەتونـدى  زۆر  گـەل  پێویسـتە  نەتەوەیـى، 
دژیـان بەرپابـکات، ئـەم خەباتـە لـە چـاو تێبڕینـى گەلەوەنییـە بـۆ مـاڵ و 
سـامانى ئـەو خەڵکانـە، بەڵکـو لەبەر خۆشویسـتنى ژیانێکـە کە ئەمان بوونە 
لەمپـەر لـە بـەردەم گەشـەکردن و پێشـکەوتنییدا«)٢(. ململانێـى چینایەتـى 
لـەم کاتـەدا ڕەهەندێکـى نەتەوەیى بەخۆى دەبەخشـێت سـەرەڕاى ڕەهەندە 
کۆمەڵایەتیەکەى، لەبەرئەوە لە ڕیزبەندى ئامانجەکانى بەعسـدا ئاڕاسـتەى 
خەبـات لـەدژى چینـە قۆرخـکارەکان نییـە، بەڵکـو ڕاسـتەوخۆ دژى هێـزە 

داگیرکارەکانـە کەپاڵپشـتى هێـزە قۆرخـکارەکان دەکـەن«)٣(.

ئەمانـەو چەنـدان چەمکـى تـر، ئەوەمـان بـۆ دەسـەلمێنن کـە ئـەو چەمـک 
و زاراوە سۆسیالیسـتیانەى بەعـس بـەکارى هێنـاون ماناکانیـان ڕوون و 
دیاریکـراو نیـن، بەڵکـو چـۆن لـە بەرژەوەنـدى خۆیاندا بووبێت و سـەرنجى 

خەڵکـى ڕاکێشـابێت بـەو شـێوازە گوزارشـتیان لێـداوە.

پراکتیزەبوونـى سۆسـیالیزم لەدیـدى بەعسـدا، پەیوەسـتە بـە بەدیهاتنـى - ٣
یەکێتـى عەرەبییـەوە، واتە سۆسیالیسـتى بوونـى هەرێمێک یان وڵاتێکى 

١ شبلي العيسمي، حزب البعث العربي الإشتراكي، ص١٦٨.
٢ محمد جمال باروت وآخرون، الأحزاب و الحركات القومية العربية، ص٢٦7.

٣ حزب البعث العربي الإشتراكي، المناهج الثقافي، الكتاب الأول، ص١٠٨. 

عەرەبـى بـە سۆسـیالیزمێکى ناکامـڵ و کەموکـوڕ دەزانێـت، لەبەرئـەوە 
بەعـس بـۆ بەدیهاتنـى ئـەم خەونەى بەپێویسـتى دەزانێـت کەهەوڵبدرێت 
نیشـتمانى  و  بشـکێنرێن  دەسـتکردەکان  بەربەسـتە  سـنورو  گشـت 
عەرەبـى لەداگیرکـەران پاکبکرێتـەوە)١(، چونکـە یەکگرتنـەوەى هەرێمـە 
عەرەبیـەکان مانـاى یەکگرتنـەوەى ووزە و تواناکانـى گـەل و داهـات و 
سـامانە سروشـتى و پیشەسـازییەکانى عـەرەب دەگەیەنێـت)٢(، لێـرەوە 
بەتێڕوانینـى بەعـس ئـەو زەمینـە سـازییە فەراهەمدێـت و پراکتیـزە دەبێـت.
هـاوکات لەگـەڵ گرنگـى یەکێتـى عەرەبـى بـۆ پیادەبوونـى سۆسـیالیزم، 
بەعـس پێیوایـە سۆسـیالیزمیش بنەمایەکـى سـەرەکییە بـۆ پێکهاتنـى ئـەم 

یەکێتییـە و بـە نەمانـى سۆسـیالیزم یەکێتـى عەرەبـی بوونـى نامێنێـت)٣(.
سۆسیالیزمى بەعس سۆسیالیزمى شیوعیەکان بە دژى خۆى دەزانێت - 4

لەوتارێکیـدا  عەفلـەق  ڕوخێنـەرن،  و  فێڵبـاز  شـیوعیەکان  پێیوایـە  و 
بەنێگەتیـڤ  لەبەرئـەوەى  ڕەتدەکەینـەوە  »شـیوعیەکان  نوسـیویەتى: 
دەیانبینیـن و هەوڵـى لـە ناوبردنـى کەسـێتى نەتەوەیـى عـەرەب دەدەن«)4(.
بەمجـۆرە بەعسـیەکان هەوڵـدەدەن خۆیـان لـە مارکسـیزم جیابکەنـەوە 
بەتایبەتـى لـە تێگەیشـتن لـە بیـرى نەتەوەیى و تیۆرى مـادى بۆ ڕاڤەکردنى 
جەختکـردن  لـە  هەروەهـا  بەنەتەوایەتیـەوە،  پەیوەندیـى  و  سۆسـیالیزم 
لەسـەر لایەنە ڕوحى و مەعنەویەکان و سـەربەخۆیى و تایبەتمەندییەکانى 

عەرەب)5(.
کۆمەڵگـەدا - 5 لـە  تـاک  تایبەتیەکانـی  چالاکییـە  بەعـس  سۆسـیالیزمى 

ڕەچاودەکات، بەمەرجێک ملکەچى یاسـاکانى پەرەسـەندنى سۆسیالیزم 
١ محمد جمال باروت وآخرون، الأحزاب و الحركات القومية العربية، ص٢٦٨.

٢ حزب البعث العربي الإشتراكي، المنهاج الثقافي المركزي، الكتاب الثاني، ص١5٦.
٣ المصدر نفسه والصفحة.

4 محمد جمال باروت وآخرون، الأحزاب و الحركات القومية العربية، ص٢٦٩.
5 شبلي العيسمي، حزب البعث العربي الإشتراكي، ص١٨4.

ماکـى  ئەگـەر  ڕەتناکاتـەوە  تایبەتـى  خاوەندارێتـى  لەبەرئـەوە  بێـت، 
دەزانێـت)١(.  تاکـى  مافێکـى سروشـتى  بـە  بەڵکـو  نەبێـت،  قۆرخـکارى 

بونیاتنانـى  هەوڵـى  بەعـس  سۆسیالیسـتیەى  دەوڵەتـە  ئـەو  لێـرەوە 
لەبـەردەم  بەربەسـتە  و  تاکـە  مافەکانـى  پاراسـتنى  مسـۆگەرى  دەدات 
هەمـوو کردارێکـى قۆرخکاریـى، هەروەهـا داهـات و سـامانە نەتەوەییـەکان 
بەیەکسـانى لەنێـوان تاکەکانـى نەتـەوەى عەرەبـدا دابەشـدەکات، بەجۆرێـک 

دابینبـکات)٢(. و  مسـۆگەر  ڕۆژانەیـان  گوزەرانـى 

تایبەتـى  خەسـڵەتى  و  سـیما  بەعـس  سۆسـیالیزمى  تـر  بەمانایەکـى 
خـۆى هەیـە، تێگەیشـتنى بەعـس لـە سۆسـیالیزم و ڕاڤەکردنـى چەمکەکانـى 
جیاوازییەکـى زۆرى لـە ڕاڤـەى مارکـس هەیـە بـۆ سۆسـیالیزم. هەوڵدەدات 
چەمک و پێناسـەکان، تەنانەت فۆڕمى ئەو چەمکانە لە مانا ڕەسـەنەکانیان 
دابڕنێت و لەدیدێکى ناسیۆنالسـتانەوە پێناسـەى بەعسـیانەى بۆ دابڕێژێت، 
و  حـزب  بەرژەوەندییەکانـى  خزمەتـى  بـۆ  میکانیزمێـک  ببێتـە  بەجۆرێـک 

بەدیهێنانـى خەونەکانیـان.

پسـپۆڕو  ڕەخنـەى  لـە  زۆر  ڕووبـەڕووى  بەعـس  سۆسـیالیزمى 
ئـەم  لەڕێگـەى  هەوڵـدراوە  بۆتـەوە،  سۆسـیالیزم  بـوارى  شـارەزایانى 
بەعسـیزم  ئایدیۆلۆژیـاى  نـاو  دژیەکەکانـى  و  ناکـۆک  خاڵـە  ڕەخنانـەوە 

سـەر. بخرێتـە  تیشـکى  و  دیاریبکرێـت 

لـە  بەعسـدا  سۆسـیالیزمى  لـە  دژ  خاڵـى  پێیوایـە  عەلـوش(  )ناجـى 
پیرۆزکردنى خاوەندارێتى تایبەتى لەلایەک، هاوکات پێشـنیارى سسـتمێکى 
سۆسـیال بـۆ کۆمەڵگـە و هەوڵـدان بـۆ پیادەکردنـى ئەگـەر بەزۆریـش بێـت 
لەلایەکى ترەوە سـەرهەڵدەدات، چونکە ئەم جۆرە سسـتمە لەگەڵ ئازادییە 
خاوەندارێتـى  بەعسـیەکان  دەڵێـت:  هەروەهـا  نایەتـەوە.  تاکەکەسـیەکاندا 

١ حزب البعث العربي الإشتراكي، الأحزاب و الحركات القومية العربية، ص١١٠.
٢ المصدر نفسه، ص١١١.

تایبەتـى بـە هاندەرێکـى خودیى دەزانن بۆ چالاکیە ئابوورییەکان، لەکاتێکدا 
خەڵکانێکـن  کۆمەڵایەتییـەکان  چالاکییـە  خـاوەن  پیشـانماندەدات  واقیـع 

خاوەندارنیـن: زانایـان، ئەدیبـەکان، خوێنـدکاران، فەرمانبـەران، ... تـاد)١(.

)محەمـەد زعبـى( ئامـاژە بـۆ ئـەوە دەکات کـە سروشـتى ناسیۆنالیسـتى 
بەعـس بـەردەوام هەیمەنـەى لەسـەر لایەنـە سۆسیالسـتیەکەى کـردووە)٢(، 
سەرەڕاى ئەمانە زۆر ڕەخنەى تر لە سۆسیالیزمى بەعسدا دەدۆزرێتەوە، 
بەتایبەتى لە شێواندنى چەمکەکان و گۆڕینى مانا ڕەسەنەکانیان، هەروەها 

لێڵى و شـاراوەیى ئەو سۆسـیالیزمەى بەعس بانگەشـەى بۆ دەکات.

لەلایەکـى تـرەوە، پەیوەندیـی دوولایەنـەى نێـوان دروشـمەکان لەلایـەن 
بنەمـاى  دەکاتـە  سۆسـیالیزم  کـە  کاتێـک  ڕووننەکراوەتـەوە،  بەعـس 
بەرجەستەبوونى ئازادیى و یەکێتى خاکى عەرەب، لەهەمان کاتدا ئازادیى 
سۆسـیالیزمى  بەدیهاتنـى  گرنگـى  بنەمـاى  بـەدوو  دەکاتـەوە  یەکێتـى  و 
لـەم  هەریـەک  شـوێنى  و  پەیوەندییـە  ئـەم  ڕایەڵەکانـى  بـەڵام  عەرەبـى، 

دیارینـاکات. بەرانبەرەکەیـدا  لـە  چەمکانـە 

کەسـەکان  زۆرجـار  و  قۆنـاغ  بەپێـى  بەعـس  هەروەهـا سۆسـیالیزمى 
تێگەیشـتنیان بـۆ چەمکەکـە گـۆڕاوە، یـان لەکاتـى دابەشـبوونى بەعـس و 

گۆڕیـوە.  هەڵوێسـتیان  ناکۆکـەکان  باڵـە  جیابوونـەوەى 

١ محمد جمال باروت وآخرون، الأحزاب و الحركات القومية العربية، ص٢٢٣.
٢ المصدر نفسه، ص٢٢٦.

باسی دووەم

ناسيۆناليزمى بەعس

بیـرى  گەشـەکردنى  قۆناغـى  نۆزدەهـەم،  سـەدەى  دووەمـى  نیـوەى 
نەتەوەیـى نەتـەوە ژێردەسـتەکانى دەوڵەتـى عوسـمانى بـوو، ئـەم نەتەوانـە 
بەمەبەسـتى  و  جۆراوجـۆردا  کاریگەریـى  لەژێـر  و  بەجۆرێـک  هەریـەک 
بەهێزکردنـى هۆشـیارى نەتەوەیـى تاکەکانیـان، کەوتنـە پێکهێنانـى پـارت و 

نهێنـى. ڕێکخـراوى 

ئـەم  بـۆ  دەگەڕێتـەوە  عەرەبـی  ناسـیۆنالیزمى  سـەرهەڵدانى  مێـژووى 
سـەردەمە، لـەم ماوەیـەدا چەندیـن پـارت و ڕێکخـراوى نەتەوەییـان پێکهێنا، 
)١٨47(دا  سـاڵى  لـە  بەنهێنـى  یـان  الأدبـي(  )منتـدى  ڕێکخـراوى  لەوانـە 
دروسـتکرد و وەک یەکەم هەوڵى عەرەبى لەم مەیدانەدا بەرجەسـتەبوو)١(.

نەتەوەکانـى  ناسـیۆنالیزمى  هاوشـێوەى  عەرەبـی،  ناسـیۆنالیزمى 
زیاتـرى  و خەمڵینـى  پەرەسـەندن  یەکـەم  جیهانـى  دواى جەنگـى  لـە  تـر، 
بەخـۆوە بینـى، بەتایبەتـى پـاش گەڕانـەوەى چەند کەسـایەتیەکى عەرەب لە 
هەندەرانـەوە ئـەم دیاردەیـە زیاتـر ئاشـکرا بـوو، دیارتریـن کەسـانێک لـەم 
بـوارەدا ئاماژەیـان بـۆ بکرێـت، بەتایبەتـى لـە چلەکانـى سـەدەى بیسـت و 
دواتـردا )ناسـیف یازجـى، بوتـروس بوسـتانى، قوسـتەنتین زەریـق، میشـیل 

١ أحمد حسين يعقوب، المصدر السابق، ص57 -5٨.

عەفلـەق، سـەڵاحەدین بەیتـار( بـوون)١(.

ناسـیۆنالیزمى بەعـس لەپێـش و کاتـى جەنگـى جیهانـى دووەمـدا، زیاتـر 
دروشـمەکانى  بـووە،  بوونـدا  بەجەمـاوەرى  و  خۆناسـاندن  هەوڵـى  لـە 
لەژێـر  عەرەبیـەکان  وڵاتـە  زۆرى  بەشـێکى  کـە  بارودۆخەکەیـان  بەپێـى 
و  ڕزگاریخوازانـە  بـوون،  ڕۆژئاواییـدا  و  ئەوروپـى  وڵاتانـى  مانداتـى 
ئـازادى بـووە، هـاوکات لـە دەرەنجامـى تەوژمـى سۆسیالیسـتانەى جیهانـى 
دژى  خەباتـى  عەرەبـى  ناسـیۆنالیزمى  ناوچەکـەدا،  لـە  بڵاوبوونـەوەى  و 

دەسـتپێکردووە.  داگیرکـەران  و  ئیمپریالیـزم 

لـەم هێـز و  ئایدیۆلۆژیـاى بەعسـیزم، دەرەنجامـى بەشـێک  پێکهاتـەى 
بارودۆخـەى بەسـەرەوە بـوو، بـەڵام تێڕوانیـن و بانگەشـەکانى بەعـس لـە 
بـوارى نەتەوەیـدا سـیما و خەسـڵەتێکى تایبەتـى پێـدراوە، کـە جیاوازییەکـى 
دیـارى لەگـەڵ ڕێکخـراوە نەتەوەییەکانـى ئـەو سـەردەمەى دنیـاى عەرەبیدا 

هەبوو.

 تێگەیشتنى بەعس بۆ چەمکەکانى )نەتەوە-نەتەوایەتى )ناسیۆنالیزم(- 
دەوڵەتـى نەتەوەیـى( و بنەمـاى هەریـەک لـەم چەمکانـە، تێگەیشـتنێکە لـە 

دیـدگاى تـردا بەهەمـان مانـا نادۆزرێنـەوە.

لـە  جـار  زۆر  نەتەوەییـەکان  چەمکـە  بـۆ  بەعـس  تێگەیشـتنەى  ئـەم 
و  دروشـم  کۆمەڵێـک  بەجۆرێـک  دەرهێنـاوە،  سـەرى  توندڕەویـەوە 
بانگەشـەى نازیانـە و فاشـیانەیان کردۆتـە بـڕوا و ڕێبـازى فیکـرى)٢(، بـۆ 
نمونـە گوزارشـتى )العروبـة فـوق الجميـع( و )البعث دينـي والعروبة مذهبي( 

دەڵێـت: کاتێـک  یـان ووتـەى شـاعیر 

آمنت بالبعث ربا لاشريك له وبالعروبة دينا ماله ثانآمنت بالبعث ربا لاشريك له وبالعروبة دينا ماله ثان

١ المصدر نفسه، ص٦5 ومابعدها؛ سمير الخليل، جمهوریة الخوف، ص٢4٠.
٢ حسن السعيد، نواطير الغرب، ص٣7.

)نەتـەوە- بـۆ  تایبەتـى  دیـدگاى  و  تێڕوانیـن  )بەعـس(  لەسـەرەتاوە 
الأمـة(ى عەرەبـى هەیـە، )عەفلـەق( نەتـەوەى عـەرەب بەنەتەوەیەکـى زۆر 
دێریـن دەبینێـت و دەڵێـت: »ئـەم نەتەوەیـە؛ کـە هەنووکـە لـە ڕاپەڕیـن و 
بێداربوونەوەدایـە، لەدایکبـووى ئەمـڕۆ نییـە، بەڵکـو پێـش هـەزاران سـاڵ 
هەبـووە، یەکێتـى و ڕەسـەنایەتى و ڕەگـەز دیارتریـن خەسـڵەتەکانى بوون، 

کـە بەزمانـى سـتاندار و مێـژوو و کولتـورى هاوبـەش گۆشـبووە«)١(.

ئەم پێناسـەى بەعس بۆ نەتەوەى عەرەب، بڕیاردانە لە بەعەرەبکردنى 
هەمـوو ئـەو ڕەگـەز و نەتـەوە جیاوازانـەى لـەو خاکەدا ژیاون کە ئێسـتا بە 
نیشـتمانى عـەرەب نـاو دەبرێـت، واتـە بەعەرەبکردنـى بابلـى و سـۆمەرى و 
فیرعەونـى و... هتـد، بەمانایەکـى تـر ئـەم تێگەیشـتنەى بەعـس بـۆ )نەتـەوە( 
هاوتـا لەگـەڵ پێناسـەى )گـەل- شـعب( دێتـەوە. ئەمـە سـەرەڕاى ئـەوەى 
بەعەرەبکردنـى نەتـەوە کۆنـەکان، بەعەرەبکردنى ئەو ژیار و شارسـتانێتیە 

کۆنانـە دەگرێتـەوە کـە لەلایـەن ئـەم نەتەوانـەوە بنیاتنراون.

ئـەم تێگەیشـتنەى بەعـس دواتـر جۆرێـک لـە گۆڕانکاریـى بەسـەردا دێت 
و نەتـەوە بـە ئـەو کۆمـەڵ و چینە شۆڕشـگێڕانە لە قەڵەمدەدات کە بوونەتە 
کەرەسـتەى شـۆڕش، واتـە ئـەو جەمـاوەرە بـە ڕێکخـراو و ڕەشـۆکییەوە 
بناغـەى شـۆڕش پێکدەهێنـن)٢(، بەهەمـان شـێوە ئـەم پێناسـەیە خـۆى لـە 
پێناسـەى )گـەل(دا دەبینێتـەوە، ڕەگـەزى سـەرەکى بـۆ دەروەسـتیی تاک بە 

نەتـەوەى عـەرەب بەشـداربوونیەتى لـە ڕیـزە شۆڕشـگێڕەکان. 

بەعسـیەکان لـە سـەرەتاوە هەوڵیانـداوە جیـاوازى لـە نێـوان دوو لایەندا 
بکـەن )بیـرى نەتەوەیـى- فكـرة القوميـة( لـە بەرانبـەردا )تیـۆرى نەتەوەیى-
بیـرى  نەتەوەیى}مەبەسـت  »بیـرى  دەڵێـت:  )عەفلـەق(  القوميـة(،  النظريـة 
نەتەوەیـى عەرەبییـە{ خـۆى لـە خۆیـدا بوونێکـى بەڵگەنەویسـت و نەمـرە، 

١ مشيل عفلق، المصدر السابق، ص٩٨.
٢ سمير الخليل، جمهوریة الخوف، ص٣٦7.

ئەندازەیەکـە لـە خۆشەویسـتى، چونکـە بیـرى نەتەوەیى پێش هەمووشـتێک 
خۆشەویسـتییە، بەڵام تیۆرى نەتەوەیى عەرەبى پێویسـتى بە دروسـتبوون 
و پێکهاتـن هەیـە، لـە کاتێکـدا بیرى نەتەوەیى تەنها پێویسـتى بە بوژاندنەوە 

و زیندووکردنـەوە هەیـە«)١(.

کـە  قەڵەمـدەدات  لـە  فكـرة(ە  )بیـر-  بـەو  )نەتـەوە(  عەفلـەق  لێـرەوە 
بەڵگەنەویسـت و نەمـرە بەدرێژایـى مێـژوو، سروشـتێکى خۆڕسـکى هەیـە 
کـە پێویسـتە ئـەم سروشـتە هانبدرێـت و تـۆخ بکرێتـەوە، بـەڵام چۆنیەتـى 
کارکـردن و میکانیزمـى ڕێکخسـتن و هاندانـى ئـەم )بیـر(ە لاى عەفلـەق، کـە 
پێویسـتى بـە دروسـتکردن و داڕشـتن هەیـە خـۆى لـە )تیـۆرى نەتەوەیـى 

دەبینێتـەوە. عەرەبـى(دا 

ئـەم تێگەیشـتنەى بەعـس بـۆ )نەتـەوە- الأمـة( بەمانـاى )گـەل- شـعب( 
دواجـار لـە پرنسـیپە گشـتییەکانى حزبـدا بەرجەسـتە بـووە، بـۆ نموونـە لـە 
مـادەى )١٠(دا بـەم جـۆرە گوزارشـت لـە تاکـى عەرەبـى دەکات: »عـەرەب 
ئـەو کەسـەیە زمانـى عەرەبـى بێـت و لـە خاکـى عەرەبیـدا بـژى و پـەرە بـە 
گوزەرانـى بـدات و بـڕواى بـە عەرەببوونـى ڕەچەڵەکـى خـۆى هێنابێـت«)٢(.

لـەم دەقـەوە فراوانـى سـنورى نەتـەوەى عـەرەب و بنەماکانـى نەتەوەى 
عـەرەب داڕێـژراوە، مەرجـى ئینتیمـا بـۆ نەتـەوەى عـەرەب ڕەگـەز و خوێـن 
واتـە دەکرێـت  تـاک،  دراوەتـە دەسـت خواسـتى  ئـەم لایەنـە  بەڵکـو  نییـە، 
فارسـێک یـان تـورک یـان هەرنەتەوەیەکـى تـر بڕیـار لـە بەعـەرەب بوونـى 
خـۆى بـدات، ئەگـەر لەخاکـى عەرەبـدا بـژى و بتوانێـت بەزمانـى عەرەبـى 
بدوێـت)٣(، لێـرەوە زیاتـر مەبەسـتى )عەفلەق( ڕوون دەبێتەوە کاتێک دەڵێت: 
»نەتەوایەتـى عەرەبـى لەسـەر بنەمـاى ڕەگـەز و خوێـن بونیـات نەنـراوە، 

١ محمد جمال باروت وآخرون، الأحزاب و الحركات القومية العربية، ص٢4٠-٢4١.
٢ د. إليــاس فــرح، مقدمــة فــي دراســة المجتمــع، ص4٨؛ بــدر الديــن مدثــر، البعــث ومســألة الجنــوب فــي 

ــة )آفــاق عربيــة(، الســنة الثالثــة، العــدد )٨(نيســان١٩7٨، ص١٣. الســودان، مجل
٣ منشورات مديرية الثقافة، المسار الإنساني للبعث، مطبعة جامعة الموصل، ص٢٩-٣٠.

بەڵکو لەسەر بنەماى مێژوو و کولتورى هاوبەش و زمان و بەرژەوەندیى 
هاوبـەش بونیاتنـراوە، هەروەهـا لـە بەرگریکـردن لـە یەک خاک و نیشـتمان 

و هەوڵـدان بـۆ پێکهێنانـى داهاتویەکـدا خـۆى بەرجەسـتە دەکات«)١(.
سـەبارەت بـە تێگەیشـتنى بەعـس بـۆ تیـۆرى نەتەوەیـى، دەکرێـت بڵێیـن 
بەعـس پێناسـەیەکى دیـارى نییـە، نـاوەڕۆک و مانـاى ئـەم چەمکـەش بـە 
پێـى بـارودۆخ و کێشـەکان دەگۆڕێـت، لەبەرئـەوە بەعـس گوزارشـتدان لـە 
بنەمـا نەتەوەییـەکان و دیاریکردنـى میکانیزمـى خەبـات بـە پراکتیزەکردنـى 
و  سۆسـیالیزم(  ئـازادى،  )یەکێتـى،  دروشـمەکانى  دەبینێـت،  تیـۆرە  ئـەو 
ڕایەڵەکردنیان بە یەکترییەوە بە ئەو میکانیزمە گونجاوە لە قەڵەمدەدات)٢(.
)عەفلـەق( دەخوازێـت بیـرى نەتەوەیـى عەرەبـى نەبێتـە مەعریفەیەکـى 
هەوڵـدەدات  لێـرەوە  هەسـتێک،  و  سـۆز  گشـت  لـە  ئەبسـتراکت  تیۆریـى 
و  حوسـەرى  )سـاتع  لـە  بـاس  ئامێـزدا  ڕەخنـە  چوارچێوەیەکـى  لـە 
قوسـتەنتین زەریـق( بـکات و دەڵێـت: »ئەترسـم نیشـتمانپەروەریى و گیانى 
لۆژیکـى و گوزارشـتى  ببێتـە مەعریفەیەکـى  ئێمـەدا  لـە  نەتەوەپەروەریـى 
سـەرزارەکى، کە وامان لێبکات هەسـت و سـۆزمان بەرە و سـاردبوونەوە 
ببات، بەجۆرێک هەندێک لە بیریارەکانمان ئاستى پەیوەستەگى و بڕوایان 
بـە نەتەوایەتـى لـە ڕێـژەى پابەندبـوون و بەهێـزى پێناسـەکانیاندا دەبینـن، 
لەکاتێکـدا بڕواهێنـان بـە نەتەوایەتـى پێـش مەعریفـە دەکەوێـت و پێناسـەى 

دەکات«)٣(. بـۆ 
چەمکـى  دوو  نێـوان  لـە  جیاوازیـى  هەوڵـدەدات  بەعسـیزم  بەمجـۆرە 
)تیـۆرى نەتەوەیـى( و )بیـرى نەتەوەیى( عەرەبیدا بکات، دواجار بڕیاربدات 
)نەتـەوە(: »کۆمەڵێکـى ژمارەیـى تاکـەکان نییـە، بەڵکو بیرێکـە لەم کۆمەڵەدا 
یـان بەشـێکى ئـەم کۆمەڵـەدا بەرجەسـتە دەبێـت، نەتـەوە بەکەمبوونـەوەى 

١ بدر الدين مدثر، البعث ومسألة الجنوب، ص١4.
٢ حزب البعث العربي الإشتراكي، المنهاج الثقافي المركزي، الكتاب الثاني، ص١٢٦-١٢7.

٣ سمير الخليل، جمهوریة الخوف، ص٢٩4.

و  کەمـدەکات  بیـر  بـە لاوازبوونـى  بەڵکـو  کەمنـاکات،  تاکەکانـى  ژمـارەى 
لاوازدەبێـت، پیـرۆزى ژمـارەى تاکـەکان لـەوەوە سـەرچاوە دەگرێـت، کـە 
ناوەنـدى بەرجەسـتە بوونـى بیـرى نەتەوەییـە، چونکـە بیـر وەک تۆوێـک لە 
ناخـى گشـت تاکێکـى ئـەم نەتەوەیـە بوونـى هەیـە«)١(. بەعـس هەوڵـدەدات 
ناسیۆنالیزمەکەى پێناسەبکات و تیۆریزەى بکاتەوە، هاوکات ئەو قۆناغانە 

دیاریبـکات کـە ئـەم ناسـیۆنالیزمە پیایـدا تێدەپەڕێـت و گەشـەدەکات.

بـەر  ئێمـە  »نەتەوایەتـى  دەڵێـت:  )عەفلـەق(  نەتەوایەتیـدا  پێناسـەى  لـە 
لـە ڕووە مـرۆڤ  ئـەم گوزارشـتە  لـە هەمـوو شـتێک خۆشەویسـتییە«)٢(. 
هـەر  سروشـتیى  مافـى  و  دەنوێنێـت  جـوان  وێنەیەکـى  دۆسـتیەکەیەوە، 
تاکێکـە نەتەوەکـەى خـۆش بوێت و هەوڵبدات بیکاتە پێشـەنگ و پێشـڕەوى 
مرۆڤایەتـى لـە بـوارى ژیـار و شارسـتانێتى و کولتورییـدا، بـەڵام دواتـر 
کەسـەى  »ئـەو  دەڵێـت:  و  ڕووندەکاتـەوە  بـۆ  زیاتـر  پێناسـەیەمان  ئـەم 
خۆشەویسـتى دەکات لە هۆکارى ئەو خۆشەویسـتییە ناپرسـێتەوە، ئەگەر 
بیەوێـت بپرسـێت ئـەوا شـتێک نادۆزێتـەوە پرسـیارى لێبـکات، ئەو کەسـەى 
خۆشەویسـتى  ئاشـکرا  هۆکارێکـى  و  هانـدەر  بوونـى  بەبـێ  نەتوانێـت 
ئـەو  شـێوەیە  بـەم  دەمرێـت«)٣(،  ناخیـدا  لـە  خۆشەویسـتییەکەى  بـکات، 
خۆشەویسـتییەى )عەفلـەق( باسـى دەکات بـە مانـا مرۆیـى و جوانەکـەى 
هـەر  بـۆ  بەعسـەوە  لەلایـەن  وەڵامێکـە  ئـەم خۆشەویسـتییە  بەڵکـو  نییـە، 
لـە ڕەفتـار و هەڵوێسـتەکانى بـکات، کوێرکردنـى تاکـى  کەسـێک پرسـیار 
عەرەبـە لـە بەرانبـەر گرتنەبـەرى هـەر میکانیزمێکـى شـیاو و نەشـیاو لـە 

نەتـەوەدا. باڵابوونـى  پاراسـتن و  پێنـاو 

و  لـە مەشـروع  پرسـیار  کـە  مەترسـیدارە،  هێنـدە  بیرکردنەوەیـە  ئـەم 
نامەشروع بوونى هیچ هەڵوێست و پلانێک ناکات لە پێناو بەرجەستەکردنى 

١ محمد جمال باروت وآخرون، الأحزاب و الحركات القومية العربية، ص٢4١.
٢ مشيل عفلق، المصدر السابق، ص٩٨.

٣ سمير الخليل، جمهوریة الخوف، ص٢٩4.

ئامانجەکانـدا، هـاوکات ترسـى پرسـیارکردن دەخاتـە نـاو دڵـى تاکەکانـى 
نەتـەوە، چونکـە هـەر خۆشەویسـتیەک بـە هۆکاربێت سـەرەنجامى مردن و 

لەناوچـوون دەبێـت.
بـۆ  سـەرچاوە  دەبێتـە  دواتـر  پێشـەنگە()١(،  )خۆشەویسـتى  لەبەرئـەوە 
نەتەوەیـى،  مەعریفەیەکـى  داڕشـتنى  و  بنەمـاکان  و  پێناسـە  دیاریکردنـى 
ئـەم هەڵوێسـتەى )عەفلـەق( بەجۆرێـک لـە جـۆرەکان سروشـى لـە ئایینـى 
مەسـیحى وەرگرتـووە بـۆ مەبەسـتێکى دنیایـى، کـە هیـچ بیریارێکـى تـرى 
عـەرەب ئەنجامـى نـەداوە، ئەمـەش خـۆى لەخۆیـدا بـە عەقیدەکردنـى ئـەم 

لـە چوارچێـوەى ئایینێکـى نوێـدا)٢(. ڕێبازەیـە و داڕشـتنەوەیەتى 
بەعـس هەوڵیـداوە ئـەم خۆشەویسـتیە بکاتـە بناغـە بـۆ دروسـتبوونى 
ئـەو هەسـتەى کـە دواتـر بـە )ڕوحـى عەرەبـى( نـاوى دەبـات و بەدیهێنەرى 
بیروباوەڕێکـى نەتەوەییـە لـە تاکەکانـدا. لـەم قۆناغـەدا )عەفلەق( دەنوسـێت: 

»ئێمـە نماینـدە و نمایشـى ڕوحـى عەرەبـى دەکەیـن«)٣(.
گەشـە  قۆنـاغ  بەسـێ  بەعـس  لاى  نەتەوەیـى  بیروبـاوەڕى  بەمجـۆرە 
دەکات و کامڵ دەبێت، لە سەرەتاوە )خۆشەویستى(ە، ئەم خۆشەویستییە 
لاى بەعـس وەڵامـى گشـت پرسـیارەکانى تـاک دەداتـەوە، دواجـار ڕوحێکى 
عەرەبـى بـە تاکـەکان دەبەخشـێت، ئـەم ڕوحـە ئـەو سـەنگى پێوانـە کردنەیە 
کە گشـت دیاردە و شـتەکانى پێ دەخوێنرێتەوە، دواتر دەبێتە خوڵقێنەرى 
بیروباوەڕێکـى بەهێـزى نەتەوەیـى، چونکە ئەم ڕوحە چەمکێکى هەمەلایەن 

دەگرێتـەوە، ڕوحـى مێژوویـى و کولتـورى و... هتـد لەخـۆ دەگرێـت.
ناتوانرێـت  کـە  سـەرەکییە  پایەیەکـى  عەفلـەق  لاى  بیروبـاوەڕە  ئـەم 
فەرامـۆش بکرێـت بـۆ جێبەجێکردنـى ئامانجـەکان، لەبەرئـەوە دەنوسـێت: 
»ئەگـەر پێمـان بڵێـن ئەمـڕۆ یـان هـەر کاتێکـى تـر دەوڵەتێکـى عەرەبیتـان 

١ سمير الخليل، جمهوریة الخوف، ص٢٩5.
٢ المصدر نفسه، ص٢٩٦.
٣ المصدر نفسه، ص٢٩7.

بەرجەسـتە  تێـدا  بەعسـى  ئامانجەکانـى  گشـت  کـە  دەنێیـن،  بونیـات  بـۆ 
بێـت، بـەڵام )بیـرو بـاوەڕ( لـە ژیانـى ئـەو کەسـانەدا بوونـى نابێـت کـە ئـەو 
دەوڵەتـە پێکدەهێنـن، دەڵێیـن پێمـان باشـترە وەک نەتەوەیەکـى دابەشـکراو 

و داگیرکـراو و ژێـر دەسـت بمێنینـەوە.«)١(. 

پیـرۆزى ئـەم ئیمانـە لـە پیرۆزى ڕۆحەوە سـەرچاوەى گرتـووە، چونکە 
کارى  مـادى  ئامرازێکـى  و  هـۆکار  هیـچ  شـتەکانە،  هەمـوو  ئەسـڵى  ڕوح 
تێنـاکات و دروسـتکەرى گشـت لایەنێکـە)٢(، )ئیمان-بیروبـاوەڕ( یـەک لـەو 
پێکهاتـە ئەفسـوناویانەیە، کـە موعجیـزە ئاسـا هەمـوو لایەنـە خراپـەکان بـە 

چـاک، ناکۆکیـەکان بـۆ تەبایـى و یەکڕیـزى دەگۆڕێـت.

ئـەم ئیمانـەى بەعـس بناغـەى بـۆ داڕشـتووە، خاوەنـى پەیامێکـى نەمـرە 
کـە خـۆى لـە دروشـمى )نەتـەوەى عەرەبـى یەکێکـە و خاوەنـى پەیامێکـى 
نەمـرە(دا خـۆى بەرجەسـتە دەکات، لـەم ڕوانگەیـەوە عەفلـەق دەنوسـێت: 
»پەیامـى عـەرەب، ئیمانـە بـەر لە هەموو شـتێک، هیچ شـتێک لـە پایەى کەم 
ناکاتـەوە و لەکـەدارى نـاکات، ڕاسـتیەکى چەسـپاو و بەڵگـە نەویسـتە و 
پێـش گشـت زانیاریـەک دەکەوێـت، هەرشـتێکى بەڵگە نەویسـتیش پێویسـتى 
بـە بەڵگـە و پاسـادانکردن نییـە، ئـەم ئیمانـە لـە دڵدایـە و بـە یەکجـار ژیـرى 

مـرۆڤ کۆنتـرۆڵ دەکات«)٣(.

ناوەڕۆکـى پەیامـى عەرەبـى گەیشـتنە بـە ئاسـتێک کـە تیایـدا ئامانجـە 
بـاڵاکان لـە واقعـدا بەرجەسـتە دەبـن، کۆمەڵگەیەکـى عەرەبـى ئـازاد بونیـاد 
دەنێـت کـە بارودۆخێکـى لەبـار بـۆ تاکەکانى دەڕەخسـێنێت بـۆ ئەوەى توانا 
و بەهرە کەسیەکانیان پەرەپێبدەن و ژیارى عەرەبى بەرە و پێش ببەن)4(.

١ مشيل عفلق، في سبیل البعث، بدون المطبعة و مکان الطبع والسنة، ص١١.
٢ المصدر نفسه، ص٦5.

٣ مشيل عفلق، المصدر السابق، ص٩7.
4 حزب البعث العربي الإشتراكي، المنهاج الثقافي المركزي، الكتاب الثاني، ص١٣٢.

ئــەوەى جێــگاى ســەرنج و تێڕامانــە لــەم پەیامــەدا، بریتییــە لــەوەى 
ــد پەیامێــک دەکات کــە دواجــار پەیامێکــى نەمــر  ــە چەن کــە بەعــس بــاس ل
عەرەبــى  کۆمەڵگــەى  پێویســتیەکانى  و  بــارودۆخ  بەپێــى  پێکدەهێنــن، 
ــەوە دەبینیــن زۆر  ــەم پەیامــەش دەگۆڕێــت، لەبەرئ خواســت و داواکانــى ئ
ــە  ــەم پەیام ــدێ جــار ئ ــرە هەن ــى دروســتدەبێت، بگ ــى و تێکەڵ جــار ئاڵۆزی
ــک وەک پەیامــى ئیســلام  ــى عــەرەب و جارێ ــرى نەتەوەی ــک وەک بی جارێ

لێکــراوە)١(. گوزارشــتى 

بەمانایەکـى تـر ئـەو پەیامـەى بەعـس بانگەشـەى بـۆ کـردووە، قۆنـاغ و 
هەلومەرجـە مێژوویـى و کۆمەڵایەتیـەکان پێناسـەى دەکـەن و چەمکەکـەى 
دیارى دەکەن، پێکهاتەکەشـى لاسـتیکى و ناجێگیرە و شـێوەیەکى گۆڕاوى 
هەیـە بـە جۆرێـک توانـاى لەخۆگرتنـى گشـت دیـاردە و بیرۆکەیەکـى هەیـە 

ئەگەرچـى دژیەکیـش بن.

بـەڵام دوا گوزارشـتى بەعـس لـە شـکڵبەندى پەیامـى نەمـرى عـەرەب، 
بریتییـە لـە )یەکێتى-ئازادى-سۆسـیالیزم()٢(، هـاوکات بەعـس هەوڵیـداوە بە 
بنەمایەکـى شۆڕشـگێڕییەوە پراکتیـزەى میکانیـزم و بنەماکانـى نەتەوایەتـى 
عەرەبـى بـکات، لێـرەوە خەسـڵەتێکى داهێنەرانـە بەخۆیـان دەدەن لـەوەدا 
دروشـمى  توانیویانـە  عەرەبـن،  نەتەوەیـى  مەیدانـى  نێـو  هێـزى  تاکـە  کـە 

شۆڕشـگێڕیى بڵنـد بکـەن بـۆ بەدیهێنانـى خواسـتەکانى نەتـەوە)٣(.

گیانى شۆڕشگێڕیى عەرەب لاى بەعس بەرەو لاوازى و ساردبوونەوە 
ڕۆیشـتووە، ئـەم لایەنـەش هـۆکارى تایبەتـى هەبـووە، هـەر لـە دابەشـبوون 
و سـەرهەڵدانى ناکۆکیـە ناوخۆییـەکان و بازرگانیکردنـى هەندێک لە خەڵک 
بـە کولتـور و بەهـا نەتەوەیـى و کۆمەڵایەتیەکانـەوە، تاپلانـى داگیرکـەران 
١ بڕوانــە} محمــد جمــال بــاروت وآخــرون، الأحــزاب و الحــركات القوميــة العربيــة، ص٢4١؛ حــزب البعــث 

العربــي الإشــتراكي، المنهــاج الثقافــي المركــزي، الكتــاب الثانــي، ص١٣١-١٣٢{.
٢ محمد جمال باروت وآخرون، الأحزاب و الحركات القومية العربية، ص٢4١.

٣ د. إلياس فرح، مقدمة في دراسة المجتمع، ص4٩.

و...هتـد، ئـەم لایەنانـە هۆکاربـوون بـۆ ئـەوەى بەعـس وەک بزوتنەوەیەکـى 
شۆڕشـگێڕى نەتەوەیـى، وەک هێزێـک کـە پەیامـى ڕزگاریى و چارەسـەرى 
گشـتى و یەکلاکەرەوەیـە بـۆ گشـت کێشـە و گرفتـەکان، خـۆى پێناس بکات 
لـە  گرفتانـە  ئـەم  بـۆ  بەعسـیش  چارەسـەرى  خەبـات،  گۆڕەپانـى  بێتـە  و 
سـەرەتاوە بریتییـە لـە کودەتـا، کودەتـا بـە مانـاى هەڵگێڕانـەوە و لەڕیشـە 
دەرکێشـانى گشـت دەرد و نەخۆشـیەکان و چاککردن و چارەسەرکردنیان 

بەخێراتریـن شـێوە و کەمتریـن کاتـى پێویسـت)١(.

ئـەم پرۆسـەیەى بەعـس ئامـاژەى بـۆ دەکات سـەرەتا ناخـى تاکەکانـى 
نەتەوە، پاشان دام و دەزگا و پێکهاتە کۆمەڵایەتى و ئابووریى و سیاسیى 
و کولتوریـەکان دەگرێتـەوە)٢(، بـەم جـۆرە ئەتوانیـن دیارتریـن خەسـڵەت و 
کارەکتەرەکانـى ناسـیۆنالیزمى بەعـس لـە چەنـد خاڵێکـدا وێنـا بکەیـن کـە 

دیارترینیـان ئەمانـەن: 

1. ئيسلام و ديدى ناسيۆنالستانەى بەعس:
لەگـەل ئـەوەى بەعسـیەکان بانگەشـەى عەلمانیانەیـان دەکـرد، بـەڵام لـە 
هەوڵـى ئەوەدابـوون )ئیسـلام( وەک بەشـێک لـە کولتـورى عـەرەب و وەک 
مێژوویەکى پڕشـکۆ و باڵادەسـتى عەرەبى، بکەنە پێکهاتێکى فەنتازیکراوى 
لـە پیـرۆزى ئیسـلامەوە، پیـرۆزى  نێـو ئایدیۆلۆژیـاى خۆیـان، بەجۆرێـک 
عـەرەب وەک نەتەوەیـەک لـە بەرانبـەر نەتـەوەکان بسـەلمێنن، لەبەرئـەوە 
زۆر جـار وێنەیـەک لـە وێنەکانـى پەیامـە نەمرەکـەى بەعـس بریتـی بـووە 
لـە پەیامـى ئیسـلام و کەسـێتى پێغەمبـەر وەک کەسـێتى هەمـوو نەتـەوەى 
عـەرەب ئامـاژەى بـۆ کـراوە، هەروەهـا جەخت لەسـەر بـە عەرەببوونى ئەم 

١ نضــال حــزب البعــث العربــي الإشــتراكي عبــر بينــات قيادتــة القوميــة )١٩55-١٩٦٢(، دار الطليعــة-
ــزي،  ــي المرك ــاج الثقاف ــي الإشــتراكي، المنه ــث العرب ــا؛ حــزب البع ــروت، ط٢،١٩7١، ص5٩ ومابعده بي

الكتــاب الأول، ص١١5 ومابعدهــا.
٢ مديريــة الإعــلام العامة-العــراق، البعــث العربــي الإشــتراكي إيمــان راســخ، دار الحرية-بغــداد،١٩77، 

ص١٨؛ د.خاشــع المعاضيــدي و آخــرون، دراســات فــي المجتمــع العربــي، ص١١5 و١٢5.

پەیامـە و بـۆ عـەرەب بوونـى و هەڵگرانـى بـە عەرەب لـە قەڵەمدراوە)١(، هەر 
لـەم دیدگایـەوە بەعـس هـۆکارى هەڵبژاردنـى نەتـەوەى عەرەبـی بـۆ ئـەو 
تایبەتمەندیـى و خەسـڵەتە پۆزەتیڤانـە گێڕاوەتـەوە کـە لـە خـودى نەتـەوەى 

عەرەبـدا بوونـى هەیـە)٢(. 

2. فرە ڕەهەندیى ناسيۆناليزمى بەعس:
بەعس لە سـەرەتاوە نەیویسـتووە ڕاڤەیەکى ڕوونى ئەو ناسـیۆنالیزمە 
بخاتـە بەرچـاو کـە داکۆکـى لێـدەکات، هەندێکجـار ئامـاژە بـۆ ئـەوە کـراوە 
ناسیۆنالیزمى عەرەبى خاوەن بنەماى ڕەگەزپەرستى نییە، واتە لە دیدێکى 
ڕەگەزییـەوە مامەڵـە لەگـەڵ نەتەوەکانـدا نـاکات)٣(. هەروەهـا زیاتـر لـەوەش 
ناسـیۆنالیزمى عەرەبـى وەک ناسـیۆنالیزمێکى کـراوە دەناسـێنن کـە تواناى 
لەخۆگرتنـى هـەر تاکێکـى هەیـە ئەگەرچى خاوەن ڕەگەز و خاکێکى جیاواز 
بێـت »عـەرەب ئـەو کەسـەیە زمانـى عەرەبـى بێـت و لەخاکـى عەرەبدا بژى 

و بـڕواى بـە عـەرەب بوونـى ڕەچەڵەکـى هەبێت«)4(.
هەندێک کاتى تر هێندە دەبنە ناسیۆنالسـتێکى شـۆڤێنى کە هەرکەسـێک 
و نەتەوەیـەک یـان کەمینەیـەک خواسـتى ڕزگاریخوازیـى و سـەربەخۆیى 
بڵند بکاتەوە، بە کەسانى جوداخواز و شوێنکەوتە و بەکرێگیراوى دەستى 
زایۆنیـزم و ئیمپریالیـزم ئاماژەیـان بـۆ دەکرێـت، هـاوکات ئـەو زەویانـەى 

کەمینـە نەتەوەییەکانـى تێـدا دەژى بـە خاکـى عـەرەب لە قەڵەمـدەدات)5(.

3. سۆسياليزم و ناسيۆناليزمى بەعس:
ناسیۆنالیسـتانەکەى،  لەگـەڵ ڕەوتـە  ناسـیۆنالیزمى بەعـس هەوڵیـداوە 
لـەلاى  هەڵوێسـتەش  ئـەم  پەیڕەوبـکات،  سۆسیالیسـتانە  بنەمایەکـى 

١ مشيل عفلق، المصدر السابق، ص١٢١ ومابعدها؛ سمير الخليل، جمهوریة الخوف، ص٣٠5.
٢ محمد جمال باروت وآخرون، الأحزاب و الحركات القومية العربية، ص٢45.

٣ المصدر نفسه،ص٢47-٢4٨.
4 المسار الإنساني للبعث، ص٢٩.

5 ميشيل عفلق، معركة المصير الواحد، مؤسسة العربية للدراسات-بيروت، ط5، ١٩7٣، ص47.

بەعسـیزم »پێویسـتیەکى هـەرە گرنگـە بـۆ بەدیهێنانـى ئـازادى نەتەوەیـى 
عـەرەب و یەکگرتنـى و ڕاپەڕینـە نوێکەى...لەبەرئـەوە لـە پێشـەوەى ئەرکـە 
خەباتکاریەکانەوە بڵاوکردنەوەى بیر و بەها و نەریتى سۆسیالیستانەیە« 
و پراکتیزەکردنێتـى لـە هەمـوو مەیدانەکانـى خەباتـدا، هەروەهـا هەوڵـدان 
بـۆ جێبەجێکردنـى بـە گوێـرەى پێداویسـتى هەمـوو قۆناغێـک، هەرکاتێـک 
بدۆزێتـەوە و  نیشـتمانى عەرەبـدا ڕێگـەى خـۆى  پارچەیەکـى  لـە هـەر  و 
لـە ئاسـۆیەکى یەکگرتوویشـەوە هەمـوو واى بـۆ دەچـن کـە جێگیرکردنـى 
سسـتەمى سۆسیالیسـتى عەرەبـى تـەواو لـە سـایەى دەوڵەتـى یەکگرتـوودا 

نایەتـەدى)١(.  نەبێـت 
دەلالەتەکـەى  عەفلەقـەوە  لەلایـەن  بەعـس  سۆسـیالیزمەى  ئـەم  بـەڵام 
دەستنیشـان دەکرێت و دەنوسـێت: »ئێمە لەگەڵ پرەنسـیپى سۆسـیالیزمدا 
کۆکیـن، بـەڵام ناکۆکیمـان لەمـەڕ شـێوازەکانى هەیـە، هەروەها سـەرنجمان 
لـە سـەر پێگـەى ئـەم سۆسـیالیزم هەیـە لـە ژیانـى ئێمـەدا، ئێمـە نەتـەوە 
قۆناغەکانـى  نـاکاوى  لـە  دەرهاویشـتەیەکى  بـە  ناسـیۆنالیزمى خۆمـان  و 
بـۆ  بانگەشـەى  ڕۆژئـاوا  لـە  هـەروەک  نازانیـن  ئابووریـى  پەرەسـەندنى 
دەکرێـت، بەڵکـو ئـەم سۆسـیالیزمە شـیاو و تەبایـى هەیـە لەگـەڵ تێکۆشـان 
و خەباتـى نەتەوەییـدا و میکانیزمێکـى پیلانگێڕیـى و داگیـرکارى نییـە بـۆ 
وڵاتەکەمان، یان هۆکارى جوداخوازى و ڕوپۆشـى بزوتنەوە شـعوبیەکان 
نییـە. ئێمـە دەمانەوێـت سۆسـیالیزم ببێتـە مایـەى خزمەتکـردن بـە لایەنـە 

نەتەوەییەکەمـان...«)٢(.

4. تواندنەوەى نەتەوە و چەمكە شۆڕشگێڕییەکان لە بۆتەى حزبى بەعسدا:
یەکێـک لـە دیارتریـن ئـەو لایەنانـەى بەعـس جەختـى لەسـەر دەکاتـەوە، 
خواسـتێکى  حزبـە  ئـەم  گەشـەکردنى  و  لەدایکبـوون  کـە  لـەوەى  بریتییـە 
١ حزبــى بەعســى عەرەبــى ئيشــتراكى-عيراق، ڕاپۆرتــى سياســى ســەر بــە هەشــتەمين كۆنگــرەى 

لا١٢7.  ،)١٩74( دووەمــى  كانونــى  هەرێمايەتــى 
٢ مشيل عفلق، في سبيل البعث، ط١٩، ص٣١٠-٣١١.

واقیعـى هەمەلایەنـى ئـەو بارودۆخـە ناهەمـوار و دژوارە بوو کە عەرەب و 
نیشتمانەکەى تێکەوتبوو، لەبەرئەوە گشت بڕیار و هەڵوێست و بیرۆکەیەکى 
دەگرێـت،  سـەرچاوە  عەرەبیـەوە  کۆمەڵگـەى  پێویسـتیەکانى  لـە  بەعـس 
)شۆڕشگێڕى-سۆسـیالیزمى  چەمکـى  بەدیهێنـەرى  بـە  خـۆى  هـاوکات 
چاونەترسـى-...هتد(  و  یەکگرتن-ئازادى-بوێـرى  و  عەرەبى-یەکێتـى 

دەکات)١(.  پێناسـە 
لێـرەوە بەعـس زەمینەسـازیى دەکات بـۆ ئـەوەى بڵێـت کـە ئـەو دروشـم 
و خواسـتە نەتەوەیـى و نیشـتمانیانەى نەتـەوەى عـەرەب لـە دواى وێڵـە بـە 
تـەواوى و بـێ کەموکـوڕى لـە بەعسـدا بەرجەسـتە بـووە، بـۆ نموونـە لـە 
تێگەیشـتنى بـۆ پەیامـە نەمرەکـەى عەرەبـدا، بـەم جـۆرە گوزارشـت دەدات 
»تێگەیشـتنى قـوڵ بـۆ پەیامـى نەتـەوەى عـەرەب لـە بیروبـاوەڕى بەعسـدا 
و  ئەخلاقـى  و  مرۆیـى  ڕەهەنـدە  هەمـوو  بـە  بەرجەسـتەبووە  بەتـەواوى 

ژیارەکەیـەوە«)٢(.
دەسـکەوتە  بەدیهاتنـى  میکانیزمـى  و  مـەرج  بەعـس  کاتێـک  هەروەهـا 
نەتەوەیى و ژیارەکانى عەرەب دیاریدەکات، هەوڵدەدات باس لە تێکۆشان 
ڕێکخـراو  پارتێکـى شۆڕشـگێڕیى  لـە چوارچێـوەى  بـەردەوام  خەباتـى  و 
لەسـەر ئاسـتى هەمـوو خاکـى عـەرەب کۆبکاتـەوە، تـا لـە دواجـاردا بڵێـت 
»لەبەرئـەوە پێویسـتە بەعـس ئـەو میکانیزمـە )حـزب( بێـت کـە مەرجـە بـۆ 
گەیشـتن بـە ئامانـج و هیـواکان، بەڵکـو بەعـس دەبێتـە دینگەیەکى سـەرەکى 
کـە ئاواتـە بـاڵاکان و ناوەڕۆکـى پەیامـى عەرەبـى بەرجەسـتە دەکات لـە 

واقیعـدا«)٣(. 
بەم جۆرە بەعس لە هەوڵێکى بەردەوامدا، کار لەسـەر مەترسـیدارترین 
لـە بۆتـەى  خواسـتى شـاراوەى خـۆى دەکات کـە تواندنـەوەى نەتەوەیـە 

١ ميشيل عفلق، معركة المصير الواحد، ص١٣٩ ومابعدها.
٢ حزب البعث العربي الإشتراكي، المنهاج الثقافي المركزي، الكتاب الثاني، ص١٣٢.

٣ المصدر نفسه، ص١٣٣.

حزبێکـدا، لەقاڵبـدان و سـنوردارکردنى نەتـەوەى عەرەب و بەبەعسـیکردنى 
هـەر بوونەوەرێکـە لـەم چوارچێوەیـەدا دەژى.

سـەرەتا  دەیبینـێ،  خۆیـدا  زەینـى  لـە  بەعـس  خەونـەى  ئـەو  لێـرەوە 
پێکهێنانـى پارتێکـى بەعسـیە بـۆ پێکهێنانـى نەتەوەیەکى بەعسـى، کە ئەشـێ 
لـە خۆیـدا  دواجـار بـۆ جیهانێکـى بەعسـى سـەر بکێشـێ، ئەمـەش خـۆى 
هەمـان ئـەو خەونەیـە کـە هیتلـەر و نازیەکانـى ئەڵمانیـا کاریـان بـۆ دەکـرد.



بەشی سێیەم

بەعس و پێکهاتە سەرەکییەکانی عیراق





٩٩

باسی یەکەم

بەعس و كورد

ژێـر  تـرى  نەتەوەکانـى  گشـت  هاوشـانى  نەتەوەیـەک  وەک  کـورد 
چەپاندنـى  و  چەوسـانەوە  دووچـارى  عوسـمانى  دەوڵەتـى  دەسـەڵاتى 
تورکـە عوسـمانییەکان هاتبـوو، لـەدواى جەنگـى یەکەمـی جیهـان، بڕیـارى 
ویلسـنى سـەرۆکى ئەمریکـى بـۆ دیاریکردنـى مافـى چارەنووسـى نەتـەوە 
ژێردەسـتەکان کرایە پرەنسـیپ و کارى بۆ کرا. زۆر نەتەوە کیان و مافى 
خـۆى وەرگـرت، هەندێـک نەتـەوە چەنـد کیانێکیـان بـۆ دروسـتکرا، هـاوکات 
هەنـدێ لـە نەتەوەکانیـش لەنێـوان دەوڵەتە تازە دامەزراوەکاندا دابەشـکران 

و کرانـە کەمـە نەتـەوە لـە بەرانبـەر نەتـەوەى باڵادەسـت.

لـە عێراقـدا هـەر لـە سـاڵانى )١٩٢٠( و دواتـر لەگـەڵ گشـت سـەردەمە 
پاشـایەتى و کۆمارییەکاندا و بەجیاوازیى حکومەت و لایەنى دەسـەڵاتدار، 
هەمیشـە کێشـەیەک هەبـووە بـە )کێشـەى کـورد( یـان زۆرجـار بـۆ بچـوک 

کردنـەوەى بـە )کێشـەى باکـور( ناوبـراوە.

و  عێـراق  لـە  دەسـت  بگرنـە  دەسـەڵات  ئـەوەى  پێـش  بەعسـیەکان 
ئەوانـەى  و  عـەرەب  لەبەرانبـەر  خۆیـان  هەڵوێسـتى  لەسـوریاش،  بگـرە 
لـە سـنوورى ئـەو نیشـتمانە عەرەبییـەدا دەژییـن )کـە خۆیـان نەخشـەیان 
کێشـاوە( دیاریکـردووە، لـە کۆنگـرەى یەکەمدا باسـکراوە کـە )کەمە نەتەوە 

ناعەرەبەکان کە ناتوانرێ لە کۆمەڵى عەرەبیدا بتوێنرێنەوە و بەشێوەیەکى 
و  کەئـەرک  تایبەتییـەوە  یاسـاى  ژێـر  دەخرێنـە  بکرێـن  بەعـەرەب  تـەواو 
مافەکانیـان بەشـێوەیەک دیاریـدەکات نەتوانـن زیـان بـە بەرژەوەندیەکانـى 
عـەرەب بگەیەنـن و بێباکانـە دادەنرێـن. مافـى دەوڵەتـى عەرەبییـە هەرکاتـێ 
دەریانبـکات و  دەگەیەنـن،  بەرژەوەندییەکانـى  بـە  زیـان  ئەوانـەى  بیـەوێ 
دروستکردنى قوتابخانە و دامەزراندنى ڕێکخراو و ڕۆژنامە بەزمانەکەیان 

و بانگـەوازى نەتەوایەتیـان قەدەغەبـکات()١(.

بـۆ سـاردکردنەوەى کێشـەى کەمینـەى نەتەوەیـى زۆر جەخـت لەسـەر 
مێژوییـە جیاجیاکانـدا  قۆناغـە  لەمیانـەى  کەمینـەکان  کـە  دەکەنـەوە  ئـەوە 
بەشـێکى زینـدوى پێکهاتـەى نەتـەوەی عـەرەب بـوون و نامـۆ نەبـوون پێى، 
ئـەو دەنگـە ناڕەزاییـەى لەلایـەن ئـەو نەتەوانەوە بەرزکرابێتەوە بە دەسـتى 
دەرەکـى و پلانـى دوژمنانـى نەتـەوەى عـەرەب )ئیمپریالیـزم و زایۆنیـزم( 

لەقەڵەمـدراوە)٢(.

نەتـەوەى عـەرەب دیاریکـراوە،  بـۆ  تـاک  ئینتمـاى  کاتێـک مەرجەکانـى 
ئەوەیـە لەخاکـى عەرەبـدا بـژى و زمانـى عەرەبـى بێت و بـڕواى بە عەرەب 
بوونـى خـۆى هەبێـت )٣(، ئەمـەش لەگـەڵ ئـەوەى وەک لایەنێکـى مرۆیـى 
ئـەو  بـۆ  شـەرەفمەندانەیە  مایـەى  لێدەکرێـت،  باسـى  خۆیـان  بەعـس لاى 
نەتەوانـەى کـە خۆیـان دەکەنـە عەرەب، چونکە عەرەب نەتەوەیەکى خاوەن 

ژیـارو مێژوویەکـى پڕشـنگدارە.

١٩٦٩دا  سـاڵى  ئایـارى  لـە  عێـراق  بـۆ  سـەردانى  لەکاتـى  )عەفلـەق( 
سـەدە  چەندیـن  بەدرێژایـى   ...( کـرد:  کـوردى  کێشـەى  باسـى  بەمجـۆرە 
عەرەبـە  وەک  بـوون  موسـوڵمان  عەرەبـى  هاونیشـتمانییەکى  کـوردەکان 

١ چيا، سەرچاوەی پێشوو، ل٦٩
٢ محمود سالم السامرائي، المصدر السابق، ص٩٠-٩١

٣ حزب البعث العربي الإشتراكي، المنهاج الثقافي، الكتاب الثاني، ص١٦5.

وڵاتـە  لەکاتێکـدا  نەبـووە  لەنێوانیانـدا  جیاوازییـەک  هیـچ  موسـوڵمانەکان، 
.)١( بـوون...(  دەوڵەتێکـدا  چەنـد  یـان  دەوڵەتێـک  لەشـێوەى  عەرەبیـەکان 

لەمگوزارشـتەى عەفلەقـەوە زیاتـر ئـەو ڕاسـتیە ڕوندەبێتـەوە کە بەعس 
هەرگیـز ئامـادە نەبـووە دان بەڕاسـتى بوونـى ئـەو نەتەوانـەدا بنێـت کـە بـە 

کەمینـە ناویـان دەبـات و هەمیشـە وەک عـەرەب باسـیان دەکات.

نیشـتمانى  نەتەوەکانـى  کەمینـە  هەوڵیـداوە  بەعـس  تـرەوە  لەلایەکـى 
عەرەبـى بـۆ دوو پـۆل پۆلینبـکات، لەگـەڵ یەکێکیانـدا جەنـگ ڕادەگەنێـت، 
چونکـە ئەمـان هاوکاریـى و کۆمەکیـان لـە دوژمنانـى عەرەبـەوە پێدەگات و 
زیندوکـەرەوەى هەمـوو کردارێکـى دواکەوتوانـە و گەندەڵیـن، لەبەرانبـەردا 
پۆلێکـى تـر هەیـە کـە بەبـڕوای بەعـس تێڕوانینێکـى واقیعـى هەیـە، چونکـە 
خـۆى بەبەشـێک لەنەتـەوەى عـەرەب دەزانێـت و چاکـەو خراپـەى عـەرەب 

بەچاکـەو خراپـەى خـۆى دەزانێـت )٢(.

ئەم تێڕوانین و هەڵوێسـتانەى بەعس لەبەرانبەر کەمینە نەتەوەییەکان، 
بەعسـدا  حزبـى  دەسـتورى  لـە  دواجـار  لێیـان،  یەکێکـە  )کورد(یـش  کـە 
ڕەنگیداوەتەوەو هیچ مافێکی بۆ کورد لە عێراق و سوریا دیارینەکردووە، 
)جەمـال ئەتاسـى( کـە یەکێکـە لـە بەعسـیە پێشـەنگەکان و دواتـر وازیهێنـا، 
دەڵێـت: دروشـمى حـزب )نەتـەوەى عـەرەب یەکێکـە و خـاوەن پەیامێکـى 
نەمـرە( هەمـوو ئـازادى و دیموکراتـى و سـیفەتێکى مرۆیـى ڕەتدەکاتـەوە و 
گوزارشت لە دیدى نەتەوەیى و شۆڤێنى و هەوڵى بونیاتنانى ئیمپڕاتۆرێتی 
دەکات، هانـدەرە بـۆ جیاخوازیـى و پاسـاوى هەمـوو ڕەوتێکـى تۆتالیتـارو 

دەستبەسـەرداگرتن دەدات)٣(.

ــة  ــة )الثقاف ــة، مجل ــة الكردي ــن قومي ــي م ــف الآيدولوجــي لحــزب البعــث العفلق ــارى، الموق ١ هوشــيار زيب
الكرديــة(، العــدد )١(، تشــرين الأول )اكتوبــر ١٩٨٨(، ص5٨.

٢ ميشيل عفلق، معركة المصير الواحد، ص47.
٣ الحزب الديمقراطي الكوردستاني، المصدر نفسه، ص5٨.

مادەکانـى )١١و١5و٢٠( زیاتـر جەخـت لەسـەر چەمکـى )پەیامـى نەمـر( 
داڕێـژراوە:  بەمجـۆرە   )١١( مـادەى  بەعسـدا،  دروشـمى  لـە  دەکاتـەوە 
)هەمووکەسـێک کـە بانگەشـەى کڵۆتگەریـی ڕەگەزیـى دژبـە عـەرەب بـکات، 
دەردەکرێـت(،  عـەرەب،  نیشـتمانى  هاتبێتـە  داگیرکاریـى  بەمەبەسـتى  یـان 
پێکبەسـتە  و  )پەیوەندیـى  کـە  دەکات  ئـەوە  لەسـەر  )١5( جەخـت  مـادەى 
نەتەوەییەکان، تەنها ڕایەڵن کە لە دەوڵەتى عەرەبیدا تەبایى و ئاوێتەبوونى 
هاونیشـتمانیان مسـۆگەردەکات، دژى هەمـوو دەمارگیرییەکـى ئاینزایـى و 
خێڵەکـى و ڕەگەزیـى و هەرێمییـە(، لـە مـادەى )٢٠(دا ئامـاژە بـەو کەسـانە 
دەکات کـە لەنیشـتمانى عـەرەب و سـنورى دەوڵەتـى عەرەبیـدا جێگایـان 
دەبێتـەوەو نووسـراوە )مافـى هاونیشـتمانى تـەواو دەبەخشـرێتە هەمـوو 
هاونیشـتمانییەک کەلـەزەوى عەرەبیـدا بـژى و دڵسـۆزبێت بـۆ نیشـتمانى 

عـەرەب، خـۆى لـە هەمـوو کڵۆتگەریـی ڕەگەزیـى داڕنیبێـت()١(.
ئـەوەى زیاتـر ئـەم ڕاسـتییە دەسـەلمێنێت گوزارشـتێکى )هانـى فکیکـى(
ــە کاتێـک نووسـیویەتى: )نـە لـە کولتـورى فیکـرى و سیاسـى حـزب، نەلـە 
ئەدەبیاتـى فیکـرى نەتـەوەى عەرەبیـدا ئاماژەیـەک بەدیناکرێ کـە گرنگیدان 
یـان داننـان بێـت بـە کێشـەى نەتەوەیـى و کەمینـەى ڕەگەزیـى و ئایینـى و 
مەزهەبیەکان، لەیادم نییە بۆچون یان لێکۆڵینەوەیەکى حزبم خوێندبێتەوە 
لەسـاڵى  کـە  نەبێـت  عەفلـەق  کورتـى  وتارێکـى  تەنهـا  )کـورد(  لەبـارەى 
مەسـیحیەکانى  و  عێـراق  کـوردى  بـۆ  ئامـاژەى  بڵاوکراوەتـەوە،  ١٩55دا 
ئابووریـى و  فاکتـەرى  تێیـدا  کـردووە،  مەغریـب  بەربەرەکانـى  و  لوبنـان 
پڕوپاگەنـدەى داگیرکارانـى کـردووە بـەدوو فاکتـەر بـۆ هەسـتکردنى ئـەو 

کەمینـە نەتەوەییانـە بـە سـتەم و نامۆیـى و تـرس لـە عەرەبچێتـى...()٢(.
بۆ  دەگەڕێتەوە  لەعێراق  بەعس  و  کورد  نێوان  پەیوەندیى  سەرەتاى 
بوارى  سیاسیەکان  هێزە  و  نێوان حزب  پەیوەندیى  کاتێک   ،١٩5٦ ساڵى 

١ المصدر نفسه، و الصفحة.
٢ هاني الفكيكي، المصدر نفسه، ص٢٩4-٢٩5



هیوا عەزیز سەعید

١٠٣

بۆ  باڵا  لیژنەیەکى  پێکهێنانى  بۆ  ڕێککەوتنێک  و  بینى  بەخۆیەوە  کردارى 
خۆپیشاندانە  سەرپەرستیکردنى  بۆ  لیژنەیە  ئەم  گەڵاڵەبوو،  خوێندکاران 
لەم  ئەوەى  سازدەکران،  سەردەمەدا  لەو  کە  پێکهێنرا  خوێندکارییەکان 
شیوعى  حزبى  وەک  ئەلعانى(  حەبیب  )سابیت  بەشداریکردبوو  لیژنەیەدا 
)ڕەسمى عامل( وەک نوێنەرى نیشتمانپەروەرە دیموکراتیخوازەکان )سادق 
حسەینى( نوێنەرى حزبى ئیستقلال )حەبیب محەمەد کەریم( وەک پارتى 
دیموکراتى کوردستان )حازم جواد( وەک نوێنەرى حزبى بەعس بوون)١(.

لـەدواى شۆڕشـى ١4ى تەممـوزى ١٩5٨ حزبـى بەعـس زیاتـر بایەخـى 
بـە کـورد دەدا، لـە ١٩5٨/١٠/١ ڕۆژنامـەى )الجمهوریـة( وتارێکـى لە بارەى 
کـورد  و  عـەرەب  »بوونـى  بەمجـۆرە  بڵاوکردۆتـەوە  عیراقـەوە  کـوردى 
لـەم سـنوورەدا پێویسـتى بـە سـەلماندن نییـە، لەبەرئـەوەى بوونـى عـەرەب 
لـە  لـە عیـراق مانـاى بوونـى نیشـتمانێکى هاوبـەش دەگەیەنێـت  و کـورد 
نێوانمانـدا، برایەتـى کـورد و عـەرەب شـتێک نییـە لەسـەرکاغەز بنوسـرێت، 
چونکـە پەیماننامەیەکـى بازرگانـى نییـە لەنێـوان دوولایەنـدا کـە ئـارەزووى 
لێـک نزیکبوونـەوە بکـەن، بەڵکـو پەیوەندییەکـى ژیانیـى ڕابـردوو ئیسـتاو 

داهاتـووى ئـەم دوو نەتەوەیـە پێکـەوە دەبەسـتێت«)٢(.

ئەوە کە پێچەوانەى ئەم بۆچوونەیە هەڵوێستى بەعسیەکانە لە بەرانبەر 
ڕەگەزپەرسـتى  ڕەوتێکـى  بـە  چونکـە  ئەیلوولـى)١٩٦١(،  شۆڕشـى)١١(ى 
دانانێـت،  نوێنـەرى ڕاسـتەقینەى کـوردى  بـە  گومانلێکـراو دەیناسـێنێت و 
بەڵکـو بەفاکتـەرى پارچـە پارچـە بوونـى عیـراق و دروسـتکردنى ناکۆکـى 
لەقەڵەمـدەدات، هەروەهـا  عیراقـى  گەلـى  لەنێـوان  و هەسـتى جیاخوازیـى 
و  هەلپەرسـت  و  بەداردەسـت  شۆڕشـەکە  فەرماندەکانـى  سـەرکردەو 

.)٣( دادەنێـت  داگیرکـەران  بەردەسـتى 
١ المصدر نفسه، ص75-7٦.

٢ حزب البعث العربي الإشتراكي، المنهاج الثقافي، الكتاب الثاني، ص١٦٦.
٣ الحزب الديمقراطي الكوردستاني، المصدر نفسه، ص١٢١-١٢٢

کوردیـى  ڕزگاریخـوازى  بزوتنـەوەى  هەوڵیـداوە  بەعـس  بەمجـۆرە 
کەداواکارى مافە نەتەوەیى و مرۆیى و یاساییەکانى کوردە لە چوارچێوەى 
عیراقدا، بە بزوتنەوەیەکى خێڵەکى و دژ بە گەلى عیراق پێناسـەبکات و لە 
هانـدەرە نەتەوەییـەکان دوورى دەخاتـەوەو دەیکاتـە پیلانێکـى داگیرکەرانە 

بـۆ دروسـتکردنى ئـاژاوەو پارچـە پارچـە کردنى عیـراق)١(.

بـەڵام دواى ئـەوەى ڕۆڵـى کاریگـەرى کـورد و بزوتنـەوەى کـوردى لـە 
عیـراق بـۆ بەعسـیەکان ڕووندەبێتـەوە، هەڵوێسـتیان دەگـۆڕن و جارێکـى 
پێنجەمـى  کۆنگـرەى  لـەدواى  دەدەن،  کێشـەکەى  و  بەکـورد  بایـەخ  تـر 
سـاڵى )١٩٦٢(ى حـزب )حەمـدى عەبدولمەجیـد( لێکوڵینەوەیەکـى تایبـەت 
بـەڵام  کـردووە،  حـزب  نەتەوەیـى  سـەرکردایەتى  بـە  پێشـکەش  بەکـورد 
ئـەوەى  نەکـراوە،  بـۆ  ئامـاژەى  شـوێنێکدا  لەهیـچ  پێنـەدراوەو  گرنگـى 
لـە  عیراقـە  هەڵوێسـتى  لێکـراوە جیاکرنـەوەى  باسـى  لێکۆڵینەوەیـەدا  لـەم 
هەڵوێسـتى عەفلـەق، هەروەهـا داواى کـردووە توێژینـەوە لەکێشـەى کـورد 
نەتەوەیـى  تایبەتمەندیـى  کەخاوەنـى  گـەورە،  نەتەوەیەکـى  وەک  بکرێـت 
ئێـران  و  عیـراق  تورکیـاو  لەنێـوان  کـە  خۆیەتـى  خاکـى  و  کولتوریـی  و 
دابەشـکراوە، هەروەهـا جەختـى لەسـەر ئـەوە کـردووە کەکـوردى عیراقـى 

نیـن)٢(. کەمینـە 

لەسـەر  جەختیـان  قاسـمدا  عەبدوکەریـم  ڕژێمـى  سـاتەکانى  لـەدوا 
ڕێزگرتنـى مافـە نەتەوەییەکانـى کـورد و کەمـە نەتەوەکانى عیراق کردووە، 
بـۆ  کـراوە  کـوردى  بزوتنـەوەى  سـەرکردایەتى  بانگەشـەى  هەروەهـا 
ئـەوەى ببنـە هاوپەیمـان بـۆ دژایەتیکـردن و خەبـات دژى بارودۆخـى ئـەو 
کات و دەسـەڵاتى قاسـم، لـە پێنـاو بەدیهێنانـى سیسـتەمێکى دیموکراتـى، 
لەکۆبونـەوەى سـەرکردایەتى هەرێمـى لـە مانگـى ئازارى )١٩٦٢(دا، )سـتار 

١ المصدر نفسه و الصفحة١٢٢.
٢ هاني الفكيكي، المصدر نفسه، ص٢٩٦.



هیوا عەزیز سەعید

١٠5

دورى( پێویسـتى داننانـى حزبـى بـۆ مافـە نەتەوەییەکانـى کورد و پاڵپشـتى  
ڕاگەیانـد)١(. ئوتۆنۆمـى 

بەمجـۆرە حزبـى بەعـس هەوڵیـداوە پەیوەندیـى لەگـەڵ کـوردى عیـراق 
بەهێزبکات و ئەم کارەش لەچوارچێوەى ئامادە باشیەکانى بەعس بوو بۆ 
سـازدانى کودەتـاى )٨(ى شـوباتى)١٩٦٣(، چونکـە بەعسـیەکان بـە تەواوى 
کاریگەریـى کوردیـان بۆ دەرکەوتبوو لەسـەر ڕەوتى ڕووداوەکانى عیراق، 
هەروەهـا ئـەوەى تێبینـى دەکرێـت گرنگیدانـى بەعـس بەکورد هەڵوێسـتێکى 
سـتراتیژیی نەبـوو، بەڵکـو زیاتـر وەک پلانێـک بـوو بـۆ بەهێزکردنى بەرەى 
دژایەتـى ڕژێمـى قاسـم، ئـەوەى زیاتـر ئـەم لایەنـە ڕووندەکاتـەوە و ئـەو 
ڕاستیە دەسەلمێنێت هەردوو ئەزموونى دەسەڵاتدارێتى یەکەم و دووەمى 

بەعسـیەکانە لـە عیراق.
کــوردى  بزووتنــەوەى ڕزگاریخوازیــى  لەبەرانبــەردا، ســەرکردایەتى 
دواى ئــەوەى هەســتى بــە لاوازى ڕژێمــى قاســم و ســیماکانى داڕوخانــى 
ئــەم ڕژێمــە کردبــوو، هەوڵیــدا کــە پەیوەندیــى بــە ئــەو هێــزە سیاســیانەوە 
بــکات کــە ئەگــەری ئەوەیــان هەبــوو جڵــەوى داهاتــووى عیــراق لەدەســت 
بگــرن، دیارتریــن هێزێــک کــە زۆرتــر ئەگــەرى هەبێــت لــەم مەیدانــەدا 
)بەعســیەکان و ناســریەکان( بــوون، لــەم پێنــاوەدا )ئیبراهیــم ئەحمــەد( 
لەهەوڵێکــى دەستپێشــخەردا پەیوەندیــى بــە ســەرکردایەتى بەعســیەکان 
و ناســریەکانەوە کــرد، چونکــە پێیوابــوو کــە ڕێککەوتنێکــى پێشــوەخت 
لەگــەڵ ئــەو لایەنــەى دەســەڵاتى عیــراق دەگرێتەدەســت، جوڵانــەوەى کــورد 
لەمەترســى دەپارێزێــت، هــاوکات کارئاســانى بــۆ کــورد دەکات کاتێــک ئــەم 
لایەنــە دەچێتــە دەســەڵات و کێشــەکان باســیان لێدەکرێــت بــۆ یەکلایــى 
پێوەکــرد  پەیوەنــدى  ئەحمــەد(  )ئیبراهیــم  کەســەش  ئــەو  کردنەوەیــان، 

ــوو)٢(. ــا( ب ــر یەحی ــدى خانەنشــین )تاهی عەقی
١ المصدر نفسه، ص١٢5.

٢ د. سعد ناجي جواد، العراق و المسألة الكردية، ص75.

بـەم شـێوەیە پەیوەندیـى نێـوان سـەرکردایەتى کـورد و حزبـى بەعـس 
پێشـتر،  بـوو  کەوەزیـر  عـارف(  )فوئـاد  وەک  کەسـاییەکى  چەنـد  بەهـۆى 
هەروەهـا عەقیـد ڕوکـن )کەریـم قەرەنـى(، کەهاوڕێـى )تاهیـر یەحیـا( بـوو، 

.)١( دامـەزرا 

لێـرەوە ئەکـرێ بڵێیـن خواسـتى پەیوەندیکـردن لـەلاى کـورد و بەعـس، 
هـەردوولا  و  بـوو  دوولایـەن  باسـیلێکراوە،  سـەرچاوەکانەوە  لـە  وەک 
بەمەبەسـتى جیـاواز لـە هەوڵـى پەیوەندکردنـدا بـوون بەیەکـەوە، چونکـە 
لەخۆیـدا  خـۆى  دەسـەڵات،  لاوازى  و  قاسـم  ڕووخانـى  سـەروبەندى 

بـوو. پەشـێوى  و  ئاشـوب  کێشـەو  زۆر  خوڵقێنـەرى 

ئـەم پەیوەندیکردنـە بەجۆرێـک ئاڕاسـتەى وەرگـرت کەدواجـار لەسـەر 
ئاسـتێکى بـاڵا، ئەمینـدارى بەعـس )عەلـى سـاڵح سـەعدى( لەگـەڵ ئەندامـى 
مەکتـەب سیاسـى پارتـى )سـاڵح یوسـفى( کۆببێتـەوە، لـەم کۆبوونەوەیـەدا 
لە)کانونـى دووەمـى١٩٦٣(، شـێوە ڕێککەوتنێـک بـۆ چارەسـەرى کێشـەى 
کـورد هاتەئـاراوە، کـە باسـى ئۆتۆنۆمـى بـۆ کوردسـتان کرابـوو، هەروەهـا 
سـەرکردایەتى شۆڕشـى کـورد ئامادەیـى خـۆى بـۆ ڕاگەیاندنى ئاگربەسـت 
و بەشـداریکردن لە سیسـتمى نوێ و ڕێزگرتن لە هەر هێزێکى سـەربازیى 
کـە بیەوێـت بـەرەو بەغـداد و بـە مەبەسـتى بەرگریکـردن لـە سیسـتەمى 

قاسـم بـڕوات، دەربـڕى)٢(.

جێـگاى سـەرنجە کـە حزبـى بەعـس زیاتـر لـە هەوڵـى ئەوەدا بـوو خۆى 
پابەنـد نـەکات بـە بڕیـارو بەڵێنەکانیـەوە، لەبەرئـەوە زۆرینـەى ئـەو بەڵێـن 
)٣(، زیاتـر زارەکـى  لێـدرا  بڕیـارى  لەکاتـى کۆبوونەوەکانـدا  پەیمانانـەى  و 
بـوون، ئەمـەش ئـەوە ڕووندەکاتـەوە کـە بەعـس لـە هەوڵـى کات بەسـەر 

١ الحزب الديمقراطي الكوردستاني، المصدر نفسه، ص١٢4
٢ د. ســعد ناجــي جــواد، العــراق و المســألة الكرديــة، ص١4٩، الحــزب الديمقراطــي الكوردســتاني، المصــدر 

نفسه، ص١٢4.
٣ الحزب الديمقراطي الكوردستاني، المصدر نفسه، ص١٢4-١٢5.

بردنـدا بـووە تاکاتـى سـازدانى کودەتاکەیـان، هەڵوێسـتێکى ڕاسـتگۆیانە بـۆ 
چارەسـەرکردنى کێشـەى کـورد نەبـوو.

ئـەوەى ڕاسـتێتى ئـەم لایەنـە دەخاتـەڕوو ئـەو چاوپێکەوتنـەى )عەلـى 
پرسـیارى  لەوەڵامـى  کـە  ئەتاسـى(دا،  )جەمـال  لەگـەڵ  سـەعدى(ە  سـاڵح 
)چـى ئەکـەن لـە بەرانبـەر کێشـەى کـوردو کێشـەى کـورد لـە عیـراق؟(دا 
دەڵێـت: )لێتـان ناشـارمەوە کـە پێش شـۆڕش پەیوەندیمان بەسـەرکردایەتى 
جوڵانـەوەى کـورد کـردووە بـۆ ئـەوەى لەکاتى بەرپاکردنى شۆڕشـەکەمان 
ئارامیـان بکەینـەوە پاڵپشـتمان بکـەن، بەڵێنمـان پێـداون کـە ئۆتۆمۆبێلیـان 
بدەینـێ، سـوورین لەسـەر بەدیهێنانـى هەندێـک لەداواکانیـان، ئەگەر ڕازیبن 
ئـەوا بۆیـان جێبەجێدەکرێـت، ئەگـەر نـا ئێمـە کارى خۆمـان تـەواو کـردو 
ڕێکخسـت، بەجۆرێـک ئەتوانیـن کۆتایـى بـە هەڵگەڕانەوەکەیـان بهێنیـن لـە 

مـاوەى هەفتەیـەک یـان سـێ هەفتـە()١(.

دەرئەنجامـى ئـەو دانوسـتاندنانەى لـە نێوان کوردو بەعسـدا گەڵاڵەبوو، 
پابەندیـى  و  دەربڕیـى  بەعسـیەکان  بـۆ  لایەنگرانـەى  هەڵوێسـتێکى  کـورد 
بەڵێنەکانـى بـوو، )مونـزر موسـڵى( لـە بـارەى هەڵوێسـتى کـورد بەرانبـەر 
کودەتـاى )٨( شـوباتى)١٩٦٣(ەوە دەنووسـێت: “جەمـاوەرى گەلـى عیـراق 
بەکـورد و عەرەبـەوە پێشـوازیان لـەو ڕووداوە گەورەیـە کـرد، ئەنجومەنى 
کـرد  عـارف(  )فوئـاد  ئاڕاسـتەى  بانگەوازێکـى  شـوڕش  سـەرکردایەتى 
سـەرکرایەتى  ئەنجومەنـى  ئەندامانـى  بـە  بـکات  پەیوەندیـى  ئـەوەى  بـۆ 
شـۆڕش،...، وەک وەڵامێک بۆ ئەم بانگەوازە پارتى دیموکراتى کوردسـتان 
داواى لە)سـاڵح عەبـدوڵا یوسـفى( ئەندامـى مەکتـەب سیاسـى پارتـى کـرد 
ئەنجومەنـى  بـە  پێشـکەش  بروسـکەیەک  عـارف(  )فوئـاد  هاوبەشـى  بـە 

بکـەن.”)٢(. سـەرکردایەتى 

١ المصدر نفسه، ص١٢5.
الديمقراطــي  حــزب  تاريــخ  كريــم،  محمــد  حبيــب  ص١٣4؛  الســابق،  المصــدر  الموصلــي،  منــذر   ٢
خەبات-دهــوك-١٩٩٨، ص٨4. مطبعــة   ،١٩-١٩٩٣4٦ رئيســية(  محطــات  )فــي  الكوردســتاني-العراق 

ئـەم بروسـکەیە وەسـفى قاسـم وەک دروشـمێکى هـەردوو نەتـەوەى 
کـورد و عـەرەب لەقەڵەمـدەدات، هەندێـک سـەرچاوە بـاس لـەوە دەکـەن 
بروسـکەیان  ڕادیـۆ  باڵەخانـەى  چوونەتـە  خۆیـان  یوسـفى  و  عـارف 

.)١ پێشکەشـکردووە)

حکومەتى بەعسیەکان بە شێوەیەکى کرداریى ئارەزوومەندى ئاگربڕى 
ڕاگەیانـد، هـاوکات بارزانـى بانگەشـەى بەسـتنى کۆنگرەیەکـى نیشـتمانی 
دەسـتپێکرد، تاوەکـو لەمیانەیـدا بتوانـن ئـەو داواکاریـى و مافانـە دیاریبکەن 
کـە دەیانەوێـت گفتوگـۆى لەسـەر بکـەن لەگـەڵ حکومـەت، هەورەهـا هـەر 

لـەم کۆنگرەیـەدا ئەندامانـى نوێنەرایەتـى بـۆ گفتوگـۆ هەڵبژێـردران )٢(.

دانوسـتاندان بەشـێوەیکى کرداریـى لەنێـوان حکومـەت و نوێنەرایەتـى 
گەلى کورد کە )جەلال تاڵەبانى( سـەرکردایەتى دەکرد و ئەندامێتى )سـاڵح 
یوسـفی و مەسـعود محەمـەد و حسـەین خانەقـا و سـەمەد محەمـەد و 
بابەکـر  نامیـق و  حەبیـب محەمـەد کەریـم و عەقیـد سـدیق و شـاخەوان 

ڕەسـوڵ و مسـتەفا عەزیـز و چەندانـى تـر دەسـتپێکرا)٣(.

و  کـورد  نوێنـەرى  لەنێـوان  گفتوگۆکـردن  زنجیرەیـەک  لەمیانـەى 
جەختـى  زۆر  کـورد  شۆڕشـى  سـەرکردایەتى  حکومـەت،  نوێنەرایەتـى 
لەسـەر ئۆتۆنۆمـى دەکـردەوە، لـە کاتێکـدا حکومـەت زۆر داکۆکـى لەسـەر 
جێبەجێکردنـى )لامەرکەزیەتـى کارگێڕیـى( دەکـردەوە، ئەوە بـوو لەدواتردا 
گەیشـتنە گوزارشـتى کارگێڕیـى خۆیـى، بـەڵام ئەم چەمکە دوو تێگەیشـتنى 
هەبوو لەلایەن کورد و بەعسەوە، کورد)کارگێڕیى خۆیى( بە )لامەرکەزى 
کارگێڕیـى(  بە)لامەرکـەزى  حکومـەت  لەکاتێکـدا  لێکدەدایـەوە،  سیاسـى( 

١ منذر الموصلي، المصدر السابق، ص١٣4.
٢ حبيب محمد كريم، المصدر السابق، ص٨4-٨5.

ــازارى  ــى ئ ــە لەمانگ ــم پێیوای ــەد كەري ــب محەم ــم، المصــدر الســابق، ص٨5 }حەبي ــد كري ــب محم ٣ حبي
١٩٦٣ دەســتى پێكــراوە{ بــەڵام مونــزر موســڵى بــاس لــە )١٨(ى شــوبات دەکات.

ڕاڤەی دەکرد)١(، لەم پێناوەدا ئەنجومەنى سـەرکردایەتى شـۆڕش )پرۆژەى 
لامەرکـەزى( ڕاگەیانـد، کەزیاتـر بەمەبەسـتى لایەنـە کارگێڕییەکـە بوو نەک 
لایەنـە سیاسـیەکە، لێـرەوە حکومـەت لە هەوڵدابوو یـارى بەمافەکانى کورد 
بـکات و خـۆى لـە ئۆتۆنۆمـى دووربگرێـت، لەبەرئـەوە بارزانـى داواى لـە 
حکومـەت دەکـرد کـە بەیانێـک لەمانگى ئازار دەربکات کە دان بە ئۆتۆنۆمى 

کـورد بنێـت، ئەگەرنـا جەنـگ ڕادەگیەنێـت )٢(.
نەبـوو،  باشـى  دەرئەنجامێکـی  بەعـس  و  کـورد  نێـوان  لـە  گفتوگـۆ 
بەغـداد  دەسـەڵاتدارانى  سـاڵى)١٩٦٣(دا  حوزەیرانـى  لـە)٩(ى  تەنانـەت 
ئەندامانـى نوێنەرایەتـى کوردیـان دەستبەسـەرکرد لە سـەربازگەى ڕەشـید 
و ڕووبـەڕووى سـوکایەتى پێکـردن و ئـازارو ئەشـکەنجەدان بوونـەوە، لـە 
هەمان ڕۆژدا پۆلیس و ئاسایش کەوتنە دەسگیرکردنى کورد لە ناوچەکانى 
دەوروبـەرى شـارى بەغـداد، هەروەهـا وەزیـرى ناوخۆو جێگرى سـەرۆک 
وەزیـران و بەرپرسـى یەکەمـى حـزب )عەلـى سـاڵح سـەعدى( کۆنگرەیەکى 
ڕۆژنامەنووسـینیان بەسـت، کە لەشـێوەى ڕاگەیاندنى جەنگدا بوو لەسـەر 

کـورد، تێیـدا مۆڵەتـى)٢4( کاتژمێریـان بەکـورد دا بـۆ تەسـلیمبوونەوە)٣(.
بەمجـۆرە پرۆسـەى گفتوگۆکـردن و هەوڵـى چارەسـەرکردنى کێشـەى 
کـورد بـە بنبەسـت گەیشـت، ئەمەش دەرئەنجامـى هەنگاوەکانى بەعس بوو 
کـە ئامادەنەبـوو دان بـە ئۆتۆنۆمـى کوردسـتاندا بنێـت و زیاتـر جەختـى 
دەکـردەوە  لامەرکەزییـە  دەسـەڵاتە  ئـەو  کارگێڕیەکانـى  لایەنـە  لەسـەر 
کـە بەکـوردى دەدات نـەک لایەنـى سیاسـى، لەبـەر ئـەوە کاتێـک کـورد و 
چـەک  بـۆ  پەنـا  بەناچـارى  تێدەگـەن  بەعـس  لەهەڵوێسـتى  جوڵانەوەکـەى 
دەبەن، چونکە دواجار بەعسـیەکان نەک ئامادەنین مافى کورد بسـەلمێنن، 
بەڵکـو هەڕەشـە لەکـورد دەکـەن و نوێنەرەکانیـان دەسـت بەسـەر دەکـەن.
١ د. عبــد الفتــاح علــي يحــى البوتانــي، وثائــق عــن الحركــة القوميــة الكرديــة التحرريريــة )ملاحظــات 

التأريخيــة و الدراســات الأوليــة(، مطبعــة الــوزارة التربيــة – اربيــل، ط١، ٢٠٠١، ص٢٣١.
٢ الحزب الديمقراطي الكوردستاني، المصدر السابق، ص١٢5-١٢٦
٣ د. عبدالفتاح علي يحى البوتاني، المصدر السابق، ص٢٣١-٢٣٢

دیکتاتۆرانـەى  هەڵوێسـتێکى  لـەوەى  جگـە  بەعسـیەکان  کارەى  ئـەم 
هەبـوو، هەڵەیەکـی گـەورەى مێژوویـى بـوو کـە لەمیانـەى یەکـەم ئەزمونـى 
دەسـەڵاتدارێتى بەعسـیەکان ئەنجامـدرا، چونکـە کێشـەى کـورد لەمپەرێکـى 
ڕاسـتییە  ئـەم  خۆشـیان  دواجـار  و  حکومەتـە  ئـەم  بـۆ  بەردەوامبـوو 
فاکتەرێکـى سـەرەکى  کـورد  کێشـەى  کـە چارەسـەرنەکردنى  ئەسـەلمێنن 

)١٩٦٣(دا)١(. دووەمـى  لە)١٨(تشـرینى  بـوو  بەعسـیەکان  شکسـتى 
بەخـۆدا  خاڵـى  بـووە  بەعسـیەکان،  دەسـەڵاتى  یەکـەم  شکسـتى 
چوونـەوە و دیاریکردنـى لایەنـە لاواز و خراپـەکان، لەبەرئـەوە سـەرلەنوێ 
ڕێکخسـتنەکان توندکرانـەوەو سـەرکردایەتیەکى نـوێ بـۆ حـزب دیاریکـرا، 
بەسـەرکردایەتى  نـوێ  سـەرکردایەتیەکى  )١٩٦٦(دا  یەکەمـى  لەتشـرینى 

هەڵبژێـردرا)٢(. بەکـر(  حەسـەن  )ئەحمـەد 
ئەم سەرکردایەتیە توانى لە ڕۆژانى)١7-٣٠(ى تەمموزى ساڵى)١٩٦٨(
دا بەهاوبەشـى لەگـەڵ چەنـد کەسـایەتى و لایەنـى تـر بـۆ جـارى دووەم 
جڵەوى دەسەڵاتى عیراق بگرنەدەست، بەعسیەکان پێش کودەتاى)١7-٣٠( 
دیموکراتـى  پارتـى  بـە  بکـەن  پەیوەندیـى  هەوڵیانـداوە  تەممـوزى)١٩٦٨( 
کوردسـتان، بـۆ ئـەوەى دژى دەسـەڵاتى )عەبدولڕەحمـان عارف( هاوکارى 

یەکتـرى بکـەن، بـەڵام ئـەم پەیوەندییـە ئەنجامێکـى دیـارى نەبـووە)٣(.
لـە  داوایـان  بەعسـیەکان  تەممـوز،  لـە)١7(  کودەتـا  ئەنجامدانـى  دواى 
پارتـى دیموکراتـى کوردسـتان کـرد بەشـدارى حکومەتـى نوێبـکات، پارتـى 
بـەڵام  بـکات،  بەشـداریى  وەزیـرى  دوو  کـە  دەربـڕى  ڕەزامەندیـى خـۆى 
بەمەرجێـک سـەرکردایەتى ئـەم حکومەتـە بەدەربێـت لـەو کەسـایەتیانەى 
پابەنـدى  ئـەوەى بەعسـیەکان  بـەڵام دواى  لـە)١٩٦٣(دا بەشـداریان کـرد، 
لـە)١٩٦٣(  کـە  مەعـروف(  محێدیـن  )تەهـا  و  نەبـوون  خۆیـان  بەڵێنەکـەى 

١ هاني الفكيكي،  أوکار الهزیمة، ص7٨،
٢ الحزب الديمقراطي الكوردستاني، المصدر السابق، ص١5٠

٣ حبيب محمد كريم، المصدر السابق، ص١١٣

بەشـداریى حکومەتـى کردبـوو، لەحکومەتـى نوێ بەشـداریان پێکرد، پارتى 
دەکـرد)١(. نوێنەرەکانـى  پاشەکشـەپێکردنى  بڕیـارى 

دەرئەنجامـى ئـەم هەڵوێسـتە، بارودۆخـى نێـوان پارتـى و بەعسـیەکان 
ڕوو لـە تێکچـوون بـوو، لەبەرئـەوە جارێکـى تـر پەیوەندییـەکان پچـڕان و 
جەنـگ هەڵگیرسـا، هـاوکات حکومـەت هەوڵیـدا ئـەو ناکۆکـى و دابڕانـەى 
بیکاتـە  و  بقوزێتـەوە  سیاسـی  مەکتەبـى  باڵـى  موسـتەفاو  مـەلا  نێـوان 

هەردوولایـان. لاوازکردنـى  بـۆ  فاکتەرێـک 

کـردارە  تـر  جارێکـى  )١٩٦٨-١٩٦٩(دا،  لەزسـتانى  باسـە  شـیاوى 
هێـزى  دەسـتیپێکردووەو  پێشـمەرگە  لـەدژى  حکومـەت  سـەربازییەکانى 
ئاسـمانى کەوتـە لێـدان و بۆمبارانکردنـى ناوچـە کوردییـەکان، لەبەرئـەوە 

لێکەوتـەوە)٢(. خوێنـاوى  شـەڕێکى  کوشـتارو  ماوەیـەدا  لـەم 

چارەسـەرکردنى  بەعسـیەکان  حکومەتـی  ئـەوەى  دواى  بـەڵام 
کێشـەى کوردیـان بـە شـێوازى سـەربازیى بـە ئەسـتەم زانـی، لەکانوونـى 
دووەمى)١٩7٠( پاش چەند هەوڵێک کە )عەزیز شەریف( وەک میانیگەرێک 

دەسـتیپێکرد)٣(. کـردارى  شـێوەیەکى  بـە  گفتوگـۆ  پێیهەڵسـا، 

چەندیـن  بـۆ  هـەردوولا  نماینـدەى  بەناردنـى  گفتوگۆکـردن  پرۆسـەی 
جـار بـەردەوام بـوو، تـا دواتـر لەبەیاننامـەى)١١(ى ئـازارى سـاڵى)١٩7٠(
دا فۆڕمەڵـە بـوو، کـە لـە ڕادیـۆو تەلەفزیۆنـى بەغـداد و لەلایـەن )ئەحمـەد 
سـەرۆکى  بـووە  حەسـەین(یش  )سـەددام  ڕاگەیانـرا،  بەکـر(ەوە  حەسـەن 
)لیژنـەى بـاڵاى کاروبارەکانـى باکـور( کـە لەپێنـاوى سەرپەرشـتیکردن و 

جێبەجێکردنـى بەندەکانـى ئـەم بەیانـە پێکهاتبـوو )4(.

١ حبیب محمد کریم، المصدر السابق، ص١١4.
٢ د. سعد ناجي جواد، العراق و المسألة الكردية، ص١55.

٣ المصدر نفسه، ص١5٦-١٦٦.
4 المصدر نفسه، ص١٦٦

خاڵێکـى  گـەورەو  ئیجابـى  ڕووداوێکـى  ئـازار  بەیاننامـەى)١١(ى 
وەرچەرخـان بـوو لـە مێـژووى عیـراق و بزوتنـەوەى ڕزگاریخوازى کورد، 
جەمـاوەرى گەلـى عیراقیـش بەکـورد و عـەرەب و کەمـە نەتەوەکانیشـەوە 
چـى  ئەگـەر  ئـازار  یانـزەى  بەیاننامـەى  لێکـرد.  پێشـوازیان  خۆشـحاڵانە 
بەشێک لەداوا ڕۆشنبیریى و کولتورییەکانى کوردى لەخۆگرتبوو، لەدیدى 
لەعیـراق  کـوردی  کێشـەکانى  گشـتگیرى  و  تـەواو  چارەسـەرى  بەعسـدا 
کردبـوو، لەبەرئـەوە دەبینیـن کۆنگـرەى هەشـتەمی هەرێمى حـزب ئاماژەی 
بۆکـراوە “پارتـى توانـى چوارچێوەیەکـى ڕاسـت و تەواو لەڕووى تیۆرى و 
سیاسـى و کارگوزارییـەوە بدۆزێتـەوە و لەبەڵگەنامـە مێژووییـە مەزنەکەدا 
لەگـەڵ  بـەڵام  دابڕێژرێـت.”)١(،  )١٩7٠(یـە  ئـازارى  بەیاننامـەى)١١(ى  کـە 
ئـەوەدا بەعـس یـەک هەڵوێسـتى نەبـوو لە بەرانبەر کـورد و جوڵانەوەکەى، 
ئەمـەش بـە ڕوونـى لەکۆنگـرەى )٨(دا هاتـووە کـە “سـەرکردایەتى پارتـى 
لەگـەڵ  هاوکاریکردنیـدا  بڕیـارى  کاتێـک  سۆسیالیسـت  عەرەبـى  بەعسـى 
سـەرکردایەتى پارتـى دیموکراتى کوردسـتاندا، لـە چوارچێوەی بەیاننامەى 
یانـزەى مارتـدا، هەرگیـز ئـەو هەڵـە سیاسـییانەی پشـتگوێ نەخسـتبوو کـە 
پەیوەندییـە  ئـەو  هـاوکات  لەسـەری دەڕۆشـتن،  پارتـە  ئـەو  باڵـی  هەنـدێ 
کۆنەپەرسـتەکانەوە  و  ئیمپریالیسـتی  تاقمـە  دەسـتەو  بـە  گوماناوییانـەی 

هەیانـەو ئـارەزووی گۆشـەگیریی دەکـەن.”)٢(.

لەلایەکـى تـرەوە هەمیشـە بەعـس جەختى لەسـەر خاڵێـک کردۆتەوە کە 
پارتـى دیموکراتـى کوردسـتان نوێنـەرى ڕاسـتەقینەى نەتـەوەى کورد نییە، 

هەڵوێسـتەکانى پارتـى بـە جوڵانەوەى ڕەگـەزى لەقەڵەمداوە )٣(.

ئـەم گومـان و هەڵوێسـتە دواجـار کاریگەریـى نەرێنـی هەبـوو لەسـەر 
ڕەوتـى ئاشـتى و بەیاننامـەى)١١(ى ئـازار، بـەڵام ئـەوەى زیاتـر دۆخەکـەى 

١ حزبى بەعسى عەرەبى ئيشتيراكى، سەرچاوەی پێشوو، ل ٩٩.
٢ هەمان سەرچاوە. ل١٠٠.

٣ حزبى بەعسى عەرەبى سۆشياليست، ڕاپۆرتى ناوەندى نۆيەم كۆنگرەى هەرێمانە، ل 7٢-7٣.

شـلۆقکرد، هـەردوو هەوڵـى لەنـاو بردنـى )ئیدریـس بارزانـى( و هاوڕێکانـى 
جـەژن  پیرۆزبایـى  بەمەبەسـتى  سـاڵى)١٩7١(دا  لەناوەنـدى  کاتێـک  بـوو 
لەناوبردنـى )مـەلا موسـتەفا  سـەردانى بەغدایـان کـرد، هەروەهـا هەوڵـی 

بارزانـى( بـوو لە)حاجـی هۆمـەران( کـە لـە)١٩7١/٩/٢٨(دا ئەنجامـدرا)١(.
دۆسـتایەتى  و  هاریـکارى  پەیماننامەیەکـى  نیسـانى)١٩7٢(دا  لـە)٩(ى 
فاکتەرێـک  بـووە  ئەمـەش  بەسـترا،  سـۆڤیەت  یەکێتـى  و  عیـراق  لەنێـوان 
شـیوعیەکانى عیـراق بەشـدارى لـە حوکمـدا بکـەن، لێـرەوە بەعـس هەوڵـی 
ئـەو  هـاوکات  بـکات،  سـەرکردایەتى  خـۆى  کـە  بەرەیەکیـدا  پێکهێنانـى 
لەحوزەیرانـى١٩7٢دا دەرى کردبـوو  کـە  نـەوت  بڕیـارى خۆماڵیکردنـەى 

.)٢( کۆکـردەوە  بەعـس  بـۆ  باشـى  جەماوەرێکـى 
بەهێـز بوونـى بەعـس لـە ڕووى سیاسـى و جێگیربوونـى دەسـەڵاتى 
بەهێـزەوە  لەخاڵـى  هەڵوێسـتەکانى  ئـەوەى  هـۆى  بـووە  زیاتـر  عیـراق، 
پیشـانبدات و ئامادەیـى شازشـکردنى تێـدا نەبێـت، لەبەرئـەوە لـە کۆتایـى 
سـاڵى)١٩7٢(دا ناکۆکـى و جیاوازییـەکان لـەدەزگاى ڕاگەیاندنـەوە پەخـش 
دەبـن، ڕۆژنامـەى )الثـورة( ئۆرگانـى حکومـەت لەمیانـەى چەنـد وتارێـک 
هێرشـى کردۆتـە سـەر پارتـى و زۆر لـە سـەلبیات و سـنوربەزاندنەکان 
و پابەندنەبـوون بـە بڕیارەکانـەوە دەداتـە پـاڵ پارتـى دیموکـرات، هـاوکات 

بەرپەرچیداوەتـەوە)٣(. )التآخـى(دا  ڕۆژنامـەى  لەدووتوێـى  پارتـى 
ئـەو  ڕەتکردنـەوەى  تەقانـدەوە،  بەتـەواوى  بارودۆخەکـەى  ئـەوەى 
پـرۆژەى ئۆتۆنۆمیـە بـوو لەلایـەن )بـەرە(وە پێشکەشـکراو لەلایـەن حزبـى 
بەعس و حزبى شیوعیەوە داڕێژرابوو، بڕیاربوو لە)١١(ى ئازارى )١٩74(
دا جێبەجێبکرێـت، چونکـە دەرئەنجامـى ئـەم پرۆژەیـە کـە ناوەڕۆکەکـەى 
هەبـوو،  ئـازارى)١٩7٠(  بەیاننامـەى)١١(ى  لەگـەڵ  زۆرى  جیاوازییەکـى 

١ حبيب محمد كريم، المصدر السابق، ص١٢4.
٢ محمد جمال باروت وآخرون، الأحزاب و الحركات القومية العربية، ص٣٩٢-٣٩٣.

٣ حبيب محمد كريم، المصدر السابق، ص١٢٦.

گفتوگـۆ لەگـەڵ بەغـداد کۆتایـى پێهێنـرا، بڕیـارى شـەڕ لـە باکـور ڕاگەیەنرا، 
لێـرەوە حزبـى شـیوعى پەیوەندیـى لەگـەڵ پارتـى تێکچـوو و بەشـداریى 
یەکلاییکـردەوە،  جەنگـەی  ئـەم  کـە  ئـەوەش  کـرد،  کوردسـتان  لێدانـى  لـە 
ڕێکەوتننامـەی جەزائیـری نێـوان عیـراق و ئێـران بـوو لـە ئـازارى)١٩75( و 

بەمـەش شۆڕشـى کـورد لەناوبـرا )١(.

هەوڵەکانـى بەعـس بـۆ زیاتر چەسـپاندنى دەسـەڵاتى خـۆى و پێکهێنانى 
لـە)١٩75(دا،  ئەیلـول  شـۆڕى  لەناوبردنـى  دواى  بەعسـى،  عیراقێکـى 
لێشـاوێکى بە بەعسـیکردنى تاکەکانى گەلى عیراقی دەسـتپێکرد، بەجۆرێک 
ئەگـەر لەکاتـی کودەتـاى )١٩٦٨(دا ژمـارەى بەعسـیەکان لـە)١٠٠٠( کـەس 
و کەمتـردا بووبێـت، لـە سـاڵى )١٩7٦(دا گەیشـتۆتە نزیکەى)١٠٠٠٠(ئەندام، 
ملیـۆن و   )١( ئەندامێتیـەوە  ئاسـتەکانى  بەهەمـوو  لـە ساڵى)١٩٨١(یشـداو 
نیـو ئەندامـى هەبـوو کـە نزیکـەى )١٠%(ى ڕێـژەى دانیشـتوانى ئەوکاتـەى 

عیراقـى پێکهێنـاوە)٢(.

ئەم لایەنە لەگەڵ ئەوەى هەوڵێکە بۆ لەقاڵبدانى خەڵکى عیراق، هاوکات 
نەخشەیەک بوو بۆ بونیاتنانى دەوڵەتێکى تۆتالیتار، بەڵام ئەبێت ئەوەش 
لەبەچاوبگیرێت کە ئەم ڕێژەیە لە ساڵانى دواتریش ڕوو لەزیادبون بووە، 
لەدام  ئەوەى  بۆ  بێت  بەعسى  تاکێک  هەموو  بوو  کەپێویست  بەتایبەتى 
گشت  بەرانبەر  لە  بەعس  هەڵوێستى  هاوکات  کاربکات،  دەزگایەکدا  و 
کەمە نەتەوەکان و پارت و ڕێکخراوە سیاسیەکان لە پێناوى بونیاتنانى 
لە  نەبووە  باشتر  سەرکردە(  چەمکى)پارتى  چەسپاندنى  سیستمەو  ئەو 

هەڵوێستى بەعس بەرانبەر بەکورد کەلە دواتردا ئاماژەى بۆدەکەین.

حسـێن(  )سـەدام  بەهاتنـى  بەکـورد،  بەرانبـەر  بەعسـیزم  سیاسـەتى 
بارودۆخەکـەى  لـە تەممـوزى)١٩7٩(دا  بۆجڵـەوى دەسـەڵاتدارێتى عیـراق 

١ محمد جمال باروت و آخرون، الأحزاب و الحركات القومية العربية، ص٣٩٣-٣٩4.
٢ المصدر نفسه، ص٣٨٨.

خراپتـر کـرد، چونکـە لەگـەڵ ئـەوەى پەیڕەوى سیاسـەتى بەبەعسـیکردن و 
ڕاگواستنى کوردى دەکرد لە کەرکوک و ناوچە نەوتیەکان و سنوریەکان، 
لـە هەوڵـى سـەپاندنى دەسـەڵاتى تاکەکەسـدا بـوو لـە عیراقدا، بۆ سـەلماندن 
و ئەفسوناوى کردنى کەسێتى خۆى، جەنگى)عیراق-ئیران(ى بۆماوەى)٨(
سـاڵ هەڵگیرسـاند، داهـات و سـامانى وڵات هەمـووى کرایـە خەرجـى بـۆ 
جەنـگ، هـاوکات بەشـێکى زۆر خەڵکـى کوردسـتان لـە دەرئەنجامـى ئـەم 
جەنگـە ئـاوارەو پەڕاگەنـدە بـوون و زەوى و زاریـان وێرانکـراو مینڕێژکرا، 
ئەمە سەرەڕاى ئەوەى بەشێکى زۆرى کاسبکارو لاوى کورد بەزۆرەملێ 

ڕەوانـەى بەرەکانـى جەنـگ کـران.

پاشـان پەلاماردانى)کوەیـت(و داگیرکردنـى، کـە بـووە هـۆى گەمـارۆى 
بارودۆخـى  جارێکیتـر  بسـەپێنرێت،  عیراقـدا  گەلـى  بەسـەر  ئابووریـى 
ئابووریـى عیـراق و گوزەرانـى خەڵکەکـەى سـەخت کـرد، ئەمـە سـەرەڕاى 
بەکارهێنانـى چەکـى کیمیایـى کۆکـوژ و گرتـن و لـە سـێدارەدانى گەنـج و 
لاوەکان لەکوردسـتان. هەمـوو ئـەم لایەنانـە زیاتر بـووە مایەى وروژاندنى 
لـە ڕژێمـى بەعسـى  ئـەم توڕەییـەى کـورد  ڕق و کینـەى خەڵکـى کـورد، 
بەشـێکى زۆرى کوردسـتان  کڵپەیسـەند و  بەهـارى)١٩٩١(دا  لـە  بەغـداد، 

ئازادکـرا.



١١٦

باسی دووەم

بەعس و بزووتنەوەى ئیسلامى شیعە لەعیراق

دەوڵەتى عیراق هەر لەسەرەتاى دروستبوونییەوە لەساڵى )١٩٢١(ەوە 
بـەردەوام بەدەسـت لاوازیـی دینگەکانـى و شـلۆقى بارودۆخـى کۆمەڵایەتى 

و گرفتـە دیموگرافییەکانیەوە ناڵاندوویەتی.
یەکێـک لـەو لایەنانـەى کێشـە و گرفتـى بۆ ئەم دەوڵەتە دروسـتکردووە، 
بچـوک  کەمینەیەکـى  لەلایـەن  دەسـەڵاتدارێتییە  جڵـەوى  لەدەسـتگرتنى 
لەعەرەبى سـوننەى عیراق، بێبەشـکردن و دابڕینى بەشـێکى زۆرى شـیعە 

وەک )ڕێبـازى ئایینـى( و کـورد وەک نەتەوەیەکـى جیـا لەعـەرەب)١(.
دەرەنجامـى لەدەسـتگرتنى جڵـەوى دەسـەڵاتدارێتى لەلایـەن کەمینـەى 
سـوننەى عـەرەب کـە )١٩%(ى ڕێـژەى پێکهاتـەى گەلى عیراقیـان پێکهێناوە، 
زیاتـر شـوێنکەوتوانى ڕێبـازى شـیعەیان خسـتۆتە تەنگەتاویـەوە)٢(، ئـەوەى 
بـووە  پرسـیار  و  گومـان  دروسـتکردنى  کـردووە  ئاڵۆزتـر  کێشـەکەى 
بـە )فـارس و عەجـەم و  لەشوناسـى تاکـى شـیعە، وەک ناوزەدکردنیـان 

بیانـى()٣(.
١ د. حامــد البياتــي، شــيعة العــراق )بیــن الطائفيــة والشــبهات فــي الوثائــق البريطانيــة ١٩٦٣-١٩٦٦(، 

مؤسســة الرافــد للنشــر، لنــدن، ط١، ١٩٩7، ص١١.
٢ حسن العلوي، الشيعة والدولة القومية، ص4٣.

٣ إسحق نقاش، شيعة العراق، ت، عبدالالە النعيمي، دارالمدى، سوريا، ط١، ١٩٩٦.ص٢4٣،

لەبەرئــەوە هــەوڵ و خەباتــى شــوێنکەوتوان و لایەنگرانــى ڕێبــازى 
شــیعە لەعیــراق و لەســایەى هــەردوو سیســتەمى پاشــایەتى و کۆماریــى، 
دام  لەگشــت  لەنێــوان شــیعە و ســوننە  بــووە  دەســەڵات  دابەشــکردنى 
بــووە  داکۆکیکــردن  هــاوکات  ســەربازییەکاندا،  و  حکومــى  دەزگا  و 

لەهاونیشــتمانیبوون)١(.

بکەیـن  عیـراق  وەزیرانـى  سـەرۆک  نـاوى  خشـتەى  سـەیرى  ئەگـەر 
لەسـەردەمى پاشـایەتیدا، هاوکات ئەو ئاینزایەش دیاریبکەین کەپەیڕەویان 
کـردووە، دەبینیـن )٢٠( لـەو کەسـانەى سـەرۆک وەزیـران بـوون )سـوننى( 
بـوون کـە )54( جـار وەزارەتیـان پێکهێنـاوە، تەنهـا )4( یان )شـیعە( بوون و 
)5( جـار وەزارەتیـان پێکهێنـاوە، بـەڵام لەسـەردەمى کۆماریدا )5( سـەرۆک 
لـە )سـوننە( بـوون کـە )٨( جـار وەزارەتیـان پێکهێنـاوە، تەنهـا  وەزیـران 
پێکهێنـاوە)٢(.  وەزارەتـى  یەکجـار  بـووە  )شـیعە(  وەزیـران  یـەک سـەرۆک 
ئەمـە لەکاتێکـدا ئەگـەر سـەرنجى لایەنـى دیمۆگرافـى و ڕێـژەى پێکهاتـەى 
خـۆ  بـووە،  زۆرینـە  شـیعە  ڕێـژەى  هەمیشـە  بدەیـن،  عیـراق  دانیشـتوانى 
ئەگـەر ڕێـژەى شـیعە لەڕێـژەى دانیشـتوانى عیـراق دەربکەیـن، ئـەوا کـورد 
و ئـەو کەمینـە نەتەوەییانـەى لەکوردسـتانى عیـراق دەژیـن زۆرینـە دەبـن 

لەچـاو ڕێـژەى عەرەبـى سـوننەى دەسـەڵاتدار)٣(.

بـۆ  هاندەربـووە  گوزەراندویەتـى،  عیـراق  شـیعەى  بارودۆخـەى  ئـەو 
ئەوەى لەهەر شـۆڕش و ڕاپەڕینێکى عیراقیدا بەشـداریى دیار و چالاکیان 
نمونـە  دیارتریـن  شۆڕشـگێڕاندابن،  لەپێشـەنگى  هەندێجاریـش  هەبێـت، 
شۆڕشـى سـاڵى )١٩٢٠(ى عیـراق و ڕاپەڕینـى کانونـى دووەمـى )١٩٣5( 
و ئامادەباشـیەکانیان بـۆ پاڵپشـتى شۆڕشـى مایسـى )١٩4١( لەسـەرەتاوە 
)١٩47( و  )پۆرتسـمۆس(ى سـاڵى  پەیمانـى  تێکشـکاندنى  بـۆ  و هەوڵـدان 

١ المصدر نفسه، ص٢4٣.
٢ د. حامد البياتي، المصدر السابق، ص5٢.

٣ حسن العلوي، الشيعة والدولة القومية في العراق، ص4٨.

ڕوداوە  ئـەو  و  سـەعید(  )نـورى  حکومەتـى  کارەکانـى  بەرپەرچدانـەوەى 
بـوون)١(.  )١٩5٢( سـاڵانى  توندوتیژیانـەى 

هاوکات و لەگەڵ شۆڕشـى مایسـى )١٩4١(دا، بزاوتى ئیسـلامى شـیعى 
لەمیانەیـدا چەنـد ڕێکخـراو  جارێکیتـر کەوتـەوە جوڵـە و خۆڕێکخسـتن)٢(، 
موسـڵمان(  لاوانـى  )ڕێکخـراوى  وەک  دروسـتبوون،  ئیسـلامى  پارتـى  و 
لەسـاڵى )١٩5١(کە )عیززەدین جەزائیرى( سـەرۆکى بوو، هەروەها )پارتى 
جەعفەرى( کەلەساڵى )١٩5٢( لەلایەن )حوسون سبر، عەبد ساحب دەخیل، 
محمـد سـادق قاموسـى(ەوە دامـەزرا، ڕێکخـراوى )لاوانـى عەقیـدەو ئیمـان( 
لەسـاڵى ١٩57 لەلایـەن )محەمـەد عەلـى ئەلمورعبـى(وە دامـەزرا، هەروەهـا 

)حزبـى دەعـوەى ئیسـلامى( کەلـە )تشـرینى یەکەمـى )١٩57(دا دامـەزرا)٣(.

لەسـەردەمى )عبدولکەریـم قاسـم(و دواى شۆڕشـى )١4(ى تەممـوزى 
١٩5٨، لەگـەڵ ئـەوەى بارودۆخێکـى لەبـارى هێنایـە ئاراوە بۆ گەشـەکردنى 
لایەنە نەیارو ئۆپۆزسـیۆنەکان، هاوکات تەوژمى شـیوعیەکانى لەگەڵدابوو، 
کەلـەم ماوەیـەدا دژایەتـى پیاوانـى ئایینـى دەکـرا، بـۆ نمونـە شـیوعیەکان 
لەسـاڵى )١٩5٩( ویسـتیان مەرجەعـى ئایینـى شـیعە )موحسـن ئەلحەکیـم( 
بکـوژن، کاتێـک سـەردانى شـارى )کەربـەلا(ى کـرد، لەبەرئـەوە هێرشـیان 

بـردە سـەر ئۆتۆمبیلەکـەى، بـەڵام توانـرا ڕزگاربکرێـت.
هەروەهـا حکومـەت هەوڵیـدا هەمـوو خێـڵ و عەشـرەتەکانى ناوەڕاسـت 
بەهێـزى  پاڵپشـتێکى  خێڵانـە  کەئـەم  بـکات،  چـەک  عیـراق  خـواروى  و 
نزیکـەى  ئامـاژە دەکـەن  بـوون، هـەروەک سـەرچاوەکان  ئایینـى  پیاوانـى 
عەشـیرەتانە  لـەم  جۆراوجـۆر  لەچەکـى  چـەک  پارچـە  لەملیۆنێـک  زیاتـر 
١ بــۆ زياتــر زانيــارى لــەم بارەیــەوە بڕوانــە }علــي المؤمــن، ســنوات الحجــر )مســيرة الحركــة الإســلامية 
الســابق،  المصــدر  نقــاش،  إســحق  ١٩٩٣؛  ط١،  لنــدن،  دارالميســرة،   ،)١٩-١٩٨٦57 العــراق  فــي 

ص٢٢٠ومابعدهــا{
٢ صــلاح الخرســان، حــزب الدعــوة الإســلامية )حقائــق ووثائــق(، مؤسســة العربيــة للدراســات والبحــوث 

الإســتراتيجية، ســورية- دمشــق، ط١، ١٩٩٩، ص٣٣.
٣ المصدر نفسه، ص٣5ومابعدها....، علي المؤمن، المصدر السابق، ص٢7-5٢، ٣٢.

لـە  سیاسـى  کارى  دەسـتتێوەردانى  تـردا  لەهەنگاوێکـى  کۆکراوەتـەوە، 
قەدەغەکـرد)١(. ئایینـى  پیاوانـى 

بـۆ  بەعـس  تاهاتنـى  شـیعە  ئایینـى  و  سیاسـى  ڕەوتـى  بەمجـۆرە 
دەسـەڵاتى حکومەتـى عیراقـى، بەنـاو کۆمەڵێـک گرفت و قەیران و لەمپەرى 

تێپـەڕى. دەسـەڵاتداراندا 
سـەرچاوەکان  شـیعە،  و  بەعـس  نێـوان  بەپەیوەندیـى  سـەبارەت 
 )١٩٦٣( شـوباتى  )٨(ى  پێـش  لایەنـە  دوو  ئـەم  دیـارى  پەیوەندییەکـى 
باسـناکەن، تەنهـا هەوڵێکـى بەعسـییەکان نەبێـت بـۆ دورسـتکردنى ناکۆکـى 
و دووبەرەکـى لەنێـوان مەرجەعـى دینـى )موحسـن ئەلحەکیـم( و )محەمـەد 
باقـر سـەدر(، کـە لەسـاڵى )١٩٦٢(دا هەوڵـى بڵاوکردنـەوەى پڕوپاگەنـدەى 
دورسـتبوونى )حزب(ێکیـان بەنـاوى )حزبـى فاتمـى( دا، )حسـەین سـافى()٢(
یـان نـارد بـۆلاى )موحسـن ئەلحەکیـم( و ئـاگادارى کـردەوە لەبـارەى ئـەو 
حزبەوە کە )محەمەد باقر سـەدر( سـەرۆکیەتى، ئاماژەى بۆ مەترسـیەکانى 
ئەم حزبە کردووە لەسەر )نەجەف( و بزوتنەوەى شیعەگەریى و جامعەى 
دینى، بەڵام )موحسـن ئەلحەکیم( لەوەڵامدا پێیوتبوو: »تۆ پێتوایە لەسـەدر 

دڵسـۆزتر بیـت لەسـەر نەجـەف و شـیعە و حـەوزەى عیلمـى؟«)٣(.
کاتێـک بەعسـیەکان هاتنـە سـەر تەختـى فەرمانڕەوایـى عیـراق لـە )٨( 
و  لێـدان  کەوتنـە  کۆماریـى(  )پاسـەوانى  هێزەکانـى   ،)١٩٦٣( شـوباتى  ى 
جیاجیاکانـى  هێـزە  و  سیاسـیەکان  ڕێکخـراوە  و  پـارت  تەفروتوناکردنـى 
مەگـەر  بەجۆرێـک  گرتـەوە،  ئیسلامیەکانیشـی  لێدانـە  ئـەم  کۆمەڵگـە، 
ئیسـلامیەکانى  ئـەم سیاسـەتە  درابێـت،  لێیـان  شـێوەیە  بـەم  شـیوعیەکان 

کـردەوە)4(. بەعـس  ڕووبـەڕووى 
١ علي المؤمن، المصدر السابق، ص٣7-5٣.

٢ كەســێتیيەكى بەعســیبوو، بەرگى پياوانى ئايينى پۆشــيبوو، پاشــان شــانازى بەوەوە دەكرد كەمێزەرەكەى 
لابــردووەو دەســتى كــردووە بــە خواردنــەوەو ئەنجامدانى كارى مونكــەرات لەيەك ڕۆژدا.

٣ علي المؤمن، المصدر السابق، ص5١.
4 المصدر نفسه، ص5٩.

)٨(ى  کودەتـاى  دیـارى  سـەرکردەیەکى  وەک  عـارف(  )عەبدولسـەلام 
شـوبات و سـەرۆکى وەزیـران، کەسـێکى زۆر دژبـە شـیعە بـووە، تەنانـەت 
لەکۆبوونـەوەى  جارێکیـان  ڕازی  شـێخ  و  »مـن  دەڵێـت:  فکیکـى(  )هانـى 
گەیشـتینە  کاتێـک  دواکەوتیـن،  شـۆڕش  سـەرکردایەتى  ئەنجومەنـى 
کۆبوونەوەکـە، عەبدولسـەلام پێیوتیـن: ئـەوە ڕافـز )رافض(ییـەکان هاتـن، 
مەبەستیشـى ئەوەبوو ئێمە )شـیعە(ین، ئەم کارە واى لە )ئەنوەر حدیسـى( 
ئـەو  بـۆ  پـۆزش  بـکات  لەعـارف  داوا  و  دەربڕێـت  خـۆى  ناڕەزایـى  کـرد 
گوزارشـتە بهێنێتـەوە، ئەمـە سـەرەڕاى ئـەوەى لەجیاتـى )شـیعە( زاراوەى 

بەکاردەهێنـا)١(. )شـعوبى( 

زەنگـی  ڕاکێشـاو  بەعسـیەکانى  سـەرنجى  ئـەوەى  تـرەوە  لەلایەکـى 
عیـراق  شـیعەى  بـاڵاى  مەرجەعـى  سـەردانى  بۆیـان،  بـوو  ئاگاداریـى 
)موحسـن ئەلحەکیـم( بـوو بـۆ )کەربـەلا و کازمیـە و سـامەڕا و بەغـداد( 
لەڕۆژانـى )١7(ى تشـرینى یەکـەم تاڕۆژانـى )٨(ى تشـرینى دووەمى سـاڵى 
)١٩٦٣(، لەمیانەى ئەم سـەردانەیدا هەڵوێسـتى شـیعەى وەک هەڵوێسـتێکى 
ناڕەزایـى و نیگەرانـى لەبەرانبـەر کردارەکانـى حکومەتـى نـوێ }حکومەتـى 

دەربـڕى)٢(. بەعسـیەکان{ 

 بزوتنـەوەى ئیسـلامى )شـیعى(ش توانـى جەماوەرێکـى زۆر هانبـدات 
و کۆبکاتـەوە بـۆ پاڵپشـتى هەڵوێسـتەکانى )ئەلحەکیـم( و پێشـوازیکردن و 
لەڕۆژەکانـى  لەیەکێـک  بەجۆرێـک  خۆیـدا،  تایبەتـى  لەبـارەگاى  سـەردانى 
قەرەباڵغـى  لەبـەر  ناچاربـوو  بەکـر(  حەسـەن  )ئەحمـەد  سـەردانەدا  ئـەم 
نەبێـت،  تێپەڕبوونـى  بـوارى  و  بوەسـتێت  ئۆتۆمبیلەکـەى  ماوەیـەک  بـۆ 
ئۆتۆمبیلـى  تـا  بکاتـەوە  بـۆ  ڕێـگاى  نەیتوانـی  پۆلیسـیش  بەشـێوازێک 

تێنەپەڕیبـوو)٣(. )ئەلحەکیـم( 
١ هاني الفكيكي،  أوکار الهزیمة، ص٢7٣.
٢ علي المؤمن، المصدر السابق، ص5٩.

٣ صلاح الخرسان، حزب الدعوة الإسلامية، ص١٣4.

ئایینـى و پلەوپایـەى )موحسـن ئەلحەکیـم( بەجۆرێـک خەڵکـى  پێگـەى 
و  پێشـوازى  بـۆ  نوێنـەرى  ناچاربـوو  )بەعس(یـش  کـە  خرۆشـاندبوو، 
عـارف(  )عەبدولسـەلام  ئـەوەى  لەگـەڵ  بنێرێـت،  )ئەلحەکیـم(  بەخێرهاتنـى 
دژى ئـەم کارەبـوو، چونکـە ئەم هەڵوێسـتەى شـیعەکانى بەخۆپیشـاندانێکى 
خێڵەکـى لەقەڵەمـدا، بـەڵام دواى فشـارێکى زۆر ڕازیبـوو )تاهیـر یەحیـا( بـۆ 
ئـەم مەبەسـتە بنێـرن. هـاوکات )ئەلحەکیم(یـش هەوڵیـداوە لەڕێگـەى باوکـى 

)هانـى فکیکـى(ەوە لەگـەڵ نوێنەرانـى بەعـس کۆببێتـەوە)١(.

)سـەید  کەلـە  )ئەلحەکیـم(  لەنێـوان  کۆبوونەوەیـەک  توانـرا  ئەوەبـوو 
مەهـدى کـوڕى و شـێخ عەلـى بچکـۆل( و نوێنەرانـى )بەعـس( لـە )حەمیـد 
خەڵخاڵ و موحسن شێخ ڕازى و حازم جواد و هانى فکیکى( پێکهاتبوون 
بەنـاوى  کەنوێنـەران  لایـەن  »دیارتریـن  دەڵێـت:  )فکیکـى(  ڕێکخـرا، 
)ئەلحەکیـم(ەوە داکۆکیـان لێکـرد، بریتیبـوون لەهەندێـک خواسـتى کەمینـە 
بچوکـە ناعەرەبـەکان، هەروەهـا لەبـارەى پڕۆگرامـى خوێنـدن و کارمەنـدە 
چاودێریکردنـى  و  ڕۆشـنبیریەکان  دەزگا  هاوکاریـى  و  کارگێڕییـەکان 
لەبەرانبـەر  کوشـتار  وەسـتاندنى  پێویسـتى  هەروەهـا  و...هتـد،  ئەوقـاف 

کەسـى«)٢(. بـارى  یاسـاى  ڕەتکردنـەوەى  و  )شـیوعیەکان( 

شـیاوى تێبینیکردنـە، ئـەو کەسـانەى لەنێـو ئەنجومەنـى سـەرکردایەتى 
ئەلحەکیـم(  )موحسـن  نوێنەرانـى  لەلایـەن  دیاریکرابـوون  شۆڕشـدا 
گفتوگۆیـان لەگەڵـدا بکرێـت، کەسـایەتى شـیعەبوون. سـەبارەت بەپێکهاتەى 
سـەرکردایەتى بەعـس لـەڕووى ڕێبـازى ئایینیـەوە، ئەتوانیـن بڵێیـن هەمـوو 
ئەفسـەرە بەعسـیەکان لەعەرەبـى سـوننى بـوون، لەهەمـان کاتدا سـەرکردە 

مەدەنیـەکان بەشـێکى زۆریـان شـیعەبوون)٣(، بەمجـۆرە:

١ هاني الفكيكي،  أوکار الهزیمة، ص٢7٣-٢74.
٢ هاني الفكيكي،  أوکار الهزیمة، ص٢74.

٣ حنابطاطو، العراق، الكتاب الثالث، ٣٣١-٣٣٢.

لەمانگى ئایارى ساڵى )١٩5٣( ئەندامانى سەرکردایەتى پێکهاتبوو لە:* 

شیعە. ١ فوئاد رکابى- ئەمیندار  
شیعە. ٢ شەمسەدین کازم  
شیعە. ٣ محەمەد سەعید ئەسوەد  
سوننە. 4 جەعفەر قاسم حەمودى  
سوننە. 5 فەخرى قەدورى   

دواى ئەوەى پێکهاتەى سەرکردایەتى فراوان کرا بەمشێوەیەى لێهات:

شیعە. ١ فوئاد رکابى - ئەمیندار  
شیعە. ٢ شەمسەدین کازم  
شیعە. ٣ جاسم محەمەد عەبباسى  
شیعە. 4 تەحسین مەعەللە   
سوننە. 5 جەعفەر قاسم حەمودى  
سوننە. ٦ فەخرى قەدورى   
سوننە. 7 فەیسەل حەبیب خەیزەران 

سـەرکردایەتى هەرێمـى کەلەیەکـەم کۆنگـرەى کانونـى یەکەمـى سـاڵى * 
لـەم ئەندامانـە پێکهاتبـوو: )١٩55( هەڵبژێـردرا 

شیعە. ١ فوئاد رکابى - ئەمیندار  
شیعە. ٢ شەمسەدین کازم  
شیعە. ٣ تەحسین مەعەللە   
شیعە. 4 فاهم سەحاف   
شیعە . 5 عەبدوڵڵا رکابى   
سوننە. ٦ ساڵح شەعبان   
سوننە. 7 جەعفەر مەحمودى  
سوننە. ٨ عەلى ساڵح سەعدى  

کانونـى *  کۆنگـرەى  لـەدووەم  هەڵبژێـردراو  هەرێمـى  سـەرکردایەتى 
بـوو: بەمجـۆرە   )١٩57( سـاڵى  یەکەمـى 

شیعە. ١ فوئاد رکابى - ئەمیندار  
شیعە. ٢ شەمسەدین کازم  
شیعە. ٣ عبدوڵڵا رکابى   
شیعە. 4 حازم جواد   
شیعە. 5 سەعدون حەمادى  
سوننە. ٦ عەلى ساڵح سەعدى  
سوننە. 7 خالد عەلى ساڵح   
سوننە()١(.. ٨ کەریم شنتاف   

بەشـێوەیەکى گشـتى لەکـۆى )5٢( ئەندامـى سـەرکردایەتى بەعـس، کەلە 
سـەرکردایەتى   )١٩٦٣ دووەمـى  تشـرینى  تاوەکـو   ١٩5٢( نێـوان  مـاوەى 
بەعسـیان کردووە )٣٨.5%(ى لەعەرەبى سـوننە بوون، )5٣.٨%(ى عەرەبى 

شـیعەو )7.7%( لـە )کـورد(ى فەیلـى )شـیعە( بـوون)٢(.

یەکلاکردنـەوەى جڵـەوى دەسـەڵاتداریى لەلایـەن )عەبدولسـەلام عارف( 
 ،)١٩٦٣( دووەمـى  تشـرینى  )١٨(ى  لـە  بەعسـیەکان  کەناگیرکردنـى  و 
زیاتـر بـووە هـۆى ڕێگەخۆشـکردن بـۆ عەبدولسـەلام عـارف کەدژایەتـى 
خـۆى لەگـەڵ شـیعەدا پڕاکتیـزە بـکات و بکەوێتـە لێـدان و تەشـەرلێدان لـە 
کەسـایەتى سـومبولە پیرۆزەکانیـان، هـاوکات هەوڵـدان بـۆ تیرۆرکـردن و 
لەناوبردنـى کەسـایەتیە ناودارەکانیـان، وەک ئـەو هەوڵەى لە )١١/١٩٦5/5(
دا کەهێرشیان بردە سەر مزگەوتێکى شیعە لەنزیک بەغداد کە )ئیسماعیل 

سـەدر( نوێـژى تێـدا دەکـرد)٣(.

١ حسن العلوي، الشيعة والدولة القومية في العراق، ص٢٣٨-٢٣٩.
٢ حنابطاطو، العراق، الكتاب الثالث، ص٣٣٢.

٣ صلاح الخرسان، حزب الدعوة الإسلامية، ص١4٩.

شـپرزەیى  و  لاوازیـى  سـەردەمى  )عەبدولڕەحمان(یـش،  سـەردەمى 
بەعسـیەکان  تاهاتنـى  لەبەرئـەوەى  بـوو،  عیراقـى  مەرکـەزى  دەسـەڵاتى 
بـاش  هەلێکـى  کاتـدا  لەهەمـان  بـوو،  نائـارام  بـارودۆخ  دەسـەڵات،  بـۆ 
ڕەخسـابوو بـۆ ئۆپۆزسـیۆنى عیراقـى، لەلایەکـى تریشـەوە ململانێـى هێـزە 
ڕۆژئاواییـەکان لەعیراقـدا زیاتـر پەرەسـەندنى بەخۆیـەوە بینـى، بەتایبەتـى 
لەڕووخانـى )ڕژێمـى عـارف( گومانـى تێدانەبوو، لەبەرئـەوە ڕۆژئاواییەکان 
هەوڵیانـدەدا لەدیـارى کردنـى ڕژێمـى نـوێ دەسـتیان هەبێـت، بۆیـە کاتێـک 
هاتنـە   )١٩٦٨( تەممـوزى  )١7-٣٠(ى  کودەتـاى  لەمیانـەى  بەعسـیەکان 
سـەرحوکم، گومانێکى زۆریان لەسـەر دروسـتبوو، ئەمە واى لەشـیعەکانى 
عیـراق کـردووە بەئاشـکرا و کۆکبـن لەسـەر ئەوەى هاتنەوەى بەعسـیەکان 
بـۆ دەسـەڵات، کەلـەم کاتـەدا لـە )٢٠٠( کـەس تێپەڕیـان نەکـردووە، بەبـێ 
پاڵپشتى کارێکى ئاسان نییە، بۆیە بەدەستکردى ئەمریکى لەقەڵەمدەدەن)١(.
کارێکـى  عیـراق،  فەرمانڕەوایـى  پڕۆسـەى  بـۆ  بەعسـیەکان  هاتنـەوەى 
ئەلحەکیـم(  )مەهـدى  هـەروەک  عیـراق،  لـەلاى شـیعەکانى  نەبـوو  لەنـاکاو 
دەڵێت: »ئێمە زانیارى دروستمان هەبوو کەبەعسیەکان جڵەوى دەسەڵات 
دەگرنە دەسـت، ئەحمەد حەسـەن بەکرو حەردان تکریتى و فازڵ حەسـەن 
چیتـان  وتـم:  پێیـان  پێوەکـردم،  پەیوەندییـان  ڕاسـتەوخۆ  بەشـێوەیەکى 
ناوێـت تەنهـا بونیاتنانـى حکومەتێـک  ئێمـە هیچمـان  پێمانووتـن:  دەوێـت؟ 

نەبێـت کەخەڵـک و ڕۆڵەکانـى عیـراق بەهـى خۆیـان بزانـن«)٢(.
بەعسـیەکان بۆئـەوەى بتوانـن )ئـەو مێـژووە تاڵـەى لەیەکـەم ئەزمونـى 
ئەمجـارە  هەوڵیانـدا  بشـارنەوە،  کـردووە(  تۆماریـان  دەسـەڵاتدارییان 
بەپێناسـێکى نـوێ و بەرگێکـى ئازادیخوازانـەوە بێنـەوە مەیـدان، لەبەرئـەوە 
دۆسـتانەبوو  عیـراق  لەهێزەکانـى  زۆر  لەگـەڵ  پەیوەندییـان  لەسـەرەتاوە 
و بـوارى کاروچالاکیـان پێـدان، بۆیـە بزوتنـەوەى ئیسـلامى )شـیعى( لـەم 

١ د. سعید السامرائي، المصدر السابق، ص٣١4-٣١5.
٢ علي المؤمن، المصدر السابق، ص٨4.

ماوەیـەدا زیاتـر گەشـەیکرد، بەعسـیەکان بـۆ ئـەوەى زیاتـر خەڵکـى شـیعە 
بـەلاى خۆیانـدا کێشـبکەن، ڕێزێکـى زۆریـان بـۆ سـروت و دورشـمە ئایینى 
و حسـێنییەکان دەربـڕى، تەنانـەت ئیزگـەى عیراقـى دەقـى کوشـتنى ئیمامى 
حسـەینى بەتەواوى پەخشـکرد، هەروەها کۆمەڵێک پرسـەو شینى حسەینى 

بڵاوکـردەوە)١(.

ناخى  و  مەرام  بەعسیەکان،  لەدەسەڵاتدارێتى  ساڵێک  دواى  بەڵام 
خۆیان خستەڕوو بۆ ئەوەى بتوانن بەردەوامى دەسەڵاتى خۆیان لەعیراق 
بڕیارێکى   )١٩٦٩( نیسانى  )4(ى  لە  مەبەستەش  ئەم  بۆ  مسۆگەربکەن، 
بەعسەوە  حزبى  هەرێمى  و  نەتەوەیى  سەرکرایەتى  لەهەردوو  فەرمی 
)الرجعیة  ئایینى  بەدواکەوتوویى  کۆتایى  »پێویستە  دەڵێت:  کە  دەرچوو، 

الدینیة( بهێنرێت بەو پێیەى گەورەترین لەمپەرى ڕێڕەوى حزبە«)٢(.

لەپێنـاو پڕاکتیزەکردنـى ئـەم بڕیارەشـدا دەسـتیانکرد بەتانـەو تەشـەر 
لێدانى مەرجەعیەتى )ئیمام ئەلحەکیم(، پشکنینى ماڵەکەى و تۆمەتبارکردنى 
کوڕەکەى )مەهدى ئەلحەکیم( بە )سـیخوڕ(، هەروەها گرتن و ڕاوەدونانى 
ئەلحەکیـم(، گەمارۆدانـى  )ئیمـام  زانـاو شـوێنکەوتوانى  کۆمەڵێکـى زۆرى 
ماڵى مەرجەعى باڵاى شـیعە تاسـاڵى )١٩7٠( و کاتى کۆچى دوایى )ئیمام 

ئەلحەکیـم( بەردەوامبوو)٣(.

کـە  عیراقیانـەى  ئـەو  ڕاگواسـتنى   )١٩٦٩( نیسـانى  مانگـى  لەکۆتایـى 
)5(ى  لـە  و  نەجـەف  پاشـان  کازمیـەو  لەبەغـداو  ئێرانیـن  بەڕەچەڵـەک 
مایسیشـدا لـە کەربـەلاو سـامەڕاو چەنـد ناوچەیەکیتـر دەسـتیپێکرد، ئـەم 
دەگرتـەوە)4(. کەسـى  ملیـۆن  لەنیـو  زیاتـر  ڕاگواسـتنى  بەعـس  بڕیـارەى 

١ علي المؤمن، المصدر السابق، ص٨4-٨5.
٢ المصدر نفسه، ص٩١، سليم العراق، لماذا قتلوة؟، مؤسسة المنار، إيران-قم، ط١، ١٩٩5، ص74.

٣ محمد الحيدري، المقومات الاساسية للبنية الشيعية في العراق، بنك المعلومات العراقي، ١٩٩٨، ص٢٢.
4 علي المؤمن، المصدر السابق، ص٩٢.

هەر لەمساڵەدا وەزیرى ناوخۆ )ساڵح مەهدى عەمماش( ڕەتکردنەوەو 
داخسـتنى جامیعەى کوفەو دەستبەسـەرداگرتنى کەل وپەل و سـامانەکەى 
دەرکـرد،  نوێـى  )تجنیـد(ى  بەسـەربازیکردن  یاسـاى  هەروەهـا  ڕاگەیانـد، 
ئـەم یاسـایە گشـت قوتابیانـى )حـەوزە(ى دەگرتـەوە)١(، لەلایەکیتـرەوە بـۆ 
لەڕێگـەى  بەعسـیەکان  شـیعە،  بزاوتـى  ئابووریـى  بناغـەى  لاوازکردنـى 
هەندێـک یاسـاوە کەوەزارەتـى ئەوقـاف دەریکـرد، کاروبـارى کارگێڕیـى و 
دیاریکردنى پێشـەواو وتارخوێنەکان و سەرپەرشـتیکردنى داهاتى حسێنى 
و مزگەوتەکانـى بەوەزارەتـەوە بەسـتەوەو ئـەم مافـەى لەمەرجەعەکانـى 
شـیعە سـەندەوە)٢(، هـاوکات بـۆ قۆرخکردنـى لایەنـى بازرگانـى بەپلانێـک 
زۆر لەبازرگانە شـیعەکانی توشـى بێکاریى کردو مۆڵەتى کارى بازرگانى 
ئەسـتۆى  بازرگانـى خسـتە  بردنـى  و  هێنـان  کارى  پاشـان  لێسـەندنەوە، 

حکومـەت)٣(.

لەپیلانێکیتـرى بەعسـیەکاندا لـە )7(ى حوزەیرانـى )١٩٦٩(و لـەدەزگاى 
ڕادیـۆو تەلەفزیۆنـەوە )مەدحـەت حاجـى سـرى( بڵاویکـردەوە کـە )مەهـدى 
)عەبدولڕەحمـان  لەسـەردەمى  ئەلحەکیـم(  )موحسـن  کـوڕى  ئەلحەکیـم(ى 
بینیـوە،  ڕۆڵـى  )کـورد(دا  و  عـارف  لەنێـوان  ناوبژیـوان  وەک  عـارف(دا 
ئەمـەش جۆرێکـە لەسـیخوڕیى)4(، هەروەهـا هەوڵیـداوە کودەتا دژى ڕژێمى  

عیـراق بەرپابـکات)5(.

مردنـى )موحسـن ئەلحەکیـم( لەسـاڵى )١٩7٠(، لەدەسـتدانى پاڵپشـتێکى 
گەورەبـوو بـۆ جوڵانـەوەى ئیسـلامى )شـیعى(، هـاوکات هەلێکـى لەبـارى 
ڕەخسـاند بـۆ بەعـس تاوەکـو بتوانێت لەجوڵانەوەى شـیعە بدات، بەتایبەتى 

١ صلاح الخرسان، حزب الدعوة الإسلامية، ص١57، سليم العراقى، المصدر السابق، ص75-74.
٢ محمد أمين شبر، محمد باقر الصدر )المواجهة والشهادة(، ط١، ٢٠٠١، ص١٣٣.

٣ محمد الحيدري، ، المصدر السابق، ص5١-5٢.
4 محمد أمين شبر، المصدر السابق، ص١4٦-١47، سليم العراقى، المصدر السابق، ص٨٩.

5 حسين بركة الشامي، المرجعية الدينية من الذات إلى المؤسسة، دار الإسلام، ط٢، ١٩٩٩، ص١٨٨.

)حزبـى دەعـوە(، لەمـاوەى )١٩7٠-١٩7٢( بەعسـیەکان دەسـتیانکردە گرتـن 
و سـزادانى ئـەو کەسـانەى لەگـەڵ حزبـى دەعـوەدا پەیوەندییـان هەبـووە، 
بەتایبەتـى لـە)١٩7٢( ئـەم هەڵمەتـى دەسـگیرکردن و بەندکردنـە مامۆسـتاو 
کەدواجـار  گرتـەوە)١(،  خوێندکارانیشـى  ئەندازیـارو  دکتـۆرو  و  زانایـان 
خوێندکارانـى  لەنـاو  ڕێکخسـتن  هێڵێکـى  چەنـد  ئاشـکرابوونى  بوەهـۆى 
حەوزەى زانسـتى، کەچەند مامۆسـتایەکى گەورەى تێدابوو و بە )محەمەد 

باقـر سـەدر(ەوە)٢(.
دەرەنجامـى ئـەم هەڵمەتانـەى بەعـس کـە تاسـاڵى )١٩7٣( بـەردەوام، 
 )١٩74/١١/١٣( لـە  دەدان،  ئازاریـان  سـزاو  دەکـردو  بەنـد  خەڵکیـان 
دەعـوەى  )حزبـى  پێنـج سـەرکردەى  لەسـێدارەدانى  بڕیـارى  بەعسـیەکان 
ئیسـلامى(یان دەرکـرد، کـە )شـێخ عـارف بەسـرى و عیزەدیـن قەپانجـى 
و عیمادەدیـن تەباتەبائـى و نـورى توعمـەو حەسـەنى جلوخـان( بـوون، لـە 

جێبەجێکـرا)٣(. بڕیـارە  ئـەم   )١٩74/١٢/5(
کردە  دەعوەى  حزبى  ڕێکخستنى  بوونى  بەعسیەکان  باسە  شیاوى 
بیانوویەک بۆگرتن و تۆمەتبارکردنى هەرکەسێک کەبیانەوێت لەناویبەرن، 
حەوزەى  خوێندکارانى  چالاکیەکانى  بۆ  هەوڵیاندا سنورێک  پێناوەدا  لەم 
زانستى )حوزة العلمیة( دابنێن و لەم دەزگا سەرەکیەى شیعە بدەن، کە 
لەڕووى زانستیى و ڕۆشنبیریی مەڵبەندێکى سەرەکی پێگەیاندنى شیعەن.
بـەڵام )باقـر سـەدر( زوو ئـەم لایەنـەى بـۆ ڕوون بـووەوە، لەبەرئـەوە 
بـۆ ڕێگرتـن لەمەرامەکانـى بەعـس فەتوایەکـى لەسـاڵى )١٩74( دەرکـرد کـە 

»ئینتمـاى خوێندکارانـى زانسـتى ئایینـى بـۆ حزبـەکان حەرامکـرد«)4(.
١ المصدر نفسه، ص١٨٩.

٢ الشــيخ محمــد رضــا النعمانــي، الشــهيد الصــدر )ســنوات المحنــة وأيــام الحصــار، إســماعيليان، إيــران-
تــم، ط٢، ١٩٩7، ص١٩5.

٣ حسين بركة الشامي، المصدر السابق، ص١٩٠-١٩١.
4 محمــد أميــن شــبرة، المصــدر الســابق، ص٢٠٢-٢٠٣، الشــيخ محمــد رضــا النعمانــي، المصــدر الســابق، 

ص١5٠.



مێژووی بەعسیزم لە عێراق

١٢٨

هەوڵى بەعسیەکان بۆلێدانى بزاوتى شیعە، کەتوانیان زۆر لەسەرکردە 
هـۆى  بـووە  بـدەن،  لەسـێدارە  و  بکـەن  زیندانـى  چالاکیەکانیـان  کادرە  و 
لەبەرئـەوە جارێکیتـر  لاوازکردنـى ڕیزەکانـى ڕێکخسـتنى حزبـى دەعـوە، 
ڕیـزەکان  تۆکمەکردنـەوەى  و  خۆڕێکخسـتن  هەوڵـى   )١٩75( لەسـاڵى  و 

لەلایـەن ئەندامانـى )حزبـى دەعـوە( دەسـتیپێکردەوە)١(.

هەمان ساڵ شاڵاوى دەستگیرکردنى مامۆستاو خوێندکارانى حەوزەى 
دەسـتیپێکردووە،  و...هتـد(  کەربـەلا  و  سـامەڕا  و  )نەجـەف  لـە  زانسـتى 
کەچارەنوسـیان لەنێـوان سـێدارەو بەنـدى هەتاهەتایـى یـان بۆماوەیەکـى 
درێژخایەنـدا بـوو)٢(، بـەڵام لەگـەڵ ئـەوەدا دورشـم و سـروتە ئایینییەکانـى 
شـیعە لەسـەر ڕێڕەوى ئاسـایى خۆى بەردەوامبوو، لە )١٠(ى موحەڕەمى 
ساڵى )١٩75( کاتێک حکومەت ویستى دەرچوونى خەڵک لەحسێنییەکانەوە 
لەکانوونـى  بـکات، ڕووبـەڕوو بوونـەوەو ڕاپەریـن دەسـتیپێکرد،  قەدەغـە 
ڕۆیشـتنەى  و  ڕێ  ئەوپرۆسـەو  ویسـتى  حکومـەت  )١٩7٦(دا  دووەمـى 
لەهەموو شـارەکانى عیراقەوە بەپیادە بەرەو شـارى کەربەلا دەکەوتنەڕێ 
قەدەغـە بکـەن، بـەڵام لـە )٢٣ کانونـى دووەم(دا بەهـەزاران کـەس لەخەڵکـى 
نەجـەف هاتنـە سـەر شـەقامەکان و ڕووەو کەربـەلا کەوتنـەڕێ، لەڕێگـەدا 
توشـى ژمارەیەکـى زۆرى چەکـدار هاتـن و ڕووبەڕووى کارى توندوتیژى 
بوونـەوە، بـەڵام ئـەم هێزانـە نەیانتوانـى بـەر بـەم مەراسـیمە بگـرن و دواى 

)٣( ڕۆژ گەیشـتنە شـوێنى مەبەسـت)٣(.

دروشـمە  شـیعەو  بەرانبـەر  لـە  بەعـس  توندوتیـژەى  هەڵوێسـتە  ئـەم 
ئایینییەکانیـان زیاتـر بـووە مایـەى وروژاندنـى ڕق و کینـەى تاکـى شـیعە، 
ئـەم توڕەیـى و بێزاریـەش لـەدوو ڕاپەرینـى گـەورەى شـیعەکاندا تەقییەوە، 
کەڕاپەڕینـى )سـەفەرى ١٩77(و )ڕەجەبـى ١٩7٩( بـوو، حکومـەت لەپێنـاو 

١ صلاح الخرسان، حزب الدعوة الإسلامية، ص٢١١-٢١٩.
٢ علي المؤمن، المصدر السابق، ص١٢٦-١٢٩.

٣ المصدر نفسه، ص١٣١



هیوا عەزیز سەعید

١٢٩

دامرکاندنەوەى ئەم دوو ڕاپەڕینەدا کوشـتارێکى زۆرى لەشـیعەکان کردو 
زەبـرو زەنگێکـى زۆرى بەکارهێنـا)١(.

لەگـەڵ ئـەم ڕوداوانـەدا پڕۆسـەى دەرکردنـى خوێنـدکارە ناعیراقیەکانى 
)١٩7٠و  سـاڵانى  لـە  بەعسـیەکان  هەبـوو،  درێـژەى  زانسـتى  حـەوزەى 
حـەوزەى  خوێندکارانـى  زۆرى  بەشـێکى  قۆنـاغ  بەسـێ   )١٩٨٠ ١٩7٦و 
زانسـتى شـیعەکانیان گەڕانـدەوە بـۆ وڵاتەکانـى خۆیـان و بوونـە لەمپـەر 

پێگەیشـتنیان)٢(. لەبـەردەم 

بـەڵام هاتنـى )سـەدام حسـین( بـۆ سـەرۆکایەتیکردنى ڕژێمـى عیـراق 
لەدەسـتى خۆیـدا، قوناغێکـى ترسـناکترى  و کۆکردنـەوەى دەسـەڵاتەکان 
لەمێـژووى عیراقـدا خوڵقانـد، بەجۆرێـک )سـەدام( کەوتـە لێـدان و لەڕیشـە 
لەقۆناغـى  ئۆپۆزسـیۆن  عیـراق،  ئۆپۆزۆسـیۆنى  بنەماکانـى  دەرهێنانـى 
بەرگریکـردن  بـۆ  جەمـاوەرەوە  لەمافەکانـى  داکۆکیکـردن  و  هێرشـبردن 
شـوێنێک  و  ناوچـە  هـەر  هەروەهـا  پێکـرد،  پاشەکشـێ  خـۆى  لەخـودى 

کاولکـرا)٣(. بێـت  ئۆپۆزسـیۆن  حەشـارگەى  کەپەناگـەو 

)سەدام( بۆئەوەى بتوانێت بەتەواوەتى دەسەڵاتى خۆى بەسەر عیراقدا 
لەناوبەرێـت.  و  ناڕەزایـش سـەرکوتبکات  دەنگێکـى  هەمـوو  و  بسـەپێنێت 
لەهەنگاوێکـداو بەپێـى بڕیارێـک توانـى گۆڤـارو ڕۆژنامـەو بڵاوکراوە حزبى 
و سـەربەخۆکان دابخـات و قەدەغەبـکات، ئەمـەش لەبایەخـى ڕاگەیاندنـەوە 
بڵاوکراوانـە  ئـەو  تەنهـا  لەبەرئـەوە  سـەدام،  لـەلاى  گرتبـوو  سـەرچاوەى 
بڵندگـۆى  و  بـوون  بەعـس  حزبـى  و  حکومـەت  زمانحاڵـى  کـە  مانـەوە 

بانگەشـەى تـاک حزبـى و تـاک دەسـەڵاتى بـوون)4(.

الســابق،  المصــدر  الشــامي،  ئــەم ڕاپەڕینــە بروانــە، حســين بركــة  لەبــارەى  بــۆ زانيــارى زياتــر   ١
ص٢7-٦٣{. الســابق،  المصــدر  عــلاوي،  حســين  ص١٩4و٢٠٠ومابعدهــا، 

٢ محمد الحيدري، المصدر السابق، ص٢7.
٣ حسين علاوي، حزب الدعوة الإسلامية، ص١٢7.

4 المصدر نفسه، ص١١4ومابعدها.



مێژووی بەعسیزم لە عێراق

١٣٠

لەگـەڵ  )١٩7٩(دا،  لەسـاڵى  لەئیـران  ئیسـلامى  شۆڕشـى  سـەرکەوتنى 
ئیسـلامى  بەبزاوتـى  زۆرى  گوڕوتینێکـى  گشـتى  بەشـێوەیەکى  ئـەوەى 
هـاوکات  چالاکترکـرد،  لەعیـراق  شـیعەى  ئیسـلامى  بزاوتـى  بەخشـى، 
بەرگرتـن  بـۆ  پێنـاوەدا  لـەم  بـوو،  لەزیادبـوون  ڕوو  بەعسـیش  مەترسـى 
دەرکـرد  )١٩٨٠/4/١(دا  لـە  بڕیارێکـى  حسـین(  )سـەدام  شـیعە  لەهەوڵـى 
کەبەپێـى ئـەم بڕیـارە هەمـوو ئـەو کەسـانەى کەبەتۆمەتـى پەیوەندیـى یـان 

دەدرێـن)١(. لەسـێدارە  دەسـگیردەکرێن  لایەنگریـى 

دەقـى بڕیارەکـەش بەمجـۆرە بـوو: »پاڵپشـت بەئەحکامەنـى فەقـەرەى 
)أ( لەمـادەى )4٢( لەدەسـتورى کاتـى ئەنجومەنـى سـەرکردایەتى شـۆڕش، 

لەکۆبوونـەوەى )١٩٨٠/٣/٣١(دا بەمجـۆرە بڕیاریـدا:

لێکۆڵینـەوەو دادگایکردنـەکان سـەلماندیان  ئـەوەى ڕاسـتیەکانى  دواى 
پەیوەسـتە  و  بەکرێگیـراو  حزبێکـى  دەعـوە  کەحزبـى  ڕەهـا  بەبەڵگـەى 
ناپاکـە،  نەتـەوەى عـەرەب  نیشـتمان و بەرژەوەندیـى  بەبێگانـەو بەخاکـى 
بەهەموو میکانیزمێک هەوڵدەدات بۆ هەڵتەکاندنى سیسـتمى فەرمانڕەوایى 
گـەل و دژایەتیکردنـى شۆڕشـى )١7(ى تەممـوز، لەبەرئـەوە ئەنجومەنـى 
سـەرکردایەتى شۆڕشـى بڕیاریدا بەجێبەجێکردنى ئەحکامى مادەى )١5٦( 
لەیاسـایى سـزادان بـۆ ئـەو کەسـانەى سـەر بەحزبـى ناوبـراون ڕاسـتەخۆ 
یـان ناڕاسـتەوخۆ کاردەکـەن بـۆ بەدیهێنانـى ئامانجەکانـى بەناو و ڕوکارى 

جیـاواز .

ئـەم بڕیـارە بەسـەر ئـەو تاوانانەشـدا جێبەجـێ دەکرێـت کەپێـش ئـەم 
ئەنجامـدراوە. بڕیـارە 

سەدام حسەین
سەرۆکى ئەنجومەنىسەرکردایەتى شۆڕش«)٢(.

١ محمد الحيدري، المصدر السابق، ص4٢.
٢ حسين بركة الشامي، المصدر السابق، ص٢١5-٢١٦.



هیوا عەزیز سەعید

١٣١

مادەى )١5٦(ى یاساى سزادانیش ئەمە دەقەکەیەتى:

بـە  گەیانـدن  زیـان  بەمەسـتى  و  بەئەنقەسـت  کارێـک  »هەرکـەس 
سـەربەخۆیى وڵات یـان یەکێتـى یـان ئاسایشـى خاکەکـەى بگەیەنێـت یـان 
کارێـک بێـت لـەم جـۆرەى لێبکەوێتـەوە بەلەسـێدارەدان سـزادەدرێت«)١(.

کـردەوە  دەسـتیان  بەعسـیەکان  بڕیـارە،  ئـەم  دەرچوونـى  دواى 
بەزیندانیکردنـى گەنـج و پیـرى عیـراق و لـە سـێداردانیان، ڕۆژنامەنووسـى 
میسـرى )سـافیناز کازم( کـە لـەو کاتـەدا لەنـاو ڕوداوەکانـدا ژیـاوە دەڵێـت: 
گوێـم  )١٩٨٠(دا،  لەسـاڵى  پێشتریشـى  و  ئەپریـل  مانگـى  »بەدرێژایـى 
لەکارەسـاتى لەسـێدارەدانى بەکۆمەڵى لاوە موسـڵمانەکان بووە: ٣٠٠-4٠٠ 

لـەداردراوە«)٢(. ڕۆژانـە  لاو 

فەرمانـى  عیراقـى  حکومەتـى  )١٩٨٠(دا،  نیسـانى  )٨(ى  لـە  هەروەهـا 
لەسـێدارەدانى )محەمـەد باقـر سـەدرو بنـت ئەلهـودا(ى خوشـکى دەرکـرد، 

لەناوبـرد)٣(. ئیسـلامى شـیعەى  بزاوتـى  پێشـەواى  چەنـدان سـەرکردەو 

بـەم شـێوەیە ڕژێمـى عیراقـى کەسـەدام سـەرکردایەتى دەکـرد، هەوڵیـدا 
لەمیانـەى پیلانێکـى سـتراتیجى و هەمەلایەنـدا، ڕەگـەزى شـیعە کەزۆرینەى 
دانیشـتوانى عیـراق پێکدەهێنـن لەناوبەرێـت، بـۆ ئـەم مەبەسـتەش چەندیـن 

بڕیـارو هەنـگاوى جۆراوجـۆرى گەڵاڵـە کـردووە:

ڕاگواسـتن و دەرکردنـى هەرخێزانێـک لایەنگیریـى و هـەوادارى حزبـى . ١
ئێرانـى،  و  عەجـەم  و  بەبیانـى  ناوزەدکردنیـان  هـاوکات  دەعوەیـە، 
لەپێنـاو  زیاتـر  ئەمـەش  هەبێـت،  عیراقیـان  ڕەگەزنامـەى  ئەگەرچـى 

بـوو)4(. عیراقـى  شـیعەى  بزوتنـەوەى  چالاکـى  سـنوردارکردنى 

١ المصدر نفسه، ص٢١٦.
٢ علي المؤمن، المصدر السابق، ص١٨٨.

٣ الشيخ محمد رضا النعماني، المصدر السابق، ص٣٢٦.
4 علي المؤمن، المصدر السابق، ص٢١4.



مێژووی بەعسیزم لە عێراق

١٣٢

وەک . ٢ شـیعە،  نوسـینێکى  بڵاوکـراوەو  جـۆرە  هەمـوو  قەدەغەکردنـى 
هـاوکات  شـیعى،  ئیسـلامى  ڕۆشـنبیرى  لاوازکردنـى  بـۆ  هەنگاوێـک 
داخسـتن و دەستبەسـەرداگرتنى بەشـێکى زۆرى کتێبخانەى حسـێنى و 
مزگەوت و ئەو کتێبخانانەى کەخاوەنەکانیان شـیعە بوون و لەسـێدارە 
دانـى خاوەنەکانیـان، قەدەغەکردنـى خوێندنەوەى زۆر کتێب کەژمارەى 
ئەمـە  بـووە،  لـە )١٢٠٠( کتێـب  لەسـاڵى )١٩٨٣(دا زیاتـر  ئـەو کتێبانـە 
ڕۆشـنبیرى  کولتـورو  زۆرى  کەبەشـێکى  ئـەوەى  هـۆى  بـووە  زیاتـر 

ببێتـەوە)١(. لەناوچـوون  شـیعە ڕووبـەڕووى 
هەوڵـدان بـۆ ووشـککردنەوە و تێکدانـى هـۆڕو زۆنـگاو )الاهـوار(ەکان، . ٣

کەئەمـەش خـۆى لەخۆیـدا تێکدانـى ژیـان و گـوزەران و لانـەى بەشـێکى 
دانیشـتوانى عیـراق بـوو، بەبیانـووى ئـەوەى ئـەم ناوچانـە مەڵبەنـدى 
کۆبوونەوەو حەشـارگەى ئەندامان و لایەنگرانى حزبى دەعوەو شـیعە 
بـووە، بـۆ پاسـاودانى ئـەم کارەى خۆیـان بەعسـیەکان نـاوو ناتـۆرەى 

جۆراوجـۆرى ڕەوشـتى و کۆمەڵاتیـان دەخسـتە پاڵیـان)٢(.
بـۆ لەبەریـەک هەڵوەشـاندنى پێکهاتـەى کۆمەڵایەتـى شـیعەکان، دەقـى . 4

بڕیـارى ئەنجومەنـى سـەرکردایەتى شـۆڕش ژمـارە )474( یـان لە )١5(
ی نیسـانى )١٩٨١(دا بەمجـۆرە داڕشـت:

»بـۆ هـەر پیاوێکـى عیراقـى کەژنێکـى لەشـوێنکەوتە ئێرانیـەکان هێنـاوە، 
 )٢5٠٠( بێـت  مەدەنـى  ئەگـەر  دینـارو   )4٠٠٠( بـڕى  سـەربازبێت  ئەگـەر 
دینـارى بـۆ خەرجدەکرێـت، لەکاتێکـدا ژنەکـەى تەلاقبدات یـان بۆ دەرەوەى 

عیـراق ڕەوانـەى بـکات)٣(.
لێدانـى . 5 و  حکومـەت  لەدەسـت  عیـراق  بازرگانـى  قۆرخکردنـى  بـۆ 

دەسـت  سـەرەڕاى  عیـراق،  شـیعەى  بزوتنـەوەى  ئابووریـى  بنەمـاى 
١ محمد الحيدري، المصدر السابق، ص٣٨-4٢.

٢ د. السيد مصطفى جمال الدين، محنة الاهوار والصمت العربى، لندن، ط١، ١٩٩٣.
٣ علي المؤمن، المصدر السابق، ص٢١7.



هیوا عەزیز سەعید

١٣٣

کەسـانەى  ئـەو  هەمـوو  دارایـى  و  سـامان  و  مـاڵ  بەسـەرداگرتنى 
بەبیانـووى شـیعە بـوون زیندانـى کـران، حکومەت لەپیلانێکدا بانگێشـتى 
گشت بازرگانە شیعەکانى کرد بۆ ژوورى بازرگانى بەغداد، هەموویان 
کۆبوونـەوە گوایـە حکومـەت دەیەوێـت مۆڵەتـى هێنانـى کەلوپـەل بـدات 
بەبازرگانـەکان، بـەڵام بەپێچەوانەوە هەموویان دەسـگیرکران و هەموو 
دیکۆمێنـت و ڕەگەزنامەکانیـان لێسـەنرایەوەو ڕەوانـەى ئیـران کـران و 
مـاڵ و سامانەکانیشـیان دەسـتى بەسـەردا گیـرا، ئـەم کارەى بەعـس 
کەلەسـەرەتای مانگى نیسـانى )١٩٨٠(دا ئەنجامیاندا، بیانویان بریتیبوو 
حکومـەت  هەروەهـا  ئێرانیـن،  بەڕەچەڵـەک  بازرگانانـە  ئـەم  لـەوەى 
هەوڵیـدا ئـەو زەکاتـەى کەبـە )خمـس( ناودەبـرا لەمەرجەعیەتـى ئایینـى 

قەدەغەبـکات)١(. شـیعە 

لـە )٢٢(ى ئەیلولـى )١٩٨٠( عیـراق جەنگـى دژى ئیـران ڕاگەیانـد، بزاڤـە 
ئیسـلامیەکان بەگشـتى دژى ئـەم جەنگەبـوون بەتایبەتـى حزبـى دەعـوەى 
ئیسـلامى، لەبەرانبەردا ڕژێمى بەعس لەکارى لەسـێدارەدان و لەناوبردنى 
شیعەکان بەردەوامبوو، ڕێژەى لە سێدارەدان بەجۆرێک لەزیاد بووندابوو 
کەسـاڵى )١٩٨٢( نزیکـەى )5٠٠٦( کـەس لەپارێزگاکانـى عیـراق لەسـێدارە 

دراون )٢(.

گەیشـت  بەئاسـتێک  بەعسـیەکان  خوێنڕێـژى  کوشـتارو  لێشـاوى 
تۆقاندنـى  »لەپێنـاو  بنوسـێت:  بەریتانـى  لایـت(ى  )سـبوت  کەڕۆژنامـەى 
گەلێک کەنزیکەى )١٣( ملیۆن کەس دەبێت لەوڵاتێکى دەوڵەمەند بەنەوتدا، 
سـەدام حسـەین عێراقـى کردۆتـە دەوڵەتێکـى پۆلیسـى کەبەگەردنـى خەڵکى 
و بەڕەقیەکـى لەڕادەبـەدەر مامەڵـەدەکات و فەرمانڕەوایـى دەکات...سـەدام 
حسـەین خراپترین دەزگاى ئازاردان بەکاردەهێنێت لەئەمڕۆى جیهاندا«)٣(.

١ محمد الحيدري، المصدر السابق، ص5٢-5٣.
٢ علي المؤمن، المصدر السابق، ص٢٣4-٢٣٦.

٣ المصدر نفسه، ص٢٣7.

ئـەم کارە داپڵۆسـێنەرانەى بەعـس شـیعەکانى دەستەوسـان نەکـردووە، 
بەڵکـو لەگـەڵ ئـەوەى بەهـاوکارى سـوپاى ئێرانـى دژى عیـراق شـەڕیان 
کـردووە، بەسـەدان کارى پارتیزانیـان ئەنجامـداوە و دەیـان بۆسـەیان بـۆ 
تیرۆرکردن و لەناوبرنى سـەدام داناوە، بەڵام وەک پێویسـت سـەرکەوتوو 

نەبوون.



١٣5

باسی سێیەم

بەعس و حزبى شیوعى عیراقى

سـەرهەڵدان و چەکەرەکردنى بیرى مارکسـیزم لەعیراقدا، سـەرەتاکانى 
بـۆ دواى شۆڕشـى ئۆکتۆبـەر یاخـود بۆلشـەڤیکى ڕوسـی سـاڵى )١٩١7( 
کتێبخانەیـەک  کاتێـک  بیسـتەکاندا  لەسـەرەتاى  بەتایبەتـى  دەگەڕێتـەوە)١(، 
بەبڕیـارى  )بەغـداد(و  شـارى  لەنـاو   )١٩٢٠( لەسـاڵى  )مکنـزى(  بەنـاوى 

بـاڵاى بەریتانیـا کرایـەوە)٢(. بەڕێوەبەرایەتـى نماینـدەى 

لەبـوارە  سـەرچاوەى  زۆر  ئـەوەى  سـەرەڕاى  کتێبخانەیـەدا  لـەم 
جۆراوجۆرەکانى زانست و هونەر و وێژەى تێدابوو، چەند سەرچاوەیەکى 
تایبەتـى بـە بیـرى مارکسـیزم لەخۆگرتبـوو، لەوانـە کتێبەکانـى )مارکـس و 

ئەنگلـز و لینیـن و ...هتـد()٣(.

لەلایەکـى تـرەوە لەئەنجامـى هاتنـى چەند کەسـانێکى بیانى بۆ عیراق کە 
هەڵگـرى ئـەم ئایدیۆلۆژیایـە بـوون، لەوانـە: )مسـز کیـر( کـە مامۆسـتایەکى 
ئافرەتـى بەڕەگـەز ئەمریکـى بـوو، )مسـتر رایلـى( کـە بەڕەگـەز ئوسـترالى 

١ د.عبدالوهاب حميد رشيد، العراق المعاصر، دار المدى، ديمشق، ٢٠٠٢، ص٣٦5.
٢ صــلاح الخرســان، صفحــات مــن تأريــخ )الحركــة الشــيوعية فــي العــراق(، دار الفــرات، بيــروت، الطبعــة 

الأولــى، ١٩٩٣، ص١5.
٣ المصدر نفسه والصفحة.

بـوو بـۆ ماوەیـەک بەڕێوەبـەرى ڕۆشـنبیرى بـوو لەشـارى موسـڵ، بیـرى 
مارکسـیزم زیاتـر گەشـە و برەویسـەند)١(.

کـە  پێکهـات،  مارکسـى  ڕێکخسـتنى  بازنـەى  یەکـەم   )١٩٢4( لەسـاڵى 
بەرەنجامـى هەوڵـى یەکێـک لـە خوێندکارەکانـى خوێندنگـەى مـاف )مدرسـة 
)باوکـى مارکسـیەکان-  بـە  بـوو بەنـاوى )حسـەین ڕەحـال( کـە  الحقـوق( 
ئـەم  بەشـداربووانى  دیارتریـن  دەرکردبـوو،  ناوبانگـى  المارکسـیین(  ابـو 
گروپەش کەسـانى وەک: )محەمەد سـەلیم فەتتاح، مسـتەفا عەلى، عەبدوڵڵا 

جـادو، عەونـى بەکـر سـدقى، مەحمـود ئەحمـەد سـەید( بـوون)٢(.

دەرەنجام یەکەم شـانەى شـیوعى لەشـارى )بەسـرە( پێکهات، هەر لەم 
شانەیەوە پرۆگرام و ئامانج و بیرى مارکسیزم بانگەشەى بۆکراو ڕەخنەو 
گلەیـى و گازاندەیـان ئاڕاسـتەى دەسـەڵاتى نەریتخـواز و کلاسـیکى کـردو 
داواى مـاف و ئازادکردنـى ئافرەتیـان دەکـرد، بەمجـۆرە مارکسـیزم لەنـاو 

بیـرو تێڕوانینـى دەسـتەبژێرى عیراقیەکانـدا پێگەى خـۆى کردەوە)٣(.

ڕێکخسـتنى  هەوڵەکانیـان  لەئەنجامـى  پەرەیانسـەندو  زیاتـر  پاشـان 
جۆراوجـۆرو بچوکیـان پێکهێنـا، تاوەکـو دواجـار لـە )١٩٣4/٣/٣١( پارتێـک 
بەنـاوى )حزبـى شـیوعى عیراقـى( بەنهێنـى پێکهـات، لەتەممـوزى )١٩٣5(
دا بـۆ یەکەمجـار نـاوى ئـەم حزبـە ئاشـکراکراو لەمانگـى )مایـس- کانونـى 
یەکـەم(ى هەمـان سـاڵدا یەکـەم لیژنـەى مەرکـەزى حـزب لە )عاسـم فەلیح- 
سـکرتێر، ئەندامێتى: مەهدى هاشـم، قاسـم حەسـەن، زەکى خەیرى، یوسف 

متـى( پێکهـات)4(.
١ المصدر نفسه والصفحة.

ــي، مؤسســة الأبحــاث  ــاب الثان ــرزاز، الكت ــف ال ــا بطاطــو، العــراق )الحــزب الشــيوعي(، ترجمــة، عفي ٢ حن
العــراق  رشــيد،  حميــد  د.عبدالوهــاب  ومابعدهــا.  ١٩٩٢، ص٣٩  الأولــى،  الطبعــة  بيــروت،  العربيــة، 

ص٣٦5. المعاصــر، 
٣ د.عبدالوهاب حميد رشيد، العراق المعاصر، ص٣٦5.

4 حنــا بطاطــو، العــراق )الحــزب الشــيوعي(، الكتــاب الثانــي، المصــدر الســابق، ص٣٩ ومابعدهــا. د.فاضــل 
البــراك، تحالفــات الاضــداد، دار الحريــة للطباعــة، بغــداد، ١٩٨5، ص٢٠-٢١. منشــورات )طريــق الشــعب(، 

گشـت  توانـى  لەفراوانبوندابـوو،  زیاتـر  شـیوعى  حزبـى  ئـەوە،  دواى 
ئـەو کەسـانە لەخـۆى کۆبکاتـەوە کـە هەڵگـرى بیروبـاوەڕى سۆسیالیسـتى 
بـوون لەهاوشـێوەى )یوسـف سـەلمان- فەهـد، عەبدولحەمیـد ئەلخەتیـب، 
عەبدولوەهـاب مەحمـود، عەبدولقـادر ئیسـماعیل، نـورى ڕەفائیـل، حەسـەن 

عەبباس،...هتـد()١(.

عیراقـى  شـیوعى  ڕێکخسـتنەکانى حزبـى  فراوانبوونـى  و  گەشـەکردن 
بەرچـاوى  پێشـکەوتنێکى  پاشـایەتیدا،  دەسـەڵاتدارێتى  لەسـەردەمى 
بەهەمـوو  لاوەکان  و  گەنـج  لـە)5٠%(ى  بەجۆرێـک  بەخۆیەوەبینـى، 
ئـەم  ئایدیـاى مارکسـیزم،  بوونـە هەڵگـرى  توێـژە جیاجیاکانـەوە  چیـن و 
کـە  لەخۆگرتبـوو،  هـۆکارى  زۆر  لەعیراقـدا  مارکسـیزم  پەرەسـەندنەى 
دیارترینیـان جیاوازیـى چینایەتـى و ناجێگیریـى بـارى سیاسـی و سـتەم 
و چەوسـانەوەى دەسـەڵات بـۆ خەڵـک و خراپـى بـارى ئابووریـى خەڵـک 
بـوو، هەروەهـا دەستەوسـانى چینەکانـى کۆمەڵگـە بـۆ چاککردنـى ژیـان و 
گوزەرانـى خۆیـان، هـاوکات بوونـى ئـەو بۆشـاییە سیاسـیەى لەئارادابـوو، 
ئەمانـە وێـڕاى ئـەوەى کەتیـۆرى مارکسـى لەعیـراق و لـەو کاتـەدا تیۆرێکى 

زیندووبـوو)٢(. و  نـوێ 

و  مارکسـیزم  ئایدیـاى  فراوانبوونـەى  ئـەم  لەگـەڵ  هـاوکات  بـەڵام 
زیادبونـى ژمـارەى ئەندامانـى حزبـى شـیوعى، لەناوەخنـدا حزبـى شـیوعى 
گیـرۆدەى گرفـت و ململانێـى ناوخۆیى بوو، کەدواجار لەچەند دابەشـبوون 
و جیابوونـەوەو پەرتبوونـى ڕێکخسـتنەکانیدا خـۆى بەرجەسـتەکرد، ئـەم 
دۆخـە ناهەمـوارە بووەهـۆى ئـەوەى زۆر هەلـى باشـیان لەدەسـتبچێت و 
نالەبـارە  بارودۆخـە  ئـەم  لێببینرێـت،  پێویسـت سـوودى  نەتوانرێـت وەک 
الحــزب الشــيوعي العراقــي )وثائــق المؤتمــر الوطنــي الســادس ٢٦-٢٩ تمــوز ١٩٩7(، مطبعــة وزارة 

الثقافــة، اربيــل، آيــار ١٩٩٨، ص٦٣. 
١ د.عبدالوهاب حميد رشيد، العراق المعاصر، ص٣٦5-٣٦٦.

٢ بــۆ زانيــارى زياتــر بروانە:}حنــا بطاطــو، العــراق )الحــزب الشــيوعي(، الكتــاب الثانــي، المصــدر الســابق، 
ص١١٩-١٣7{.

لەئەنجامـى پابەندیـى حزبـى شـیوعى عیراقـى بـە تـەوژم و بزاوتى شـیوعى 
جیهانـى زیاتـر پەرەیسـەند، لەبەرئـەوە حزبـى شـیوعى لەسـاڵى )١٩4٢(دا 
چەنـد پەرتبـوون و جیابوونەوەیەکـى تێـدا ڕوویـدا، ئـەم کێشـانە تاسـاڵانى 
)١٩44-١٩45(و بونـى )یوسـف سـەلمان( بەسـکرتێرى حـزب بەردەوامـى 

هەبـوو)١(.
ڕێکخسـتنەکانى  توانـى  ناسـراوە  )فەهـد(  بـە  کـە  سـەلمان(  )یوسـف 
ئەمـە  دەسـتپێبکاتەوە،  حزبـى  چالاکـى  ڕێکبخاتـەوەو  شـیوعى  حزبـى 
بـکات،  بەمەترسـى  هەسـت  عیراقـى  دەسـەڵاتى  بەجۆرێـک  وایکـرد 
لەبەرئـەوە لـە )١٩47/١/١٨(دا هەمـوو ئەندامانـى مەکتەبى سیاسـی لەلایەن 
حکومەتـەوە دەسـتگیرکران، ئـەم ڕوداوە جارێکیتـر لەمپەرێکیتـرى بـەردەم 

دروسـتکرد)٢(. شـیوعى  حزبـى  بەرەوپێشـچوونى 
مـاوەى نێـوان سـاڵانى )١٩4٩-١٩55( بـەوە پێناسـەدەکرێت کـە کـوردە 
شـیوعیەکان لەپێکهاتەى حزبى شـیوعیدا لەترۆپکدابوون و جڵەوى )حزب(
کوردییـەکان  ناوچـە  کـە  ئەوەبـوو  دەرەنجامـى  ئەمـە  لەدەسـتدابوو،  یـان 
ماوەیـەداو  لـەم  لەبەرئـەوە  کۆنترۆڵکرابـوو،  لەلایـەن حکومەتـەوە  کەمتـر 
بەتایبەتـى سـاڵانى )١٩4٩-١٩5٠( کوردسـتان بنکـەى سـەرکردایەتى حـزب 

بوو)٣(.
دواى ئـەوەى سـەرکردایەتى حزبـى شـیوعى لەئەنجامـى ئـەو فشـارەى 
چەندجـار  و  سـەرى  خرابـووە  عیراقـەوە  پاشـایەتى  حکومەتـى  لەلایـەن 
سـکرتێرى حزبیان دەسـتگیرو زیندانیکرا، لەئەیلولى )١٩5٦(داو دواى )١٢( 
دووەمیـان  کۆنفرانسـى  یەکەمـدا،  کۆنفرانسـى  تێپەڕبوونـى  بەسـەر  سـاڵ 
مەرکـەزى  لیژنـەى  بەڵگەنامـەى  کۆنفرانسـەدا  ئـەم  لەمیانـەى  بەسـت، 
کەسیاسـەتى حزبـى تێـدا داڕێژرابـوو بـۆ قۆناغـى ئایینـدە لەژێر ناونیشـانى 

١ صلاح الخرسان، صفحات من تأريخ الحرکة الشیوعیة، ص٣٠ ومابعدها.
٢ المصدر نفسه، ص5١.

٣ حنا بطاطو، العراق )الحزب الشيوعي(، الكتاب الثاني، المصدر السابق، ص٣٦7 ومابعدها.

)لەپێنـاو ئـازادى نیشـتمانى و نەتەوەییمانـدا – فـی سـبیل تحررنـا الوطنـي 
بیـرو  ئـەو  لەهەمـان  گوزارشـتى  بەڵگەنامەیـە  ئـەم  گەڵاڵەکـرا،  والقومـي( 
شـیوعى  حزبـى  بیسـتەمى  کۆنگـرەى  کەلەبڕیارەکانـى  دەکـرد  بۆچونانـە 
سـۆڤیەتیدا داڕێژرابوو، کە بانگەشـەى بونیاتنانى چەمکەکانى پێکەوەژیانى 

لـە پەیوەندییـە نێودەوڵەتیەکانـدا)١(. ئاشـتییانەى دەکـرد 
لەکۆتایـى کارەکانـى کۆنفراسـى دووەمـدا، هەڵبژاردنـى سـەرکردایەتى 

حـزب بەمجـۆرە دیاریکـرا)٢(«:
مەکتەبى سیاسی:* 

حسەین ئەحمەد ئەلڕازى )سەلام عادل( – سکرتێرى حزب –. ١
عامر عەبدوڵڵا. ٢
جەمال حەیدەرى. ٣

لیژنەى مەرکەزى:* 
ناسر عەبود. ١
عەتشان خەیول ئەلئەزیرجاوى. ٢
فەرحان توعمە. ٣
محمەد ساڵح ئەلعبلى. 4
عەبدولڕەحیم شەریف. 5

پاڵێوراوانى لیژنەى مەرکەزى:* 
عەزیز ئەحمەد ئەلشەیخ. ١
ساڵح مەهدى دکلە«. ٢

جەماوەریـى  ڕاپەڕینێکـى  هەفتەیـەک،  بەچەنـد  کۆنفرانسـە  ئـەم  دواى 
فـراوان لەعیـراق بەرپابـوو، کـە دەرەنجامێکـى ڕاسـتەوخۆى هێرشـە سـێ 

١ صلاح الخرسان، صفحات من تأريخ الحرکة الشیوعیة، ص7٨-7٩.
٢ بــۆ زانيــارى زياتــر دەربــارەى بارودۆخــى حزبــى شــيوعى لــەم ماوەيــەدا بڕوانە:}حنــا بطاطــو، العــراق 
)الحــزب الشــيوعي(، الكتــاب الثالــث، المصــدر الســابق، ص١7 ومابعدهــا، صــلاح الخرســان، صفحــات 

مــن تأريــخ الحرکــة الشــیوعیة، ص7٩ ومابعدهــا{.

زۆربـەى  ئـەوەى  لەگـەڵ  ڕاپەڕینـە  ئـەم  بـوو،  میسـر  سـەر  قۆڵییەکـەى 
شـارەکانى عیراقـى گرتـەوە، بـەوە جیادەکرێتەوە کەسـیمایەکى توندوتیژى 
وەرگرتبـوو، دواى لێکۆڵینـەوەو دانوسـتاندن لەناوخـۆى حـزب، مەکتەبـى 
سیاسی لە )ئایارى١٩57(دا نامیلکەیەکى لەژێر ناونیشانى )ڕاپەڕینى١٩5٦ 
و بەرپرسـیارێتى ئێمـە لەئێسـتادا( بڵاوکرایـەوە، ناوەڕۆکـى ئـەم نامیلکەیـە 
بـاس لەکارکـردە خراپەکانـى کۆنگرەى بیسـتەمى حزبى شـیوعى سـۆڤیەتى 

دەکات لەسـەر ئـەو پێکـدادان و توندوتیژییـەى ڕویـداوە)١(.
هەروەها لەم حزبەدا دوو ئاڕاستە سەریهەڵدا، یەکەمیان لەلایەن )عامر 
عەبدوڵڵا( پێشـڕەوى دەکراو بەرگرى لەهێڵى سـۆڤیەتى دەکرد، دووەمیان 
)جەمـال حەیـدەرى و سـەلام عـادل( پێشـڕەوى بـوون، کەواقیعـى عیراقیـان 
ململانێـى  ئاڕاسـتەیەو  دوو  ئـەم  دەخوێنـدەوە،  جیاوازتـرەوە  لەدیدێکـى 
نێوانیان کاریگەریى زۆرى هەبوو لەسەر ڕەوتى بەرەپێشچوونى حزب)٢(.
بەرەبەیانى )١4(ى تەمموزى )١٩5٨(، کاتێک کوژرانى مەلیک فەیسەڵى 
دووەم و خێزانـى هاشـمییەکان و کۆتایـی سسـتمى پاشـایەتى و پێکهاتنـى 
شـیوعیەکانى  هیـواى  باڵاتریـن  ڕاگەیانـد،  لەعیـراق  کۆماریـى  سسـتمى 
بەرجەسـتەکرد، لەبەرئـەوە هەوڵیانـدا گشـت ئەندامانیـان ئاگاداربکەنەوە بۆ 
ئەوەى بڕژێنە سەر شەقام و گۆڕەپانەکان، تا هەوڵى دسپلین و ئاڕاستەى 
خواسـتەکانى  بەئایدیـاو  خزمـەت  بەجۆرێـک  بـدەن،  جەمـاوەر  و  خەڵـک 
مارکسـیزم بـکات لەعیراقـدا، هەروەهـا سـەرکردایەتى حـزب هەوڵیـدا ڕۆڵى 
ئـەو  تایبەتـى جێبەجێبـکات و  لەڕووداوەکانـدا هەبێـت و نەخشـەو پلانـى 
بۆشـایی و کەلێنانە پڕبکاتەوە کە لە دامودەزگا مەدەنى و سـەربازییەکاندا 
هۆکارەکانـى   بـە  زۆریـان  بایەخێکـى  تـرەوە  لەلایەکـى  دروسـتبوون، 
ڕاگەیاندنـدا و ژمارەیـەک لـە ڕێکخـراو و سـەندیکا و یەکێتیـان پێکهێنـا)٣(.

١ د.عبداللــه تركمانــي، الأحــزاب الشــيوعية فــي المشــرق العربــي والمســألة القوميــة مــن العشــرينات إلــى 
حــرب الخليــج الثانيــة، منشــورات الآن، لبنان-بيــروت، الطبعــة الاولــى، ٢٠٠٢، ص١٢٩-١٣١.

٢ المصدر نفسه، ص١٣١.
٣ صلاح الخرسان، صفحات من تأريخ الحرکة الشیوعیة، ص٨7.



هیوا عەزیز سەعید

١4١

ئـەو ماوەیـەی لـەدواى شۆڕشـى )١4(ى تەممـوزەوە هاتەئاراوە تاوەکو 
کودەتـاى )٨(ى شـوباتى )١٩٦٣(ى بەعسـییەکان، حزبـى شـیوعى بـە سـێ 
قۆناغ گوزەریکردووە، لەقۆناغى یەکەمدا زیاتر هەوڵى خۆگونجاندنیانداوە 
لەگـەڵ ئـەو بارودۆخـە نوێیەى لەعیراقدا خوڵقابوو، لەکاتێکدا ناسیۆنالسـتە 
لەقۆناغـى  بـەڵام  زاڵبـوون،  دیاردەیەکـى  عیراقـدا  لەواقیعـى  عەرەبـەکان 
نەتوانینـى کۆنترۆڵکـردن و  لەئەنجامـى لاوازى دەسـەڵات و  و  دووەمـدا 
سـنوردارکردنى چالاکـى و بڵاوبوونـەوەى بیـرو ئەندامانـى شـیوعى، توانرا 
ڕێژەیەکـى بەرچـاو و فراوانـى خەڵـک لەخۆیان کۆبکەنـەوەو جەماوەریبون 
بۆخۆیـان پێکبهێنـن، لـەم قۆناغـەدا هـەردوو هەوڵەکانـى )ڕەشـید عالـى( و 
)شـەواف( دژى فەرمانڕەوایـی )عەبدولکەریـم قاسـم( و شکسـتخواردنیان، 
بەرەوپێشـبرد،  بەهێزکـردو  شـوعیەکانى  هەڵوێسـتى  پێگـەو  ئەوەندەیتـر 
پێکدادانـى خواسـت و  پێـش هاتنـى بەعسـیەکان  دواقۆناغـى شـیوعیەکان 
مەبەسـتەکانى قاسـم بوو لەگەڵ خواسـتى شیوعیەکان، بەتایبەتى لەکۆتایى 
مانگـى ئایـارى )١٩5٩(، کاتێـک قاسـم پشـتى لـەداواى شـیوعیەکان کـرد کـە 
لە هەوڵى ئەوەبوون قاسـم بەشـێوەیەکى فەرمى دانبنێت بەشـیوعیەکان و 

ڕۆڵیـان بسـەلمێنێت)١(.

و  لەفەرمانڕەوایـى  بەشـداریکردنى  بـۆ  شـیوعى  حزبـى  هەوڵەکانـى 
ئامادەبونى لەدەسـەڵاتى عیراقدا، ئەو خاڵە سـەرەکییەبوو کە پێچەوانەبوو 
لەگەڵ خواست و مەرامەکانى )قاسم( کە دەیویست وەک تاکە سەرکردەو 
لەدەسـەڵات  بەشـداریى  داواکاریـى  لەبەرئـەوە  ڕەفتاربـکات،  تاکڕەوانـە 
کێشـەو  دروسـتبوونى  سـەرەتاى  یەکەمجـار،  بـۆ  )١٩5٩(و  سـاڵى  لـە 

بـوو)٢(. نێـوان قاسـم و شـیوعیەکان  دوورکەوتنـەوەى 

توندوتیـژ  پێکدادانێکـى  بـەرەو  قاسـم و شـیوعیەکان  نێـوان  جیـاوازى 

١ اوريــل دان، العــراق فــي عهــد قاســم )١٩5٨-١٩٦٣(، ترجمــة، جرجيــس فتــح اللــه، الجــزء الاول، دار نبــز 
للطباعــة والنشــر، الســويد، ١٩٨٩، ص١٢١.

٢ حنا بطاطو، العراق )الحزب الشيوعي(، الكتاب الثالث، المصدر السابق، ص٢١٢-٢١٣.

نەچـوو، بەڵکـو بانگەشـەى دیموکراتیـان بەرزکـردەوەو دژى تاکڕەویـى و 
دکتاتۆریـى بـوون، ئەمـەش بـەو مانایـە نەبـوو داواى ڕوخانـى قاسـم بکەن، 
بەڵکـو لەژێـر سـایەى قاسـمدا داواى گۆڕانـى بارودۆخەکەیـان دەکـرد)١(، 
چونکە بوونى ئەو خاڵە هاوبەشانەى کە قاسم و شیوعیەکانى کۆدەکردەوە 
لـە دژایەتـى ئیمپریالیـزم و بیانیـەکان و ...هتد، واى لە شـیوعیەکان کردبوو 
کـە بیـر لـە ڕووخانـى قاسـم نەکەنـەوە، ئەمـە لـە کاتێکـدا قاسـم چاوپۆشـى 

زۆرى لـە کـردارو چالاکـى شـیوعیەکان دەکـرد.

بەڕۆژانـى  دواتـردا  ١٩٦٠(و   -  ١٩5٩( زسـتانى  لـە  شـیوعى  حزبـى 
سـەختدا گوزەریکـرد، سـێ سـاڵى دواتـرى بریتـى بـوو لـە پاشەکشـەیەکى 
بـەردەوام لـە واقیـع و کاروچالاکیەکانـى و پەڕەوازەبوونـى لایەنگـران و 
هەڵوەشـان  بـەرەو  پێکهاتەکانـى  و  ڕێکخـراو  هەروەهـا  جەماوەرەکـەى، 
ناهەمـوارو سـەختەى حزبیـش  ئـەم دۆخـە  پارچەپارچەبـوون چـوون،  و 

بـوو)٢(. حکومـەت  پلانەکانـى  و  دەسـتێوەردان  بەرهەمـى 

بەدەسـت  قاسـم  عەبدولکەریـم  ڕژێمـى   )١٩٦٢( سـاڵى  لەکۆتایـى 
و  موسـڵ  لـە  شـیوعیەکان  زۆرى  ژمارەیەکـى  دەیناڵانـد،  لاوازیەکانیـەوە 
لەپشـتیەوە  ئـەم کارەش دەسـەڵات  تیرۆرکـران،  تـرى عێـراق  شـارەکانى 
هـەزاران  دوورخرانـەوە،  لەسـوپا  چەپـەکان  ڕەگـەزە  هەروەهـا  بـوو، 
شـیوعى لەزینـدان کـران، دادگاکانـى قاسـم فەرمانـى لـە سـێدارەدانى بـۆ 
لەداڕوخانـدا  قاسـم  ڕژێمـى  بنەماکانـى  دەرکـرد،  زۆریـان  ژمارەیەکـى 
لـە  عیراقـى  سـوپاى  سـەربازیانەى  شکسـتە  ئـەو  دواى  بەتایبەتـى  بـوو، 
کوردسـتان توشـیهات، لە هەمانکاتدا هێزە نەتەوەییەکان، بەتایبەتى حزبى 
بەعـس، لـە ئامـادە باشـیدابوو بـۆ لـە دەسـتگرتنى دەسـەڵات، لـەم کات و 
کانوونـى  لـە )٣ى  بەیانێکـى  بارودۆخـەدا سـەرکردایەتى حزبـى شـیوعى 

١ اوريل دان، المصدر السابق، ص٣٩4.
٢ حنــا بطاطــو، العــراق )الحــزب الشــيوعي(، الكتــاب الثالــث، المصــدر الســابق، ص٢55. اوريــل دان، 

الســابق، ص٣٩٨ ومابعدهــا. المصــدر 

دووەمـى ١٩٦٣( دەرکـرد، ئامـاژە بـە چالاکـى و جموجۆڵـى سـەربازیى و 
تانـک و زرێپۆشـەکانى لیـواى پیـادەى نـۆزدەو سـەربازگەى بەغـداد کـرد، 
کـە لـە هەوڵـى لەباربردنـى ئازادیـى و سـەربەخۆیى عیراقـدان، بەمجـۆرە تا 

بەرجەسـتەبوو)١(.  )١٩٦٣ سـاڵى  شـوباتى  )٨ى  کودەتـاى 

پلانـى  بەعسـیەکان  )١٩٦٣/٢/٨(دا  بەرەبەیانـى  سـفرى  لەکاژێـرى 
کودەتاکەیـان دەسـپێکرد، وەک ئاماژەمـان بـۆ کـرد شـیوعیەکان ئـاگادارى 
ڕۆژ  هەرهەمـان  لەبەرئـەوە  بـوون،  بەعسـیەکان  چالاکیەکانـى  جوڵـەو 
)بـەرەو  بەدروشـمى  یەکەمیـان  دەرکـرد،  بەیاننامەیـان  دوو  شـیوعیەکان 
دووەمیـان  کۆنەپەرسـت(،  ئیمپریالزمـى  پلانـى  تێکشـکاندنى  بـۆ  چـەک 
و  ئیمپریالـزم  پلانـى  دامرکانـەوەى  بـۆ  چـەک  )بـەرەو  بەدروشـمى 
)سـەرکردایەتى  بڵاوکراوەکانـى  هـەردوو  لەمیانـەى  کۆنەپەرسـتان(. 
حزبـى شـیوعى(دا، هەوڵـدراوە جەمـاوەر هانبـدات بـۆ بەگژداچوونـەوەى 
بەعسـیەکان و ڕووبەڕووبوونەوەى پلانەکانیان و بە بەکرێگیراو و ناپاک 

لەقەڵەمیانـداون)٢(. کۆنەپەرسـتان  و  ئیمپریالیـزم  شـوێنکەوتەى  و 

و  قاسـم  ڕژێمـى  لـە  شـیوعیەکان  بەرهەڵسـتى  و  بەرگریـى 
بەگژداچوونەوەى بەعسـیەکان، زیاتر بووەمایەى توڕەبوونى بەعسـیەکان 
لەبەرئـەوە  شـیوعى،  حزبـى  لەبەرانبـەر  کرداریـان  توندوتیژبوونـى  و 
دەسـتیانکرد بـە هەڵمەتـى دەسـتگیرکردن و زیندانیکردنـى ئەندامانـى حزبى 

دانیـان)٣(. لەسـێدارە  پاشـان  و  شـیوعى 

شـیوعیەکان بەچەنـد ڕۆژێـک دواى کودەتاکـە هەر لـە چالاکیدا بوون و 
زۆرجار هەڕەمەکى گوللەبارانى سـەربازو چەکدارەکانى بەعسـیان دەکرد، 

١ د.عبدالله تركماني، المصدر السابق، ص٦55.
ــە، }عزيــز الحــاج، مــع الاعــوام )صفحــات مــن تاريــخ الحركــة الشــيوعية  ٢ بــۆ دەقــی بەياننامەكــە بڕوان
فــي العــراق بيــن ١٩5٨-١٩٦٩(، المؤسســة العربيــة للدراســات والنشــر، بيــروت، الطبعــة الاولــى، ١٩٨١، 

ص4١7-4١5{.
٣ هاني الفكيكي،  أوکار الهزیمة، ص٢54 ومابعدها.

تاوەکـو بەعسـیەکان لـە دواجـارداو بەهۆى دەرکردنى بڕیـارى ژمارە )١٣(
هاوبەشـەکانى  شـیوعیە  کـردارى  لەبەرچاوگرتنـى  »بـە  دەڵێـت:  کـە  ەوە 
عەبدولکەریـم قاسـم لـە تاوانکاریـدا، لە هەوڵـى هیوابڕاوانەیاندا بۆ نانەوەى 
پەشـێوى و نائارامـى لـە نێـوان ڕیزەکانـى گـەل و گوێنـەدان بـە فەرمـان و 
زانیاریـە فەرمییـەکان کاردەکـەن، گشـت بەرپـرس و فەرمانـدارى کەرتـە 
ڕێگـە  نەتەوەیـى  پاسـەوانانى  و  پۆلیـس  هێزەکانـى  و  سـەربازییەکان 
بـۆ تەفروتوناکردنـى هەرکـەس و لایەنێـک کـە دەیەوێـت زیـان  پێـدراون 
بەئارامـى بگەیەنێـت. ئێمـە داوا لـە گشـت ڕۆڵـە دڵسـۆزەکانى گـەل دەکەیـن 
بـۆ هـاوکارى لەگـەڵ دەسـەڵاتى نیشـتمانى بە زانیارى بەخشـین سـەبارەت 

بـە تاوانبـاران و زاڵبـوون بەسـەریاندا«)١(. 
بەپێى ئەم بەیانى ژمارە )١٣(یە، کوشتن و لەناوبردنى شیوعیەکانیانی 
حـەڵاڵ کـرد، بـەم هەڵوێسـتە توندوتیژەیـان تاڕادەیـەک توانیـان خۆیـان لـە 

مەترسـى شـیوعیەکان ڕزگاربکەن و بەسـەر حزبى شـیوعیدا زاڵببن)٢(.
هەڵوێسـتى بەعسـیەکان لـە بەرانبـەر شـیوعیەکان، کـە بەعسـیەکان بـە 
لەمپەرێکى سەرەکى دەسەڵاتى خۆیانیان دەزانى و ترسیان لێیان هەبوو)٣(، 
بەشـێوازێکى شـۆڤێنى و دیکتاتـۆرى و داپڵۆسـێنەرانە سـەرکوتیانکردن و 
تەفروتونایـان کـردن، بەجۆرێـک لە ماوەى دەسـەڵاتى یەکەمى بەعسـیەکان 
کـە تەنهـا )٩( مانـگ بـەردەوام بوو، بەشـێوەییەکى فەرمی )١4٩( شـیوعیان 

لە سـێدارەدا)4(.
پاسـەوانانى  دەسـتى  گیـرۆدەى  کـە  کەسـانەى  ئـەو  سـەرەڕاى  ئەمـە 
نەتەوەیـى و زیندانـەکان بـوون و ڕۆژانـە لەژێـر ئـازارو ئەشـکەنجەدانى  

دەکـرا)5(. پەیـڕەو  لەگـەڵ  نامرۆڤانەیـان 
١ طالب شبيب، المصدر السابق، ص١٠٨.

٢ سمير الخليل، جمهوریة الخوف، ص٢٣٨.
٣ هاني الفكيكي،  أوکار الهزیمة، ص7٨.

4 سمير الخليل، جمهوریة الخوف، ص٦٩.
5 صلاح الخرسان، صفحات من تأريخ الحرکة الشیوعیة، ص١١٦.

چالاکەکانـى  دیـارو  کادرە  سـەرکردەو  زۆرى  بەشـێکى  هەروەهـا 
حزبـى شـیوعیش بـەرەو ناوچـە کوردیـەکان و ئێـران هەڵاتـن و لەدەسـت 
دەسـەڵاتدارێتى  لەمـاوەى  بەمجـۆرە  جێهێشـت)١(،  عێراقیـان  بەعسـیەکان 
بەعسـیەکان تا ڕووداوى تشـرینى دووەمى سـاڵى ١٩٦٣ و دەسـتپێکردنى 
تووشـى  شـیوعیەکان  عێراقـدا  مێـژووى  لـە  عارفییـەکان،  دەسـەڵاتى 
گەورەتریـن کارەسـات و لێـدان هاتـن، کـە کاریگەرییەکـى زۆرى هەبـوو 

شـیوعیەکان. پەڕەوازەکردنـى  و  سۆسیالیسـتى  بزوتنـەوەى  لەسـەر 

کودەتاى )تشـرینى ١٩٦٣(ى عەبدولسـەلام عارف لە دژى بەعسـیەکان، 
ئەگەرچـى توانـى دێوەزمـەى پاسـەوانانى نەتەوەیى و سـتەمى بەعسـیەکان 
کۆتایـى بهێنێـت، بـەڵام زۆر جیـاوازى لـە بارودۆخەکـەدا نەهێنایـە ئـاراوە، 
بەتایبەتـى کـە عـارف زیاتـر لەهەوڵـى چەسـپاندنی دەسـەڵاتى تاککـڕەوى 

بوو)٢(.

حزبـى شـیوعى لەسـایەى دەسـەڵاتى هـەردوو بـرادا )١٩٦٣ - ١٩٦٨( 
بەشـێوەیەکى گشـتى وەک ئۆپۆزسـیۆنێکى توندوتیـژ هەڵوێسـتى وەرگـرت 
و کارى چەکـدارى ئەنجامـدەدا، هـاوکات لەنـاو خـۆداو لـە دەرئەنجامى ئەو 
گروپبـازى و دابەشـبوونە زۆرانـەى لەنێـوان ئەندامانـى لیژنـەى مەرکەزیدا 
هەبـوو لەلایـەک، چوونـەدەرەوەى هەندێـک ئەنـدام و هاتنـەوەى هەندێکـى 
تـر بۆنـاو وڵات لەلایەکـى تـر، هەروەهـا بەهێزبوونـى کەسـانى پەڕگیـرو 
تونـد بـۆ بیـرى چـەپ و..هتـد، ئـەو فاکتەرانەبـوون وایکردبـوو ئـەو دۆخەى 
شـیوعیەکانى تێکەوتبـوو دۆخێکـى شـپرزەو ناهەمواربێـت و جیاوازیەکـى 

لـە پێـش خـۆى نەبێـت)٣(.

١ حنا بطاطو، العراق )الحزب الشيوعي(، الكتاب الثالث، ص٣4٩.
٢ بهاءالديــن نــوري، فــي تقييــم سياســة الحــزب الشــيوعي العراقــي فــي ســني )١٩5٨-١٩٨٣( مــأزق 

الحركــة الشــيوعية فــي العــراق، الطبعــة الرابعــة، كانــون الاول ١٩٩١، ص١٦.
ــز الحــاج، مــع الاعــوام، المصــدر الســابق، ص١٨٩ و  ــە، عزي ٣ المصــدر نفســه، ١٩-٢٠. هەروەهــا بڕوان

.٣٢-٣٣٢7

دەسـەڵات، حزبـى  بـۆ  بەعسـیەکان  هاتنـەوەى  پێـش  مانگێـک  بەچەنـد 
شـیوعی سـێیەمین کۆنفرانسـى لـە )کانوونـى یەکەمـى ١٩٦7(دا لـە قـەزاى 
ئەنـدام   )57( کەتیایـدا  بەسـت،  )هەولێـر(  پارێـزگاى  بـە  سـەر  )کۆیـە(ى 
بەشـداربوون، ئـەم کۆنفرانسـە بـۆ چارەسـەرکردنى ئـەو جیابوونەوانەبـوو 
کـە لـە باڵەکانـى حزبـدا بەرجەسـتەبوو بـوو، ئەمـە بەئاشـکرا لـەو گوتـارو 
بڕیارانـەدا ڕوون دەبێتـەوە کـە لەکۆنفرانسـدا بڕیـارى لەسـەر درا)١(، هـەر 
لەمیانـەى ئـەم کۆنفرانسـەدا کـە )١٠( ڕۆژى خایانـد لیژنـەى سـەرکردایەتى 

بەمجـۆرە)٢(: هەڵبژێـردرا 

عەزیز محەمەد )سکرتێر(.- ١
زەکى خەیرى.- ٢
باقر ئیبراهیم ئەلموسەوى.- ٣
عەبدولکەریم ئەحمەد ئەدوارد.- 4
عومەر عەلى ئەششێخ.- 5

پاڵێوراوانى مەکتەبى سیاسى:
ثابت حەبیب ئەلعانى.- ١

ئەندامانى لیژنەى مەرکەزى:
تۆفیق ئەحمەد.- ١
ئەراخا جادور.- ٢
ئەحمەد مەلا قادر بانى خێڵانى.- ٣
جاسم ئەلحەوائى.- 4
ستار خضير- 5
مەهدى عەبدولکەریم ئەبوسنە.- ٦

١ د.عبدالله تركماني، المصدر السابق، ص١4٨ و 75٠.
٢ صلاح الخرسان، صفحات من تأريخ الحرکة الشیوعیة، ص١٣٣-١٣4.

پالێوراوانى لیژنەى مەرکەزى:
بەهادین نورى.- ١
ماجد عەبد ئەررضا.- ٢
سلیمان یوسف بوکە.- ٣

دواى هاتنـەوەى بەعسـیەکان بـۆ دەسـەڵات لەمیانـەى کودەتـاى )١7 - 
٣٠(ى تەممـوزى )١٩٦٨(، شـتێکى نوێیـان لـە جیهانبینـى و تێڕوانینیـان بـۆ 
خەڵـک و دەسـەڵات پێنەبـوو، لەبەرئـەوە کەوتنـەوە پراکتیزەکردنـى هەمـان 
ڕووى  پـەردەو  لەژێـر  هەیانبـوو،  لەپێشـتر  ئایدیایـەى  و  دەسـەڵات  ئـەو 

جۆراوجـۆر و بەزمانێکـى تاڕادەیـەک جیـاواز.
نیگـەران  بەعسـیەکان  دەسـەڵاتى  هاتنـەوەى  لەبەرانبـەر  شـیوعیەکان 
بـوون، بـەڵام لەهەڵوێسـتیاندا شـێوەیەک لـە ڕاڕایـى دەبینرێـت، بۆنموونـە 
ئەفسـەرانى  گـەورە  لـە  »ژمارەیـەک  دەکـەن  گوزارشـت  بەمجـۆرە 
پەیوەنیـدار بـەدام و دەزگاى ئیمپریالیـزم بەهـاوکارى لەگـەڵ بەعسـیەکان 
هەسـتان بەکودەتایـەک لـە)١7(ى تەممـوز کـە لـە )٣٠(ى تەممـوزى )١٩٦٨(
دا تـەواو کـرا، ئەمـەش دواى دوورخسـتنەوەى ژمارەیـەک لـە ئەفسـەرە 
بەشداربووەکان، کە بووە هۆى بەلادا خستنى هاوسەنگى لەبەرژەوەندیى 

بەتـەواوى«)١(. لەدەسـەڵاتدا  بەعسـیەکان 
کۆبونەوەیـەک  دواى  مەرکـەزى  لیژنـە  تەممـوز  )٢٩(ى  لـە  هـاوکات 
)بزوتنـەوەى  دیموکراتـى(و  نیشـتمانى  )پارتـى  هـەردوو  بەبەشـدارى 
داواى  کەتیایـدا  بڵاوکـردەوە  بەیاننامەیەکیـان  عەرەبـى(،  سۆسیالسـتى 
بەسـتنى  پەیوەنـدى  کـوردو  بـۆ  ئۆتۆنۆمـى  بەخشـینى  و  دیموکراتـى 

کردبـوو)٢(. سۆسیالیسـتیدا  بلۆکـى  لەگـەڵ  دۆسـتانەیان 
لە هەڵسـەنگاندنێکى ترى شـیوعیەکان بۆ کودەتاى )١٩٦٨(، بەمشـێوەیە 

١ صلاح الخرسان، صفحات من تأريخ الحرکة الشیوعیة، ص١٣4.
٢ نفس المصدر والصفحة.

ڕویـدا  لەدۆخێکـدا  تەممـوز  ١7ى  »کودەتـاى  کـە  دەکـەن  بـۆ  ئامـاژەى 
خەباتـى  گـەورە،  و  فـراوان  ئاسـتێکى  گەیشـتبووە  گـەل  توڕەبوونـى  کـە 
دیکتاتـۆرى  ڕوخاندنـى  لەپێنـاو  نیشـتیمانیەکان  هێـزە  و  جەماوەریـى 
لـە  دیموکراتـى  هاوپەیمانـى  حکومەتێکـى  پێکهێنانـى  دەسـەڵاتدارو 
پەرەسـەندندا بـوو، لەلایەکـى تـرەوە لەکاتێکـدا ڕویـدا کـە فشـارو چالاکـى 

.)١(»... بـوو  لەزیادبوونـدا  زایۆنیـەکان  و  کۆڵۆنیـال 
بەمجۆرە دوو ئاڕاسـتە لە بۆچون و هەڵوێسـتەکانى لیژنەى مەرکەزى 
بەرانبـەر بەعسـیەکان هەبـوو، یەکێکیـان: داوایکـرد مـاوە بـە سـەرکردایەتى 
هانبدرێـت  بـکات،  پراکتیـزە  ویسـتیەکانى  بـاش  بۆئـەوەى  بدرێـت  بەعـس 
ئاڕاسـتەى بەرانبەریـش  ئامانجەکانیـان جێبەجێبکـەن؛  بەڵێـن و  بۆئـەوەى 
)کەزۆرینـە بـوون(: مامەڵەکردنـى ووریایانەو پارێزکردن لەگەڵ دەسـەڵاتى 
بەعس و پێش نەکەوتنى ڕوداوەکان لە بڕواى ئەواندا باشترین هەڵوێست 

بوو)٢(.
)بەهادین نورى(یش لەبارەى هەڵوێسـتى حزبى شـیوعییەوە دەنوسـێت: 
کـرد:  گـوزەرى  جیـاوازدا  قۆناغـى  بـەدوو  شـیوعى  حزبـى  »سیاسـەتى 
لەقۆناغـى یەکەمـدا )١٩٦٨ -١٩7١( جۆرێـک لـە خۆپارێـزى و سـڵەمینەوە 
بەسیاسەتیان لەبەرانبەر دەسەڵاتى کودەتاى )١7(ى تەمموزەوە دیاربوو...، 
قۆناغـى دوووەم )١٩7٢ - ١٩7٨(کـە بەبڵاونـەوەى لادانـى ڕاسـتڕەوەکان 
جیادەکرێتـەوە کـە بوارەکانـى فیکـرو سیاسـەت و ڕێکخسـتنى گرتـەوە«)٣(.
لـە تشـرینى دووەمـى )١٩٦٨( ڕویانـدا، چەندیـن  کـە  ئـەو ڕوداوانـەى 
هەڵوێسـتێکى  و  بۆنـە  چەنـد  لـە  شـیوعى  حزبـى  لایەنگـرى  و  ئەنـدام 
پەنجـەى  ڕوداوانـەدا  ئـەم  لەهەمـوو  کـوژران.  و  برینداربـوون  جیـاوازدا 
حزبـى  سـەرکردایەتى  وایکـرد  درێژکـرا،  بەعسـیەکان  بـۆ  تاوانبارکـردن 

١ د.عبدالله تركماني، المصدر السابق، ص١55-١5٦.
٢ صلاح الخرسان، صفحات من تأريخ الحرکة الشیوعیة، ص١٣5.

٣ بهاءالدين نوري، المصدر السابق، ص٢7-٢٨.

شـیوعى بەشـێوەیەک بڕیاربـدات گروپـى چەکداریـى بچـوک لـە بەغـدادو 
دەوروبـەرى دروسـت بـکات، کـە چەندین چالاکـى جۆراوجۆر ئەنجامبدەن، 

)سـەددام()١(.  لەماڵـى  بـوو  تەقەکـردن  لەدیارترینیـان 

لەگـەڵ ئـەوەى باڵـى )لیژنـە مەرکـەزى( ئـەو ئاگربـڕەى هەر پاراسـتبوو، 
پاکتاوکردنـى  بەسـەر  زاڵبـوو  بەعـس  حزبـى  ئـەوەى  دواى  بـەڵام 
)سـەرکردایەتى مەرکـەزى(، بەتایبەتـى دواى ئـەوەى کەلەمانگـى شـوباتى 
و  ئەلحـەلاق  مەحمـود  ئەحمـەد  و  ئەلحـاج  )عەزیـز  توانیـان  )١٩٦٩(دا 
متتـى هینـدى هنـد(و ژمارەیەکـى زۆریـان لەئەندامانـى مەکتەبـى سیاسـی 
)سـتار  و  مەرکـەزى  لیژنـەى  ڕێکخسـتنەکانى  ڕویکـردە  دەسـتگیرکران)٢(، 
خضير(یـان لـە )١٩٦٩/٦/٢٩(دا تیرۆرکـرد، ڕاوەدونـان و گـەڕان بـەدواى 
ئەندام و بەرپرسانى حزبى شیوعى و بەندکردن و سزادانیان هەربەردەوام 
بـوو، هـاوکات گفتوگـۆو پەیڤیـن بـە پچڕپچـڕى لەنێـوان بەعـس و شـیوعى 

هـەر هەبـوو، کـە بـەردەوام بەبـێ ئەنجـام بەبنبەسـت دەگەیشـت)٣(.

و  بەعـس  نێـوان  پەیوەندییەکانـی  حەفتـاکان  سـاڵانی  سـەرەتای 
دوای  بەتایبـەت  بینـی،  بەخۆیـەوە  نزمـی  و  بـەرزی  زیاتـر  شـیوعییەکان 
مۆرکردنـی ڕێکەوتننامـەی ١١ی ئـازاری ١٩7٠ لەگـەڵ پارتـی دیموکراتـی 
قیـادە  و  مەرکەزیـی  لیژنـە  باڵـی  بەهـەردوو  شـیوعییەکان  کوردسـتان، 
مەرکەزییـەوە، پێیانوابـوو کـە ئەمـان ڕۆڵیـان هەبـووە لـە نزیککردنـەوەی 
پەراوێزخسـتنی  بـۆ  بەیانەکـەو  لەکاتـی  بـەڵام  بەعسـییەکان،  کـوردو 
بەعسـییەکان  پارتـی،  لەگـەڵ  ناکۆکـی  دروسـتکرنی  و  شـیوعییەکان 
مانگـدا،  ١٢ی  ١١و  لـە  هەروەهـا  فەرامۆشـکردووە،  شـیوعییەکانیان 
لەڕێگـەی ڕۆژنامـەی سـەورەوە بەعسـییەکان ڕەخنەیـان لـە شـیوعییەکان 
هەبـوو، کـە بەڕووکاریـی پاڵپشـتی ڕێکەوتنـی ئازارییـان کـردووە، زیاتـر 

١ حنا بطاطو، العراق )الحزب الشيوعي(، الكتاب الثالث، ص4١5-4١4.
٢ المصدر نفسه، ص4١5.

٣ صلاح الخرسان، صفحات من تأريخ الحرکة الشیوعیة، ص١٣٦.

لـەوەش بەعسـییەکان لـە ٢١ی ئـازار لـە گۆڕەپانـی بەغـداد )میـدان بغـداد( 
جەژنـی  کەبەبۆنـەی  بڵاوەپێکـرد،  شـیوعییەکانیان  کۆبوونەوەیەکـی 
نەورۆزەوە کرابوو، شەوەکەشـی لەیەکێک لە شـەقامەکانی بەغداد لاشـەی 
یەکێـک لەشـیوعییەکان بەنـاوی )موحەممـەد ئەحمەد خـوزری( بەکوژراوی 
لەئاسـتی  شـیوعییەکان  دەسـتگیرکردنی  هەڵمەتـی  پاشـان  دۆزرایـەوە، 

ئەنجامـدرا)١(. عیـراق  هەمـوو 
نیشـتیمانی  کاری  پەیمانـی  الوطنـي(  العمـل  )ميثـاق  پێشـنیازکردنی 
لەلایـەن بەعسـیەکانەوە لـە ١5ی تشـرینی دووەمـی ١٩7١، وایکـرد لە ٢7ی 
هەمـان مانگـدا مەکتەبـی سیاسـی حزبـی شـیوعی بەیاننامەیەکـی لەبـارەی 
پەیمانەکـەوە بڵاوکـردەوەو تیایـدا پەیمانەکەیـان نرخاندبوو، هەروەها وەک 
پێویسـتییەکی دۆخەکەو پەیوەندییە حزبییەکان کە شـیاوی دواخسـتن نییە 

خسـتبویانەڕوو)٢(.
لە شوباتی ١٩7٢ گفتوگۆی نێوان بەعس و حزبی شیوعی بەمەبەستی 
کۆکردنـەوەی حزبـە سیاسـییەکان لەبەرەیەکـی نیشـتیمانیدا دەسـتیپێکرد، 

لەبەرئـەوە پارتـی دیموکراتیـش بانگێشـتکرا، بـەڵام ڕەتیکردەوە)٣(.
گرنگیـان  پەیماننامەیەکـی  سـۆڤیەت  و  عێـراق   ١٩7٢ نیسـانی  ٩ی  لـە 
گرێـدا، هەمـان ڕۆژ بەعسـییەکان داوایـان لـە شـیوعییەکان کـرد بـە دوو 
وەزیـر بەشـداریی حکومـەت بکـەن، لـە ١5ی ئایـار هەریـەک لـە موکـەڕڕەم 
تاڵەبانی وەک وەزیری ئاودێریی و عامر عەبدوڵڵا وەک وەزیری دەوڵەت 
پێشـنیارکران و بوونـە وەزیـر. ئەمـەش هەمـووی لەپێنـاو خـۆ بەهێزکردنی   

بەعسـییەکان بـوو لەپرۆسـەی خۆماڵێکردنـی نـەوت)4(.
ــة التقدميــة ١٩٦٨-١٩7٣،  ــد تقــي، موقــف الحــزب الشــيوعي العراقــي مــن الجبهــة الوطني ١ د.طــارق مجي

ــدد 7٨، ٢٠١٣، ص١٨٢-١٨٣. ــد ١٩، الع ــة الأساســية، المجل ــة التربي ــة كلي مجل
٢ د.طارق مجيد تقي، موقف الحزب الشيوعي العراقي، ص١٨٢. 

ــة بيــن العنــف والعمــل المشــترك  ــاس، الأحــزاب السياســية العراقي ــن عـبـــ ــد الـحسيـ ــم عبــ ٣ أ.م.د. رحيـــ
)١٩7٣–١٩7٩م( الحــزب الشــيوعي وحــزب البعــث أنموذجــا، مجلــة كليــة التربيــة الأساســية للعلــوم 

التربويــة والإنســانية / جامعــة بابــل، العــدد/٢٠، نيســان/٢٠١5م، ص54٩.
4 المصدر نفسه، ص55٠.

لە ١٦ی تەمموزی ١٩7٣و دامەزراندنی بەرەی نیشتیمانی و نەتەوەیی 
پێشکەوتوخواز، هێزە سیاسییە عیراقییە نیشتیمانی و پێشکەوتوخوازەکان، 
گفتوگـۆو دانوسـتاندنیان بەشـێوازی جۆراجـۆر بەڕێوەبـرد، کەلەوکاتـەدا 
پرۆسـەی بونیادنانـی متمانـە کارێکـی دژواربـوو، بەڵام بەگشـتی پێیانوابوو 
کـە خزمەتـی خەڵـک و گـەل دەکات، هـاوکات چیـن و توێـژە جیاجیـاکان 

پاڵپشـتی و پشـتیوانیان بـۆ تەبایـی و پرۆسـەی سیاسـی دەربـڕی)١(.
بـەرەی  دامەزراندنـی  سـەرەتای  لەڕۆژانـی  هـەر  بەعـس  حزبـی 
بـۆ  بـەرە  بەکارهێنانـی  کەوتـە  پێشـکەوتوخواز،  نەتەوەیـی  و  نیشـتیمانی 
مەرامە سیاسـییەکانی خۆی، هەلی کارکردن و بەشـداریی دامودەزگایی و 
ڕێکخراوەیـی و جەماوەریـی وەک سـەندیکاکان و کۆمەڵـە جوتیارییەکان و 
یەکێتییە خوێندکارییەکانی لەبەردەم حزبی شـیوعی داخسـت، لەهەمانکاتدا 
ناحکومیـەکان  جەماوەرییـە  ڕێکخـراوە  لـە  چالاکییەکـی  هەمـوو  بەعـس 
شـیوعی  حزبـی  بەسـەر  خۆهەڵوەشـاندنەوەی  بـژاردەی  قەدەغەکـرد، 
نـاو  لەهەرکەسـێکی  سـاڵی   ١5 بـۆ   5 حەپسـکردنی  هەڕەشـەی  سـەپاند، 
ڕێکخراوێکـی دەرەوەی حکومـەت کرد، کەدواجار هەڵپەسـاردنی کارەکانی 

لێکەوتـەوە)٢(. حزبـی شـیوعی 
سـەرەڕای هەوڵەکانـی حزبـی شـیوعی بـۆ نێوەندگیریـی نێـوان پارتـی 
و بەعـس، تـا ڕێگریـی لەسـەرهەڵدانی شـەڕبکەن، هـاوکات پەیوەندییەکانـی 
عەزیز محەمەد بە مەلا مستەفاوە، تاوەکو هەوڵی جێبەجێکردن و ڕازیبوون 
بەیاسـاکانی ئۆتۆنۆمـی بـدەن، بـەڵام شـەڕو پێکـدادان دەسـتیپێکردو حزبـی 
شـیوعیش لەچوارچێـوەی بـەرەی نیشـتیمانی و نەتەوەیی پێشـکەوتوخواز، 

لـەو شـەڕەو لـەدژی کورد بەشـدارییکرد)٣(.
http://www. ،١ د.ميثــم الجنابــي، الحــزب الشــيوعي العراقــي بيــن احتلاليــن )4(، موقــع البديــل العراقــي

albadeeliraq.com/ar/node/2255
٢ عزيــز ســباهي، عقــود مــن تاريــخ الحــزب الشــيوعي العراقــي، الجــزء الثالــث، لنــدن – أوتاريــو – كنــدا، 

٢٠٢٠، ص١٦٨.
٣ المصدر نفسه، ص١٦٩-١7١.

http://www.albadeeliraq.com/ar/node/2255
http://www.albadeeliraq.com/ar/node/2255

لەکۆبوونـەوەی  مەرکەزیـی  لیژنـەی   ١٩75 تەممـوزی  ١٩-٢٣ی  لـە 
تـەواوی خۆیـدا، وەک زەمینەسـازیی بەسـتنی کۆنگـرە، پـرۆژەی بەرنامەی 
بـۆ کۆنفرانسـی  پێشـنیازیکرد  بڕیـارداو  پەیـڕەوی  حـزب و دەسـتکارییی 
ڕێکخـراوە حزبییـەکان، تاوەکـو سـەرنج و تێڕوانینـی خۆیانـی لەسـەربدەن، 
بڕیاریدابـوو کـە کۆنگـرە بەئاشـکرا ببەسـترێت تاوەکـو حزبـی بەعـس هیـچ 
بەدگومـان نەبێـت لـەوەی کۆنگـرە هیـچ بڕیاڕێکـی دژ بە بەرە نـادات، بەڵکو 
ئـەو سـازش و خۆگونجاندنـە فیکریـی و سیاسـیانەی بەهـۆی پەیوەندیـی 
لەگەڵ حزبی بەعس کراوە، بخزێنرێتە ناو پڕۆگرام و پەیڕەوی حزبەوە)١(.
لەسـاڵی ١٩77 بـەدواوە سـەرەتای تێکچوونـی پەیوەندییەکانـی نێـوان 
حزبـی بەعـس و حزبـی شـیوعی دەسـتیپێکردەوە، بەتایبەت کەبەعسـیەکان 
ئەوەشـدا  لەگـەڵ  پاشـگەزببنەوە،  هاوپەیمانێتیەکەیـان  لـە  مەبەسـتیانبوو 
کـە شـیوعییەکان پێشـتر لەشکسـتی شۆڕشـی کـوردو پاشـان بزوتنـەوەی 
ئایینـی خەڵکـی نەجـەف لـە شـوباتی ١٩77 پاڵپشـتی بەعسـییەکانیان کـرد، 
بەڵام لەسـەرەتای سـاڵی ١٩7٨ بەعسـییەکان بە بیانوی پێشـێلکردنی یاسـا 
هەڵمەتێکـی دەسـتگیرکردنیان بـۆ ئەندامانـی حزبـی شـیوعی دەسـتپێکرد، 

بێئـەوەی بزانرێـت ئـەو یاسـایانە چیـن پێشـێلکراون)٢(.
لـە   ١٩7٨ نیسـانی  ٢7ی  لـە  شـیوعییەکان  کودەتـای  سـەرکەوتنی 
لـەو  کۆمەڵێـک  لەبەرئـەوە  ترسـاند،  زیاتـر  بەعسـییەکانی  ئەفغانسـتان، 
بەپاسـاوی  سـەربازییدابوون،  خزمەتـی  لەچوارچێـوەی  شـیوعیانەی 
کاری  پەیمانـی  دژی  چونکـە  دەسـتگیرکران،  ژێربەژێـر  پیلانگێڕیـی 
نیشتیمانییە، هەرچەندە عەزیز محەمەد ئەوەی ڕەتکردەوەو جەختیکردەوە 
کە هەموو چالاکییەکی سـەربازییان وەسـتاندووە، بەڵام سـەرەڕای هەوڵی 
شـیوعییەکان و فشـاری سـۆڤیەت، بەدوو جار هەموویان لەسێدارەدران)٣(.

١ المصدر نفسه، ص١77-١7٨.
٢ أ.م.د. رحيـــم عبــد الـحسيـن عـبـــاس، المصدر السابق، ص5٦٠.

٣ المصدر نفسه، ص5٦٠.



هیوا عەزیز سەعید

١5٣

لەگـەڵ  پەیوەندییەکانـی  و  شـیوعی  حزبـی  بـۆ   ١٩7١٩-٩7٨ سـاڵانی 
بەعسـدا، ڕاڕایـی و جیاوازیـی ناوخۆیـی لەنـاو ئەندامـان و ئۆرگانەکانـی 
بمێننـەوە  بـەرەدا  لـە  پێویسـتە  ئایـا  کـە  لـەوەدا  دروسـتکرد،  حـزب 
تێڕوانینەکـەش  هـەردوو  ئۆپۆزسـیۆن،  بـە  ببنـەوە  بێنـەدەرەوەو  یاخـود 
پاسـاوو هـۆکاری جۆراوجۆرییـان هەبـوو، بـەڵام سیاسـەتی لەقاڵبـدان و 
سـنوردارکردنی بەعسـییەکان، وایکـرد کەدەنگـی نیگەرانـی و ڕەخنـە زیـاد 
بـکات و ئەمـەش بـووە پاسـاوی داخسـتن و نەهێشـتنی بـارەگاو دامودەزگا 

شـیوعی)١(. حزبـی  ئاشـکراکانی 

لەحکومـەت  حـزب  وەزیرەکـەی  هـەردوو  کـە  وایکـرد  دۆخـە  ئـەم 
بەنهێنـی جێهێشـتنی شـارەکان و خۆڕزگارکـردن  بێنـەدەرەوە، هەروەهـا 
لەحەپـس و سـێدارە دەسـتیپێکرد، لەتەممـوزی ١٩7٩و لەبراغـی پایتەختـی 
چیـک، لەکۆبوونەوەیەکـدا لیژنـەی مەرکەزیـی حزبـی شـیوعی کۆتاییهاتـن 
و هەڵوەشـاندنەوەی بـەرەی نیشـتیمانی و نەتەوەیـی پێشـکەوتوخوازییان 

ڕاگەیانـد)٢(.

١ عزيز سباهي، المصدر السابق، ص٢٠٦ وما بعدها.
٢ أ.م.د. رحيـــم عبــد الـحسيـن عـبـــاس، المصدر السابق، ص5٦4.

سەرچاوەکان

یەکەم: سەرچاوە کوردییەکان:
هەشـتەمين ( ١ بـە  سـەر  سياسـى  ڕاپۆرتـى  ئيشـتراكى-عيراق:  عەرەبـى  بەعسـى  حزبـى 

.)١٩74( دووەمـى  كانونـى  هەرێمايەتـى  كۆنگـرەى 
حزبى ديموكراتى كوردستانى ئێران: كورتە باسێك لەسەر سۆسياليزم، گەلاوێژى١٣٦٢. ( ٢
ئەميـن قـادر مينـە )چيـا(: ئەمنـى سـتراتيجى عێـراق و سـێكوچكەى بەعسـيان )تەرحيـل-( ٣

.١٩٩٩ چ٢،  تەعريب-تەبعيـس(، س.ل.س.ك، 

دووەم: سەرچاوە عەرەبییەکان:
ابراهيم سعيدي: سورية، ط٢، ١٣75.( 4
أحمـد حسـين يعقـوب: طبيعـة الأحـزاب السياسـية العربيـة، بيـروت، طبعة جديـدة مصححةو ( 5

منقحة، ١٩77.
إسحق نقاش: شيعة العراق، ت: عبدالالە النعيمى، دارالمدى، سوريا، ط١، ١٩٩٦.( ٦
إليـاس فـرح )الدکتـور(: مقدمـة فـي الدراسـة المجتمـع العربـي والحضـارة العربيـة، جامعـة ( 7

بغـداد، ١٩7٩.
بهاءالديـن نـوري: فـي تقييـم سياسـة الحـزب الشـيوعي العراقـي فـي سـني )١٩5٨-١٩٨٣( ( ٨

مـأزق الحركـة الشـيوعية فـي العـراق، الطبعـة الرابعـة، كانـون الاول ١٩٩١.
التقريـر السياسـى الصـادر عـن مؤتمـر القطـري الثامـن الحـزب البعـث العربـي الاشـتراكي – ( ٩

القطرالعراقـي: ثـورة ١7 تمـوز التجريـة والافـاق، كانـون الثانـى ١٩74.
الحـركات ( ١٠ العربـي  الوطـن  )الدکتـور( و آخـرون: دراسـات فـي  اليوزبكـي  توفيـق سـلطان 

الموصـل، ١٩75. 4، جامعـة  السياسـية، ط  الثوريـةو 
جاسم محمد العدل وآخرون: تاريخ الوطن العربي المعاصر، جامعة الموصل، ١٩٨٦.( ١١
حامـد البياتـى )الدکتـور(: شـيعة العـراق )بیـن الطائفيـة والشـبهات فـي الوثائـق البريطانيـة ( ١٢

١٩٦٣-١٩٦٦(، مؤسسـة الرافـد للنشـر، لنـدن، ط١، ١٩٩7.
حبيـب محمـد كريـم: تاريـخ حـزب الديمقراطـى الكوردسـتانى-العراق )في محطات رئيسـية( ( ١٣

١٩4٦-١٩٩٣، مطبعـة خەبات-دهوك-١٩٩٨.

حـزب البعـث العربـي الإشـتراكي- القيـادة القوميـة: بعـض المنطلقـات النضريـة التـي أقرهـا ( ١4
المؤتمـر القومـي السـادس فـي تشـرين الأول١٩٦٣، دار الحريـة- بغـداد، ١٩7٢.

الحزب الديموقراطي الكردسـتانى: موقف الأحزاب السياسـية العراقية من قضية الكوردية) ( ١5
١٩4٦ – ١٩7٠(، ط١، اربيل.

حسن السعيد: نواطير الغرب، مؤسسة المنار رقم، ١٩٩4.( ١٦
حسـن العلوي: الشـيعة والدولة القومية في العراق )١٩١4-١٩٩٠(، دار الثقافة، إيران-رقم، ( ١7

.١٩٩٠
حسين بركة الشامى: المرجعية الدينية من الذات إلى المؤسسة، دار الإسلام، ط٢، ١٩٩٩.( ١٨
حنـا بطاطـو: العـراق، الكتـاب الثانـي )الحـزب الشـيوعي(، ترجمـة: عفيـف الـرزاز، مؤسسـة ( ١٩

الأبحـاث العربيـة، بيـروت، الطبعـة الأولـى، ١٩٩٢.
حنـا بطاطـو: العـراق، الكتـاب الثالـث )الشـيوعيون و البعثيـون و ضباط الأحـرار(، ت، عفيف ( ٢٠

رزاز، ط١، بيـروت، ١٩٩٢.
العربـي، ط١، جامعـة ( ٢١ المجتمـع  فـي  )الدکتـور( و آخـرون: دراسـات  المعاضيـدي  خاشـع 

.١٩٨٩ بغـداد، 
رحيـم عجينـة )الدکتـور(: الختبـار المتجـدد )ذكريـات شـخصيةو صفحات من مسـيرة حزب ( ٢٢

الشـيوعي العراقـي(، ط ١، بيـروت – لبنـان، ١٩٩٨.
زكي خيري: صدى شيوعي عراقي مخضرم، بدون سنةو مكان الطبع.( ٢٣
سعد ناجي جواد )الدکتور(: العراق و المسألة الكردية )١٩5٨ – ١٩7٠(، لندن، ١٩٩٠،( ٢4
سليم العراق: لماذا قتلوه؟، مؤسسة المنار، إيران-قم، ط١، ١٩٩5.( ٢5
سمير الخليل: جمهورية الخوف )عراق صدام(، ط١، القاهيرة.( ٢٦
سـمير عبدالكريـم: أضـواء علـى الحركـة الشـيوعية فـي العـراق، ج 5 ٣/١7 تمـوز ١٩٦٨-( ٢7

١٩7٩/7٨، دارا المرصـاد – بيـروت.
السيد مصطفى جمال الدين )الدکتور(: محنة الاهوار والصمت العربى، لندن، ط١، ١٩٩٣.( ٢٨
شـبلي العيسـمي: حزب البعث العربي الاشـتراكي )مرحلة النمو والتوسـع ١٩4٩ – ١٩5٨(، ( ٢٩

ج٢، دار الشـؤن العامة، بغداد ، ط٣، ١٩٨7. 
شـفيق عبدالـرزاق السـامرائي )الدکتـور(: المشـرف العربـي، القسـم الأول، جامعـة الموصـل، ( ٣٠

.١٩٨٠
شمران المعجلى : الخريطة السياسية للمعارضة العراقية، دارالحكمة – لندن، ط١، ٢٠٠٠.( ٣١
الشـيخ محمد رضا النعمانى: الشـهيد الصدر )سـنوات المحنة وأيام الحصار، إسـماعيليان، ( ٣٢

إيران-تم، ط ٢ ،١٩٩7.
صـلاح الخرسـان: حـزب الدعـوة الإسـلامية )حقائـق ووثائـق(، مؤسسـة العربيـة للدراسـات ( ٣٣

والبحـوث الإسـتراتيجية، سـورية- دمشـق، ط١، ١٩٩٩.
صـلاح الخرسـان: صفحـات مـن تأريخ )الحركة الشـيوعية في العـراق(، دار الفرات، بيروت، ( ٣4

الطبعـة الأولى، ١٩٩٣.
عبدالرزاق الحسني: تأريخ الأحزاب السياسية العراقية )١٩٨١-١٩5٨(، ط ١، بيروت،١٩٩٠.( ٣5
عبدالـرزاق الحسـني، المصـدر السـابق، ص ٢٩7؛ ليـث عبدالحسـن الزبيـدي: ثـورة ١4 تموز ( ٣٦

١٩5٨ فـي العـراق، ط ٢، بغـداد، ١٩٨١.
عبدالفتـاح علـي يحـى البوتانـى )الدکتـور(: وثائـق عـن الحركـة القوميـة الكرديـة التحرريريـة ( ٣7

)ملاحظـات التاريخيـة و الدراسـات الأوليـة(، مطبعـة الـوزارة التربيـة – اربيـل، ط١، ٢٠٠١.

عبداللـه تركمانـي )الدکتـور(: الأحـزاب الشـيوعية فـي المشـرق العربي والمسـألة القومية من ( ٣٨
العشـرينات إلـى حـرب الخليـج الثانيـة، منشـورات الآن، لبنان-بيـروت، الطبعة الاولى، ٢٠٠٢.

عبدالوهاب حميد رشيد )الدکتور(: العراق المعاصر، دارالمدى، سوريا، ٢٠٠٢.( ٣٩
عزيـز الحـاج: مـع الاعـوام )صفحـات مـن تاريـخ الحركـة الشـيوعية فـي العـراق بيـن ١٩5٨-( 4٠

١٩٦٩(، المؤسسـة العربيـة للدراسـات والنشـر، بيـروت، الطبعـة الاولـى، ١٩٨١.
عزيـز سـباهي: عقـود مـن تاريـخ الحـزب الشـيوعي العراقـي، الجـزء الثالث، لنـدن – أوتاريو ( 4١

– كنـدا، ٢٠٢٠.
4١٩-١٩٨٦(، ( ٢57 العـراق  فـي  الإسـلامية  الحركـة  )مسـيرة  الحجـر  سـنوات  المؤمـن:  علـى 

.١٩٩٣ ط١،  لنـدن،  دارالميسـرة، 
على خيون: دبابات رمضان )قصة ثورة ١4 رمضان ١٩٦٣ في العراق، ط ١، دار الشـؤن ( 4٣

الثقافـة العامة، بغداد، ١٩٨٩.
علـي كريـم سـعيد )الدکتـور(: عـراق )٨( شـباط ١٩٦٣ )من الحـوار المفاهيم الى حوار الدم(، ( 44

مراجعـات فـي ذاكـرة طالـب شـبيب، ط١، دار الكنـوز الأدبية، بيروت – لبنان، ١٩٩٩.
فاضـل البـراك )الدکتـور(: تحالفـات الاضداد، دار الحرية للطباعة، بغداد، ١٩٨5، ص٢٠-٢١. ( 45

منشـورات )طريـق الشـعب(: الحـزب الشـيوعي العراقـي )وثائـق المؤتمـر الوطنـي السـادس 
٢٦-٢٩ تمـوز ١٩٩7(، مطبعـة وزارة الثقافـة، اربيـل، آيـار ١٩٩٨. 

لجنة في المؤسسة الثقافة العمالية: دراسات في الوطن العربي، ط١، بغداد، ١٩7٩.( 4٦
ليث عبدالحسن الزبيدي: ثورة ١4 تموز ١٩5٨. ( 47
مجموعة من مؤلفين: موسوعة الهلال الاشتراكية، دار الهلال، يوليو١٩٦٨.( 4٨
مجيد الخدوري )الدکتور(: العراق الجمهوري، ط ١، إيران، ١4١٨هـ .( 4٩
محمـد الحيـدرى: المقومـات الاساسـية للبنيـة الشـيعية فـي العـراق، بنك المعلومـات العراقى، ( 5٠

.١٩٩٨
محمد أمين شبر: محمد باقر الصدر )المواجهة والشهادة(، ط١، ٢٠٠١.( 5١
محمـد جمـال بـاروت وآخـرون: الأحـزاب و الحـركات القومية العربية، الجـزء الأول، المركز ( 5٢

العربي للدراسـات الاسـتراتيجية، دمشـق، بدون سـنة الطبع.
محمـد مظفـر الأدهمـي )الدکتـور( وآخـرون: التاريـخ الحديـث والمعاصـر للوطـن العربـي، ( 5٣

ط٢، بغـداد، ١٩٨٢.
الحريـة-( 54 دار  راسـخ،  إيمـان  الإشـتراكي  العربـي  البعـث  العامة-العـراق:  الإعـلام  مديريـة 

بغـداد،١٩77.
مذكرات العميد الركن المتقاعد جاسـم كاظم العزاوي: ثورة )١4( تموز)أسـرارها، أحداثها، ( 55

رجالهـا( حتـى نهاية عبدالكريم قاسـم، بغداد، ١٩٩١.
منشورات مديرية الثقافة: المسار الإنساني للبعث، مطبعة جامعة الموصل، بدون سنة.( 5٦
ميشيل عفلق: معركة المصير الواحد، مؤسسة العربية للدراسات-بيروت، ط5، ١٩7٣.( 57
میشیل عفلق: في سبیل البعث، بدون المطبعة و مکان الطبع و السنة، ط١٩( 5٨
نبيل ياسين: تأريخ المحرم/ ط ١،لندن، ١٩٩٨.( 5٩
نضـال حـزب البعـث العربـي الإشـتراكي عبـر بينـات قيادتـة القوميـة )١٩55-١٩٦٢(، دار ( ٦٠

.١٩7١ ط٢،  الطليعة-بيـروت، 
نورى عبدالحميد العاني )الدکتور( وآخرون: تأريخ الوزارات العراقية في عهد الجمهوري، ( ٦١

ج١)١4 تموز ١٩5٨ – 7 شباط ١٩5٩(، بيت الحكمة – بغداد، ط ١، ٢٠٠٠.

هانى الفكيكي: أوكار الهزيمة )تجربتي فى حزب البعث العراقي(، قم، ١٩٩٢.( ٦٢
وليـام شـيرر: تأريـخ ألمانيـا الهتلريـة )نشـأة وسـقوط الرايـخ الثالـث(، تعريـب: خيري حماد، ( ٦٣

بيروت-لبنـان، دار الكتـب العربـي، ط٢، حزيران١٩٦٦.
يونـس البحـري: ثـورة )١4( رمضـان المبـارك )أسـرارو حقائـق ووثائق عـن الوثيقة العراق ( ٦4

و زوال الطغيان القاسـمى...(، ط ١، دار الأندلس، ١5 شـباط ١٩٦٣، بيروت.

سێیەم: گۆڤارەکان:
أ.م.د. رحيــــم عبـــد الـحسيــن عـبــــاس: الأحـزاب السياسـية العراقيـة بيـن العنـف والعمـل ( ٦5

المشـترك )١٩7٣–١٩7٩م( الحـزب الشـيوعي وحـزب البعـث أنموذجـا، مجلـة كليـة التربيـة 
الأساسـية للعلـوم التربويـة والإنسـانية / جامعـة بابـل، العـدد/٢٠، نيسـان/٢٠١5م.

اوريـل دان: العـراق فـي عهـد قاسـم )١٩5٨-١٩٦٣(، ترجمـة: جرجيـس فتـح اللـه، الجـزء ( ٦٦
الاول، دار نبـز للطباعـة والنشـر، السـويد، ١٩٨٩.

بـدر الديـن مدثـر: البعـث ومسـألة الجنـوب في السـودان، مجلـة )آفاق عربية(، السـنة الثالثة، ( ٦7
العدد )٨(نيسـان١٩7٨.

عبدالفتـاح علـي بوتانـي )الدکتـور(: كيـف بـرزت ظاهـرة )الزعيـم الأوحـد(؟ مجلـة )گـوڵان ( ٦٨
عـدد)5٠(. العربـي(، 

كمـال غمبـار: أشـكالية ثـورة ١4 تمـوز عـام ١٩5٨ فـي ضـوء جدليـة نتائجهـا، مجلة )گوڵان ( ٦٩
العربـي(، عـدد)5٠(، ٣١ تموز ٢٠٠٠، سـنة الخامسـة.

طـارق مجيـد تقـي )الدکتـور(: موقـف الحـزب الشـيوعي العراقي من الجبهـة الوطنية التقدمية ( 7٠
١٩٦٨-١٩7٣، مجلة كلية التربية الأساسـية، المجلد ١٩، العدد 7٨، ٢٠١٣.

هوشيار زيبارى: الموقف الآيدولوجي لحزب البعث العفلقي من قومية الكردية،مجلة)الثقافة ( 7١
الكردية(العدد)١( تشرين الأول)اكتوبر ١٩٨٨(.

محمـد صالـح ئاكرەيـى: مقتـل عبدالكريـم قاسـم، مـاذا جنينـا منـه حتـى نبكـي عليـه؟، مجلـة ( 7٢
)گـوڵان العربـي(، عـدد)5٠( 

چوارەم: سەرچاوەی ئەلکترۆنی:
ميثم الجنابي )الدکتور(: الحزب الشـيوعي العراقي بين احتلالين )4(، موقع البديل العراقي، ( 7٣

http://www.albadeeliraq.com/ar/node/2255

http://www.albadeeliraq.com/ar/taxonomy/term/1232
http://www.albadeeliraq.com/ar/node/2255


١5٩

چاپکراوەکانی ڕێکخراوی کوردستان دیالۆگ

گۆتاری ناسیۆنالیزمی کوردی، بەرگی چوارەم، عەتا قەرەداخی. ١
فەرهەنگی خەمی خەڵک و خاک، حەسیب قەرەداخی. ٢
سنوورێک لە خوێن ماڵێک لە ئازار، ئەبوبەکر کاروانی.. ٣
ئەفسونی نووسین، پشکۆ نەجم الدین. 4
کتێبی گۆران، ڕێبوار سیوەیلی. )پرۆژەی هاوبەشپرۆژەی هاوبەش(.. 5
نالی، ئاشنای سیڕڕی قەڵەم، عەبدولخالق یەعقوبی. )پرۆژەی هاوبەشپرۆژەی هاوبەش(.. ٦
کتێبی قوباد، ڕێبوار سیوەیلی. )پرۆژەیپرۆژەی هاوبەشهاوبەش(.. 7
سێبەری هەنگاوەکانم، کاوە ئەمین.. ٨
شۆڕشی پیشەسازیی چوارەم، دەرفەت و ئاڵنگارییەکان، پ. ی. د. نەزاکەت حسێن. ٩

نهێنییەکانی سەرکەوتن، کۆمەڵێک نووسەر.. ١٠
مێژووی بەعسیزم لە عیراق، هیوا عەزیز سەعید.. ١١

